
Монгол  Улсын  Их  Хурлын  намрын  чуулганы 2005 оны 1 дүгээр сарын 21-ний /Баасан гариг/ өдрийн хуралдаан 10.15 цагт эхлэв.

   
Хуралдааныг Монгол Улсын Их Хурлын дэд дарга Д.Лүндээжанцан нээж, гишүүдийн ирц, хэлэлцэх асуудлыг танилцуулав. 


Чуулганы үдээс өмнөх хуралдаанд ирвэл зохих 76 гишүүнээс нийт 44 гишүүн ирж, 59.4 хувийн ирцтэй байв. Үүнд:


а/Чөлөөтэй: Су.Батболд, С.Ламбаа, Ц.Мөнх-Оргил, Ц.Нямдорж, Ч.Содномцэрэн, Д.Туяа, Д.Тэрбишдагва, Ч.Улаан, У.Хүрэлсүх, А.Цанжид, Ц.Шаравдорж, Н.Энхбаяр
б/Өвчтэй: Н.Баяртсайхан, Ж.Наранцацралт, Д.Одбаяр, Д.Одхүү, М.Сономпил, О.Энхсайхан 

в/Тасалсан: Р.Амаржаргал, Р.Бадамдамдин, Ц.Батаа, Н.Батбаяр, Х.Баттулга, Л.Гансүх, М.Зоригт, Л.Одончимэд, Я.Санжмятав, С.Оюун, Б.Эрдэнэбат, Р.Эрдэнэбүрэн

НЭГ.Олон нийтийн радио, телевизийн тухай хууль /хэлэлцэх эсэх/


Хэлэлцэж буй асуудалтай холбогдуулан УИХ-ын Тамгын газрын зөвлөх Д.Одсүрэн, референт Г.Чагнаадорж нар байлцав. 

2005 оны 1 дүгээр сарын 20-ны өдрийн хуралдаанаар Олон нийтийн радио, телевизийн тухай хуулийн төслийн хэлэлцэх эсэх асуудлаар санал хураалт явагдах байсан боловч ирц бүрдээгүйн улмаас санал хураалт хойшилж 1 сарын 21-ний өдрийн хуралдаанаар санал хураалтыг явуулахаар тогтов. 

Хэлэлцэх эсэх асуудлаар цөөнх болсон УИХ-ын гишүүн М.Энхсайхан саналаа хэлэв.  

Д.Лүндээжанцан: Төрийн байгуулалтын байнгын хорооны саналаар Олон нийтийн радио, телевизийн тухай хуулийн төслийг хэлэлцэх нь зүйтэй гэсэн саналын томъёоллоор санал хураалт явуулав. 

Бүгд 


38

Зөвшөөрсөн 
33

Татгалзсан 

  5

86.8 хувийн саналаар хэлэлцэхээр шийдвэрлэв.  

Олон нийтийн радио, телевизийн тухай хуулийн төслийг анхны хэлэлцүүлэгт бэлтгүүлэхээр Төрийн байгуулалтын байнгын хороо болон Мэдээлэл, харилцаа холбоо, технологийн хөгжлийн байнгын хороонд шилжүүлэв. 

ХОЁР.Төрийн өмчийг 2005-2008 онд хувьчлах, өөрчлөн байгуулах үндсэн чиглэлийг батлах тухай УИХ-ын тогтоолын төсөл /хэлэлцэх эсэх/


Хэлэлцэж буй асуудалтай холбогдуулан УИХ-ын гишүүн, Засгийн газрын Хэрэг эрхлэх газрын дарга С.Баярцогт, Боловсрол, соёл, шинжлэх ухааны сайд Д.Цагаан, Төрийн өмчийн хорооны дарга З.Энхболд, Төрийн өмчийн хорооны зөвлөх З.Балийхүү, Барилга, хот байгуулалтын яамны Төрийн нарийн бичгийн дарга Т.Самбасанчир, Yйлдвэр, худалдааны яамны сайдын зөвлөх Т.Доржбал, Хөдөлмөр, нийгмийн хамгааллын яамны Төрийн нарийн бичгийн дарга О.Байгальмаа, Түлш, эрчим хүчний яамны Төрийн нарийн бичгийн дарга Т.Цэрэнпүрэв, Мэдээлэл, харилцаа холбооны технологийн газрын орлогч дарга Ж.Бат-Эрдэнэ, УИХ-ын Тамгын газрын Хуулийн хэлтсийн зөвлөх Д.Цэрэндулам, референт Д.Отгон нар байлцав. 


Төсөл санаачлагчийн илтгэлийг УИХ-ын гишүүн, Засгийн газрын Хэрэг эрхлэх газрын дарга С.Баярцогт танилцуулав. 


Илтгэлтэй холбогдуулан УИХ-ын гишүүн Д.Идэвхтэн, Г.Адъяа, Ц.Дамиран, Л.Гүндалай, Б.Батбаяр, Ц.Цэнгэл, С.Отгонбаяр, Д.Арвин, Д.Ганхуяг, Р.Раш, Ц.Сүхбаатар, Л.Пүрэвдорж, Б.Эрдэнэсүрэн нарын асуусан асуултанд ажлын хэсгээс З.Энхболд, П.Цагаан, Т.Очирхүү, Г.Батхүү, Ж.Бат-Эрдэнэ, С.Баярцогт нар хариулт өгч, нэмэлт тайлбар хийв. 


Төрийн өмчийг 2005-2008 онд хувьчлах, өөрчлөн байгуулах үндсэн чиглэл батлах тухай УИХ-ын тогтоолын төслийг хэлэлцэх эсэх асуудлаар Боловсрол, соёл, шинжлэх ухааны болон Мэдээлэл, харилцаа холбоо, технологийн хөгжлийн байнгын хорооноос гаргасан нэгдсэн дүгнэлтийг УИХ-ын гишүүн Б.Эрдэнэсүрэн, Нийгмийн бодлогын байнгын хорооны дүгнэлтийг УИХ-ын гишүүн Б.Мөнхтуяа, Төсвийн байнгын хорооны дүгнэлтийг Н.Энхболд, Хүнс, хөдөө аж ахуйн байнгын хорооны дүгнэлтийг УИХ-ын гишүүн А.Бакей, Дэд бүтцийн болон Эдийн засгийн байнгын хорооны дүгнэлтийг УИХ-ын гишүүн Ц.Сүхбаатар нар танилцуулав. 


Байнгын хороодын дүгнэлттэй холбогдуулан УИХ-ын гишүүн Л.Гүндалай, Д.Идэвхтэн, Б.Жаргалсайхан нарын асуусан асуултад Ц.Дамиран, Н.Энхболд нар хариулт өгч, нэмэлт тайлбар хийв.    


Монгол Улсын Их Хурлын дэд дарга Д.Лүндээжанцан Тогтоолд өөрчлөлт оруулах тухай Улсын Их Хурлын тогтоол,  Засгийн газраас үнэт цаас гаргахыг зөвшөөрөх тухай Улсын Их Хурлын тогтоолын эцсийн найруулгыг уншиж танилцуулав. Эцсийн найруулгатай холбогдуулан УИХ-ын гишүүдээс санал гарсангүй. 

Тогтоолд өөрчлөлт оруулах тухай УИХ-ын тогтоолын эцсийн найруулга, Засгийн газраас Yнэт цаас гаргахыг зөвшөөрөх тухай УИХ-ын тогтоолын эцсийн найруулгыг УИХ-ын гишүүд сонслоо.


Чуулганы үдээс өмнөх хуралдаан 13.40 цагт завсарлаж, үдээс хойшхи хуралдаан 15.25 цагт эхлэв.


Чуулганы үдээс хойшхи хуралдаанд ирвэл зохих 76 гишүүнээс нийт 38 гишүүн ирж, 51.3 хувийн ирцтэй байв. Үүнд:


а/Чөлөөтэй: Су.Батболд, Т.Ганди, С.Ламбаа, Ц.Мөнх-Оргил, Ц.Нямдорж, Ч.Содномцэрэн, Д.Туяа, Д.Тэрбишдагва, Ч.Улаан, У.Хүрэлсүх, А.Цанжид, Ц.Шаравдорж, Н.Энхбаяр

б/Өвчтэй: Н.Баяртсайхан, Ж.Наранцацралт, Д.Одбаяр, Д.Одхүү, М.Сономпил, О.Энхсайхан 

в/Тасалсан: Р.Амаржаргал, Р.Бадамдамдин, Т.Бадамжунай, Б.Батбаатар, Б.Батбаяр, Н.Батбаяр, Ц.Батаа, Н.Батбаяр, Х.Баттулга, Ж.Батхуяг, Э.Бат-Yүл, Л.Гансүх, Л.Гантөмөр, Д.Ганхуяг, Б.Жаргалсайхан, М.Зоригт,  Л.Пүрэвдорж, Б.Эрдэнэбат, Р.Эрдэнэбүрэн

ГУРАВ.Засгийн газрын мэдээлэл

Мэдээлэлтэй холбогдуулан Түлш, эрчим хүчний сайд Т.Очирхүү,  Түлш, эрчим хүчний дэд сайд С.Мэндсайхан, Төрийн нарийн бичгийн дарга Т.Цэрэнпүрэв, Эрчим хүчний бодлого, зохицуулалтын газрын дарга Б.Бадрал, Түлшний бодлого, зохицуулалтын газрын дарга З.Төмөрбаатар, Эдийн засаг, мэдээлэл, хяналт, шинжилгээ, үнэлгээний газрын дарга Ч.Саранжав, Эдийн засаг, хөрөнгө оруулалтын хэлстийн дарга П.Ганхүү, Хамтын ажиллагааны хэлтсийн дарга Л.Ганбат, Эдийн засаг, мэдээлэл,хяналт, шинжилгээ, үнэлгээний газрын ахлах мэргэжилтэн З.Хаянхярваа, Эрчим хүчний зохицуулах газрын дарга Р.Ганжуур, Эрчим хүчний судалгаа, хөгжлийн төвийн орлогч дарга А.Тлейхан, Улаанбаатар цахилгаан түгээх сүлжээ компаний гүйцэтгэх захирал Д.Бассайхан, Улаанбаатар дулааны сүлжээ компаний гүйцэтгэх захирал Ц.Баасанжав, Дулааны 4-р цахилгаан станцын гүйцэтгэх захирал Ц.Баярбаатар, Дулааны 3-р цахилгаан станцын гүйцэтгэх захирал Н.Мягмарсүрэн, Дарханы дулааны цахилгаан станцын дарга Б.Мандалбаяр, Багануурын уурхайн гүйцэтгэх захирал Д.Дамбапэлжээ, Шивээ-Овоо уурхайн гүйцэтгэх захирал О.Шагдаржав, УИХ-ын Тамгын газрын Нэгдүгээр нарийн бичгийн дарга Ж.Нарантуяа, УИХ-ын Хяналт шалгалтын хэлстийн референт Д.Оюунцэцэг нар байлцав.

“Түлш, эрчим хүчний салбарт 1990 оноос хойш гадаад орнуудын хөнгөлөлттэй зээлээр хэрэгжүүлсэн төсөл, хөрөнгө оруулалтын үр ашгийн тухай” сэдвээр УИХ-ын гишүүн, Түлш, эрчим хүчний сайд Т.Очирхүү мэдээлэл хийв. 

Мэдээлэлтэй холбогдуулж УИХ-ын гишүүн Р.Гончигдорж, Л.Гүндалай, К.Саираан, Р.Эрдэнэсүрэн, Л.Одончимэд, Ц.Сүхбаатар, Г.Занданшатар, Я.Санжмятав, Г.Адъяа, С.Отгонбаяр, Д.Идэвхтэн, Ц.Баярсайхан, Ц.Цэнгэл, А.Бакей нарын асуусан асуултад ажлын хэсгээс Т.Очирхүү, Т.Цэрэнпүрэв, С.Мэндсайхан, З.Төмөрбаатар, Б.Бадрал, Р.Ганжуур, П.Ганхүү, А.Тлейхан, Ц.Баярбаатар, Н.Мягмарсүрэн, О.Шагдаржав, Д.Дамбапэлжээ, Ц.Баасанжав, Д.Бассайхан нар хариулт өгч, нэмэлт тайлбар хийв. 

УИХ-ын дарга Н.Энхбаяр Засгийн газраас үнэт цаас гаргахыг зөвшөөрөх тухай Монгол улсын Их Хурлын тогтоол, Тогтоолд өөрчлөлт оруулах тухай Монгол Улсын Их Хурлын тогтоолын эцсийн найруулгуудыг уншиж танилцуулав. Эцсийн найруулгатай холбогдуулан УИХ-ын гишүүдээс асуулт, санал гараагүй болно. УИХ-ын гишүүд дээрх хуулиудын эцсийн найруулгуудыг сонсов.

Хуралдаан 19.10 цагт өндөрлөв. 

ТЭМДЭГЛЭЛТЭЙ ТАНИЛЦСАН:

УИХ-ЫН ТАМГЫН ГАЗРЫН

ЕРӨНХИЙ НАРИЙН БИЧГИЙН

ДАРГА 






Н.ЛУВСАНЖАВ

ТЭМДЭГЛЭЛ ХӨТӨЛСӨН:

ХУРАЛДААНЫ НАРИЙН

БИЧГИЙН ДАРГА 





С.ЭРДЭНЭЧИМЭГ

   МОНГОЛ УЛСЫН ИХ ХУРЛЫН НАМРЫН ЧУУЛГАНЫ 

          2005 ОНЫ 1 ДYГЭЭР САРЫН 21-НИЙ ӨДРИЙН 

           ХУРАЛДААНЫ ДЭЛГЭРЭНГYЙ ТЭМДЭГЛЭЛ

Д.Лүндээжанцан: Цагтаа ирсэн гишүүд нь хохирдог, нэг хэсэг нь цагтаа ирдэггүй энэ дутагдлыг засах хэрэгтэй байна. /Гишүүдийг хуралдаа ирэхийг урьлаа/  

УИХ-ын гишүүдийн өглөөний амгаланг айлтгая. 39 гишүүн хүрэлцэн ирж ирц 52.7 хувьтай байгаа учраас хурлыг нээснийг мэдэгдье. Ингээд УИХ-ын намрын 2005 оны 1 дүгээр сарын 21-ний өдрийн нэгдсэн хуралдаан нээснийг мэдэгдье. 

Өнөөдрийн хэлэлцэх асуудлаар өчигдөр Олон нийтийн радио, телевизийн тухай хуулийн хэлэлцүүлэг явагдаад санал хураалт дээр тулаад зогссон байгаа. Мөн өнөөдөр Төрийн өмчийг 2005-2008 онд хувьчлах, өөрчлөн байгуулах үндсэн чиглэлийг батлах тухай УИХ-ын тогтоолын төсөл хэлэлцэх эсэх асуудал байна. 15.00 цагаас Засгийн газрын мэдээллийн цагаар Түлш, эрчим хүчний сайд Т.Очирхүү “Түлш, эрчим хүчний салбарт 1990 оноос хойш гадаад орнуудын хөнгөлөлттэй зээлээр хэрэгжүүлсэн төсөл, хөрөнгө оруулалтын үр ашгийн тухай” сэдвээр мэдээлэл хийнэ. 

За ингээд Олон нийтийн радио, телевизийн тухай хуулийн төслийг үргэлжлүүлэн хэлэлцье. Хуулийн төслийн хэлэлцэх эсэх асуудлаар санал хураана. Энэ асуудлаар цөөнх болсон УИХ-ын гишүүн М.Энхсайхан үг хэлэх үү. 

За Энхсайхан гишүүн. 

М.Энхсайхан: Олон нийтийн радио, телевизийн хууль дээр зарчмын нэг ийм асуудал байгаа юм, өмчлөлийн асуудлыг шийдэх хэрэгтэй эхлээд. Олон нийтийн радио, телевиз нь бол үндэсний хэмжээний дамжуулах болоод дахин дамжуулах тоног төхөөрөмжийг өмчлөхгүй байх гэдэг ийм асуудлыг би Их Хурлын гишүүдийн анхааралдаа аваачээ гэж байгаа юм. Яагаад гэхээр олон нийтийн радио, телевиз бол бодлого, нэвтрүүлгийнхээ хувьд бие дааж болох боловч бусад телевизийн хувьд бол үндэсний хэмжээнд дамжуулах, дахин дамжуулах тоног төхөөрөмжийг одоо эдэлж байгаа төрийн мэдэлд байгаа энэ тоног төхөөрөмжийг эдлэх хэмжээнд орчих юм бол олон нийтийн телевиз гэдэг утга нь алдагдах аюултай. Тийм учраас энэ асуудлыг тэр өмчлөлийн харилцаа тусгасан хуулийн заалт дотор энэ өгүүлбэрийг оруулж өгөөчээ гэсэн хүсэлт тавьж байгаа юм. 

Д.Лүндээжанцан: Энхсайхан гишүүн үгээ хэллээ, цөөнх болсны хувьд. За ингээд тогтоолын төслийг хэлэлцэх эсэх асуудлаар УИХ-ын гишүүдээс үг хэлж дууслаа. Одоо Төрийн байгуулалтын байнгын хорооны саналаар Олон нийтийн радио, телевизийн тухай хуулийн төслийг хэлэлцэх нь зүйтэй гэсэн саналын томъёоллоор санал хураая. 

86.8 хувийн саналаар хэлэлцэх нь зүйтэй гэж үзлээ. 

Уг хуулийн төслийг хэлэлцэх нь зүйтэй гэж үзсэн учраас Олон нийтийн радио, телевизийн тухай хуулийн төслийг анхны хэлэлцүүлэгт бэлтгүүлэхээр Төрийн байгуулалтын болон Мэдээлэл, харилцаа холбоо, технологийн хөгжлийн байнгын хороонд шилжүүллээ. За баярлалаа. 

НЭГ.Төрийн өмчийг 2005-2008 онд хувьчлах, өөрчлөн байгуулах үндсэн чиглэлийг батлах тухай УИХ-ын тогтоолын төсөл /хэлэлцэх эсэх/

Д.Лүндээжанцан: Төслийн талаар хууль санаачлагчийн илтгэлийг Монгол Улсын сайд, Засгийн газрын Хэрэг эрхлэх газрын дарга С.Баярцогт танилцуулна. С.Баярцогт даргыг индэрт урьж байна. 

С.Баярцогт:  УИХ-ын эрхэм дэд дарга, УИХ-ын эрхэм гишүүд ээ. 

Төрийн болон орон нутгийн өмчийн тухай хуулийн 8 дугаар зүйлийн 5-д заасны дагуу Төрийн өмчийг 2005-2008 онд хувьчлах, өөрчлөн байгуулах үндсэн чиглэлийн төслийг Засгийн газраас боловсруулаад байна. 

Yндсэн чиглэлийн төслийг боловсруулахдаа өнгөрсөн жилүүдэд эхлэл нь тавигдсан дэд бүтцийн болон нийгмийн салбарт хийгдэж байгаа өөрчлөн байгуулалт, хувьчлалын ажлыг эрчимжүүлэх, бусад салбарт төрийн өмчийг хувьчлах ажлыг дуусгах зорилтыг тавьсан болно. Yндсэн чиглэлийн төсөл нь доорх 5 хэсгээс бүрдэж байна. Yүнд:

1.Нийтлэг үндэслэл
2.Дэд бүтцийн салбарт хийгдэх хувьчлал
3.Тодорхой аж ахуйн нэгжийн хувьчлал

4.Санхүүгийн салбарын төрийн өмчийн байгууллагуудад хийгдэх хувьчлал, өөрчлөн байгуулалт
5.Нийгмийн салбарт хийгдэх хувьчлал, өөрчлөн байгуулалт
Yндсэн чиглэлийн төслийг боловсруулахдаа өмнөх УИХ-ын бүрэн эрхийн хугацаанд хэрэгжүүлж байсан үндсэн чиглэлийн бодлогыг залгамж болгосны дээр салбарын хувьчлал, өөрчлөн байгуулалтын асуудлаар чиглэлийн яамдын саналыг төсөлд тусгасан болно. 

Арилжааны банк, санхүүгийн зах зээлд хийгдэх хувьчлал, өөрчлөн байгуулалтын асуудлаар Монголбанк, Yнэт цаасны хорооны удирдлагатай санал солилцон зөвшилцсөн болно. 

УИХ-ын эрхэм гишүүд ээ. 

Төрийн өмчийг 2005-2008 онд хувьчлах өөрчлөн байгуулах үндсэн чиглэлийн төслийг хэлэлцэн шийдвэрлэж өгөхийг хүсье. Баярлалаа. 

Д.Лүндээнжанцан: За Баярцогт даргад баярлалаа. Одоо илтгэлтэй холбогдуулан асуулт асуух УИХ-ын гишүүд нэрээ өгнө үү. Идэвхтэн, Адъяа, Гүндалай, Дамиран, Б.Батбаяр, Цэнгэл, Отгонбаяр, Сүхбаатар, Арвин, Ганхуяг, Раш, Пүрэвдорж, Дондог, Авдай, Эрдэнэсүрэн гэсэн эдгээр хүмүүсээр асуух асуулттай гишүүдийн нэрсийг тасаллаа. За Идэвхтэн гишүүн асуултаа асуухыг урьж байна. 

Д.Идэвхтэн: Баярлалаа. Та бүгдийн энэ өглөөний амгаланг эрж мэндчилж байна. Бодлогын шинжтэй асуулт байна. Ингээд энэ өмч хувьчлалын 2005-2008 онд баримтлах үндсэн чиглэлийг би уншиж үзэхээр эдийн засгийн гол бодит эдийн засгийг бүрдүүлэгч эрчим хүч, цахилгаан, харилцаа холбоо, цахилгаан станцууд, нүүрсний ордууд зэрэг энэ аж ахуйн нэгжүүдийг голдуу дуудлага худалдаагаар худалдахаар болсон байгаа юм. Дуудлага худалдаагаар худалдана гэдэг бол хэн авах вэ гэдэг нь цаад агуулгаараа бол тодорхой л доо. Өөрөөр хэлбэл хэн өндөр үнэ хэлсэн нь авна, тэр их мөнгө хаана байна гэхээр дотооддоо бага зэрэг байдаг байх ихэнх нь ер нь гадна талаас, гадаадын хөрөнгө оруулагч, гадаадын сонирхогчид авах магадлал өндөр болж байгаа. 

Тэгэхээр эдийн засгийн гол бааз суурь болсон эрчим хүчний үйлдвэрүүд, цахилгаан дамжуулах шугам сүлжээнүүд, дулааны станцууд, ашигт малтмалын орд, нүүрсний уурхайнууд манай дөнгөж шинээр үүсч бий болж байгаа төмөрлөгийн үйлдвэр бол бараг 100.0 хувь дуудлагаар худалдаалагдах нь. Yндсэндээ дотоодын нийт бүтээгдэхүүний бараг 100.0 хувь гэж хэлж болохоор хэсэг нь бүгд хувьчилж эхэллээ. Шилжснийхээ дараагаар чухам хэн авах вэ гэдэг нь одоохондоо тодорхойгүй байгаа. 

Миний ойлгож байгаагаар бол эрчим хүчний эх үүсвэрүүдэд хойд хөршийнхөн, хувийн бизнес эрхлэгч нар их сонирхож байгаа. Шарын голын уурхайг жишээлбэл тэндэхийн хөрөнгө оруулагч хувьчилж авсан байх жишээтэй, оролцсон байх жишээтэй. Багануурын дулааны цахилгаан станцыг бас одоо хэдийгээр наана нь монгол хүн байгаа боловч хөрөнгө оруулагч нь оросын талын хүн байгаа гэсэн ийм мэдээ байдаг. Ингэж одоо эрчим хүчний гол, эдийн засгийн гол гол салбаруудаа дуудлага худалдаагаар худалдаалах гэсэн энэ арга барил зөв үү, буруу юу гэдэг дээр бодмоор байна. Стратегийн хөрөнгө оруулагч гэж эдийн засгийн хэллэг байдаг ийм томъёоллыг бас энд оруулах боломж байна уу, үгүй юу. Ерөөсөө л одоо хэн өндөр үнэ хаясан дээр нь өгөөд байх юмуу, эсвэл стратегийн хөрөнгө оруулагчийг голлож анхаарах юмуу гэдэг талаар хариулж өгөөчээ. Нэгдүгээрт. 

Хоёрдугаарт, энэ нийгмийн салбар байна боловсрол, соёл, шинжлэх ухаан, эрүүл мэндийн хүрээний хувьчлалын асуудал. Энэ хэсэг дээр их болгоомжтой хандсан, хувьчлах гэж байгаа ч юм шиг, үгүй ч юм шиг ийм агуулгаар бичигдсэн бодлогын баримт бичиг байгаа юм. Менежментийн хувьчлалаар өгнө, хувьчлах эсэхийг судалж үзнэ, туршилт хийнэ гэсэн. Гол төлөв одоо менежментийн хувьчлалд анхаарал тавих шинжтэй. 

Тэгэхээр миний бодлоор бол энэ төсвөөс санхүүждэг нийгмийн салбарт хувьчлалд нилээн зориг гараад ёстой одоо дуудлагын худалдаа байна уу, хөрөнгө оруулагчийн хөрөнгө оруулалтыг дэмжих байна уу ийм хэлбэрээр зориг гаргаж энэнд илүү анхаарал тавьж, илүү зориг тавьж нийгмийн салбарын хувьчлалыг эрчимжүүлмээр байгаа юм л даа ирэх 4 жилд. Тэгэхээр ингэж одоо нийгмийн салбарын хувьчлалыг зоригтой хийж болохгүй юу. Өөрөөр хэлбэл энд орж ирсэн бодлогыг өөрчилж болохгүй юу л гэсэн санаа, нийгмийн салбарын хувьчлалыг ирэх 4 жилд их сайн хийе. 

Тэр эдийн засгийн гол гол өндөрлөгүүд болсон, дэд бүтцийг бүрдүүлэгч салбарыг харин одоо стратегийн хөрөнгө оруулагч гэдэг утгаар томъёолж болно. Менежментийн хувьчлалыг голчилж болно. Хожмын цагт материал баялаг хаашаа урсах вэ гэдгийг, хэний гарт орох вэ гэдгийг бодолцож ийм хэлбэрээр бодлогыг тодорхойлж болохгүй юу гэсэн асуулт байна. Энийг одоо хариулж өгөөчээ гэж хүсэх байна. Энэ Төрийн өмчийн хорооноос ирсэн хүн хариулах болов уу гэж бодож байна. 

Д.Лүндээнжанцан: За хариулахын өмнө ажлын хэсгийн бүрэлдэхүүнийг танилцуулъя. Баярцогт Засгийн газрын Хэрэг эрхлэх газрын дарга, Цагаан Боловсрол, соёл, шинжлэх ухааны сайд, З.Энхболд Төрийн өмчийн хорооны дарга, Доржбал Yйлдвэр, худалдааны сайдын зөвлөх, Байгальмаа Хөдөлмөр, нийгмийн хамгааллын яамны Төрийн нарийн бичгийн дарга, Цэрэнпүрэв Түлш, эрчим хүчний яамны Төрийн нарийн бичгийн дарга, Бат-Эрдэнэ БСШУЯ-ны Боловсролын газрын дарга, Байлыхүү Төрийн өмчийн хорооны зөвлөх, Батмөнх БСШУЯ-ны Стратеги удирдлагын газрын дарга, Энхтүвшин Шинжлэх ухаан, технологийн орлогч дарга,  Бат-Эрдэнэ Мэдээлэл харилцаа, технологийн газрын орлогч дарга, Нанзаддорж Төрийн өмчийн хорооны Өмч хувьчлалын газрын дарга гэсэн хүмүүс ажлын хэсэгт орсон байна. 

За өнөөдөр манай Их Хурлын өглөөний хуралдаантай танилцахаар Дорноговь аймгийн Дэлгэрэх, Өргөн сумын удирдлага, малчид хүрэлцэн ирээд байна. Дорноговь аймгийн Дэлгэрэх, Өргөн сумын иргэд, иргэдийн төлөөлөгчид та бүхэндээ ирж байгаа тахиа жилдээ өнөтэй сайхан орж, мал сүргээ тарган тавтай өвөлжүүлж, хаваржуулан, төлөө сайн бойжуулж, амьдрал ахуй чинь дэгжин дээшилж явахын ерөөлийг дэвшүүлж байна. /Алга ташив/

Сая Идэвхтэн гишүүний асуултанд хариулъя. За Энхболд дарга. 

З.Энхболд: Идэвхтэн гишүүний асуултанд хариулъя. Төслийн 4-5 дугаар хуудсанд байгаа эрчим хүчний үйлдвэрүүд, нүүрсний уурхайнууд, 10 дугаар хуудсанд байгаа Дарханы төмөрлөгийн үйлдвэрийн тухай асуулаа. Тэгэхээр эдгээр үйлдвэрүүд бол дуудлагын худалдаа биш юмаа, тэнд бичсэн аргууд бол гадаад, дотоодын хөрөнгө оруулагчдад нээлттэй уралдаант шалгаруулалт, Дарханы хар төмөрлөг болохоор олон улсын нээлттэй уралдаант шалгаруулалт гэдэг аргуудаар байгаа. 

Дуудлагын худалдаа, уралдаант шалгаруулалт хоёрын хооронд их том ялгаа байдаг. Уралдаант шалгаруулалт бол манай улс Засгийн газар бодлогоо хийж хэнд өгөх вэ гэдгээ шийдэж болдог хоёр шаттай өмч хувьчлал юм. Дуудлага худалдаа бол ёстой хэн дуртай нь авдаг ийм арга байдаг. Тийм учраас улс орны эдийн засагт үзүүлж байгаа ач холбогдлын харгалзаж үзээд ийм аргуудыг сонгосон болно. 

Нийгмийн салбарын хувьд одоогийн төсөлд байгаа олон өөрчлөн байгуулалт болон хувьчлалын аргуудыг батлагдаад явах юм бол нийгмийн салбарын хувьчлал бол эрчимжих байх гэж ажлын хэсэг үзсэн байгаа. 

Д.Идэвхтэн: Хувьчлалын үр дүнд Монголын цахилгаан холбоо компани, 2,3,4 дүгээр цахилгаан станцууд, Цахилгаан дамжуулах шугам сүжлээ, Дулаан дамжуулах шугам сүлжээ тэгээд энэ нүүрсний уурхайнууд бүгд хувьчлагдах нь байна. Ер нь энэ бодлого нь зөв үү, буруу юу. ДНБ 2008, 2010 он гэхэд бараг одоо 99.9 хувь нь хувийн сектороор байх тийм төлөвтэй болох нь л дээ. Тэгэхдээ төсөвт татвар төлдөг хэсгүүдээ ийм журмаар хувьчлаад, хэрэглэдэг зүйлүүд нь төсөв хэрэглэдэг өөрөөр хэлбэл нийгмийн салбарынханд нь бол ийм хувьчлалын дорвитой өөрчлөлтийг харахгүй байна л гэж төсөөлөгдөхөөр байгаа юм л даа. 

З.Энхболд: Улсын төсөвт үнэхээр чухал ач холбогдолтой үйлдвэрүүдийн хувьчлалын талаар яригдаж байгаа. Гэхдээ хувьчлах жагсаалтад байгаа нийт аж ахуйн нэгжүүдийн дийлэнх олонхи нь энэ эрчим хүчний салбарын аж ахуйн нэгжүүд байгаа. Энэ салбарынхан хамгийн их зээл тусламжийг авдаг хөнгөлөлттэй Засгийн газрын шугамаар ирж байгаа. Хэрвээ энэ хөрөнгө оруулалт хийх үүргээ хувийн салбарт шилжүүлэхгүй бол цаашид Засгийн газраас байнгын ийм зээлээр тэтгэх бололцоогүй гэдэг л зам байгаа юм л даа. Хэрвээ хувьчлахгүй гэвэл нөгөө тал нь байнга татаас, зээл тусламжаар ингэж тэтгэж амьдруулж байх, хувьчилсны дараа бол энэ үүрэг хувийн хэвшилд шилжиж тэдний эрсдэл болох, мэдээж уралдаант шалгаруулалтын нөхцөлд бол олон зүйлийг хийж өгнө л дөө. Одоо явж байгаа цахилгаан дулааны үйлдвэрлэлээ бууруулахгүй, санхүүгийн үзүүлэлтүүд нь муудахгүй, төсөвт төлдөг төлбөр, татвар бол хүрсэн түвшингээсээ буурахгүй гэдэг олон нөхцөлүүдийг хийж өгөх бололцоотой тийм хувьчлалын арга хэлбэрийг сонгосон. 

Д.Лүндээнжанцан: За Адъяа гишүүн асуултаа асууя. 

Г.Адъяа: Төрийн өмчийг 2005-2008 онд хувьчлах асуудал бол өнөөдөр бас манай Засгийн газар, Төрийн өмчийн хороо холбогдох яам, газруудын онцгой анхааралд байх ийм асуудал л даа. Yүнтэй холбогдуулаад би хоёр зүйлийг асуумаар байна. 

Нэгдүгээрт нь энэ 2005 онд бид улсын төсөвт бол миний санаж байгаагаар бол 10.0 гаруй тэрбум төгрөгийн орлогыг өмч хувьчлалаас оруулахаар ингэж тусгасан байгаа. Тэгэхээр 2005 оны үлдэж байгаа хугацаанд Төрийн өмчийн хорооны төлөвлөж байгаагаар хэдэн тэрбум төгрөгийг өмч хувьчлалын орлогоос оруулах бололцоотой гэж үзэж байгаа юм, ямар ямар гол объектууд энд хамаарч байна вэ гэдгийг нэгдүгээрт сонирхож байна. 

Хоёрдугаарт бол үнэхээр төрийн өмчийг хувьчлах асуудалд бол бид энэ ялангуяа зарчмын хувьд үндсэн чиглэлд тусгах ёстой нэг асуудал бол төрийн өмчийг хувьчилсан орлогоос нийгмийн хүрээнд зарцуулах тэр хөрөнгийн хэмжээг бол бас тодорхой хэмжээгээр бодлогын хувьд бид тусгаж авч явах нь зүйтэй гэсэн ийм саналтай байдаг юм. 

Энэ дээр би ямар асуултыг тавих гэж байна вэ гэвэл ер нь нийгмийн хүрээнд энэ өмч хувьчлалын орлогын тодорхой хэсгийг төвлөрүүлэх боломж 2005 онд ямар боломжтой байгаа вэ. Жишээлэх юм бол өнөөдөр бид өндөр настны тэтгэврийн зөрүүг арилгах тухай асуудлыг Засгийн газар тодорхой хэмжээгээр хүлээж байгаа гэж ойлгож байгаа. Төсөв дотор бол 4.5 тэрбум төгрөгийг тусгасан. За ингээд өнөөдөр 4.5 тэрбум төгрөг маань үнэхээр 1995 оноос өмнөх, хойнох тэтгэврийн зөрүүг арилгахад бол яагаад ч хүрэхгүй байгаа. Тийм учраас л бид энэ хөрөнгийг олох нэг боломж бол ер нь өмч хувьчлалын орлогын тодорхой хэсгийг энд тэтгэврийн зөрүүг арилгахад төвлөрүүлэх боломжтой гэж ингэж үзэж байна. Ялангуяа өнөөдөр манай ахмадууд маань энэ бидний өнөөдөр хувьчлах гээд байгаа, улсын төсөвт орлогын оруулах гээд байгаа тэр өмчийг бүтээлцсэн хүмүүс байгаа. Тийм учраас л энэ өмч хувьчлалын орлогын тодорхой хэсгийг энд тэтгэвэр, тэтгэмжийн зөрүүг арилгахад төвлөрүүлэх асуудал бол зарчмын хувьд буруу биш гэж ингэж үзэж байна. Тийм учраас энэ хүрээнд хэрвээ одоо бид улсын төсөвт төвлөрүүлэх тэр орлогыг хангаад тодорхой хэмжээний илүү тийм орлогыг бий болгох юм бол энэ орлогыг дахин хуваарилах нөхцөлд бол нийгмийн хүрээнд зарцуулах нь шудрага болно. Тийм учраас энэ чиглэлээр бол ер нь Засгийн газар, Төрийн өмчийн хороонд бас бололцоо харагдаж байгаа юу гэсэн ийм асуулт байна. 

Гуравдугаарт нь бол нийгмийн салбарын хувьчлал гэдэг маань монголд анх удаагаа эхэлж байна. Менежментийн чиглэлээр бас хувьчлал янз бүрийн хэлбэрээр, туршилтын хэлбэрээр явагдсан нь ойлгомжтой. Туршилтын үр дүн тийм сайн гараагүй гэж би ойлгож байгаа. Тийм учраас бол цаашдаа энэ эрүүл мэндийн болон боловсролын байгууллагууд, сургуулиудыг хувьчлах үед бол тэнд ажиллаж байгаа хүмүүсийн нийгмийн асуудал нилээд хөндөгдөж таарна. Менежментийн хувьчлалаар авсан хүн ч бай, дуудлагын худалдаагаар авсан хүн ч бай ямар ч байлаа гэсэн тэнд байгаа зардлаа хэмнэхийн тулд орон тооны асуудлыг хөндөж таарна. Тийм учраас өмч хувьчлалын орлогын тодорхой хэсэг бол мөн тэр өмч хувьчлалын улмаас ажиллагсдын хүрээнд бий болсон тэр сөрөг хандлагыг дарахад бас тодорхой хэмжээгээр чиглэгдэх ийм зарчим үйлчлэх байх. Тэгэхээр энэ дээр бас үндсэн чиглэлд тусгаж төлөвлөж байгаа асуудлууд юу байгаа юм бэ гэсэн ийм зүйл байна. Ингээд анхаарал тавьсанд баярлалаа. 

З.Энхболд: Энэ оны өмч хувьчлалын орлого улсын төсөвт 13.7 тэрбум төгрөг байгаа. Одоо хэлэлцэж байгаа төсөл энэ чуулганаар хэлэлцэгдэж амжаад гарах юм бол энэ орлого орох бүрэн бололцоотой. 2005 оны өмч хувьчлалын бидний төлөвлөж байгаа жагсаалтыг би бас томоохоноос нь уншъя. Дулааны 2 дугаар цахилгаан станц байна, Улаанбаатарын цахилгаан түгээх сүлжээ, Багануур зүүн өмнөд бүсийн цахилгаан түгээх сүлжээ, Ховдын цахилгаан түгээх, Улаангомын цахилгаан түгээх, Хөтөлийн цемент шохой, Хадгаламжийн банк, Шаргалжуутын рашаан сувилал, Чех болон Болгартай хамтарсан хоёр хамтарсан үйлдвэр байдаг тэр байна, Говь байгаа, гэхдээ бид нар нөгөө арга хэлбэр дээрээ эцсийн вариантаар судалгаа хийж дуусаагүй байгаа. Иймэрхүү аж ахуйн нэгжүүдээс бид 2005 оны орлогыг оруулах байх гэж найдаж байгаа. Хэрвээ энэ төсөл энэ чуулганаар батлагдаж гарвал. 

Өмч хувьчлалын орлогоос нийгмийн салбарын арга хэмжээ, тэтгэвэр, тэтгэмжид зарцуулах боломжийг бол ажлын хэсэг мэдэхгүй. Энэ бол цэвэр УИХ-ын өөрийнх нь бүрэн эрхийн асуудал. Энэ орлогыг тийм зориулалтаар зарцуулъя гээд шийдвэл энэ танхимд шийдэгдэх байхаа. 

Цагаан сайд нийгмийн салбарын хувьчлалын үед ажиллагсдын тухай хариулна. 

П.Цагаан: Адъяа гишүүний сүүлчийн асуулт бол гол нь бол нийгмийн салбарын хувьчлалын явцад гарсан сөрөг үр дагаврыг яах вэ гэсэн тийм утгатай гэж бодсон. Нийгмийн салбарын хувьчлалын анхны туршилт бол 1997-1998 оны үед эхэлсэн, түүнээс хойш удаан ч гэсэн янз бүрийн хэлбэрээр урагшилсаар, явсаар ирсэн. Тийм учраас нийгмийн салбарын хувьчлал бол одоо эхэлж байгаа биш цаашид үргэлжлүүлэх тухай ярьж байгаа юм. Тэгээд цаашид мэдээж энэ хувьчлалын үр дүнд бол нийгмийн асуудал гарахыг үгүйсгэхгүй л дээ. Тэгээд энэ өмч хувьчлалын орлогоос орсон орлого байдаг ч юмуу, бусад төсөвт тусгагдсан арга хэмжээнүүдээс ажлаас чөлөөлөгдсөн хүмүүс гарах юм бол түүнийг дахин мэргэжил эзэмшүүлэх ч юмуу, ажилтай болгодог ч юмуу ийм зүйл бол урд нь ч гэсэн гарч байсан тэр бүгдийг бол янз бүрийн арга замаар бол шийдвэрлэж ирж байсан л даа. Жишээлэх юм бол багш нарын тухайд гэх юм бол тодорхой хугацаа жил, хэдэн жилтэй нь холбоотой, цалинтай нь тэнцэх хэмжээний тэтгэмж олгодог ч юмуу, эсвэл зээл олгодог ч юмуу, эсвэл дахин мэргэжил эзэмшүүлэх гээд. Энэ талаар мэдээж тийм асуудал үүсэх байх, үүсэх үед нь бол дахин мэргэжил эзэмшүүлэх тэр тал руу нь хандуулахаас өөр арга байхгүй. Тэгэхгүй бол яг одоогийн байгаа хувьчилчихаад, одоогийн байгаа хүмүүсийг төрийн албан хаагчидтай адилхан энэ хүмүүсээ энэ хэвээр нь байлгах, энэ хэвээр нь ажиллуул гэсэн шаардлага тавих нь хэцүү л дээ. Тэгэхээр энэ бол хоёр талтай асуудал л даа, нэг нь бол нийт хөрөнгө оруулалт, нийгмийн нийт үр ашгийн тухай асуудал, нөгөө талаас нь гэхээр нийгмийн ажилгүйдэл гэдэг юмуу бусад асуудлууд үүсч байгаа. Энийг зохицуулахаас өөр арга байхгүй гэсэн бодолтой байгаа. 

Д.Лүндээжанцан: Одоо Дамиран гишүүнийг асуултаа асуухыг урьж байна. 

Д.Дамиран: Баярлалаа. Тэгэхээр энэ стратегийн ач холбогдолтой дэд бүтцийн томоохон салбарууд байна л даа. Эрчим хүч, холбоо, тээврийн салбар гээд. Эд нараас бол зарим хэсгийн хувьчилж болно л доо. Жишээлбэл би одоо эрчим хүчний салбар гэхэд цахилгаан дамжуулах сүлжээ, дээр нь манай эрчим хүчний нийтэд гаргаж байгаа хүчин чадлын бараг 70.0 хувийг эзэмшдэг ТЭЦ 4 станц байна. Энийг хувьчлах цаг нь болсон уу, юу гэж үзэж байна вэ.

Хоёрдугаарт, эрчим хүчний салбарын хувьд Улаанбаатар хотын цахилгаан дамжуулах сүлжээ, дулааны шугам сүлжээг нэг нэг багц болгох юмуу аль эсвэл одоо байгаа дүүргийн хэмжээгээр нь задалж хэд хэдэн 2,3,4 хэсэг болгож задалж хувьчлах арга бодож байна уу, энэ талаар тодорхой бодож байгаа юм байна вэ. Энийг асуумаар байгаа юм. 


Иргэний гаарын тэврийн салбарт нислэгийн аюулгүй байдалтай холбогдсон гол үүргийн үлдээгээд бусдын хувийн хэвшилд шилжүүлэх ийм бодлого баримталж байгаа юм байна. Дээр нь МИАТ компаний хувьцааг олон улсын нээлттэй уралдаант шалгаруулалтын аргаар хувьчилна гэж байна. Тэгэхээр Монгол Улс чинь далайд гарцгүй хоёр орны дунд арай өвөрмөц байрлалтай орон л доо. Зарим орон бол өөрийнхөө онцлогоос хамааруулаад энэ гол гол салбарын гол үндсэн сүлжээг хувьчлахгүй одоо хүртэл төрийнхөө мэдэлд байлгаад л байгаа даа. Зарим орнууд бол бүр хувьчилчихаад эргүүлээд төр нь худалдаж авч байгаа болохоо байгаад. Энэ талаар одоо юу гэж үзэж байна, энэ зөв үү, хугацаа нь болсон юмуу. МИАТ компаний олон улсын нислэгийн хэсгийг, дотоодын нислэгт өөрчлөлтөө оруулаад яах нь болно хувийн хэвшилд шилжүүлээд, зохицуулалт хийгээд явж болох байх. Олон улсын нислэгийн хэсгийг хувьчлах цаг нь болсон юмуу. 


Харилцаа холбооны үндсэн сүлжээ бас хувьчлах юм байна л даа, гадаадын хөрөнгө оруулалт, нээлттэй тендерээр. Энэ одоо бас хугацаа нь болсон уу, яг одоо болчихно гэж бодож байгаа юу. Одоо ингээд цахилгаан холбооны үндсэн сүлжээ, цахилгаан үйлдвэрлэдэг 4-р цахилгаан станц 70.0 хувийн үйлдвэрлэдэг станцаа, дээр нь олон улсынхаа нислэгийг ингээд хувьчлахаар зэрэг болж байна уу, цаг нь болсон гэж үзэж байгаа юу. 


Нийтийн аж ахуйн салбарын хувьд менементээр хувьчлаад бараг дуусч байх шиг байна. Улаанбаатар хотын орон сууц, нийтийн аж ахуйн салбарууд. Цаашдаа шугам сүлжээг нь яах юм бэ, бүгд орон нутгийн өмчиндөө байгаа. Олон улсын туршлагыг харахад бол энэ нийтийн аж ахуйн сүлжээ, газар доогуур явж байгаа салбар шугамууд орон нутгийн өмчинд байгаа цэвэр ус, бохир ус, дулааны сүлжээ голдуу төрийнхөө мэдэлд байгаад байдаг юм байна л даа. Тэрийн зүгээр үйл ажиллагааг нь менежментээр хувьчилж болдог. Тэгэхдээ эндээ бол хувьчлахаар юм хэлээд байх шиг байх юм. Энэ талаар тодорхой хэлж өгөөчээ. 


Дээр нь тэр геодези, зураг зүйн салбарын хоёр том үйлдвэрийг хувьчлахаар оруулсан байна л даа. Аэрогеодезийн үйлдвэр, зураг зүйн үйлдвэр хоёрыг. Тэгэхээр зураг хийдэг хувийн компаниуд чөлөөтэй тэнд өрсөлдөж болно. Жинхэнэ зургаа гаргадаг энэ төрийнхөө өмчийн компанийг хувьчлах зөв юмуу, буруу юмуу, болж байгаа юмуу энэ чинь. Бид нар бол түрүүний энэ чинь нөгөө мэдээллийн сан гэж их том юм байж байгаа геодезийн зураг зүйн мэдээллийн сан гээд. Бид нар бас гашуун туршлагатай улс байгаа, 1990-ээд оны эхээр бид нар энэ барилгын хөрсний геологийн судалгаа хийдэг байгууллагыг хувьчилсан. Тэнд мэдээллийн маш их сан байсан тэрийн хувийн компанид үлдээсэн тодорхой юм заагаагүй. Одоо ингээд эргээд ерөөсөө сүүлийн 1960-аад оноос 1990-ээд он хүртэл сүүлийн 30 жил хийсэн маш их мэдээллийн сан тэр хувийн компани дээр байж байгаа. Тэнд нь насаараа ажилласан улсууд байгаа учраас энийг хадгалаад байж байгаа, ямар нэгэн хувийн эрх зүй байхгүй. Ийм юм нэг мэдэхэд мартагдаад, нөгөөдөх нь нэг жилдээ үнэнч гэдэг юмуу олон жил ажилласан хүн байхгүй учраас дараагийн хүн тэгээд тэр олон жилийн хийсэн тэр мэдээллийн сан байхгүй болчихвол энэ талаар юу бодож байгаа вэ гэсэн ийм асуултууд байна. 


Д.Лүндээжанцан: …Очирхүү сайд, зам, тээвэр, холбоо Батхүү сайд гээд сайд нар нь байх шиг байна. Ингээд Очирхүү сайд эхэлж хариулах уу. 


Т.Очирхүү: Баярлалаа. Тэгэхээр УИХ дээр шийдвэрлэх асуудлууд байгаа юм, Эдийн засгийн байнгын хороо, Дэд бүтцийн байнгын хороо хоёр дээр ярих байх гэж бодож байна. 


Тэгэхээр энэ дээр нэг ийм асуудал байгаа, за шууд ТЭЦ 4, Төвийн бүсийн цахилгаан дамжуулах сүлжээ компани хоёр дээр ярьж байна. Төвийн бүсийн цахилгаан дамжуулах сүлжээ хувьчлагдахгүй, яагаад гэвэл Эрчим хүчний тухай хуулинд цахилгаан дамжуулах сүлжээнүүдийг ерөөсөө төрийн өмчинд байхаар ингээд заачихсан учраас тэр хуулийн заалтын дагуу явах ёстой. 


ТЭЦ 4 дээр концессийн гэрээгээр хөрөнгө оруулагчийг техник, технологийн шинэчлэх чадвартай тийм хөрөнгө оруулагчид концессийн гэрээний тийм хэлбэрээр хувьчлах саналыг Төрийн өмчийн хороо тавьж байгаа. Тэгэхээр ТЭХЯ саналаа өгөхдөө концессийн гэрээний хуулийг гаргасны дараагаар энэ асуудлыг шийдэхээс биш одоо гараагүй, ямар салбарын ямар объект дээр хэрэглэж болох тухай тодорхой төсөөлөл байхгүй байгаа учраас ингэж оруулах нь одоогоор эрт байна гэж үзээд ТЭЦ 4-ийг энэ үндсэн чиглэлийн зүйлээс хасах саналтай байгаа. Концессийн гэрээний хуулийг төлөвлөж байгаа. Тэгээд төлөвлөөд төсөл нь УИХ дээр орж ирээд, УИХ-ын гишүүд хэлэлцэж ярилцаад эдийн засгийн аль салбарт хэрэглэх нь илүү эвтэйхэн байна тэр үед нь асуудлыг шийдээд явах Их Хурлын гишүүдэд их ойлгомжтой гэж ингэж үзэж байгаа. 


Диспетчерийн үндэсний төвийг Дамиран дарга асуусангүй, ер нь Диспетчерийн үндэсний төвийн хувьд бол мөн Эрчим хүчний тухай хуулинд төрийн өмчинд байхаар нэгдсэн эрчим хүчний системд нэгдсэн зохицуулалт хийж байхаар хувийн хэвшилд шилжсний дараа ч гэсэн иймэрхүү жижиг дэг жаяг бусад орнуудад байдаг юм. Энэвгээр ажиллая гэсэн байдлаас энэнээс хасъя гэсэн ийм баримтлалтай байгаа. 


Улаанбаатар цахилгаан түгээх сүлжээ, Дулааны шугам сүлжээ компаний талаар Дамиран дарга асууж байна. Тэгэхээр энэ хоёр дээр ийм байгаа. Энэ хоёрын хувьчлалын асуудал дээр санал нэг байгаа. Хувьчлалыг хэзээ яаж хийх вэ гэдэг дээр арай өөр өөр баримтлалтай байгаа. Нэг сүрхий өөр ч бишээ зарчмын хэлье.  Нэгдүгээрт нь энэ хоёр дээр Дэлхийн банкны, ер нь гадаадын төсөл хөтөлбөр хэрэгжиж байгаа. Тэгээд энэ Дэлхийн банк болон хандивлагчидтай ярилцаж тохиролцоод төслийг үр дүнтэйгээр дуусгах ёстой. Ингэж дуусгасан нөхцөлд энэ объектуудыг үнэ цэнэ бол харьцангуй өндөр болно гэж ингэж бодож байгаа. Дуусгахдаа бол 2005-2006 онд ингээд дуусчих ёстой гэж ойлгож байгаа. 


За Дамиран гишүүн асууж байна ерөөсөө ингээд багц болгох юмуу, хувьчлалын ямар арга хэрэглэх юм гэхээр бүтцийн өөрчлөлт хийхээр бодож байгаа. ТЭХЯ жишээлбэл, бид яахав яг энэ концепцио 2005 оны жагсаалт дээр ярих учраас ТӨХ, ТЭХЯ хоёр зүгээр үндсэн чиглэл ярьсны дараагаар Их Хурлаас ямар чиглэл гарах нь вэ тэрэвгээр яръя гээд байж байгаа. Бүтцийн өөрчлөлт хийх шаардлагатай. Одоогийн манай Улаанбаатар хотын дулааны шугам сүлжээ бол бусад төв суурин газар байдаг ялангуяа зах зээлийн эдийн засаг хэвшсэн бидэнд сонгодог жишээ болгож байгаа орны ийм жишгээр байхгүй байгаа. Ерөөсөө дулаан өгөгч, хэрэглэгч хоёр шууд холбогддог. Тэгээд ерөөсөө л өгч байгаа дулааны авч хэрэглэхээс өөр аргагүй ийм нөхцөл байдалд оруулаад байгаа. Тэгэхээр хэрэглэгч өөрөө дулааны зохицуулдаг ийм дэг жаяг журам руу шилжих ёстой. Тэгэж байж сая хэрэглэгчдэд ашигтай вариант гарах ёстой. Тийм бүтцийн өөрчлөлт хийж байж хувьчлах нь аль аль талдаа илүү их оновчтой. Яг компанийхаа үр ашгийн талаас ч оновчтой, Монгол Улсын Улаанбаатар хотод амьдарч байгаа болон төв суурин газарт амьдарч байгаа хэрэглэгчдэд ч ашигтай учраас бүтцийн өөрчлөлт хийж хийх нь зүйтэй гэж үзэж байгаа. 


Цахилгаан түгээх сүлжээ нь дээр хэрэглэгчдэд ямар нэгэн сонголт байхгүй байгаа. Энэ дээр түгээх сүлжээ, хангах буюу борлуулах гэсэн ийм хоёр үйлдэл нэг компани дээр байж байгаа. Энийг яах вэ гэдгийг шийдэх ёстой. Шинэ Зеланд мэтийн манайд одоо энэ цахилгаан түгээх сүлжээний өөрийн компанийн загварыг нэвтрүүлж байгаа Шинэ Зеландын загвараар бол хангах, борлуулах гэсэн тусгай компаниудтай, ард иргэдтэй шууд харьцдаг. Цахилгаан түгээх сүлжээ, түгээх гэдэг нь тусдаа байна. Тэр нь бас хувьчлагддаг хувийн секторт байж болохоор ийм байдаг. Тэгэхээр энэ структурыг авах уу гэж байгаа. Улаанбаатар хот шиг ийм том хэмжээний бараг сая хүн амтай ийм хотын хувьд бол бас харьцангуй түгээх сүлжээндээ өрсөлдөөний нөхцөлүүд байхаар бодох хэрэгтэй. Тэгэх юм бол ганц багцаар нь биш бас хэсэгчлэн, жижиглэсэн вариант бол бас байгаа гэдгийг мэдээлэл болгоод хэлье.    


Ийм л бодолтой байгаа. Тэгээд тухайн тухайн үедээ ТЭХЯ, ТӨХ, СЯ тэгээд үнэ хүрэх асуудал нь, ямар хөрөнгө оруулагч орох бололцоотойг тооцож үзээд хэрэглэгчдийнхээ эрх ашгийг бодож байгаад ингээд асуудлыг шийднэ гэсэн вариантаар явж байгаа. Энэ асуудлуудыг хэлэлцэх эсэхийг шийдсний дараагаар нэг, хоёрдугаар хэлэлцүүлгийн явцад илүү их тодорхой ярьж шийдэлд хүрч болох байхаа гэж ингэж бодож байна. 


Д.Лүндээжанцан: За баярлалаа. Маш чухал асуудлууд хэлэлцэж байгаа учраас нилээн дэлгэрэнгүй тайлбарууд шаардаж байх шиг байна. За одоо Батхүү сайд МИАТ-ийн хувьчлалаар. Тэгээд тодруулах зүйл байвал энэ ажлын хэсгийнхэн ярина биз дээ. 


Г.Батхүү: Тэгэхээр МИАТ-ийн дотоодын нислэгийн салбарт бол бид нар аль болохоор хувийн хэвшлийн авиа компаниудыг оруулж ирэх, тэнд өрсөлдөөн бий болгох, гэхдээ Засгийн газрын зүгээс мэдээж хэрэг өрсөлдөөнийг бий болгохдоо аюулгүй байдлыг хангасан чанартай үйлчилгээг хямд үнээр явуулах ийм болзолтойгоор энэ хүрээнд тодорхой үнийн дотор өрсөлдөөн явуулах хэлбэрээр явуулж авиа компаниудыг оруулж ирэх нь зүйтэй гэж үзэж байгаа. Одоогийн байдлаар Аэро Монголия гэсэн хувийн компани МИАТ компанитай хамтарч дотоодын нислэгийг үйлдэж байгаа. Одоо дахиад хоёр гадаадын хөрөнгө оруулалттай хувийн компани орж ирье гэсэн ийм хүсэлтээ тавиад бид нар одоо судлах шатандаа тэдгээрийн техник тоног төхөөрөмж энэ юмнуудыг үзэж байгаа. 


Ер нь бол дотоодын нислэгийн асуудлыг цаашдаа хувийн авиа компаниар үйлдэх, МИАТ-ийн дотоодын нислэг үйлдэж байгаа хэсгийг ТӨХ-ныхонтой ярьж байгаа, бид нарын урьдчилсан байдлаар магадгүй салгаж бие даасан үйл ажиллагааг явуулах, түүнээс биш гадаадын нислэгийн жоохон олсон ашгаас нь дотоодын нислэгийн алдагдлыг нөхдөг зарчмаар биш тэр байгууллага үнэхээр алдагдалтай байгаа бол тэр алдагдал нь тодорхой байдаг ийм хэлбэр рүү явуулъя гэсэн ийм бодолтойгоор дотоодын нислэгийн бодлогыг барьж байгаа. Одоогийн өнөөдрийн байдлаар МИАТ, Аэро Монголия хоёр хамтарч нисээд дахиад 10 нислэгийг 7 хоногт нэмж нисэх ийм боломж байгаа. Зүгээр саяхан нэг сонин дээр 2-3 аймгийн нислэгийг хаасан тухай ярьсан байна лээ. Энэ чиглэлүүд бол үнэхээр зорчигчийн тоо цөөхөн, суудал дүүргэлт багатай байгаа Хэнтий, Сүхбаатар, Дундговь, Өвөрхангай аймгийг түр хугацаагаар хаасан байгаа. Зорчигч нэмэгдэх юм бол бид нар энэ чиглэлд нислэг нэмж үйлдэх бүрэн боломжтой байгаа. 


Гадаадын нислэгийн хувьд МИАТ компаний хувьчлалын хувьд бол бид нар магадгүй 100.0 хувь хувьчлах гэдэг хэлбэр рүү биш төр өөрөө тодорхой хэмжээний акцийн барьдаг, тодорхой хувийн хувьцааг нь гадаадын нээлттэй тендерээр худалдах нь зүйтэй байхаа гэсэн ийм бодолтой байгаа. Энэ дээр та бүхэн мэдэж байгаа, өнөөдөр МИАТ компани өөрийн эзэмшлийн онгоц гэх юм бол ганцхан дотоодын нислэг үйлдэж байгаа АН-24 маркийн онгоцтой, хоёр түрээсийн онгоцтой ийм л авиа компани байгаа. Тэгэхдээ мэдээжийн хэрэг МИАТ компаний өөрийн олон улсад нисэх нислэгийнх нь эрх МИАТ гэдэг өөрийнх нь олон улсад бүртгэлтэй лого, олон улсын зам гэдэг нь өөрөө бас үнэтэй ийм зүйл. Тийм учраас гадаадын болон дотоодын чадвартай хөрөнгө оруулагчид орж ирээд энэ салбарт дорвитой хөрөнгө оруулалт хийх юм бол бид нар Монгол Улсын гадаад харилцаа, аялал жуулчлалын салбарыг хөгжүүлэх чиглэлээр Засгийн газраас барьж байгаа бодлогыг мөрийн хөтөлбөрт тусгасан энэ бүх зүйлийг хэрэгжүүлэхэд ихээхэн тустай зүйл болох юмаа гэж ингэж бодож бид нар олон улсын нээлттэй тендерийн хэлбэрээр хувьчилъя гэж байгаа. Энэ хувьчлал бол 100.0 хувийн бүх хувьцааг нь худалдах тухай асуудал биш гэж гэж бодлогын яамнаас ойлгож байгаа. 

Ийм хувьчлалыг хийснээр бид нар хөрөнгө оруулалтыг татах боломжийг нээнэ, нөгөө талаараа энэ салбарын хөрөнгө оруулалтыг татаж хүчин чадлыг нэмэгдүүлж гадаадын олон улс орон руу нислэг үйлдэх ийм боломжийг бүрдүүлэх ийм бололцоог бий болгох юм. Энэ дээр тэр болгон улсын төсвөөс хөрөнгө оруулалт хийгээд байх боломж байхгүй. МИАТ компаний хувьд өөрөө бас хөрөнгө оруулалт хийгээд байх тийм боломж өнөөгийн байдлаар хүндрэлтэй байгаа. Учир нь хоёр онгоцны түрээсийн төлбөрийг байнга төлж байгаа энэ байдал, мөн одоо Монгол Улсын гадаадын нислэгийн зорчигч урсгалын хэмжээ зуны улиралд жуулчны сезонд ихээхэн хэмжээний зорчигч урсгал байдаг, өвлийн улиралд нислэгийн тоо цөөрдөг, суудал дүүргэлт багасдаг нь бас хүндрэлтэй зүйл байдаг. Тийм учраас энэ салбарыг жигд үйл ажиллагаатай байлгах, хөгжүүлэхийн тулд бас нэг шалтгаан нь бол бид нар өвлийн жуулчлалын асуудлыг хөгжүүлэхдээ энэ асуудлыг уялдуулж үзэж байгаа юм. 


З.Энхболд: Дамиран гишүүнтэй би санал нэг байгаа. Яагаад гэхээр МИАТ-ыг хувьчлах цаг болсон уу гэдэг дээр би бас болсон гэж хэлж чадахгүй байгаа юм л даа. Батхүү сайдтай мөн адилхан бодолтой байгаа, яагаад тэгээд байна гэхээр энэ жижиг орны зовлон юм даа. Авиа компанитай байдаг, улсынхаа нэрийг өргөж явдаг, за маш хол бусад төрлийн альтернатив тээвэр багатай манай улсын хувьд бол үнэхээр чухал асуудал л даа. Тэгээд дэлхий даяар энэ жижиг орнуудын манайх адилхан харьцуулахад хүн ам адилхан, газар нутаг хол одоо жишээ нь Аэр Нью Зеландыг хувьчилсан муу туршлага байгаа юм. Буцааж авсан. Тэгэхээр энэ олон 100.0 хувийн жижиг улсуудын авиа компаний хувьчлалыг авч үзэх юм бол 80.0-аад хувь нь бүтэлгүйтсэн гэж байгаа. Ийм муу туршлага байгаа учраас маш болгоомжтой хандаж байгаа. Хэзээ гэдгийн мэдэхгүй, тэгэхдээ ямар нэгэн юм хийхгүй бол болохгүй ийм хүнд байдалд орчихоод байгаа. Тэгэхдээ маш болгоомжтой хандаж хэсэгчлэн, гадаадын том авто компанид ямар нэгэн хувьцаагаа өгөөд жуулчны сезон эхэлсэн үед тэднээс онгоц авч ашигладаг ч юмуу янз бүрийн өөр төрлийн арга хэлбэр бодож олмоор юм байгаа юм. Тэгэхгүй одоо уламжлалт аргаараа явах юм бол хүндрэл гарах учраас ийм болгоомжтой арга хэлбэрийг хийж өгсөн байгаа. 


Д.Лүндээжанцан: Харилцаа, холбооны үндсэн сүлжээ. Товчхон товчхон. 


Ж.Бат-Эрдэнэ: Мэдээлэл, харилцаа холбоо, технологийн газрын орлогч дарга. Дамиран гишүүний асуултанд хариулъя. Нэг тайлбар хэлмээр байна. Ерөнхийдөө бол … үйлчилгээ, сүлжээ хоёрын тусгаарлаж өгч байгаа. Тийм учраас энэ өмч хувьчлалын энэ концепци дээр бол үйлчилгээний хэсгийг салгаад үйлчилгээний компанид оногдох харилцаа холбооны хөрөнгөнөөс шилжиж байгаа хэсгийг хувьчлах асуудал эхний ээлжинд энэ дээр яригдана гэж үзэж байгаа. Дараачийн сүлжээний үйлчилгээ явуулах компанийг дунд хугацаанд хувьчилна гэдэг бол одоохондоо яригдах арайхан биш. Гэхдээ энэ бүтцийн өөрчлөлт хийсний дараа зайлшгүй бид одоо сүлжээний үнэ цэнийг бууруулах байх, мөн гадаад, дотоодын хөрөнгө оруулалтыг оруулах боломжийг нээлттэй байлгах үүднээс энийг үе шаттайгаар зайлшгүй авч үзэх шаардлагатай учраас энэ дээр ингэж оруулсан юм. Баярлалаа. 


Д.Лүндээжанцан: Гүндалай гишүүн асуултаа асууя. 


Л.Гүндалай: Баярлалаа. Төрийн өмчөө хувьчилж эхлээд 10 орчим жил болж байна, энэ хугацаанд манайх чамгүй одоо сайн, муу туршлага хуримтлуулсан байгаа байх. Зүгээр хувьчлах ёстой, хувьчлах нь зүйтэй гэдгийг бүгд зөвшөөрч байгаа учраас ер нь хувьчилж болдог юм шиг бид бас нийтээрээ сэтгээд байх шиг байна. Тэгээд өнгөрсөн түүхээ эргээд харахад ер нь хувьчлагдсан энэ олон аж ахуйн нэгжүүдээс ямар янзаар хувьчлагдав, үр ашиг нь ямар байв, үйл ажиллагаа нь яаж явагдсан талаар ер нь тодорхой тийм мэдээлэл бид нарт бага байдаг. Хувьчлаад л байдаг, хувьчлаад л байдаг. 

УИХ-д суугаа 5 дахь жилдээ болж байх хугацаанд би нэг л хувьчлалыг сайн боллоо гэж үзсэн. Тэр бол АПУ компаний 51.0 хувийг хувьчилсан явдал байсан. Энэ бол яг нээлттэй худалдаа, нээлттэй тендер зарлагдад 4.0 орчим тэрбум төгрөгөөр энэ 51.0 хувийн худалдаж авч байсан. Энэ нь шиг шудрага хувьчлал энэ хугацаанд бараг ховорхон болсон гэж би хувьдаа хувиасаа дүгнэж байгаа. Тэрний өмнөх олон хувьчлал байгаа, хойно нь ч гарсан олон хувьчлалууд байгаа. Тэр болгон дээр үр дүнгийн эргээд харахад жишээлэх юм бол одоо банкуудын хувьчлал байна Худалдаа хөгжлийн банк, мөн одоо ХААН банкны хувьчлал. Энэ хувьчлалуудыг өнөөдөр эргээд харахад стратегийн хөрөнгө оруулагчдад хувьчиллаа гэсэн байдлаар хаалттай, хаалттай ч юу байх вэ баахан бичиг баримт цуглуулаад тэрийн нэг нээсэн болоод хэн нэг нь худалдаж авч байсан. Одоо энэ стратегийн хөрөнгө оруулагч нар хаана байна, ямар ашигтай болов, ХХБ хувьчлагдаад хоёр жил болоход хэдэн төгрөгийн хөрөнгө нэмж оруулав, Монголын банк, санхүүгийн зах зээл дээр юу болов, ямар дорвитой юм ороод ирэв гэдэг нь нэг л нүдэнд харагдаж өгөхгүй байгаа. Мэдээж урдаас нэг үг хэлэх л байх. ХААН банк ч гэсэн юу болов. 

Ингээд эцсийн дүнгийн эргээд хараад байхад бол үнэндээ л хамгийн шудрага хувьчлал бол яг тэр мөнгөөр нь, яг тэр нээлттэй зарж байгаа тэр л хувьчлал хамгийн шудрага байгаа. Хэдийгээр бичиг баримт бүрдүүлээд тэгээд нэг тодорхой хэмжээний мөнгө амлаад өгдөг ч гэсэн ямар нэгэн байдлаар тендерийн нууц задардаг, ямар нэгэн шалтгаанаар тэр нь болохгүй байна, энэ нь болохгүй байна гэдгээр оролцож байгаа компаниудыг хасдаг иймэрхүү байдлууд давтагдсаар л ирсэн, бүх хувьчлалууд дээр ийм л болсон. Тийм учраас одоо энэ болж байгаа хувьчлалууддаа энэ чинь хамтарсан Засгийн газар байгуулаад бас хяналттай байна гэж яриад байгаа тийм үү, Засгийн газартаа гишүүд нь тал хувиараа орчихсон байгаа, Их Хуралдаа бас уг нь бол тэнцүү хэмжээний гишүүд хэд хэдэн талаасаа суусан байдаг ийм нөхцөлд энэ хувьчлалуудаа арай өөрөөр оруулж болоогүй юмуу. Үнэхээр тэр зах зээл нь байгаад, үнэхээр тэр авах гээд сонирхоод байгаа хүмүүс нь байгаад тийм юм байгаа юм бол тэрийг мөнгөөр зарах хэрэгтэй, тэр нь юу байна хамаа байхгүй, хэн байна уу хамаа байхгүй. Тэр нэг уралдаант тендер ч гэнэ үү, аль эсвэл менежментийн хувьчлал ч гэнэ үү бүгд худлаа, энэ бол бүтэхгүй. Менежментийн хувьчлал гэж зүгээр нэг хэдэн хүмүүс баахан цаас бэлтгэж ороод тэгээд манайхан мэднэ шүү дээ нэг нь л авдаг. Хэн авдаг гэхээр мэдээж танил талтай, хээл хахууль өгсөн, сайд, дарга нар тэд нар л авдаг. Хэн хор найруулж чадсан тэд нар л авдаг. Цэвэр мөнгөө гаргаад авахад тэрэнд ерөөсөө ямар ч хор найраа байхгүй. Тэрэвгээрээ л зарах хэрэгтэй. Энд элдэв юмаа болих хэрэгтэй. Ер нь өнгөрсөн туршлагаа та нар хараарай, бусдын туршлагыг ч хараарай. 

Төр ер нь өөрийнхөө олигтой явж байгаа хөрөнгө мөнгөө заавал ч үгүй хувьчлах шаардлага байхгүй. Үнэхээр доголдоод, ашиггүй болоод ингээд ирэхээр нь зарна уу гэхээс биш сайн явж байгаа тэр ХХБ, ХААН банк өчнөөн хөрөнгө мөнгө тэр ХААН банкинд оруулаа биз дээ 7.0-8.0 сая долларын хөрөнгө оруулалт хийчихээд тэр өөрийнх нь хөрөнгийг нэмээд л, энэ ХААН банкийг 8.0 сая доллараар зараа биз дээ. Төрийн мөнгө гээд тэр рүү хий оруулж байдаг. Иймэрхүү маягаар бид явахгүй байгаа юмаа, явахгүй. Энэ асуудлыг эргүүлж буцаамаар байгаа юм. Энэ олон уралдаант шалгаруулалт, менежментийн хувьчлал, тэр гэрээний дагуу энийг бүгдийн зогсоох хэрэгтэй, ямар ч хэрэггүй. Хэн нэг нь авна, энэ танхимд сууж байгаа нөхдүүдээс авна, тэр Засгийн газарт байгаа нөхдүүд, энэ сайд нарууд тэр нөхдүүд бүгдээрээ авна. 

Зарим нэгийн арай хэтэрмээр хувьчлалуудыг хийсэн шүү дээ, 1998 оны хувьчлалыг би санаж байна. Одоо тэр үед чинь хэн хэн ч Ерөнхий сайд байлаа, хэн хэн ч ТӨХ-ны дарга байлаа одоо санахгүй байна олон хүн өөрчлөгдөж байсан. Ямар ч байсан тэр үед энэ Спирт, бал бурам компанийг 500.0-600.0 сая төгрөгөөр л зарж байсан, бас л нэг цаас, бас л нэг тендер иймээ тиймээ юм болоод л тэр үеийн Засгийн газар, янз бүрийн нөхдүүд хуйвалдаад авцгаасан. Тэр чинь АПУ компаниас чинь хамаагүй том, монополь эрхтэй ганц үйлдвэр байлаа шүү дээ, бүх юмын үүрэн дээр нь сууж байсан. Тэр үйлдвэрийг худалдаад авсан хүн онгойлгоход л дотор нь худалдаж авснаас нь 3 дахин их мөнгө байж байгаа байхгүй юу. Ийм л юмнуудыг бид нар хийгээд ирсэн, хийгээд байгаа, бүр дампуурчихаад ийм л явж байгаа. Өнөөдөр бид нар эргээд л тэрийгээ ярьцгаагаад, ямар ичихээ байчихсан юм бэ, энэ больмоор байна ийм зүйлийг бүгдийн буцаах хэрэгтэй. Ерөөсөө л тэр хэн мөнгөө төлж чадаж байна тэрэнд нь бэлэн мөнгөөр өгөх хэрэгтэй. Ерөөсөө ичихээ больчихож бид нар, одоо тэгээд хүн болгон л энийг харчихсан тэрэнтэй ярьж байгаад энийг авна, энэтэй ярьж байгаад энийг авна л гэдэг болчихсон байгаа, ерөөсөө л тийм. Өөр арга байхгүй. Нэгэнт л одоо энийг чинь дээрээс нь хуулийн гаргаад менежментийн хувьчлалаар гэвэл менежментийн хувьчлалаар авахаас өөр аргагүй. Тэр нь Дорж байна уу, Дондог байна уу ялгаа байхгүй. Хамгийн гол нь тэрийгээ болих хэрэгтэй, зогсоох хэрэгтэй. 

Тэр юу нь гадны хөрөнгө оруулагчдад нэмэлт хөрөнгө оруулалт хийх зорилгоор өгнө гэх, худлаа боль. ХХБ-нд хөрөнгө оруулалт оруулна оруулна гэсээр байгаад авсан худлаа. Тэрийг чинь хуйвалдаад манайхан авчихсан юм өөрсдөө. Тэгээд гадны нэг нэрийг оруулсан юм. Тэгээд яадаг вэ гэхээр өөрсдөө ашгаа олоод аль болохоор их ашиг олохоо бодно уу гэхээс биш тэр гэрээ хэлэлцээр мартчихдаг юм нөхөд өө. Уучлаарай, би хамгийн фундиментальный юм ярьж байна, би асууж байна, энийгээ болох уу гэж асууж байна. Ерөөсөө иймэрхүү дэмий юмнуудаа болих хэрэгтэй. 

Одоо энэ хар л даа, жишээлбэл одоо энэ янз бүрийн салбаруудад дэд бүтэц, харилцаа холбоо нь дээр хувьчлал явуулна гэж. Зарим зүйл нь бол шууд монополь үүснэ тэрэнд чинь. Нэг дулааны станц ч юмуу, эсвэл нэг сүлжээ ямар нэгэн юмыг хувьчилж авсан хүн тэндээ монополь шүү дээ. Ерөөсөө л монополь. Тэрэвгээрээ үнээ өөрөө тогтооно хувийн өмч юм чинь. Бид нар чинь монополийн эсрэг хууль байгаа шүү дээ. Дандаа л нэг тиймэрхүү, дандаа л буруу юм хийж байдаг. Ерөөсөө бодохоо байчихсан. Мөнгөөр л хий энэнээс хойш, түүнээс цааш. Өөр юманд битгий өгч бай. 

МИАТ компанид бол өнгөрсөн жил Ирландууд ирж ажилласан, ашиг сайтай гарсан. Мэдээж барууны менежмент тэнд бол үр ашгаа өгсөн. Төрийн өмчид байгаа тэрийг эзэгнэж байгаа хүмүүс дандаа улс төрчдийн буюу намын харъяаллын ийм хүмүүс очдог. Тэгээд очоод би ч яахав 2-3 жил болоод явна сайхан энд нь идэж ууж байгаад явъя гэсэн бодолтой л очдог. Ер нь манай төр тийм болчихсон хаана ч очсон. Одоо энэ томилогдож байгаа даргууд, цэрэг нар, сайд нар, агентлагийн дарга нар, тэр сууж байгаа нөхдүүд та нар 120.0 мянган төгрөг авах гэж тэнд очдоггүй шүү дээ, тийм л биз дээ, тийм л болсон шүү дээ ер нь. Яг л тийм болсон байгаа, бүгд л тийм байдаг. Хэн нэг нь хийхээс аргагүй нэг нь очоод хийгээд явахаас. Гол нь энэ хувьчлалын асуудал өнөөдөр энэ яригдаж байгаа дээр энийг шудрагаар хийх ёстой, ил тод хийх ёстой. Тэр элдэв юмаар өгдөг ингэдэг тэрийг болих хэрэгтэй, тэр үүд хаалгыг хаах хэрэгтэй. Хамгийн чухал юм чинь тэр бэлэн мөнгөөр, тэрэвгээр л зарах нь чухал шүү. Бэлэн мөнгөн дээр зарахад ямарваа нэгэн хээл хахууль, ямарваа нэгэн арын хаалга байдаггүй, шууд дуудлага худалдаагаар оруулаад хэн нь хэдэн төгрөгөөр өгсөн тэрэнд нь зар. Ихээр авна уу, багаар авна уу хэд гарах нь уу хамаа байхгүй, үнийн дүнг битгий тавьж бай хамаа байхгүй. 

Хамгийн гол нь бид нар өнөөдөр энэ нэг хэдэн зүйлийг зараад хэдэн төгрөг олохдоо биш, тэрийг хувьчилж авсан бэлэн мөнгөөрөө авсан хүн чинь тэрийг өөд нь татаад явдаг юм. Тэр дээрээсээ нэмээд тэнд чинь ажлын байр үүсдэг юм, тэр дээр чинь нэмээд ашиг орлого, баялаг нэмэгддэг юм, олдог юм тэрийг л бид нар хийх ёстой. Тэрнээс өнөөдрийн өөх хамаа байхгүй. Маргаашийн шар тосыг бид нар бодох хэрэгтэй, нөгөөдрийн өөх, шар тосуудыг бодох хэрэгтэй. Тийм учраас бид нар өнөөдөр ямар ч үнээр хамаагүй нээлттэй тендерээр ямар ч газрыг байсан хувьчлах хэрэгтэй. 

Энд нэг зүйлийг анхаарах ёстой, анхаарч байна уу гэж би бодож байна. Яваандаа монголын өнгөтэй, өөдтэй бүх аж ахуйн нэгжүүд гадных болох гээд байна шүү нөхөд өө. Бүх банкууд гадных болсон уучлаарай, том аж ахуйн нэгжүүд гадных болсон. Нөгөө яриад байсан АПУ компани чинь хүртэл гадных, сайн ярьвал, сайн хувьчилсан гадных л болсон. Эргээд хувьчлах болохоор бүгд гадных болно шүү тэр олон нүүрсний ордууд чинь, тэр олон үнэ цэнэтэй аж  ахуйн нэгжүүд чинь бүгдээрээ л гадных болно. Яваад эргээд ирэхээр монголчууд бид нар өөрсдөө боол нь гэхэд хаашаа юм хамжлагын ардууд болно. Энэ жишээ бол байгаа. Би хэдэн жилийн өмнө Индонез орж явсан. 

Д.Лүндээжанцан: Асуултаа асуумаар байна. Дандаа санал яваад байна. 

Л.Гүндалай: Одоо асуух гэж байна. Санал явж байна хүмүүс зөндөө л саналаа хэлж байгаа. 

Тэгэхээр тэнд бол тэндэхийн хүмүүс ярьж байгаа юм, манай баялгийн 70.0-80.0 хувийг хятадууд эзэмшдэг юм. Сая Тайланд ороод ирлээ бас л эдийн засгийнх нь 80.0 хувийг хятадууд эзэлж байдаг, эзэлж болно л доо. Тэгэхдээ ирээдүйд манайх тийм болчих вий дээ. Тэрийгээ сайн бодсон уу, асуулт шүү нөхөд өө. Тэгэхээр ер нь энэ хувьчлалаа бас нэг зарим зүйл дээр нь хойшлуулж харж, заримыг борлуулж зармааргүй байна. Ашигтай явж байгаа аж ахуйн нэгжүүдээ барьж баймаар байна, ашиггүй яваагаа хувьчлах нь зөв. Тэгэхдээ шудрагаар мөнгөөр нь хувьчлах хэрэгтэй. Энэ дээр бас та нар өөрийнхөө энэ хувьчилж байгаа үзэл баримтлалаа өөрчлөх боломж байна уу. Энийгээ буцаагаад шинээр орулж ирэх боломж байна уу гэж асууж байна. 

Д.Лүндээжанцан: За Гүндалай гишүүний асуултанд хариулъя. Энхболд дарга. 

Н.Энхболд: Хэд хэдэн аж ахуйн нэгжийн хувьчлалыг дурьдаж байна. Тэнд бас нэг мэдээллийн чанартай юм өгч болж байна л даа. АПУ сайн болсон гэдэгтээ маргахгүй байна, ХХБ-ны хувьчлал дуусаагүй яваа. 28.0 сая долларын хөрөнгө оруулалт хийх үүргээ биелүүлж дуусаагүй, дүгнэж дуусаагүй байгаа. Тэрийн бас харна. Миний хувьд хувьчлагдсан Спирт, бал бурамыг дурьдаад байх шиг байна цэвэр дуудлагын худалдаагаар явсан юм. Ялангуяа 1996-1999 оны үед бол тендер гэдэг юмыг хэрэглэдэггүй байсан юм л даа. Мэдээллийн дутагдал байх шиг байна. 

Энэ төслийг сайн унших юм бол их олон юм байгаа. Одоо байгаа энэ нээлттэй тендер буюу уралдаант шалгаруулалт гэдэг арга нь өөрөө Засгийн газар бодлогоо хийх бололцоог олгож байгаа юм. Индонезийн өмч Хятадуудад 70.0-80.0 хувь нь оччихсон байхгүй байхын төлөө энэ нэг тендер гэдэг юмыг хийх гээд байгаа юм л даа. Өөртөө чинь санал нэг байгаа учраас энэ төсөл дотор тийм боломжуудын Засгийн газар, ТӨХ авч үлдэхийн тулд ийм тендер гэдэг юм хийх гээд байгаа юм. 

Ер нь бол сайн аж ахуйн нэгжүүдээ зарах гээд байгаа юм байхгүй л дээ. Энэ эрчим хүчний салбар манай хамгийн их мөнгийг иддэг энэ салбарыг үр ашигтай болгох, цаашид гарч ирж байгаа хөрөнгө оруулалт хийх үүргүүдээ хувийн хэвшилд үүрүүлэхийн тулд л хувьчлал хийх гээд байгаа. Засгийн газрын оролцоог багасгах, хувийн хэвшил бас цахилгаан, дулаан үйлдвэрлэж борлуулдаг, өөрөө хөрөнгө оруулалтаа хийгээд өсч дэвжээд явдаг ийм юм руу явуулах гээд байгаа юм. Тэгээд таньтай бол санал нэг байна үнэхээр одоо өмч хувьчлалын бодлого хийх ёстой, бодлого хийдэг гарцаа бол бид нар нээлттэй уралдаант шалгаруулалт буюу тендер гэж харж байгаа юм. 

Д.Лүндээжанцан: Батжаргалын Батбаяр гишүүнийг асуултаа асуухыг урьж байна. 

Батж.Батбаяр: Баярлалаа. Би овоо хэдэн асуулт асууя, бас юм яръя гэсэн чинь манай Гүндалай гишүүн ихэнхийн ярьчихлаа. 

За энэ хувьчлалын маань нэр ч сайхан нэр байна л даа. Хувьчлах, өөрчлөн байгуулах үндсэн чиглэл гээд. Тэгээд гол нь юу гэхээр зэрэг үзээд байхад ихэнх нь мөнгөөр л үнэлсэн тийм хувьчлал юмуу гэж бодогдож байна, зүгээр л нэг зах дээр юм зарж байгаа юм шиг ингээд дуудаад худалдчихвал бас юу л бол доо гэж бодож байна. Тэгээд энэ хувьчлалыг хамгийн гол нь хийхдээ тэр тухайн салбарт ажиллаж байсан олон жил амь амьдралаа зориулсан маш олон хүмүүс ажилчид, инженер техникийн ажилчид ийм улсууд байдаг. Энэнд одоо ямар хүртээмжтэй байх юм бэ энэ хувьчлал чинь гэдэг асуултыг нэгдүгээрт тавьмаар байна. 

Хоёрдугаарт энэ урд нь ч гэсэн хувьчлалаар их орлого олж байсан. Өнгөрсөн 4 жилд маш олон зүйл хувьчилсан. Тэгээд хувьчлаад тэр мөнгө нь хаашаа орсныг хэн ч мэдэхгүй байгаа. Зүгээр нэг төсөв гэдэг тогоонд хийгээд тэгээд одоо хааш нь ч хийсэн юм бүү мэд ямар ч мэдээлэл байхгүй. Тэгэхээр уг нь бол хуулинд одоо байгаа юмуу мэдэхгүй, хуулинд заахдаа бол хувьчлалаас орсон орлогын тодорхой хэсгийг тухайн хувьчлагдсан байгууллага, үйлдвэр, аж ахуйн нэгжийн технологийн шинэчлэлийг өөрчлөх, ажлын байрыг шинээр бий болгох ийм зориулалттайгаар зарцуулна гэж заасан байдаг байсан. Энэ хэр зэрэг хэрэгжиж биелээ олж байгаа юм бэ. Цаашид явагдах хувьчлалд энэ миний саяын ярьсан зүйлсүүд яаж тусгагдах юм бэ энэ талаар мэдээлэл сонсмоор байна. 

Гуравдугаарт нь юу гэхээр зэрэг хувьчлал бол олон түмэнд нээлттэй, хүртээмжтэй, хардлага сэрдлэгэгүй ийм байх ёстой гэж ингэж ойлгож байгаа. Ер нь ийм зарчмыг ч баримтлах ёстой байхаа гэж бодож байна. Тэгэхээр зэрэг миний бодлоор бол олон түмэнд нээлттэй, хүртээмжтэй, ямар нэгэн хардлага сэрдлэгэгүй хамгийн зөв хувьчлал бол Хөрөнгийн биржээр маш олон хувьцаа гаргаад тухайн компанийг тэгээд одоо 1992 онд хувьчилж байсан шиг тэр хувьцаагаа үнэгүй тараах биш Хөрөнгийн биржээр үнэлээд худалдаж болдоггүй юмуу. Тэгээд хэрэгцээтэй хүмүүс нь аваг л дээ тэрийг, хэдий хэр олон хувьцаа эзэмшигч байна төдий чинээ тэр компаний үйл ажиллагаа сайжирч, тавих хяналт нь дээшилнэ гэж би бодож байгаа юм. Тэгэхээр ийм хувьчлалын арга хэлбэрийг сонгож болохгүй юу гэсэн асуулт байна. 

Хамгийн сүүлд нь нээлттэй уралдаант шалгаруулалтаар, менежментийн гээд янз янзын хувьчлалууд хийсэн л дээ. Тэгээд одоо тухайн үедээ яг одоо Их хувьчлал гээд баахан Говь гээд л том аж ахуйн нэгжүүдийг хувьчлах болоод 1997-1998 онд ч билүү бид нар бас л Энхболд энд суугаад л хувьчлалын программ яриад ингээд сууж байна. Тэгээд хойшлуулаад энэ чинь одоо ерөөсөө болохгүй цаг нь болоогүй тухайн үед УИХ-д стратегийн чухал байгууламжууд ийм учраас хувьчлахгүй гээд ингээд хойш нь тавьсан. Тэгээд одоо яагаад ийм чухал байгууламжуудаа тухайлах юм бол энэ чинь их олон чухал байгууламжууд байна гэж бодож байна. Тэр одоо олон нүүрсний уурхайнууд байж байна, тэр олон эрчим хүчний аж ахуйн нэгжүүд байж байна. Эд нар чинь одоо цаг хугацаа нь болсон юмуу, стратегийн байгууламжаа больчихсон юмуу. Тэгээд хувьчлахаар шийдэж байгаа юм уу энийгээ нэг тайлбарлаж өгөхгүй юу. Ийм 4 асуулт байна. Баярлалаа. 
Д.Лүндээжанцан: За хариулъя.

З.Энхболд: Өмч хувьчлалын орлогыг хуучин зөвхөн хөрөнгө оруулалтаар гэдэг хуультай байсан л даа. Одоо больсон юм билээ. Тэгэхээр өмч хувьчлалын орлогыг яах вэ, ажиллагсдад ямар хүртээлтэй вэ гэдгийг бас хууль гаргаж байж өмч хувьчлалын зөвхөн хөрөнгө оруулалтаар ч гэдэг юмуу, эсвэл тэтгэвэр нэмэх ч гэдэг юмуу зориулалт зааж өгөх юм бол бүрэн бололцоотой. Энэ бол цэвэр УИХ-ын өөрийнх нь бүрэн эрх юмаа. Энийг бас гишүүд яриад шийдвэл болохгүй гэх газар байхгүй. 

Өмч хувьчлал бол нийт ард түмэнд хүртээлтэй байгаа. Яагаад гэхээр өмч хувьчлалын орлого бол улсын төсөвт орж улсын төсвөөс зарцуулагддаг бүхий л юманд оролцоод явж байгаа гэж ойлгож байгаа. Монголын хөрөнгийн биржээр өмч хувьчлагдах компаниудын хувьцааг зарах тухайлбал тодорхой хувийг 200.0 сая төгрөгөөс доошгүй, биржийн үйл ажиллагааг сайжруулах бүхэл бүтэн арга хэмжээ бол төслийн 10 дугаар хуудас, 11 дүгээр хуудсанд дамжаад байж байгаа. Батбаяр гишүүнтэй санал нэг байгаа. Багцалж гэхээсээ илүү олон өмчлөгчтэй иргэд бас биржээс хувьцаа авдаг байх нь зүйтэй гэж үзээд төсөл дотор нилээн анхаарсан байгаа. 

За стратегийн чухал үнэ цэнэ бүхий аж ахуйн нэгж гээд хувьчлалыг 1999 онд байхаа оруулж үнэ цэнэтэй учраас тусад нь хөтөлбөр гаргана гээд хойшлуулсан байсан. Өнгөрсөн 4 жилд бас нилээн хэд нь явсан байна лээ л дээ. Тэгээд энэ үнэ цэнэтэй гэдэг жагсаалтаасаа хувьчилсаар байгаа. Энэ хөтөлбөр бол мөн тэрний үргэлжлэл, ингээд явагдах байхаа гэж бодож байна. 

Батбаяр гишүүн ээ, тэр бол цэвэр УИХ-ын ажил. Алийн чухал, алийн юу гэж үзэх вэ. Ер нь бол бид нарын урд нь маш хүндрэлтэй гэж тооцдог байсан олон салбаруудыг хувьчилж болдгийг бусад улсын жишиг харуулаад байгаа юм л даа. Жишээ нь цахилгаан станцуудыг болохгүй хэцүү гэж үзэж байсан өнөөдөр тодорхой зохицуулалтын хийж өгөөд зах зээл дээр яаж ажиллах дүрэм, хууль, журмын гаргаад ирэхэд болдог гэдгийг харуулаад байгаа учраас хийж болно гэж үзэж байгаа юм л даа. Бас ахиад нэг жишээ УБ төмөр зам байна л даа. Бид бас л урд нь энэ бол монополь салбараа, энийг хийж болохгүй гэж боддог байсан л даа. Гэтэл энэ Зөвлөлтийн бүрэлдэхүүнд байсан улсуудын төмөр замдаа хийсэн өөрчлөн байгуулалт, хувьчлалыг харах юм бол болдог юм байна, амжилттай ажиллаж болдог юм байна гэдэг зөвлөлгөөг бид бас олж аваад байгаа л даа. Тэгээд нөгөө урд нь болохгүй гэж үзэж байсан бол өнөөдөр болдог гэдгийг харуулж байгаа учраас бид хийж болно гэж үзээд энэ төсөлд оруулсан юм. 

Д.Лүндээжанцан: За Цэнгэл гишүүн асуултаа асууя.

Ц.Цэнгэл: Баярлалаа. Тэгэхээр өмч хувьчлалын 2005-2008 оны үндсэн чиглэлийг бид нар ингээд үзээд хараад байхад жаахан ерөнхий байна. Үүнийг бол хавсралт, хүснэгт, график гаргаж ард түмэнд ил тод байхаар, олон улсын тендерээр ямарын хувьчлах юм, дуудлага худалдаагаар ямар объектыг, менежментийн хувьчлалаар ямар объектуудыг хувьчлах гэх мэтээр тодорхой хавсралт гаргаж бид нарт өгөх үү гэсэн асуулт байна. 

Хоёрт, мэдээж өмч хувьчлалын ерөнхий концепци байгаа. Ялангуяа дэд бүтцийн энэ томоохон салбарууд улсууд ихэнхийн ярьсан учраас одоо тэрийг давтах хэрэггүй. Томоохон объектууд байгаа эндээс ер нь бол монголын ард иргэд өмчтэй болох уу. Ер нь бодлого бол ямар хэлбэрээр монголын ард иргэд өмчтэй болоход ямар хэлбэрээр туссан бэ гэсэн ийм асуултууд байна. Баярлалаа. 

З.Энхболд: Төслийн 10 хэдэн хуудас юм байгаа тэр дотор жагсаалт нь цуг явж байгаа. Одоо бүх том аж ахуйн нэгжүүд нэрээрээ байж байгаа, арга хэлбэртэйгээ байж байгаа. Энэ дотор ороогүй буюу хамгийн сүүлчийн хуудсан дээр байгаа бусад аж ахуйн нэгж, байгууллага үл хөдлөх хөрөнгийн хувьчлал 6 гэдэг бол энд ороогүй хэдэн жижиг юмыг хэлээд байгаа юм л даа. Жижигхэн байшин барилга, амбаар сав гээд энд УИХ-д орж цагийн үрэхгүй байхын үүднээс бичээгүй. Тэгээд ч Төрийн болон орон нутгийн өмчийн хуулийн дагуу УИХ үндсэн чиглэл баталдаг, Засгийн газар тодорхой аж ахуйн нэгжийн хувьчлалыг жил болгон баталж өгдөг. Тэрийн ТӨХ хэрэгжүүлдэг ийм шат дараалсан эрх үүргүүдтэй юмаа. Тэгээд энэ хавсралт бол энэ дотроо багтсан учраас маш тодорхой байгаа гэж ажлын хэсэг үзэж байгаа. Засгийн газар дээр маш тодорхой ярьдаг, тэгээд жирийн дуудлага худалдаагаар болох юм бол сарын өмнө зарладаг, тендер бол 2 сарын өмнө зарладаг хуулийн тодорхой заалтуудтай. Тэрийг бол ТӨХ байнга мөрдөж ажиллаж байдаг. Ард түмэнд бол 1996 оноос хойшхи хувьчлал бол маш тодорхой хуулиар зохицуулагддаг, ядаж сарын өмнө зарладаг болсон л доо. 

Тэгээд ард түмнийг нийтээр нь өмчтэй болгох буюу тэр одоо бидний нэрлээд байдаг массовый өмч хувьчлал гэж байгаа юм л даа. 1990 оны мал хувьчлал, 1997 оны орон сууц хувьчлал бол цэвэр тийм зорилготой хувьчлалууд байсан. Өнөөдөр бид тодорхой аж ахуйн нэгжийн хувьчлалын тухай ярьж байна. Хүндрэлтэй салбаруудын тухай ярьж байна дэд бүтцийн. Энийг бол одоо мэргэжлийн энэ чиглэлийн үйл ажиллагаа явуулдаг, энэ аж ахуйн нэгжүүдийг цаашид бүрэн хэмжээгээр аваад явчих чадвартай тийм улсуудыг л тендерээр шалгаруулах гээд байгаа юм л даа. Тийм дэд бүтцийн онцлог буюу шаардлага байхгүй юмнууд ердийн дуудлагын аргаар явна л даа. Тэгээд дахиад би давтаж хэлмээр байгаа энэ том ТЭЦ 4-ийг зарсан мөнгө бол улсын төсөвт орж ард түмэндээ зарцуулагдаж байгаа. Хуучин явуулж байсан масс хувьчлалуудаас тодорхой энэ үлдсэн дэд бүтцийн салбарын хувьчлал бол үндсэндээ зарчмын ялгаатай юм. Аюулгүй байдал, цахилгаан эрчим хүчний тасралтгүй үйл ажиллагаа гэх мэтийн олон олон юмнууд энд давхар яригдаж байгаа учраас ийм аргачлалыг хэрэглэж байгаа юмаа л гэж үзэж байна. 

Д.Лүндээжанцан: За Отгонбаяр гишүүнийг асуултаа асуухыг урьж байна. 

С.Отгонбаяр: Баярлалаа. Тэгэхээр төрийн өмчийг 2005-2008 онд хувьчлах, өөрчлөн байгуулах энэ концепцитой бол ерөнхийдөө танилцлаа. Энэ дотор байгаа хувьчлах, өөрчлөн байгуулах гэдэг хоёр маань ямархуу тийм утга агуулгаараа ялгагдаж байгааг нь тайлбарлахгүй бол энэ үндсэндээ зүгээр ингээд хараад танилцаж байхад бол хоорондоо их уялдсан, холбогдсон нэг асуудал гарч ирээд байна л даа. Юугийн өөрчлөн байгуулах гээд байгаа юм бэ, ямар хэлбэрээр, тухайлбал аль хэлбэрээр хувьчлалын 2-3 үндсэн аргачлалыг оруулж ирсэн байна л даа. Тэгэхдээ хувьчлахдаа наана нь өөрчлөн байгуулна гэдэг хэлбэрээрээ энэ өмч хөрөнгөө ийш тийш нь шилжүүлдэг, өмчийн харилцааг нь хооронд нь гүйлгэх хэлбэрээр байгааг нь байхгүйд, байхгүйг нь байгаад нь холбох ийм агуулгаар явж байна уу, үгүй юу гэдгийг мэдмээр байх юм. 

Хоёрдугаарт нь өнгөрсөн 4 жилд өмч хувьчлал нилээн эрчимтэй хийгдсэн гэж ярьдаг. Энэ өмч хувьчлалын явуулсан үр дүн одоо алдаа, оноо, дутагдал, хэр зэргийн үр ашигтай явагдсан гэсэн тэр урьдах хувьчлалын агуулгууд дээр ололт амжилтынх нь талаар дүгнэлт гаргасан тийм зүйл сайн харагдахгүй байна л даа. Энэ дээр ямархуу тийм боломжтой нөхцөлүүд байсан бэ гэдгийг бас нэг хэлж өгмөөр байна гэж үзэж байгаа. 

Дараа нь энэ өмч хувьчлалын асуудлыг Өмч хувьчлалын хууль болон Орон нутгийн өмчийн тухай хуультай хэр уялдуулж гаргаж ирсэн юм бэ. Энэ бас тийм нийтлэг шинж чанараараа нэг их тийм сайн илэрхийлэгдэхгүй байгаа юм шиг санагдаад байна. Энэ бусад хуулиудад зохицуулсан хэлбэр нилээн тодорхой бус байх шиг санагдаад байгаа юм. 

Дараагийн нэг асуулт бол тэр Монгол-Оросын хамтарсан Эрдэнэт үйлдвэрийн хувьчлалын асуудлын бэлтгэлийг Монгол Улсын эдийн засагт нөлөөлөхүйц хэлбэрээр, тодорхой цаг хугацаанд Оросын талтай хамтарч санал болгоод энийг хувьчлах эсвэл сонгон шалгаруулалтаар худалдаалах ийм асуудлыг ярьж байх шиг байна л даа, тусгасан байна. Тэгэхээр энэ хэдий хугацаанд бэлтгэгдэж энэ Монгол Улсын эдийн засагт нэмэр өгөх хэмжээгээр хувьчлагдан зохион байгуулагдах тийм асуудал байгаа юм бэ, энэ хугацааны хувьд тодорхой тайлбарлаж өгөхгүй юу гэж хүсмээр байна. 

Дараагийн нэг асуудал яг энэ салбарын бодлогыг барьж байгаагийн хувьд гэх юм бол энэ мэдээлэл, харилцаа холбооны салбар байна, тухайлбал Монголын харилцаа холбоо компанийг хувьчлах асуудал тусгасан байна. Энэ дээр одоо бас арга зүйн хувьд ямархуу чиглэлээр байх вэ гэдгээ нилээн тодруулж өгөхгүй бол үндсэн дамжуулах сүлжээ гэж байдаг тэр нь төрийн мэдэлд байх ёстой гэдэг нь бол ойлгомжтой гэж ойлгоод байгаа. Гэтэл энийг хувьчлах хэлбэр рүү оруулахаар тусгасан байгаа. Тэгэхээр зүгээр урьд өмнөх хувьчлалуудыг харж байхад бас үндэсний аюулгүй байдал гэж нилээн ярьдаг байсан, тийм салбаруудыг ярьдаг байсан. Тухайлах юм бол дэд бүтцийн салбарууд байсан, санхүүгийн байгууллагуудын хувьд ч гэсэн бас аюулгүй байдал талаасаа нилээн ярьдаг хэдий байсан боловч энийг үл хайхран хувьчилдаг, зарим нэг нь үр дүнтэй ч үйл ажиллагаа явуулж байгаа салбарууд байна, зарим нэг нь огт одоо улсад шаардлага хангахгүй хэлбэрээр хувьчлагдсан тийм газрууд ч байна л даа. Өөрөөр хэлбэл улсын төсөвт татвараа төлдөггүй ийм байдлууд маш их байна. Тухайлах юм бол ХХБ-ыг хувьчилсан улсын төрийн мэдэлд байсан хувьцаа эзэмшиж байх үедээ бол 11.0-12.0 тэрбум төгрөгийг татварт төлдөг байсан, хувьчилсны дараа 3.0-хан тэрбум болсон гээд баахан шуугиад яриад байсан гэх мэтээр. Иймэрхүү үр дүнгүй, үр өгөөж нь улсын эдийн засагт нэмэр хандив болохгүй хэлбэрээр хувьчлагдах асуудлууд байгаа учраас энэ төрийн оролцоотой 54.0-55.0 хувь нь төрд байдаг Монголын цахилгаан холбоо компаний хувьчлалын асуудал санаа их зовоож байгаа. Тийм учраас энийг бас цаг нь мөн юмуу, биш юмуу гэдэг дээр тайлбарлаж хэлж өгөөч гэж хүсэх гээд байна. 

Яг өнөөдөр бол бүрэн шахуу 40.0 хувийн хувьцаа эзэмшиж байгаа Корео телеком компани нь бол үндсэндээ энэ компанийн контрольный бакетыг бариад байгаа юм шиг ийм ойлголтууд төрөөд байгаа. Тийм учраас төр өөртөө байгаа эрхээ хэрэгжүүлэхэд бол зайлшгүй одоо 40.0 хувьтай хүмүүсийн үгээр үйл ажиллагаагаа явуулах ийм хэлбэр рүү орж байгаа юм шиг санагдаад байна л даа. Тийм учраас Монголын радио, телевизийн дамжуулах суурин телефон станц, сүлжээний бааз станцууд энэтэй уялдуулаад яг Цахилгаан холбоо компаний үндсэн сүлжээний асуудлыг нилээн дэлгэрүүлж тайлбарлаж өгөхгүй бол бид бүхэнд бас ингээд холбооны аюулгүй байдал, өөрийнхөө улс үндэсний аюулгүй байдал, ард иргэдийн аюулгүй байдал гээд л. Одоо тухайлбал Мобиком компаний оператор компаний явуулж байгаа бүх хүн мобиком барьж байгаа тохиолдолд бол бүх лихсац нь Японд хийгдэж байдаг гэдэг яриа байдаг. Эндээс төр засгийн онц чухал яриа хэлцэл тэр утсаар дамжиж явахад бол эндээ байдаггүй ч гэсэн тэндээ хураагдаад байдаг гэсэн ийм асуудал ярьдаг юм билээ. Энэтэй уялдуулаад ярих юм бол бид аюулгүй байдал талаасаа бодууштай зүйлүүд байна гэж бодож байгаа юм. Энэ тал дээр хариулж өгөөч. 

Дараагийн нэг асуудал бол нийгмийн салбарын хувьчлалын асуудал их эмзэг асуудал гэж ойлгогдоод байна л даа. Яагаад гэх юм бол хүн амын дийлэнх нь шахуу эмзэг, туйлын амьжиргааны түвшин доогуур болсон ийм орчин нөхцөлд эдийн засагтай амьдарч байгаа тохиолдолд бол энэ салбарын хувьчлалтай уялдуулаад түрүүний гишүүд санал гаргаад байх шиг байна лээ, энэ дээр нилээн дэлгэрэнгүй тийм байх нь зүйтэй юмаа. Тухайлах юм бол сонгон шалгаруулалт юмуу, уралдаант тендерийн хэлбэрээр ч юмуу эсвэл шууд дуудлагын худалдаа ч юмуу ийм хэлбэрээр явуулна гэдэг асуудал үнэхээр байж болмооргүй юм шиг байгаа юм. Боловсрол, соёл, шинжлэх ухааны хувьд ч гэсэн тодорхой зүйлүүд энэтэй холилдсон байгаа гэдгийг анхаарч үзмээр юм шиг байна. Тийм учраас энэ тал дээр бид нарт тодорхой дэлгэрэнгүй тайлбар тавиад өгөөчээ гэж хүсэх гэсэн юм. Баярлалаа. 

Д.Лүндээжанцан: За хариулъя. 

З.Энхболд: Төсөл дотор байгаа өөрчлөн байгуулалт ба хувьчлалын уялдаа холбоо бол шууд юмаа. Бараг худлаа хэлэх хүнд аж ахуйн нэгж болгоны өмнө өөрчлөн байгуулалттай холбоотой, салбарын өмнө өөрчлөн байгуулалттай холбоотой ингээд үе шаттай хийгдэх ажлууд байгаа. Эхлээд өөрчлөн байгуулалт арилжааны хэлбэрт оруулах, дараа нь хувьчилна. Бид бол зөвхөн 2005 оны хувьчлалын тухай яриад байгаа юм биш. 2005-2008 он гэдэг маань энэ Их Хурлын бүрэн эрхийг дуустал хийгдэх хувьчлал, өөрчлөн байгуулалтын тухай яриад байгаа юм л даа. Тэгээд ингээд өөрчлөн байгуулалт нь хийгээд, хувьчлал нь Засгийн газрын тогтоолоор ингээд уялдаа холбоотой асуудал учраас харахад бол холилдсон юм шиг харагдаад байгаа, логик дарааллын хувьд болохоор яг ингэж дарааллаараа явж байгаа. Салбараа ч хар, аж ахуйн нэгжээ ч хар аль аль нь тийм байгаа. 

Өнгөрсөн 4 жилийн хувьчлалын ажлын биелэлтийг Засгийн газар гаргаад УИХ-д өгсөн байгаа. Гишүүд авч танилцаж болох байх. Түрүүчийн Их Хурлаар баталсан 2000-2004 оны өмч хувьчлалын үндсэн чиглэлийн тогтоолын биелэлт юм байгаа юм. Яг одоо зөв, буруу болсон гэдэг дүгнэлтийг Их Хурлын, намын бүлгүүд өөрсдөө хийх байх л даа. Төрийн өмчийн хувьчлалыг гардан явуулдаг ТӨХ бол дүгнэлт хийх боломжгүй юмуу гэж үзсэн. Яг тогтоолын биелэлтээр юуг хувьчил гэсэн, ямар үр дүнд хүрсэн гэдгийг гаргаад өгсөн байгаа. 

Орон нутгийн өмчийн хувьчлал бол Төрийн болон орон нутгийн өмчийн хуулийн дагуу явагдана. Тэр хуулийн үзэл санааны дагуу бол орон нутгийн өмчийн талаар эцсийн шийдвэрийг Иргэдийн хурал гаргаж байгаа. Одоо зүйрлэж хэлэх юм бол УИХ төрийн өмчийн талаар гаргаж байгаа шийдвэртэй мөн адилхан. Гэхдээ арга хэлбэрийн хувьд яг хуулинд нийцэж явагдах өмч хувьчлал явагддаг. 

За Эрдэнэтийг хувьчлах хугацааг бол тодорхой хэлэхэд хэцүү. Яагаад гэхээр Монгол-Оросын Засгийн газрын хоёулангийнх нь өмч байдаг бөгөөд аль нэг нь зарах санаачлага гаргасан үед нөгөө тал нь давуу эрхээр худалдаж авах эрхтэй ийм гэрээтэй байгаа Засгийн газар хоорондын хэлэлцээрээр. Тийм учраас нөгөө талын байр сууриас хамаардаг, нөгөө хувьцаа эзэмшигч тал маань болсон гэж үзэх нь үү, болоогүй гэж үзэх нь үү, зарна гэж үзэх нь үү, зарахгүй гэж үзэх нь үү энэ болгон тодорхойгүй байгаа. Тийм учраас ирэх 4 жилд хэзээ нэгэн цагт хийгдэх байх гэдэг утгаар оруулсан байгаа. 

Харилцаа холбооны салбарт Цахилгаан холбоо хувьцаат компанийн хувьчлалын үед маш их өөрчлөн байгуулалт хийхээр төлөвлөж байгаа. Үндсэн сүлжээ түүн дээр үйл ажиллагаа явуулдаг компаниудын ажиллах орчин, тариф олон юмыг энэ хөтөлбөрийн хүрээнд авч үзсэн байгаа. Нилээн дэлгэрэнгүй ч байгаа. Хамгийн гол концепцио маш товчхон хэлчихэд бол Цахилгаан холбоо хувьцаат компани цорын ганц монополь түрээслэгч байхаа болих ийм өөрчлөн байгуулалт байгаа. Харамсалтай нь бид 1995 онд Корео телеком компанид хувьчлахдаа 20 жилийн хугацаатай онцгой эрхийн цорын ганц түрээслэгчийн эрх өгсөн юм билээ. Одоо бид энэ эрхийг чинь болъё оронд нь юм өгье ингэсэн тохиолдолд цахилаан холбооны үндсэн сүлжээ нийт энэ салбарт үйл ажиллагаа явуулж байгаа улсын хувийн компаниудад нээлттэй болж, адилхан тарифтай болж өрсөлдөөн өссөнөөр үндсэн сүлжээний компаний орлого ч өснө, цахилгаан холбоо нь дээр байгаа түрээсийн өндөр төлбөрийн асуудал ч бас хамтдаа шийдэгдэж Цахилгаан холбоо хувьцаат компанийн үнэ цэнэ өсөх юмаа гэж үзэж байгаа. Үнэ цэнэ өссөн тохиолдолд бид Засгийн газрын мэдлийн 55.0 хувийнхаа хувьцааг бас л Корео телекомд түрүүлж санал болгоод аваагүй тохиолдолд нээлттэй дуудлагын худалдаа руу явуулах ийм бодол байгаа. Өнөөдрийн одоо бидний төлөвлөж байгаа өөрчлөн байгуулалтыг хийсэн тохиолдолд цахилгаан холбооны манай 55.0 хувийн хувьцааны үнэ бол хэд дахин өсөх байх гэж найдаж байгаа. Тэр талаар Бат-Эрдэнэ дэлгэрүүлж ярина. 

За ХХБ-ны хувьчлалын талаар тийм мэдээллүүд байдаг, тэрийг бид шалгаж үзэж байгаа. Яг өнөөдөр хариу хэлэхэд бэлэн биш байна. 

П.Цагаан: Нийгмийн салбарын хувьчлалын холбоотой хэсгээр бол байнгын хороон дээр их яригдсан учраас нэгдсэн чуулган дээр яригдахгүй байна л даа. Тэр байнгын хороон дээр яригдсан санал, асуултуудтай уялдуулаад энэ ажлын хэсэг дээр бид нар нилээн зүйлүүдийг ярьсан л даа. Энд ярих юм бол тэр дуудлага худалдаа гээд нэг байгууллага дээр байгаа тэрийн больё, тэгэхдээ оюуны өмчийг нь үнэлэх асуудал, менежментээр өгөхдөө заавал үнэгүй биш үнэтэй өгөх гэдэг ч юмуу ийм боловсронгуй болгох ийм зүйлүүд байгаа юм. Энийг бол УИХ-аар хэлэлцүүлэх явцад нилээн боловсронгуй болох байх гэсэн ийм ерөнхий хариулт өгье, яг тодорхой асуулт асуугаагүй учраас. 

Ж.Бат-Эрдэнэ: Баярлалаа. Энэ бүтцийн өөрчлөлт, хувьчлалтай холбоотой хоёр үндсэн зүйл байгаа нэгийн Энхболд дарга хэлчихлээ. Үндсэн сүлжээний монополь түрээслэгч гэдгийг бол Монголын цахилгаан холбоо компаний хувьчлалтай холбоотойгоор энийг бол нэгдүгээрт байхгүй болгоно. Хоёрдугаарт Монголын цахилгаан холбоо компани гэдгийг хувьчлахын тулд Монголын цахилгаан холбоо компанийг бол зөвхөн үйлчилгээ эрхэлдэг компани болгох хэлбэр рүү зохион байгуулалтанд оруулаад тэгээд энэний хувьчлалын асуудлыг цаашид үргэлжлүүлж явуулах юмаа гэж ингэж салбарын бодлогод явж байгаа. Тэгэхээр энэ бодлогын хүрээнд бол ингээд цаашаагаа явах байхаа гэж бодож байна. 

Дараачийн асуудал бол үндсэн сүлжээний асуудал байгаа. Үндсэн сүлжээ бол өнөөдрийнхөө мөрдөж байгаа Харилцаа холбооны тухай хуулиар бол хот хоорондын болон улс хоорондын дамжуулах байгууламж, олон улсын холболтын станцууд бол улсын мэдэлд үлдэхээр, бусад хэсгийг хувьчлах ийм одоо үзэл баримтлал үндэсний аюулгүйн зөвлөл болон Засгийн газар, Их Хурлаар ингэж гарсан ийм чиглэлтэй явж байгаа. Энэ хүрээндээ явагдана. Тэгээд түрүүчийн бүтцийн өөрчлөлттэй холбогдоод үндсэн сүлжээний зарим хэсгийг би түрүү хэлж байсан үндсэн сүлжээний үнэ цэнийг алдагдуулахгүй байх, мөн үндсэн сүлжээний гадаад, дотоодын хөрөнгө оруулалтыг хийх боломжтой энэ хэсгийг нээлттэй байлгах зорилгоор үндсэн сүлжээний зарим хэсгийг бол дунд хугацаанд 2005 ондоо биш энэ Засгийн газрын бүрэн эрхийн хугацаанд хувьчлах тийм шаардлага зайлшгүй гарах байхаа. Энэ дээр бас хэлэлцэх явцад холбогдох байгууллага, хүмүүстэйгээ бид нар хамтарч ажиллаж шийдэх болно тухайн бүрд гэж ингэж бодож байна. 

Д.Лүндээжанцан: За Сүхбаатар гишүүн алга байна. Арвин гишүүн асуултаа асуухыг урьж байна. 

Д.Арвин: Баярлалаа. Тэгэхээр энэ төрийн өмчийг хувьчлах, өөрчлөн байгуулах үндсэн чиглэлийг Аюулгүй байдлын байнгын хороогоор яагаад энэ асуудлыг хэлэлцсэнгүй вэ гэдэг асуудлыг тавьмаар байна. Яагаад гэвэл энэ өмчийг өөрчлөн байгуулах, хувьчлах зарим нэг салбаруудыг бол Аюулгүй байдлын байнгын хороогоор хэлэлцэх тийм шаардлагатай юм шиг санагдаж байна. 

Нөгөө талаар бид өнгөрсөн 4 жил хувьчилж үл болох объектын жагсаалтыг гаргаж УИХ-аар баталсан байгаа. Yүнтэй хэр зэрэг уялдаж гаргасан бэ гэдэг асуулт тавьмаар байна. 

Гуравдугаарт нь энэ үндсэн чиглэл дээр төрийн өмчийг өөрчлөн байгуулах гэсэн ийм нэр томъёо оруулж ирсэн байна. Тэгэхээр өмчийг өөрчлөн байгуулах гэдгийг юу гэж ойлгох юм бэ гэсэн ийм 3 асуулт тавиад нэг зүйл яръя гэж бодож байна. 

Тэгэхээр ер нь манай Их Хурлын гишүүд энэ асуудал дээр улс төржих ч юмуу, ямар нэгэн үзэл бодлоор энд хандаж болохгүй. Ер нь улс төржүүлж ч болохгүй. Энэ асуудлыг нилээд тийм нухацтай ярих нь зүйтэй байна. Саяын одоо гишүүдийн асуусан асуултыг сайд нарын хариулж байгаа, ТӨХ-ны даргын хариулж байгаа байдлаас үзэхэд энэ хийсэн бичиг баримт маань ярьж байгаа хүмүүсээсээ тэс ондоо байна, зарим нь одоо энэ дээрээ болохоор МИАТ-ыг хувьчилна гэж хэлчихээд ярихаар одоо болгоомжтой байх, ер нь бас гэсэн ийм байдлаар өөрсдөө эргэлзсэн байдалтайгаар хариулж байна. Тэгээд энэ дээр бас одоо бид нар Эрдэнэтийг хувьчлах ч юм шиг, хувьчлахгүй ч юм шиг, түрүү бас Очирхүү Түлш, эрчим хүчний сайд хэллээ концессийн гэрээгээр хувьчлах гээд ТЭЦ 4, Улаанбаатарын дулаан дамжуулах сүлжээг. Энэ одоо концессийнхоо хуулийг гараагүй байж ийм үндсэн чиглэлийг батлах нь бид нарт хэр зэрэг одоо үндэстэй вэ. Ийм жижигхэн гүрэн, ийм бага хүн амтай улсууд бид нар төсвөө яаж хуваарилах гэж зовж төсөв мөнгөө оруулдаг билээ. Гэтэл гол төсөвтөө ордог үндсэн хэдэн том объектуудаа хувьчлахаар дараа дараагийн төр маань яаж оршин тогтох билээ, ямар энэ 4 жилээр төр хязгаарлахгүй цаашаа 3000 он хүртэл монголын төр цаашаа оршин тогтнох болно. Тийм учраас бид ирээдүйгээ харсан маш их тийм зөв зохистойгоор энэ чиглэлийг батлах нь зүйтэй байна. Бид ингээд явуулчих юм бол ингээд тэр концессийн гэрээ гэдэг юмыг ингээд явуулчих юм бол удахгүй тэгээд нэг мэдэхэд хувьчлах чиглэл баталсан уу, баталсан гээд ингээд явагдаад ирнэ. Тэгээд хэлэлцэгдэж байх хугацаандаа манайх одоо сүүлийн үед хүлээгээд авъя, хэлэлцье, дараа нь энэ бүхнээ засаад явчихъя гэдэг. Тэр болгон байдаг билүү гадаад, дотоод яваад өөрсдөө бид байнгын хорооныхоо хурал дээр орж чадахгүй болоод тэгээд нэг хэдэн хүний саналаар юм ингээд явчихдаг тал бий. Тийм учраас бид нар энийг ингэж яаруу хийгээд хугацаа байна зун байна, намар байна. Тийм учраас дахиж юмнууд дээрээ сайн харж яриад оруулахгүй, бүтэхгүй юмаа бид өнөөдөр энд оруулж ирээд ингээд ярьж байх ёстой юмуу. 

Тэгээд Аюулгүй байдлын байнгын хороогоороо хэлэлцье, үл хувьчлах объектын жагсаалт гаргая, тэр өнөөдрийн төр бид нар ч гаргая, дараагийн төр уламжилж авч явдаг юм бий болгоё л доо. Нэг төр гарахаар өмнөх 4 жилийнхээ юмыг үгүйсгэж байдаг, харин өнгөрсөн 4 жилийн үл хувьчлах объектын жагсаалтыг өнөөдөр энд ерөөсөө харгалзаагүй байгаа. Би түрүү байнгын хорооны хурал дээр ярьсан. Тэгээд ингээд бид нар тэрийг харгалзаад, дээрээс нь нэмж авч яриад дараагийн юмыг Их Хурал нь ч гэсэн бид нар энэ юм ингэж уламжилж авдаг ийм юм нь дээрээ бас нэг жоохон бүгдээрээ ойлголцтой явъя гэсэн ийм бодолтой байна. Тэгээд асуултандаа хариулт явъя.

Д.Лүндээжанцан: За асуултанд хариулъя. 

З.Энхболд: Аюулгүй байдлын байнгын хороогоор яагаад хэлэлцээгүйг мэдэхгүй юмаа. Тамгын газраас ямар байнгын хороогоор хэлэлцүүлэх вэ гэдэг хуваарийг өөрсдөө гаргаад тэр нэр орсон бүх байнгын хороогоор орсон. Их Хурлын дотоод ажил байхаа тэр нь өөрөө. 

Өөрчлөн байгуулах гэдэг бол хувьчлалын нэг үе шат бүрэлдэхүүн хэсэг юмаа. Энийг зайлшгүй хийх ёстой салбар ч байгаа, хийхгүй шууд хийж зарж болох салбар ч байгаа. Тийм учраас энэ салбар болгоноороо өөр байгаа. 1999 оны 64 дүгээр тогтоол байгаа, сүүлд нь 2 удаа нэмсэн, өөрчлөлт оруулсан УИХ-ын тогтоол байдаг. Төрийн өмчөөс хувьчилж үл болох эд хөрөнгийн жагсаалт батлах тухай гээд. Энэ дотор байгаа салбар болон аж ахуйн нэгжүүдээс өнөөдрийн төсөлд 3 дээд сургуулийг оруулахгүй бол өөр ямар нэгэн давхцал байхгүй. Энэ 3 дээд сургууль нь өөрөө бас биш тэдний харъяа зарим сургууль гэдэг тийм зүйл төсөлд тусгагдсан байдаг. Тийм л давхцал байгаа, өөр давхцал байхгүй. 

Концессийн хуулийн тухайд бол хууль батлагдаад гарсан тохиолдолд хийгдэх хувьчлалын тухай ярьж байгаа. Түрүү Очирхүү сайд хэлж байна лээ, ТЭЦ 4-ийг авъя гэж, авчихад болохгүй юм байхгүй, хууль батлагдсан тохиолдолд буцаагаад тогтоолдоо нэмэлт оруулаад хуулийнхаа технологийн хувьд тэгээд явахад болохгүй гэх юм ерөөсөө байхгүй. Яагаад ТЭЦ 4-ийг концессийн хууль батлагдаагүй байхад оруулсан юм бэ гэхээр энэ өөрөө 4 жилийн хувьчлалын тухай ярьж байгаа. Хууль бол энэ жил ч юмуу батлагдаж таарах байх гэдэг утгаар л оруулсан юм л даа. Өөр ч нэг их яарсан барьсан юм байхгүй. 

Д.Лүндээжанцан: Ямар ямар байнгын хороогоор хэлэлцүүлэх вэ гэдэг асуудал бол манай даргын дэргэдэх зөвлөл дээр яриад тэгээд одоо манай нөгөө нэг дэд дарга Оюун дарга бол хэлэлцэх эсэх асуудлыг хариуцдаг. Ингээд Боловсрол, соёл, шинжлэх ухааны болон Мэдээлэл, харилцаа холбоо, технологийн хөгжлийн байнгын хороо хамтарч хуралдсан байна. Нийгмийн бодлогын байнгын хороо хуралдсан байна, Төсвийн байнгын хороо хуралдсан байна, Хүнс, хөдөө аж ахуйн байнгын хороо хуралдсан байна. Эдийн засгийн болон Дэд бүтцийн байнгын хороо хуралдсан. Тэгэхээр Аюулгүй байдлын асуудлыг хороо болгон өөрөө өөрийнхөө чиглэлээр авч үзэх ёстой. Дээр нь Аюулгүй байдал, гадаад бодлогын байнгын хороо бол энэ асуудлыг бол авч үзэх эрх нь нээлттэй байгаа. Тийм учраас ямар ч үе шатанд энэ асуудлыг бол ялангуяа хэлэлцэх эсэх болон нэгдүгээр хэлэлцүүлгийн явцад авч үзэх асуудал бол нээлттэй байгаа. Энэ асуудлыг бас протоколд тэмдэглэж, анхааралдаа авах ёстой гэж ингэж бодож байна. 

Д.Арвин: … гаргасан, энэтэй хэр зэрэг нийцэж байгаа вэ, энийг харсан уу. 

Д.Лүндээжанцан: За Энхболд дарга тодруулъя. 

З.Энхболд: 1999 оны 64 дүгээр тогтоол байгаа УИХ-ын. Тэр жагсаалт та давхцал байгаа 3 дээд сургууль байгаа, тэр дээд сургуулийг бүхэлд хувьчилчихъя гэсэн юм байхгүй байгаа тэрний харъяа зарим сургууль байгаа л даа. 

Д.Арвин: 1999 онд биш өнгөрсөн 4 жилд бид нар энийг батлаад гаргасан жагсаалт байгаа манай Их Хурлаас. Yл хувьчлах объектын жагсаалт гэж гаргасан манай байнгын хороогоор яриад батлаад гаргасан байгаа. Энэ дээр чинь нилээн хэл ам болж байж энэ чинь зарим объектыг төрдөө мөнхийн байлгая гэдэг ийм асуудлыг тавиад өчнөөн ажил болгож хоорондоо маргалдаж байж гаргасан юм байгаа. Тэрийг харсан уу, үгүй юу гэдэг дээр. 

З.Энхболд: Тэрийг харсан бөгөөд тэрэнтэй давхцаж байгаа 3-хан дээд сургууль байна. Тэр тогтоолд хоёр удаа өөрчлөлт орсон юм билээ. Эрдэнэт байна, ТЭЦ 4 энэ дотор байгаа. 

Д.Арвин: Хараагүй л юм байна, ТЭЦ 4 байгаа. 

Д.Лүндээжанцан: За Ганхуяг гишүүнийг асуултаа тавихыг урьж байна. 

Д.Ганхуяг: Баярлалаа. Энэ МИАТ компанитай холбоотой нэг зүйлийг тодруулах гэсэн юм. Хувьчлалын бэлтгэл хангагдаж байгаа юм байна. Гэхдээ өнөөдөр энэ МИАТ компаний борлуулалт, ашиг ямар түвшинд байдаг юм бол. Олон улсын нислэгийн аль орноосоо илүү ашиг орлого ордог юм болоо. Тэгээд өнөөдөр ерөөсөө МИАТ компанийг монголд оронд ирье гэсэн жуулчин, энд зорчиж байгаа улсууд МИАТ шиг ийм өндөр үнэтэй ийм билет борлуулдаг компани дэлхийд байхгүй гээд яриад байгаа. Тэгэхээр энэ хувьчлах болон зохион байгуулалт менежментийн асуудал ер нь өөрөөр хэлбэл энэ чиглэл рүүгээ хийгдэх болов уу. Энэ дээр бас нэг анхаарлаа хандуулж өгөөчээ, өөрөөр хэлбэл ирэх гэж байгаа жуулчдын тоо, зорчиж ирэх гэж хүмүүс өөрөөр хэлбэл энэ садаа болж байгаа гэдгийг хэлмээр байна. За энэ тэй холбогдуулж ямар бодлогын чиг гарч байгаа юм бэ, стратегийн чанартай ч гэдэг юмуу. 

Дараагийн асуудал нь энэ хөдөлгөөнт холбооны хувьд сая тэр Кореа телеком компани, Монгол цахилгаан холбооны компани гээд ярьж байх шиг байна. Өнөөдөр бас энэ хөдөлгөөнт холбооны гар утасны тарифын үнэ асар өндөр байгаа энийг та бүхэн мэдэж байгаа. Тэгэхээр өөрөөр хэлбэл энд зах зээлийн эдийн засгийн нийгмийн шудрага өрсөлдөөн гэдэг юм байхгүй байна. Тийм учраас энийг бий болгох чиглэлд хурдан арга хэмжээ авбал сайн байна гэж хэлэхээр байна. Энэ дээр бас ямар өөрчлөлт гарах болоо. 

Дараагийн хөнгөн үйлдвэрийн салбарын хувьчлал байна. Энэ дээр бид ямар хувьчлалын арга барилын хувьд ямар одоо хэлбэрийг сонгох гэж байгааг дараа нь шийдэх юм байна гэж би ойлгож байна. Энэ дээр ер нь дэлхийн улс орнууд жижиг, дунд үйлдвэрлэл, ажлын байраа энэ архи, дэлгүүрээр бий болгодоггүй. Нэгдүгээрт текстильний салбар, хоёрт нь химийн үйлдвэр, гуравт нь энэ өргөн хэрэглээний төмөр хийц энэ чиглэлээр бий болгодог нийтийн жишиг байгаа. Тэгэхээр манайд бол энэ түүхий эдийн баялаг талаасаа авч үзэхэд текстильний салбарыг Монгол Улсын гол ажлын байр бий болгох салбар болгох шаардлагатай байгаа. Энэ дээр одоо жишээлбэл Говийн хувьчлал гээд энэ дээр энэтэй нийцэж байгаа юу. Энийг бас харгалзаж үзээчээ гэж хэлэх байна. 

Дараа нь энд нэг ийм юм байна, Арамона корпораци гээд байна л даа. Энэ дээр тэр ноос, арьс, модны чиглэлийн жижиг, дунд үйлдвэрийн техник технологийг хөгжүүлэхэд донор орнуудаас үзүүлж байгаа туслалцааны үр ашгийг сайжруулах зорилгоор Арамоно корпорацид бүтэц, зохион байгуулалтын өөрчлөлт хийх гээд. Энэ ноос, арьс, модны салбар чинь аль хэдийн өөрсдөө хувьчлагдсан шүү дээ. Энийг ингэж бүтцийн өөрчлөлт гэж байхаар шууд одоо тэр үнэд хүрдэг шугамаар нь дуудлагын худалдаанд оруулаад хувьчилж болдоггүй юмуу гэж. 

Дарханы хар төмөрлөгийн хувьчлалын асуудал яригдаж байгаа юм байна. Тэгэхдээ энэ бол зөв зүйтэй байх. Тэгэхдээ энэ үнэд хүрэхгүй байхаа гэж бодож байна, яагаад гэхээр түүхий эд нь эхлээд төмрийн хаягдал ихтэй 60-70 жил ашиглаагүй төмрийн хаягдал ихтэй орон юм байна гээд ийм асуудал тавигдсан. Өнөөдөр нөгөө уурхайг нь лиценз гэж цаасаар ингээд хүн авчихсан одоо хүрлээр нь зөөгөөд байна гэж ярьж байгаа. Тэгэхээр би төрийн өмчийг, ард түмний өмчийг хариуцдаг байгууллагынх нь хувьд энэ стратегийн чанартай уурхай гээд энэ хэдэн үлдсэн гайгүй уурхай дээрээ та бүхнээс санал оруулж ирээд эрх зүйн өөрчлөлт хийхгүй бол энэ уурхайн баялаг гэдэг чинь дахин бий болохгүй, нөгөө талаас орж байгаа орлого нь ард түмэнд нийтлэг очих ёстой. Энэ дээр бас нэг арга хэмжээ авах санал боловсруулж ирээчээ гэж хэлмээр байна. 

Эрчим хүч, дэд бүтцийн салбарыг хувьчилна, хувьчлахгүй гээд яриад байгаа. Тэгэхээр энэ дээр би бол ер нь хурдан хувьчлах нь зүйтэй. Энэ Монголын газар нутаг дээр энийг хүн аваад явчихгүй. Тэгээд одоо энэ дэд бүтэц ч гэнэ үү, эрчим хүч ч гэнэ үү энийг үндэсний аюулгүй байдал ярьж байгаа дэлхийн улс орон бол одоо хоцорсон. Хамгийн гол нь хурдхан хувьчлаад өрсөлдөөнийг бий болгох хэрэгтэй. Тэгэж байж энэ чинь эрүүл юм руугаа явна. Европын хуучин социалист лагерийн орнууд бол 1 үйлдвэр 1 доллар гээд бүгдийн худалдсан, өнөөдөр Европын холбоонд нэгдэх зах зээлийн боломж нь тавигдсан явж байна шүү дээ. Тийм учраас тэр түрүү бас зарим гишүүд ярьж байсан хувьчлалын шудрага хэлбэрийг олоод хурдхан хувьчлах хэрэгтэй, энийг юунд нь байлгаад байгаа юм, энэ дээр л хамаг нөгөө өрийн сүлжээ, хамаг булхай чинь энэ дээр л явж байгаа. Хурдан хувьчлах шаардлагатай байхаа гэж бодож байна. Энэтэй холбогдуулж саналаа хэлэх байхаа гэж бодож байна. 

Д.Лүндээжанцан: За асуултанд хариулъя.

З.Энхболд: МИАТ-ийн билетийн үнэ үнэхээр өндөр учраас жуулчны урсгалд саад болж байгаа. Энийг бас ярихгүй биш их ярьж байгаа л даа. МИАТ-аа хариуцдаг яам, жуулчнаа хариуцдаг яам хоёр чинь нэг болсон тэгээд тэр дотроос ямар нэгэн шийд олох байхаа. 

Гар утасны үнэ өндөр байгаа, арга хэмжээ авах гэж ярьж байна өөрөө. Энэ бичиг баримт нь өөрөө арга хэмжээ авах гээд байгаа, үндсэн сүлжээгээ харилцаа холбооны чиглэлийн үйл ажиллагаа явуулдаг бүх компанид адилхан тарифаар үйлчилдэг болсон үед гар утасны үнэ унах юм. Гар утасны үнэ өндөр байгаа гол нь үндсэн сүлжээнд төлж байгаа төлбөрт байгаа юм л даа. Энэ төлбөрийг нэг хүнд биш Цахилгаан холбоо компанид биш, 5 хүнд хуваахаар төлбөр багасна, төлбөр багасахаар хэрэглэгчдэд очдог өрсөлдөөнийг бий болгосноор хэрэглэгчдэд очдог үнийн дарамт буух юм. Ердөө л тийм бичиг баримт байгаа юм. Тэгээд одоо гар утасны компаниудад өөрчлөлт орж лиценз нэмэгдэх ийм бодлого явж байгаа. Тийм учраас энэ бичиг баримтыг дэмжээд батлаад өгөх юм бол гар утасны минутын үнэ унах байхаа гэж бодож байна. 

Хөнгөн үйлдвэрийн салбар үнэхээр энэ текстильний салбар бол хамгийн том ажил олгогч байгаа. Тэгээд нөгөө АНУ-ын хөнгөлөлт цуцлагдснаар энэ ажлын байр алга болох тал руугаа явж байна л даа хэдэн арван мянгаараар. Тэгээд Засгийн газар дээр Yйлдвэр худалдааны яам бид нар Говийн хувьчлал дээр шинэ арга хэлбэр оруулдаг юмуу гээд судалгаа хийж байгаа. Өнөөдөр дуусаагүй эцсийн вариантаар хэлж болохгүй. Гэхдээ үзэл санаагийн хэлэхэд бол Говийн сүлжмэл ба ээрмэлээр нь утас хийдэг, цамц хийдгээр нь хоёр хуваая. Тэгээд утас хийдэг хүчин чадлын манай түүхий ноолуурын гарцад хүртэл нь нэмэгдүүлээд утас хийдэг үйлдвэр нь өндөр чанарын дэлхийн зах зээлд нийцэх утас хийх юм бол бусад сүлжмэл бүтээгдэхүүн хийдэг хувийн маш олон компани үүсэн байгуулагдаж утсаа худалдаж аваад ажлын байр үүсээд өнөөдрийн Говь компаний доголдоод байгаа марктенгийн тал дээр хувийн хүмүүс илүү авхаалжтай, бололцоотой ажиллаж зах зээлээ нээх болов уу л гэж төсөөлөл явж байгаа. 

Дарханы хар төмөрлөгөөр бол ердөө л том үйлдвэрийн ганцхан цех юм байгаа юм л даа, тэгээд харамсалтайн хаягдал төмөр дууссан. Дараагийн шат юу гэхээр Монгол Улсад хар төмөрлөгийн аж үйлдвэрийг үүсгэсэн тохиолдолд Дарханы хар төмөрлөгийн цех бол сүүлчийн шатны боловсруулалт хийдэг тийм л цех болж хувирах юм л даа. Тэгээд хажуу хавийнх нь төмрийн уурхайнуудын нэг лиценз хар төмөрлөгийн нэр дээр байдаг одоо шүүхээр явж байгаа. Тэрийг авсан тохиолдолд бас нэмэгдэл хөрөнгө оруулалт оруулж домин зуух бариад эцсийн бүтээгдэхүүнийг хийх ийм төслийг бас ярьж байгаа. Хар төмөрлөг өнөөгийнхөө байгаа байдлаар бол үнэ хүрэхэд хэцүү юм байна лаа. Ийм комплекс үүсгээд аж үйлдвэр болгосон тохиолдолд ач холбогдолтой байж болох болов уу гэж бодож байгаа. 

Тэгээд Арамона корпорацийн талаар Цагаан сайд хариулна. 

П.Цагаан: Анхны төсөл дээр бол Арамона корпорацийг дуудлагаар хувьчлах тухай орсон л доо. Тэгээд өнгөрсөн 1 дэх өдөр шинжлэх ухааны хүрээлэнгүүд, корпорациудаар явсан. Тэгээд та мэдэж байгаа байхаа энэ Арамона корпораци бол үндсэн 3 хэсгээс бүрддэг байсан юм билээ. Ноос, арьс шиг, мод гээд. Ноос нь шилжээд ШУТИС руу шилжсэн. Одоо юу байна вэ гэхээр арьс шир, модны чиглэлийн хоёр салбартай, тэндээ модны эрдэм шинжилгээний хүрээлэн байдаг, арьс ширнийх байдаг. Тэгээд энэ дээр ямар асуудал хүндрэл үүсч байна вэ гэхээр 2004 онд Воннд болсон Монгол Улс, ХБНГУ-ын Засгийн газар хоорондын хамтын ажиллагааны хэлэлцээрийн протокол дээр манай талд тийм амлалт авсан шахуу. Тэр юу вэ гэхээр ХБНГУ манайд жижиг, дунд үйлдвэрийг хөхүүлэн дэмжихэд зориулаад мөнгө өгнө гээд хэлсэн. Тэгээд 24 сарын дотор 1.6 еврог олгохоор болсон байгаа юм л даа. Тэгээд хариуд нь тэр протоколд монголын талд юу гэж хэлсэн вэ гэхээр одоогоор төслийн хүрээнд ашиглаж байгаа ой модны эрдэм судлалын хүрээлэнгийн байр хувьчлагдахгүй бөгөөд төсөлд цаашид ч уг байрыг ашиглуулах болно гэдгийг монголын тал мэдэгдэв гээд ингээд протоколд орсон. Тэгээд ямар хүсэлтээр, яагаад ингээд мэдэгдсэн юм. Тэгээд яг хувьчлагдах уу, үгүй юу гэдэг асуудал бас ингээд асуултын тэмдэг гарч ирж байгаа. Тэгээд тэр төслийнх нь хүмүүстэй уулзсан үнэндээ бол тэр модны чиглэлээр хөөрхөн цех байгуулаад нилээн бас хүчин чадалтай манайд байхгүй тийм суурь машин суурилуулсан тийм зүйлүүд байна лээ хөрөнгө оруулалт нилээн хийгдчихсэн. Тэгэхдээ одоо яадаг юм арьс шир, модоор нь салгадаг юмуу эсвэл одоо төсөл хэрэгжүүлж байгаа талтайгаа хэлэлцээ хийдэг юмуу ингэж байж л хувьчлахгүй бол тийм хүндрэлтэй асуудал үүсч байгаа гэдгийг эрхэм гишүүний сонорт хүргэе. 

Д.Лүндээжанцан: За Раш гишүүнийг асуултаа асуухыг урьж байна. 

Р.Раш: Би түрүүнд Баярцогт гишүүний тавьсан илтгэлд буруу сонссон байж магадгүй шүү, бас чих хатуу талдаа хүн байгаа юм. Энэ төрийн өмчийг хувьчилж дуусгах гэж хэлэх шиг болно лээ, заавал дуусгах ёстой юмуу. Хэрвээ тэгэж ярьвал ёстой нөгөө 1950 хэдэн оны Лениний хоршооллын төлөвлөгөөний дагуу нэгдэлжих хөдөлгөөн ялсан тэрэнтэй ялгаагүй ийм компанид ажил болж хувирмаар юм шиг санагдах юм. Ер нь тэгээд бид нар чинь түрүү нь ч гишүүд бас дурьдаад ингээд байна, манай эдийн засгийн, манай улсын хамгийн гялах тэр юм руугаа л орж байгаа ийм хүмүүс шүү дээ. Тэр л Эрдэнэт үйлдвэр гэнэ эдийн засгийг авч явдаг. Тэгээд үйлдвэрлэлийн болоод нийгмийн дэд бүтцүүд цөмөөрөө холбох салбарууд. Эдийн засаг маань өссөн 10.0 хувь өссөн гэж яриад байгаа, өсөх нь өссөн. Энэ хувьчлалын үр дүн ч юм оролцсон байх гол нь бол энэ хэдэн үйлдвэрүүд одоогийн байгаа юмнууд л бий болгосон шүү дээ тэрийг чинь. Тэгэхдээ ихэнх нь бол тооны өсөлт. Чанарын бол ухаан нь одоо яг хүн дээр наалдсан юм бол бас л чамлалттай л байгаа. Ард түмний 40.0 орчим хувь нь ядуу хэвээрээ байна гэж ярьж л байна. Тэгэхээр энэ дээр бушуу туулай борвиндоо баастай гэж нилээн тогтож судалж хандах ёстой юм биш үү гэсэн нэгдүгээрх нэг зүйл байна. 

Хоёрдугаарт бид нар түрүүнд бас тухайлбал миний бие байнгын хороонууд дээгүүр энэ асуудлыг хэлэлцэж байхад асуулт тавьж байсан. Зарим нь бол мэргэжлийн яамдаас санал аваагүй, 1-2 хүний бодож ярьж явдаг зүйлийг бичээд орж ирсэн мэтээр зарим нь шүү бүхэлд нь шүүмжилж байгаа юм биш шүү дээ энэ чинь, ингэж санагдаж байсан. Тийм учраас мэргэжлийн яамдын санаа оноог гүйцэд одоо ингэж авсан уу. 

Цааш нь тэр энэ концепцид байгаа юм, мэдээж хүчтэй төр, чөлөөтэй эдийн засаг тэр бол зах зээлийн нийгмийн гол зарчим байх. Тэр ч утгаараа төрөөс аж ахуй, бизнесийн бүрэн тусгаарлах ийм чиглэлийг одоо барьж байна. Гэхдээ манай Yндсэн хууль чинь өөрөө тэнд бичихдээ төрийн зохицуулалттай зах зээлийн нийгмийг бид нар цогцолж байгаа ийм монголчууд шүү дээ. Тэгэхээр энэ яриад байгаа юм маань бас яг бүрэн гүйцэд нийцэж байна уу, үгүй юу Yндсэн хуульдаа. Мэдээж одоо хувьчилж таарна, гэхдээ түрүүнийх шиг албадлагын маягаар болохгүй байхаа. Ер нь бол би энэ хүмүүсийг яриад байгаатай санал нэг байна. Энэ бол эдийн засгийн аюулгүй байдал, үндэсний тусгаар тогтнолтой ч гэсэн ярих ёстой асуудал. Бид нар хоёр том гүрний дунд байгаа жижигхэн монгол. Тэр утгаараа гадаад ч байна уу, дотоод ч байна уу хэн нь мөнгө байна тэрэнд өгнө гээд давшаад байх нь бас наана, цаана бодох ёстой асуудал биш байхаа гэж ойлгож байгаа юм. 

Иргэний агаарын тээврийн талаар ярьлаа. Ер нь монгол гэдэг юу бол МИАТ-ийн ресийн онгоц, Архи нэртэй водка, Говийн ноосон цамц энэ хэдэн л зүйлээр бол бид нарын ийш тийшээ бэлэг сэлт энэ тэрээ ч гэдэг юмуу юу гэдэг юм ер монгол гэдгийн нилээд юм нь энэвгээр л танигдаж ингэж байдаг. Тэгээд өнөөдөр МИАТ-ээ онгоцгүй шахам болсон тэгээд тэрийг хувьчлаад тавьчихна гэхэд бол зовлонтой. Харин зүгээр Батхүү сайд хэлэх шиг боллоо, хувьцааны тодорхой хэсгийг төр эзэмшиж байна гэж би санал нэг байна. Мэдээж энэ олон улсын аэро вокзалыг худалдаж болохгүй байх, тэрний доторх үйлчилгээг өгч бололгүй яахав. Урд талын тэр зурвасыг өгч болохгүй байх, дээгүүр транзит онгоцыг жолооддог газрын тоног төхөөрөмжийг болохгүй байх, хөдөөгийн нисэхийн буудлуудыг ч гэсэн эргэж харах л ёстой ийм зүйл. Бүгдийн туушиндана гэхэд зовлонтой мэт санагдаад байгаа юм. Тэр техникийн албадуудыг болохгүй шүү дээ. Энийг болно гэж зүтгээд байгааг би бас сайн ойлгохгүй байгаа юм тээвэрчин хүний хувьд би ярьж байна. 

Цааш нь холбооны талаар ч гэсэн дээ түрүү нь Бат-Эрдэнэ энэ дээр бичсэн концепцидоо болохоор зэрэг сүлжээг одоо бүгдийн аваад төрийн мэдлийн компани байгуулна гэж хэлсэн мөртлөө сүлжээний зарим хэсгийг хувьчлана л гэж ярьж байна. Харилцаа холбоо компанийг монополь үйлчилгээ явуулдаг учраас энийг задлах бодлого явж байгаа юм байна л даа. За зарим талаараа зөв байж болох юмаа тэрийг үгүйсгэх арга байхгүй. Тэгэхдээ сүлжээтэй зөндөө компаниуд бий адилхан л үзэх ёстой гэж би ойлгож байна. Томын болохоор зэрэг гадуурхдаг, жижгийн юу гэдэг юм тэр дээр наана цаанатай хандах ёстой зүйл байхаа гэж ойлгож байгаа юм. Ер нь бол холбоог түрүүнд ярьлаа, би Отгонбаяр гишүүний ярьсан саналтай нэг байгаа юм. Yнэхээр болгоомжтой хандах ёстой. Бүх мэдээлэл энэ холбоогоор явж байгаа. Дээр үед чинь Засгийн газрын холбоо гээд ерөөсөө ийм хажуугаар жижигхэн багана, хүний анхаарал татахааргүй тийм юмаар л Засгийн газрын нууц утас гэж явдаг байсан. Өнөөдөр тийм юм байхгүй. Гудамжны хүн ч утсаар ярьж байгаа, төрийн тэргүүн ч утсаар тэрэвгээр л ярьж байгаа. Тийм учраас энэ дээр наанатай, цаанатай хандах ёстой юм биш үү гэдэг ийм ойлголттой байдаг юм. 

Намайг төмөр замын талаар ярихаар зэрэг хүмүүс энэ нэг юм дандаа л төмөр замыг гэж төрийн индэр дээрээс ярьж байх юм гэж битгий бодоорой. Түрүүнд хуучин ЗХУ-ын төмөр замууд хувьчлагдсан мэтээр ярих шиг боллоо худлаа. Зүгээр ЗХУ-ын бүрэлдэхүүнд байсан Латвийн төмөр зам тэнд бол нилээн өөрчлөлт хийгдсэн үнэн. Пакистаны төмөр замын жишээгээр Америкуудтай хамтарч хийж байгаа юм. Түүнээс биш бусад оронд бол СССР-ийн бүрэлдэхүүнийг би ярьж байна тэр төмөр замуудыг. Тэгэж төмөр замаар оролдсон юм бол тэр болгон байдаггүй юм. Ер нь зүгээр төмөр замын тээврийн хувьчлал гэдэг бол тээврийн сүлжээ том хөгжсөн, хувьчлал өөрөө эрсдэлтэй учраас тэр хувьчилсан төмөр зам уналаа гэхэд хажуугаар нь аваад явчих ийм тээвэртэй айл оролддог юм байна лээ. Энэ юм бол ихэнх нь арлын төмөр замуудад байдаг усан зам нь бэлэн, агаарын тээвэр нь бэлэн, авто тээвэр сайн хөгжсөн гэх мэтчилэнгээр. Өнөөдөр монголын тээврийн 90.0 шахам хувийг гүйцэтгэж байгаа тэр үндэсний өсөлт гэж бид нар яриад байна, тэрийг ч гэсэн тээж зөөж л байж бий болгож байгаа тэр чинь. Тэгэхээр энэ дээр бас наанатай, цаанатай хандах ёстой юм, ялангуяа би энд сууж байгаа Байлийхүүд би хандаж энийг ярьмаар байна. 

Цааш нь энд нэг зүйл байгаа юм, энэ төрийг одоо түрүүнд ярьсан, төр ингээд тусгаарлагдана, төрийн маягтай зохицуулалтын механизм одоо тэнд зохицуулалтын бүтэц гэж хэлье тэгэхээр тэрний бусдаас үл хамаарах хараат байдлыг бий болгоно гэж. Энэ улсын төсвөөс бий болгохыг ярьж байна уу, аль эсвэл өөрөө арилжаа наймаа хийдэг тийм бүтэц ийм юмыг ярьж байна уу. Хэрвээ өөрөө арилжаа наймаа хийгээд, өөрөө бизнес хөөцөлдөөд ингээд явах юм бол хүнд ямар юм хэлэх юм чи буруу арилжаа хийж байна, чи буруу юм хийж байна гэж юугаа ярих юм тэр чинь хутгалдаад орчихож байгаа юм чинь. Харин сөрөг тэр дээр чинь монополь гарч ирнэ. Би ингэж төсөөлж байгаа. За баярлалаа. 

Д.Лүндээжанцан: За Баярцогт дарга эхлээд хариулъя. 

С.Баярцогт: Баярлалаа. Раш гишүүн буруу сонсоогүй, би жоохон муу уншсан байхаа. Ер нь бол төрийн өмчийг зөвхөн 2005-2008 оны хооронд хувьчлах, өөрчлөн байгуулах хөтөлбөрийн талаар ярьсан. Нэгдүгээрт бол төрийн өмчийг бүхэлд нь хувьчилна гэсэн ойлголт ерөөсөө аль ч улсад байдаггүй. Тэгэхээр бол төрийн өмчийн оролцоо бол байнга үйлдсэн байх ёстой, тийм учраас энэ бол зөвхөн энэ 4 жилд хийж бодлогын асуудлыг ярьж байгаа юм нэгдүгээрт. Тэгээд одоо та буруу сонсоогүй, би муу уншсан байх гэж бодож байна. Тэгээд уучлалт гуйж байна. 

Хоёрдугаарт нь энэ асуудлыг Засгийн газраас комисс гараад хүмүүс ажиллаад боловсруулсан. Засгийн газрын хурлаар дахиж хэлэлцсэн юм. Тэгэхээр бүх яамдын санал бүрэн дүүрэн тусгалаа олсон гэж ингэж үзэж байгаа. 

Гуравдугаарт нь аргачлалын хувьд гишүүд яахав зөрчилдөөнтэй тийм саналууд тавиад байна л даа. Мөнгө олох үүднээс шудрага хувьчлах ёстой, шууд дуудлагаар бүгдийн хувьчлах ёстой гэж, нөгөө талаасаа энд бол төрийн бодлого байх ёстой учраас монгол хүн үндэсний онцлог ч гэдэг юмуу, эсвэл монгол эзэдтэй байх ёстой гэдэг үүднээс тендерээр бодлого гаргаж хувьчлах ёстой гэсэн энэ бүх аргууд энд тусгалаа олсон байгаа. 

Тэгээд эцсийн шийдлийг нь бол энд байгаа УИХ-ын гишүүд гаргана. Тэгэхээр бол энд боловсруулж орж ирсэн, ажилласан хүмүүст бол ойлгож хандах хэрэгтэй гэж бид нар ингэж бодож байна. Тэгээд бусад асуултын бол ажлын хэсгийн хүмүүс хариулна. Баярлалаа. 

З.Энхболд: Тэр үндсэн чиглэлийн зорилго, нийтлэг үндэслэлийн хамгийн эхний абзацад байгаа хэсгийг ярьж байна л даа, тэнд тийм юм байгаа. Гэхдээ одоо өнөөдөр 100.0 хувь хувийн хэвшилд шилжсэн олон салбар байна л даа. Мал хувьчлал байна, орон сууц, нийтийн аж ахуйн салбар байна. Энэ хэдэн салбарын тухай ярьсан юмаа. Хөнгөн үйлдвэр Говийн зараад, Булигаарыг зарчих юм бол 100.0 хувь хувьд шилжих гээд байгаа юм л даа. Төрийн мэдэлд байх шаардлагагүй, төр өөрөө авч явах шаардлагагүй хувийн хэвшил амжилттай ажиллаж байгаа энэ олон салбарын хувьчлалын ажлыг дуусгахар энэ хөтөлбөр маань өөдөө чиглэгдэж байгаа юм. 

Яамдын саналыг бол авсан. Энэ явцдаа хүртэл авч байна сая би Очирхүү сайдын саналыг авч бас ТЭЦ 4-ийн тухай хүлээж аваад явж байгаа. Төрийн хүчтэй байх, хүчгүй байх талаар та бид хоёрын ойлголт бас их зөрөх шинжтэй байна л даа. Өмчтэй байсан төр хүчтэй байдаг, тэр нь өөрөө эдийн засгийн өсөлт, ард түмний аж амьдралын баталгаа болдог бол хуучин ЗХУ хамгийн хүчтэй улс байх л байсан байх л даа. Гэтэл харин эсрэгээр байдаг юм байна энийг би бас судлаад байгаа юм. АНУ угаасаа төрийн өмчтэй байж үзээгүй улс л даа хэдэн цагаачид очоод амьдраад өнөөдөр дэлхийн хүн амын 5.0 хувь, дэлхийн ДНБ-ний 30.0 хувийг гаргаж байгаа энэ хөгжлөөрөө хэнтэй ч зүйрлэхгүй улс болчихоод байгаа. Тэгэхээр энэ төрийн хүчтэй байх, хүчгүй байх хэсэг нь өмчтэй байхтай нь холбоогүй гэдэг логик дүгнэлт гарч ирээд байгаа юм л даа. 

Онгоцны нисэх зурвал, аэропортыг хувьчлах тухай яриад байна энэ тухай хаана ч ямар ч бичиг баримт байхгүй бөгөөд энэ нь өөрөө үл хувьчлагдах жагсаалтад байдаг учраас бид бол энэ талаар яриагүй. Зүгээр нисэхийн зарим үйлчилгээг хувийн хэвшлээр гүйцэтгүүлэх тухай, бүтцийн өөрчлөлтийн тухай асуудал бол байгаа. 

Харилцаа холбооны өөрийн сүлжээтэй хувийн компаниуд бий Мобиком мэтийн компаниуд байгаа. Энэ компаниудад энэ бүтцийн өөрчлөлт мөн адилхан хамаарагдах юмаа. Мобиком өөрийнхөө сүлжээ, үйлчилгээ хоёроо тусгаарлаж хоёр компани болгоод Мобикомын сүлжээний компани цахилгаан холбоонд адилхан тарифаар түрээслэх, цахилгаан холбооны үндсэн сүлжээ Мобикомд мөн адилхан тарифаар үйлчлэх ийм үүргийг лицензээр нь дамжуулан олгох гэж байгаа. 

За дэд бүтцийн салбарыг хувьчилсны бэлтгэл ажил болгож энэ олон зохицуулагч нарыг, зохицуулдаг байгууллагуудыг байгуулах төсөл явж байгаа. Тэр дотор мөн төмөр зам орж байгаа. Энэ байгууллагууд бол улсын төсвөөс цалингаа авна, томилолт нь харьцангуй тогтвортой хараат бус байхаар төсөв болон боловсон хүчнийх нь томилгоогоор нь ингэж өөрөө зохицуулж өгөх зохицуулалтууд байгаа юм. Өөрсдөө бол наймаа хийхгүй л дээ, лицензийнхээ төлбөрөөр амьдарч байгаа хоёр төрлийн орлоготой байгаа. Улсын төсвөөс юугаа авч байгаа, одоогийн байдлаар хоёр зохицуулагч байгаа эрчим хүчний зохицуулагч зохицуулах зөвлөл, харилцаа холбооны. Тэгээд цаашид энэ монополь салбарыг хувьчлахын хэрээр зохицуулагч нар нэмэгдэх ийм үзэл баримтлал энэ төсөл дотор явж байгаа. Шууд яамдууд үнэ тарифын зохиож өгдөг байснаа больж харьцангуй бие даасан хэрэгтэй болж байгаа юм л даа. Төрийн зохицуулалт мөн гэхдээ бидний хуучин ойлгодог шиг яамны сайд утасдаад цахилгаан үнийг тэд байлга гэж хэлдэг биш зах зээлийнхээ нөхцөлд таарсан цахилгааны үнэ тарифыг зохиож байдаг, тогтоож байдаг, мөрдүүлж байдаг ийм, арга хэрэгсэл нь болохоор энэ лиценз олон арга хэрэгсэл байдаг. Ийм л шинэ зохицуулалтын тухай яриад байгаа юм. 

Д.Лүндээжанцан: Одоо Сүхбаатар гишүүнийг асуултаа асуухыг урьж байна. 

Ц.Сүхбаатар: Баярлалаа. Тэгэхээр энэ хэлэлцүүлгийн явцад нилээн хөндөж тавиад байсан асуудал байсан. Энэ өмч хувьчлалын өмнө гарсан сөрөг үр дагаврууд, алдаа оноо ямар байгаа юм бэ. Хичнээн хэмжээний хөрөнгө хувьчилсан юм, тэрний үр дүн ямар байгаа юм. 1990-ээд оноос хойш бараг энэ эргэж энийг авч үзэх цаг болсон юм биш үү. Олон хууль, олон янз бүрийн хэлбэрийн хувьчлалууд явагдсан. Эний үр дүнг сонсоё гэж гишүүд их ярьж байсан. Тэгэхээр энэ чиглэлээр одоо тэр дүгнэлт материал орж ирэх үү. 

Нөгөө талаар энэ хувьчлах тухайгаа яриад байна хувьчлагдахгүй өмчийн жагсаалт гээд байгаа тэрийгээ цуг оруулж ирэхгүй бол энэ чинь юу нь хувьчлагдахгүй үлдээд байгаа. Одоо ингээд хувьчлаад бүгдийн ингээд хувьчлах гэж байгаа юмуу, ер нь төрийн мэдэлд ямар нь байх юм гэсэн энэ бодлогоо зэрэг авч үзэж харахгүй бол сая гишүүд яриад байна тэр үндэсний аюулгүй байдалтай холбоотой асуудал хүртэл байгаа гээд. Тэгэхээр энийг одоо бүгдийн цогцоор нь авч үзэх бололцоо хэлэлцүүлгийн явцад гарах уу, үгүй юу. Хэрвээ энийгээ бүхэлд нь тусад нь авч үзэж зэрэг ярихгүй бол цаашид хэлэлцэх эсэх дээр санал хураахад их явдалтай болчихоод байгаа. 

Нөгөө талаар энд ер нь улсын төсөвт гэдэг юмуу тэр яг өмч хувьчлалын зориулалт нилээн улсын төсөвт хувьчлалын орлого нь ордог. Тэгээд төсвийн зориулалтаар янз бүрийн зүйлд зардаг нь зардаг л байх. Яг хэрэг дээрээ тэр өмч хувьчлалаас хүртээгүй хэсэг дээр яах вэ гэсэн нилээн яригдаад байгаа. Нийгмийн салбарт ажиллаж байсан олон хүмүүс байна. Нийгмийн салбарын хувьчлал цоо шинээр яригдаж байна. Энд ямар бодлого явагдаж байна вэ. Тэгээд цаашдаа энэ өмч хувьчлалын орлогыг яаж хуваарилах юм бэ үлдсэн хэсэг дээрээ. Энэ дээр оновчтой бодлого гарч ирэх үү гэсэн ийм нэг ерөнхий асуулт байна. 

Зүгээр тодорхой юм нь дээр тэр боловсролын хувьчлалын юу нь дээр бид асуугаад тодорхой хариу аваагүй гэж үзээд байгаа юм. Ер нь одоо улсын мэдлийг Монгол Улсын их сургууль гэж байх уу. Бүх их сургуулиудыг жагсаагаад тэгээд гадаад, дотоодын улсуудад хувьчилна гээд энэ чиглэлээр явж байгаа юм байна лээ. МУИС мөн ялгаа байхгүй. Тэгээд тэр хөрөнгө оруулалтын зардал, сургалтын материаллаг бааз гэдэг юмуу бүх нөхцөлийн хангасан одоо Монгол Улсын нэрийг урдаа барьж энэ Азийн орнуудад байдаг юмуу, дэлхийн нийтэд байлаа гэхэд гаргах ийм хэмжээний Монгол Улсын төрийн мэдлийн их сургууль нэг хоёр байх уу, үгүй юу. ХААИС одоо хамгийн чухал сургууль баймаар бодогдоод байгаа юм. Тэрийг одоо бүр хувьчилна гэсэн жагсаалтын бараг тэргүүн эхэнд яваа юмуу гэж ойлгосон. ХААИС-ийг хувьчилж авах гээд байгаа нь тэр уулын амын тэр чигээр нь аваад нэг хувийн сонирхол байгаа юмуу гэж зарим нь одоо бодохоор ийм л юм ойлгогдоод байгаа. Ер нь ХААИС, МУИС хоёр дээр төрийн бодлого байна уу, үгүй юу. 

Цаашдаа энэ улсын чанартай томоохон эмнэлгүүдийг менежментийн хувьчлал гэж удирдлагын гэрээгээр авч байгаа, тэгээд цаашдаа хувьчлах бэлтгэл хангаад хувьчлах юм гээд яриад байгаа. Тэгэхээр энэ улсын эмнэлгүүдийг тодорхой тодорхой мэргэжлийн төрлөөр байдаг, юмуу улсын эмнэлгийг үнэхээр гадаад, дотоодын эмнэлгийн түвшинд одоо Хөх хотын эмнэлгийн түвшинд ядаж аваачаад шинжилгээ, оношлогоо хийдэг, гадагшаа дотогшоо шинжилгээ хийлгэх гэж явдаг, валютаа гадагш нь цацдаг энэ нөхцөл байдлыг одоо зохицуулах зорилгоор Монгол Улсын урдаа барьсан улсын төрийн эмнэлгийг хөгжүүлэх ийм бодлого байх уу, эсвэл одоо цаашдаа ер нь бүгдийн хувьчлах уу гэсэн ийм асуулт байна. Баярлалаа. 

Д.Лүндээжанцан: Гишүүний асуултанд хариулъя. 

З.Энхболд: Өмч хувьчлалаас юу орсон юм бэ гэж асууж байна л даа. Бид сүүлийн 15 жил өмч хувьчлал явуулж байгаа. Өмч хувьчлалаас олсон хамгийн том ач холбогдол бол өнөөдөр ДНБ-нийхээ 80.0 хувийг хувийн хэвшил гаргадаг болсон нь хамгийн том ач холбогдол юмаа гэж үзэж байгаа. Яг мөнгөн дүнгээр нь хөөгөөд үзэх юм бол жил болгоны төсөвт орж байгаа мөнгийг нийлээд нилээн олон арван тэрбум төгрөг гаргах байхаа. 

Дүгнэлтийн тухайд сайн мэдэхгүй юм. 4 жил болгон энэ үндсэн чиглэл батлагддаг л даа. Энэ УИХ-ын тогтоолын биелэлт бол тухай тухайн үедээ хүргэгдэж ирсэн. Өнгөрсөн 4 жилийнх мөн хүргэгдсэн байгаа. 

Yл хувьчлах жагсаалт бол орж ирэхгүй, үл хувьчлагдах жагсаалт өнөөдөр хүчин төгөлдөр үйлчилж байгаа УИХ-ын тогтоол байгаа. За өмч хувьчлалын орлогын зориулалтын тухай ярьдаг. Хуучин бол зөвхөн хөрөнгө оруулалтын зориулалтаар гэдэг хуулийн хязгаарлалт байсан тэр нь больсон юм байна лээ. Энийгээ дахиж сэргээх бодлого УИХ-ын гишүүдэд байгаа бол сэргээж болох байхаа. 

П.Цагаан: Тэр өмч хувьчлалтай холбогдуулаад дөнгөж саяхан АХБ-наас ... гэж гарсан. Тэрийг энэ долоо хоногийн эхээр ч байна уу Гадаад хэргийн яам орчуулаад тараасан юм байна лээ, тэрийг УИХ-ын гишүүдэд тараах хэрэгтэй юм шиг санагдсан. Тэр бид нарын нүдээр харах дүгнэлтийг бол УИХ гаргах байх. Сонирхуулаад хэлэхэд АХБ-ны гадны байгууллагын нүдээр харахад бол Монгол оронд өнгөрсөн 10 хэдэн жилд гарсан эерэг, сөрөг олон зүйл дээр дүгнэлт өгөөд, өмч хувьчлалын тухайд юу гэж хэлсэн байна вэ гэхээр надад яг одоо сэтгэлд тод бууж байгаа үг өгүүлбэрээ хэлэхэд юу гэж хэлсэн байна вэ гэхээр өнгөрсөн 10 гаран жилд ажиллаж байсан бүх Засгийн газрууд өмч хувьчлалын бодлогыг тууштай хэрэгжүүлсний үр дүнд бусад одоо ижил төстэй гэдэг юмуу хөгжлийн түвшинтэй байсан орнуудтай харьцуулахад гайхамшигтай амжилтанд хүрсэн гэсэн тийм өгүүлбэр байна лээ. Тэгэхдээ бүх юм сайн сайхан болсон гээгүй. Цаашдаа бол эдийн засгийг түргэн хурдацтай хөгжүүлэхэд монголд байгаа саад бэрхшээл, авилгал, хүнд суртал, хууль хэрэгждэггүй, шүүх, засаглалын гээд анхаарууштай их олон асуудлууд байна лээ. Тэрийг би сайн мэдэхгүй юм Гадаад хэргийн яамнаас аваад УИХ-ын гишүүдэд тараавал бас хэрэгтэй юм болов уу гэсэн сэтгэгдэл байгааг хэлье.

За тэр Улсын их сургуулийг хувьчлах тухай энд бол үг үсэг байхгүй. Миний хувийн итгэл үнэмшил гэх юм бол 3 их сургуулийн тухайд ямар ч маргаан байж болохгүй гэж бодож байгаа. Нэгдүгээрт нь МУИС бол Монгол Улсын нэрийн хуудас энэ дээр ямар ч маргаан бол байхгүй. Хоёрдугаарт нь гэх юм бол төрөөс ард иргэдэд хүргэх үйлчилгээ, ажил үйлчилгээ гэж байгаа, тэр нь юу байна гэхээр боловсролын тухай асуудал. Тийм учраас Боловсролын их сургуулийг бол төрийн мэдэлд байх ёстой, ард иргэдээ боловсролтой, мэдлэг, мэдлэгжүүлэх энэ үүргээ биелүүлэхийн тулд зайлшгүй ерөөсөө үл хувьчлагдах нэг их сургууль бол Боловсролын их сургууль. Хоёр дахь нь гэх юм бол эрүүл мэндийн асуудал. Тэгэхээр АУИС ерөөсөө хувьчлагдах ёсгүй гэж бодож байгаа. 

Тэгээд үлдэж байгаа хоёр их сургуулийн асуудал байгаа л даа. Тэгээд энэ үндсэн чиглэл дээр бол тэр хоёр их сургууль бол хувьчлах тухай бол байхгүй. Тэр хоёр их сургууль буюу нэрийг хэлэх юм бол ШУТИС, ХААИС-ийн зарим салбарыг хөдөө орон нутагт байгаа зарим салбар сургуулиудыг гадаадын хөрөнгө оруулалтыг татах, тэртээ тэргүй боловсролоос бол дорвитой хөрөнгө оруулалт хийж чадахгүй байгаа. Тэрнээс гадна тэр сургалтын чанарыг сайжруулах, түүнээс гадна ХАА-н салбар бол 100.0 хувь хувийн секторт шилжсэн байгаа. Тэр бараа бүтээгдэхүүнийг нь ашигладаг, хэрэглэдэг байгууллагуудын оролцоог нэмэгдүүлэх үүднээс зарим салбар сургуулиудыг ингэж өөрчлөн байгуулах нь зүйтэй юмаа гэсэн тийм санал явж байгаа. Яг тэр нэр заасан их сургуулиудыг хувьчлах тухай энэ жагсаалт нь хэвээрээ байгаа. Yндсэн чиглэл дээр ч гэсэн яг хувьчилна гэсэн заалт орж ирээгүй. Сайтар унших юм бол ялгаатай байгаа гэдгийг нэмж хэлье. 

Д.Лүндээжанцан: За Пүрэвдорж гишүүнийг асуултаа асуухыг урьж байна.

Л.Пүрэвдорж: Баярлалаа. Тэгэхээр өнөөдөр бол өнгөрсөн 4 жил миний хийсэн ажилтай холбоотой тэрний үргэлжлэл болох ийм чухал хөтөлбөр орж ирж байна. Би тэгэхээр бас шүүмжлүүлж яригдаж байгаа, эргэлзэж байгаа ийм зүйлүүд ч ихээр яригдаж байна. Тэгэхээр энэ удаад бол тэр бүгдэд хариулт өгөх боломж алга. Зүгээр энэ ажлыг 4 жил хийсэн хүний хувьд, энэ дотор сууж байгаа гишүүд дотор энэтэй илүү зууралдсны хувьд, бас зарим нэг зүйлээр саналаа маш товчхон хэлээд тэгээд асуултандаа орохыг надад зөвшөөрнө үү гэж би хүсмээр байна.  

Тэгэхээр Монголын төр бол өнөөдөр асар том төр байгаа. ДНБ-нийхээ 40.0 гаруй хувийг төсвөөрөө дамжуулж хуваарилж байгаа. Боловсрол, эрүүл мэндийн салбар гэх мэтийн нийгмийн салбар нь бүхэлдээ төрийнхөө ачаан дээр сууж байгаа. Дээрээс нь эдийн засгийн маш чухал салбарууд болох эрчим хүч, холбоо гэх мэтийн дэд бүтцийн салбарууд бол төрийн өмчин дээр сууж байгаа. Энэнээсээ болоод яадаг вэ гэхээр зэрэг төрийн зохицуулалт тэртээ тэргүй хийгддэг. Тэр нь ихэвчлэн буруу чиглэлээр хийгддэг учраас үнэ барих, энэнээсээ үндэслээд төрийн өмчийн аж ахуйн нэгж нэртэй энэ дэд бүтцийн салбарууд дээр өр үүсэх, энэ нь бүхэлдээ эдийн засагт хүндрэл учруулах энд төр өөрөө хөрөнгө оруулалт хийж чаддагүй учраас гадны зээл, тусламжийн хөрөнгийн ихэнхийг энэ рүү зарцуулдаг гэх мэтийн хүндрэлтэй талууд байгаа учраас энэ дэд бүтцийн салбаруудыг хувьчлах ажил, хувьчлалын бэлтгэлийг хангах, өөрчлөн байгуулалт хийх ажил өнгөрсөн 4 жилд эхэлсэн юм. Энд нилээн зүйл хийгдсэн. Одоо энийг энэ 4 жилд хийхээс өөр ямар ч арга байхгүй юм. Энэнээс монголын төр, монголын Их Хурал ухрах нь бол дэвшил биш ухралт болох талтай юмаа. Энийг одоо манай Их Хурлын гишүүд ихээхэн бодож ойлгож энэ асуудлыг түргэн шуурхай явуулах талд нь саналаа өгөх нь бол төрдөө ч хэрэгтэй, ард түмэндээ ч хэрэгтэй болох болов уу гэж бодож байгаагаа юуны өмнө хэлье. 

Тэгээд яахав ер нь өмч хувьчлалын ажлыг дүгнэж үзье гэдэг санал гарч байна, дүгнэж үзэх ёстой ч байх. Дүгнэхэд би энэтэй холбогдуулаад ганцхан зүйлийг хэлэхэд бол өнгөрсөн 4 жилд хувьчилсан аж ахуйн нэгжүүдийн дотроос дампуурсан буюу үйл ажиллагаа нь зогссон, үйл ажиллагаа нь муудсан аж ахуйн нэгж нэг ч байхгүй гэдгийг хариуцлагатайгаар хэлье. 

За ингээд хэдэн асуулт асууя, маш тодорхой хариулт авмаар байна. 

Нэгдүгээрт, одоо монголын томоохон аж ахуйн нэгжүүдийг нээлттэй тендерээр худалдахаар төсөл орж иржээ. Нээлттэй тендерийн аргын бол би дэмжиж байна. Зөвхөн Их Хурлаас ярьж байгаад жишээлбэл, тэр нээлттэй тендерт зарим болзол тусгаж өгөх. Тухайлах юм бол худалдан авагч нь мэргэжлийн чиглэлтэй байна гэдэг юмуу, үйл ажиллагаа нь тогтвортой байна, хөрөнгийн чадвартай байна гэсэн ийм шалгууруудыг хийж өгнө гэвэл Засгийн газар, ТӨХ хүлээж авах уу. Нэг ийм асуулт байна. 

Хоёрдугаарт зарим томоохон аж ахуйн нэгжийг багцлах тухай асуудал их яригдаж байна. Энийг багцлах уу, багцалбал ямар хэлбэрээр багцлах вэ гэдгийг мөн өмч хувьчлалын мөрийн хөтөлбөрт тусгаж өгөх санал гарвал та бүгд хүлээж авах уу. Яагаад вэ гэхээр зэрэг багцлалтаас хамаараад олон зүйл хамаардаг. Хөрөнгийн биржээр юмуу багцлаад явчихаар зэрэг 3-ний 1-ийн зарснаас хойш 3-ны 2 нь үнэгүйддэг гэх мэтийн асуудлууд байгаа учраас ийм тодотгол хийвэл ТӨХ хүлээж авахад бэлэн байна уу. 

За энд хувьчилсны дараа төсөвт төлөх татварын орлогын талаар их яригдаж байна. Энхболд дарга бол түрүүнд хэлэхдээ бол энийг нэг шалгуур үзүүлэлт болгоно гэж хэллээ гэж би ойлгосон. Энэ одоо та бүгд томоохон аж ахуйн нэгжийг хувьчлах гэж байгаа зүйл дээр төсөвт орох орлогыг бууруулахгүй гэсэн ийм болзол тавьбал зөвшөөрөх үү. Энэ үнэхээр хүнд асуудал байгаа юм. АПУ-г бид хувьчилсны дараа монголд тэр аяараа АПУ-гийн хувьчлал буруу боллоо гэж шуугиж байсан өнөөдөр АПУ-гийн хувьчлал зөв болсныг бид бүгдээрээ харж байна. АПУ-г хувьчилсны дараа 2-3 жилийн дараа төсвийн орлого буурсан, төсвийн орлого нь буурчихлаа, маш буруу хувьчлал боллоо, муу хувьчлал боллоо гэж байсан. Гэтэл 2-3 жилийн дотор энэ үйлдвэр технологио бүхэлд нь сайжруулаад өнөөдөр урд нь төлж байсан татвараа төлөөд цаашдаа ахиулж төлөх болзол бүрдэж байна. 

ХХБ дээр мөн ялгаагүй төсөвт төлөх орлогын хэмжээ ихээхэн буурсан гэж ярьдаг, энийг улс төржүүлдэг, энэвгээр хямдхан улс төр хийхийг оролддог. Өнөөдөр ч тийм байдал цухалзаж байх шиг байна. ХХБ-ны төсөвт төлөх орлого буурсан нь бол банкных нь үйл ажиллагаа сайжирч байгаатай холбоотой. ХХБ-ны удирдлага бол эрс дээшилсэн. Баруун европын шилдэг том банкны менежмент орж ирсэн. Энэ зөвхөн АХБ, Олон улсын санхүүгийн корпораци хоёр 7.5, 7.5 сая 15.0 сая төгрөгийн хөрөнгө оруулалт хийсэн. Нийт фонд 40.0 саяд хүрсэн, 40.0 саяын 20.0 хувь гэхээр 8.0 сая долларын ийм зээлийг нэг зээлдэгчдэд олгохоор болсон. Нэгэнт энэ банкны үйл ажиллагаа сайжирч байгаа учраас монголын банк, санхүүгийн гадаад гүйлгээний 70.0 хувь, дотоод гүйлгээний 40.0 хувь найдвартай гарт орсон. Өнөөдөр банкинд итгэх итгэл дээшилж байгаа нь мөн энэтэй холбоотой ийм ажил явагдаж байгаа юм. Ялгаагүй ХХБ дээр бол эхний жилүүдэд төсөвт төлдөг орлого бол буурч байгаа. За энэ буурч байгаа нь бол түрүүчийн хэлдэг тэр эрсдэлтэй зээлийн сангаа нэмэгдүүлэх, хуучин эрсдэлгүй гэж ялгаж байсан зээлийг эрсдэлтэйд тооцсон, үйл ажиллагаагаа өөрчлөн байгуулж байгаа энэ хугацаанд гарч байгаа, цаашдаа мөн төсөвт төлөх орлого нь нэмэгдэх ийм боломжтой хувьчлал явагдаж байгаа. ХХБ дээр одоо маш их хувьчлалын олон талаас нь ухаж төнхөж байгааг сонсож мэдэж байгаа. Зорилго нь бол улс төрийн зорилготой хийгдэж байгаа гэдгийг ч мэдэж байгаа. ХХБ дээр мэдээж хөрөнгө оруулалтынхаа болзлыг хөрөнгө оруулагчид нь хангаж чадах уу, үгүй гэсэн том асуудал бий. Хангаж чадахгүй бол дор хаяж 15.0 хувь нь буцаж монголын төрд ирэх ийм болзолтой байж байгаа. 

Тэгэхээр энэ бүгдийг хэлээд миний асуух гэж байгаа зүйл бол ТӨХ-ны одоогийн удирдлага төсөвт төлөх төлбөрийг бууруулахгүй байх энэ болзлыг өмч хувьчлалын нэг гол шалгуур үзүүлэлт болгож авах гэж байна уу. Тийм бол Их хурлаас энийг заагаад өгчихвөл болох уу гэсэн нэг ийм асуултыг асууя. 


Дараагийн нэг асуудал бол Говийг ерөөсөө монголчууд юмуу, монголчууд зонхилсон ийм концернд худалдана гээд Их Хурлаас ийм санал гарвал та нөхөд зөвшөөрөх үү. Яагаад вэ гэхээр зэрэг Говийн хувьчлал бол өөрөө ноолуурын зах зээлийн хяналттай холбоотой байдаг. Гадны ямарваа нэгэн хувьчлагдаж өгчихөөр зэрэг тэр нь эргээд явж байгаад стратегийн өрсөлдөхчид очиж болзошгүй ийм тал байдаг. Нөгөө талаасаа үнэхээр монголчууд энэ том аж ахуйн нэгжийн хувьчлалд бага оролцож байгаа нь үнэн. Тийм учраас Говийг монголчууд юмуу, монгол хөрөнгө оруулагч зонхилсон ийм хөрөнгө оруулагчдад хувьчилна гэсэн болзлыг заавал юу гэж үзэх вэ гэсэн нэг ийм асуудал байна. 


Тавдугаарт нь маш тодорхой асуудал байна. Хувьчилж авчихаад мөнгийн төлөөгүй шүүхээр заргалдаад шүүхийн хахуулийн системд орчихоод шийдэгддэггүй хэд хэдэн объект байсан. Энэ талаар бол өнгөрсөн 4 жилд ТӨХ тэгтлээ сайн ажиллаж чадаагүй. Тухайлах юм бол Багануурын дулааны станцын хувьчлал байна, мөн одоо Писбридж гээд Энхтайвны группийн баруун талд байдаг зочид буудлын хувьчлалын мөнгө нь ерөөсөө хагас дутуу төлөгдсөн байсан. Энэ шүүх дээр явж байсан энэ ямар байдалтай байна вэ гэсэн ийм таван асуултанд тодорхой хариу авахыг хүсч байна. 


Д.Лүндээжанцан: За Пүрэвдорж гишүүний асуултанд хариулъя. 


З.Энхболд: Одоогийн хэлэлцэж байгаа төсөл дээр УИХ-ын гишүүдийн олонхийн саналыг авсан аливаа өөрчлөлтийг бол хүлээж авна, авахаас өөр аргагүй. УИХ өөрөө нийт ард түмний нэрийн өмнөөс төрийн өмчийг захиран зарцуулах бүрэн эрхтэй байгууллага учраас эндээс ямар бодлого гарна тэрийг хүлээж авна. Болзол шалгуурууд дээр мөн ярьж болно чөлөөтэй. 

Пүрэвдорж гишүүнээс тодруулах юм байна л даа, багцлах гэдэг дээр та хувьцаа багцлахыг ярив уу, эсвэл ТЭЦ 3, Улаанбаатарын цахилгаан түгээх сүлжээ хоёрыг багцлахыг ярив уу. Тийм, тэгэхээр Улаанбаатарын цахилгаан түгээх сүлжээг ТЭЦ 3-тай багцалж зарах уу, үгүй юу гэдгийг ... Тэгэхээр энэ бүх аргачлалуудыг бид судалж байгаа. Аль нь хамгийн ашигтай вэ гэдгийг Засгийн газар дээр шийдэх байхаа. Өнөөдөр энд багцална, багцлахгүй гээд шийдвэр гаргачихаар магадгүй үнэ хүрч болох юмаа үнэгүйдүүлж магадгүй гэж айж байгаа л даа. 

Гуравдугаар асуулт энэ төсвийн орлогыг хадгалах шалгуурыг хийж өгөх үү гэж байна. Тэгэхээр ямар салбарт вэ, ямар компанид вэ гэдгээсээ хамаарах байх л даа. Зарим бололцоотой газруудад хийж өгөх шаардлагатай. Одоо түрүүчийн хэлсэн АПУ-гийн жишээ шиг бол техник технологио өөрчлөх эхний нэг жил, хоёр жил, гурван жилийн хугацаанд төсвийн орлогыг хадгалах үүргийг хүлээлгэж болохгүй юм шиг байгаа юм. Тэгэхээр нөгөө үйлдвэрийн тоног төхөөрөмж нь хэр хуучирсан, зах зээлийн байдал нь ямар байна, гол нь эдийн засгийн нүдээр харсан нь дээр л дээ энэ тал дээр бол. Тэгэхээр салбараараа болон компаниасаа хамаарна гэж хариулъя. 

Говийг монголчуудад өгнө гэвэл зөвшөөрөх үү гэж, тийм бодлого гарвал зөвшөөрөлгүй яахав. Тэгэхээр нөгөө талд нь орлого нь алга болдог юм байгаа л даа. Манай компаниуд гадаадынхны өгдөг хэмжээний орлогыг өгөхгүй, гэхдээ Говийн хувьд бол ганц том онцлог байгаа л даа. Манай улс өөрөө дэлхийн түүхий ноолуурын 25.0 хүртэл хувийг гаргаж байдаг. Тэрэвгээрээ харьцангуй монополь учраас энэ давуу талаа зөвхөн монголчууд эдэлнэ гэдэг бодлого гарах юм бол дагаад л явна. Тэнд бол ерөөсөө асуулт байхгүй. 

Шүүхээр явж байгаа хоёр хувьчлалыг ярьлаа. Шүүх дээр байдал нэг их сайжраагүй байгаа. Гэхдээ үргэлжлэн явагдаж байгаа. Бид бас орлогоо олж авах талаар бол шүүхээр болон хувьчилж авсан хүнтэй хэлэлцээр аль алийн үргэлжлүүлэн явуулж байгаа. Тохирсон мөнгөө олж аваад бушуухан салах нь бол ТӨХ-ны зорилго гэж ойлгож байгаа л даа. Шүүхээр бол ахиад 10 жил ч хамаагүй явж болох юм шиг байгаа юм энэ байдлын харах юм бол. Тийм учраас орлогоо илүү чухал гэж үзэж байгаа. Тэгээд аль аль тал дээр нь ажиллаж байгаа удахгүй хариу гарах байх. 


Л.Пүрэвдорж: ... төсвийн орлогыг бууруулахгүй гэж зааж болох юмаа гэсэн тайлбар хэлж байна л даа. Гэтэл өөрөө аль ч аж ахуйн нэгж, аль ч салбарын орлого гэдэг чинь өөрөөр тогтвортой биш шүү дээ. Өрсөлдөгч нар ороод ирэх юм бол үнэгүй буурдаг, ашиг буурдаг ялангуяа банкны салбарт гэх юм бол өрсөлдөгч нар орж ирээд тэр зээлийн хүү нь буурч байвал ашиг бол чепуха хэрэг шүү дээ. Нийт монголчуудад олгож байгаа тэр аж ахуйн нэгжүүдэд олгож байгаа зээл нь хямд байх юм бол тэнд ашгийн хойноос хөөцөлдөх үндэс байхгүй шүү дээ. 


З.Энхболд: Тийм нөгөө эдийн засгийн агуулга байдаг учраас би өнөөдөр нөгөө төсвийн орлогыг хадгалах гэдэг юуг хатуу бүх аж ахуйн нэгж дээр хүлээж авах боломжгүй, олон олон үл мэдэгчтэй байгаа учраас энийг бол тухайн бүрд нь, салбар бүрд нь, компани болгоноор нь шалгуур болгож хүлээж авч болох юмаа. Болдог газар, болдоггүй газар байна л гэж тайлбарлаад байна л даа. 


Л.Пүрэвдорж: За тэгвэл өшөө ганцхан юм байна. Тэгэхээр цаашдаа бол ХХБ-ны ч гэдэг юмуу энэ хувьчилсны дараах аж ахуйн нэгжийн ашиг буурсантай холбоотой улс төржилт гардаг. Тэр дээр би ТӨХ-ноос оновчтой зөв хариулт тайлбар хүлээж болох юм байна гэж ойлголоо. Баярлалаа. 

Д.Лүндээжанцан: За Эрдэнэсүрэн гишүүн асуултаа асууя. Гишүүдэд нэг зүйл анхааруулъя. Хугацаа хоцорч эхэлсэн, тэгээд одоо 15.00 цагаас мэдээллийн цагтай. Мэдээллийн цагийн үеэр зөвхөн санал хурааж болдог. Байдал ийм хүндэрсэн байгаа цаг тийм учраас байнгын хороодынхоо дүгнэлтийг ямар ч байсан уншина гэж ойлгож байгаа шүү. За ингээд Эрдэнэсүрэн гишүүн асуултаа асууя. 

Б.Эрдэнэсүрэн: Нилээд асуудал гарчихлаа. Тийм учраас би 3 асуулт асууя гэж бодож байна. 

Энэ өмч хувьчлалын талаар бол шинэчлэлт, өөрчлөн байгуулалт, хувьчлал гээд гурван том асуудал байгаа. Энэ асуудал чинь хутгалдаад байгаа юмуу гэсэн ийм асуудал харагдаад байх юм. Би энэ талаар хариулт авъя гэж бодоод байна л даа. Юу гэвэл жишээ нь энэ хувьчлалын арга хэлбэр гээд юм нь дотор түрээсийн гэрээ, гүйцэтгэлийн гэрээ, удирдлагын гэрээг бичээд тэгээд концессийн гэрээний аргаар хувьчилна гээд санал боловсруулаад орж ирж байна л даа. Гэтэл үнэн чанартаа энд нар чинь өөрчлөн байгуулалтын хэлбэрүүд байгаа, хувьчлалын хэлбэр биш. Тухайлбал, концессийн гэрээг би бас түрүү нь асууж байсан тодруулж нилээн судалж үзлээ л дээ. Концессийн гэрээ бол голдуу гадаадын хөрөнгө оруулагчидтай холбогдож хэрэглэгддэг газар, газрын хөрсний баялаг, аж ахуйн байгууллагыг тодорхой нөхцөлтэйгээр одоо түрээсээр ашиглуулдаг л арга. Тэгээд ажиллагсдын цалин, тэр үйлдвэр, ахуйн байгууллагын хэвийн байдлыг хангах нөхцөлтэйгээр хувьчилдаг арга биш. Тэгээд энэ асуудал боловсрогдоогүй байхад хувьчлах арга гэж хэлчихээд бүр 4 дүгээр цахилгаан станцыг хувьчлах тухай асуудал ороод ирж байна. Тэрийг чинь онолын хувьд бид нар ийм юм нь дээр тулгуурлаж энэ их том Их Хурлын баримт бичгүүдийг боловсруулаад байдаг нь хэр зэрэг оновчтой болж байгаа юм бэ.

Гэтэл гадаад, дотоодын хөрөнгө оруулалттай хамтарсан аж ахуйн нэгж болгож хувьчилдаг арга маань 8 аргын маань нэг нь байж л байгаа шүү дээ. Тэгэхээр энэ бол одоо энэ боловсрогдсон хууль эрх зүй дээрээ бид нар бас янз янзын ойлголттой байгаад байгаа юм биш бизээ тэр маань төр, засгийн бодлогод тусгагдаад байгаа юм биш биз гэсэн нэг ийм асуулт. Энд тодотгол авъя гэсэн ийм санаа байна. 

Хоёрдугаарт нийгмийн салбарын хувьчлал, өөрчлөн байгуулалт, шинэчлэл өөрчлөн байгуулалтын үндсэн чиглэл 2002 онд УИХ баталж гаргасан. Энэвгээр нийгмийн салбарын хувьчлалын үзэл баримтлал үндсээрээ өөрчлөгдсөн. Өөрөөр хэлбэл үнэ төлбөргүйгээр төрийн бус байгууллага болгож шилжүүлэх энэ концепци өөрчлөлт орсон. Ямар ч гэсэн үнэ төлбөртэй байна гэсэн энэ зарчим тогтсон шүү дээ. Ингээд харин тэр нийгмийн салбарынхан бол мөнгө төгрөггүй, оюуны чадавхитай байдгийн харгалзаад төлбөр төлөхөд нь хөнгөлөлт үзүүлэхээр ингэж одоо өөрчлөлт орсон юм. Тэгэхээр одоо манай ТӨХ-ны удирдлага энэ тал дээр ер нь чухам юу бодож байгаа бол. Өөрөөр хэлбэл менежментийн үр дүнг харгалзаж хувьчлаад одоо төлбөр төлнө, төлбөр төлөхөд энэ нийгмийн оюун ухааны өмчтэй хүмүүс бол нэг ядаж 5 жилийн дотор төлөх ийм бололцоо олгож өгөх, аажмаар төлж тэр хүмүүст нь шилжих ийм бололцоо олгох талаар та бүхэн маань ямар байр суурьтай байна вэ гэдгийг би тодруулж асууя гэж бодсон юм. 

Гурав дахь миний асуудал бол одоо Засгийн газарт хандаж байгаа юм. Хүмүүс одоо асуултаар асуугаад байна, энэ одоо төрийн өмчийн үл хувьчлагдах объектын жагсаалт 1999 онд 64 дүгээр тогтоолоор батлагдаад, 2001 онд 11 дүгээр тогтоол, 2002 онд 55, 56 дугаар тогтоол гараад 3 удаа нэмэлт, өөрчлөлт хийгдсэн хүчинтэй байгаа. Тэгэхээр бид одоо бас жаахан хариуцлагатай хандах хэрэгтэй, энэтэйгээ үнэхээр давхардсан, зөрчилдсөн зүйл маш их байна. Тэгэхээр би хууль эрх зүйн хувьд энийг асуух гээд байгаа юм. Засгийн газар дээр хэлэлцэж байхад Засгийн газар энийг чинь хууль эрх зүйн хувьд бол сүүлд нь жагсаалт, байнгын хороо нь дээр асуухад хэлээд байгаа юм л даа Их Хурлын тогтоол яахав сүүлд нь өөрчлөлт оруулаад хийчих юмаа гэж. Ингэж болдог юмуу энэ чинь одоо эрх зүйн хувьд, хуулийн хувьд хүчин төгөлдөр байгаа Их Хурлын хуулийн зөрчилдөж байгаа ийм эрх зүйг бол Засгийн газар хэлэлцээд, Их Хурал дээр хэлэлцээд байж болох уу, үгүй юу. Энэ талд би хариулт авах гээд байгаа юм.

Би тодруулж хэлье, жишээбэл энэ өмчийн жагсаалтад маш олон зүйл давхацсан байгаа. Өөрөөр хэлбэл одоо орж ирэх шаардлагагүй тэртээ тэргүй тодорхой болсон зүйл байгаа. Нөгөө талаас жишээ нь их сургуулиудын асуудал гэхэд ямар өөрчлөлт орсон байгаа вэ гэвэл их сургуулиуд хөрөнгө оруулалт ерөөсөө улс санхүүжилт өгөхөө байсан томоохон их сургуулиудад. Тийм учраас энд хөрөнгө оруулж энэ их сургуулиудад гадаадын технологи нэвтрүүлэх асуудалд анхарана гэсэн, анхаарч өөрчлөн байгуулалт хийнэ гэсэн санаагаар энэ 2002 оны үндсэн чиглэлд тусгагдсан. Гэтэл одоо бол 5.1.1-д яг хувьчлагдана гээд ороод ирж байна. Тэгэхээр ингээд концепцийн том өөрчлөлт гараад ирж байна. За жишээ нь кино үйлдвэрийг аваад үзье. Кино үйлдвэр гэхэд жишээ нь одоо Кино үйлдвэрийг хувьчилна гээд ороод ирж байна л даа. Кино үйлдвэрт баримтат киноны сан гэж маш том зүйл байгаа. Монгол Улсын түүхийг баримтжуулсан, улсын төсвөөс жилд 30.0-40.0 сая төгрөг өгч тэр баримтат кино хийлгэж хадгалуулж байдаг ийм маш их хэмжээний зүйл байгаа. Тэрийг бол энэ жагсаалтаар хувьчлахгүй, баримтат киног хувьчлахгүй гээд заасан. Тэгээд өмнөх үндсэн чиглэлд бол баримтат киног бол тусад нь зохион байгуулалтын хувьд гаргана гээд орсон байсан. Гэтэл одоо бол тэрийг чинь ерөөсөө тоохгүйгээр Монгол киног тэр чигээр нь хувьчилна гээд ороод ирж байна. Ингээд л эрх зүйн хувьд зөрчилтэй байх жишээтэй. 

Түрүүчийн үндсэн чиглэлд дүрслэх урлагийн музей, уран зургийн галерейг нэгтгэж үндэсний урлагийн музей болгоно гээд УИХ-ын тогтоолоор шийдсэн. Гэтэл манай соёлын нөхөд юу гэж хариулж байна гэхээр тэр уран зургийн галерейг төрийн бус байгууллагад шилжүүлнэ гээд. Тэгээд өмнө нь Их Хурлаар шийдсэн юмаа ингэж орж ирж болж байгаа юмуу, яаж Засгийн газар одоо энийг чинь хэлэлцсэн юм бэ. Энэ асуудлыг чинь авч үздэггүй юмуу, хардаггүй юмуу, харахыг хүсэхгүй байгаа юмуу. Энд би Засгийн газрын албан ёсны тайлбарыг сонсмоор байна. 

Д.Лүндээжанцан: За хариулъя. 

З.Энхболд: Yл хувьчлахаасаа эхлэе Эрдэнэсүрэн гишүүн ээ. Тэгэхээр тийм нэг процедурын юм яриад байгаа юм л даа эхлээд үл хувьчлахаасаа хасуулж байж үндсэн чиглэл рүү оруулах уу, эсвэл давхар явах уу гээд. Давхар явах байж би одоо энэ Тамгын газрынханаас асуугаад сууж байна л даа. Тэгэхээр үл хувьчлах дотор орсон байгаа 3 дээр сургууль нь өөрөө хувьчлагдахгүй харъяа салбарууд хувьчлагдана гэж бас байгаа юм. Тийм учраас бас шууд энэ 1999 оны 64-тэй зөрчилдөж байна гэж хэлэхэд хэцүү. Гэхдээ хэлэлцүүлгийн явцад энийг засч болно гэж байна. Хэрвээ 3 сургуулийн нэр давхацсан гэж үзэж байгаа бол тэрийг үндсэн чиглэл батлагдахаар бол 1999 оны 64 дүгээр тогтоолд өөрчлөлт оруулах тухай тогтоолыг давхар оруулж болох юм байна. 

За кино үйлдвэрт байгаа баримтат киноны фондыг үл хувьчлахаар Засгийн газрын тогтоолоор кино үйлдвэрийн хувьчлалын шийдвэр нэг удаа гарсан. Тэгээд тэрийг тасалж авч байгаад бизнестэй холбоотой хэсэг нь хувьчлагдах гэж байгаа юм. 

П.Цагаан: Эрдэнэсүрэн дарга аа, энэ Уран зургийн галерейн тухай заалт бол энэ материал дотор байхгүй л байгаа. 

Б.Эрдэнэсүрэн: Нийгмийн салбарын хувьчлал, өөрчлөн байгуулалтын үндсэн чиглэлийн 2.1.9-д дүрслэх урлагийн музей, уран зургийн галерейг нэгтгэн үндэсний урлагийн музей болгон өргөтгөн зохион байгуулна гээд заасан байгаа. Би тэгэхдээ энэ асуултыг Баярцогт сайдаас хамгийн гол нь Засгийн газар одоо эрх зүйн хувьд болж байгаа юмуу, үгүй юу энэ асуудлыг хэлэлцэж байхад гэдгийг асуух гээд байгаа болохоос яамны нөхдүүдээс би зөндөө асуусан учраас би Баярцогт сайдаас л асуух гээд байгаа юм. 

С.Баярцогт: УИХ-ын тогтоолоор энэ асуудал батлагдах учраас энэ тогтоол батлагдсантай холбогдуулаад өмнө нь баталсан тогтоолд өөрчлөлт орох асуудал байвал тэрийг давхар хийж явах ёстой. Энэ Эрдэнэсүрэн гишүүний ярьж байгаа зүйл бол зөв юмаа. Тэгээд энэ асуудлыг Засгийн газрын хуралдаан дээр ярьж байхад бол ярьсан. Тэгээд ийм маягаар шийдэгдвэл тэрэнтэйгээ уялдуулаад дараагийн тогтоолын оруулаад хэлэлцүүлж бас болно гэсэн ийм асуудал яригдаж байсан. Ер нь бол цуг оруулж ирэх ёстой. Баярлалаа. 

Б.Эрдэнэсүрэн: ТӨХ юу гэж үзэж байгаа нь сонин байна, төлбөр төлөх хугацаа. 

З.Энхболд: Ер нь одоо бол нийгмийн салбар бол онцгой чухал салбар л даа. Тэгээд онцлогтой учраас төлбөр дээр бол маш их онцлог байж болно. Өөрийн чинь ярьж байгааг 100.0 хувь хүлээж авч болно. Хамгийн гол нь нийгмийн салбарын хувьчлалын зорилго дотор орлого олох тухай юм байхгүй байгаа энэ бүх бичиг баримтыг хараад үзэх юм бол. Тийм учраас бид нар төсвийн орлогын төлөвлөгөө хийхдээ нийгмийн салбараас юм орно гэж ерөөсөө төлөвлөдөггүй. Тийм учраас нөгөө хугацааг нь сунгах барих олон олон юмыг хэрэгжүүлэх боломжтой л гэж хэлье. 

Д.Лүндээжанцан: За ингээд илтгэлтэй холбогдуулан асуулт асуух УИХ-ын гишүүд асуултаа асууж дууслаа. Одоо тогтоолын төслийн талаар байнгын хороодын гаргасан дүгнэлтийг сонсоё. Боловсрол, соёл, шинжлэх ухааны болон Мэдээлэл, харилцаа холбоо, технологийн хөгжлийн байнгын хорооны хамтарсан дүгнэлтийг УИХ-ын гишүүн Эрдэнэсүрэн танилцуулна. Эрдэнэсүрэн гишүүнийг индэрт урьж байна. 
Б.Эрдэнэсүрэн: Улсын Их Хурлын дарга, эрхэм гишүүд ээ.
 
Монгол Улсын Засгийн газраас 2005 оны 1 дүгээр сарын 7-ны өдөр Улсын Их Хуралд өргөн мэдүүлсэн Төрийн өмчийг 2005-2008 онд хувьчлах, өөрчлөн байгуулах үндсэн чиглэл батлах тухай Улсын Их Хурлын тогтоолын төслийг хэлэлцэх эсэх асуудлыг Боловсрол, соёл, шинжлэх ухааны болон Мэдээлэл, харилцаа холбоо, технологийн хөгжлийн байнгын хороо 2005 оны 1 дүгээр сарын 19-ний өдрийн хамтарсан хуралдаанаараа хэлэлцлээ.
Дээрх тогтоолын төслийг хэлэлцэх эсэх тухай хэлэлцүүлгийн явцад Улсын Их Хурлын гишүүн А.Бакей боловсрол, соёл, шинжлэх ухааны салбарт хийгдэх хувьчлал, өөрчлөн байгуулалтын асуудал холилдсон байх тул зааглаж, тодорхой болгох, ХААИС, ШУТИС, БИС-ийн харъяа зарим сургуульд хөрөнгө оруулалт хийх нь хувьчлал, өөрчлөн байгуулалтын алинд нь хамрагдахыг тодруулах, Улсын Их Хурлын гишүүн Д.Дондог төрийн өмчийн их, дээд сургуулиудыг хамтарч ажилладаг болон бүтээгдэхүүнийг нь авдаг харилцагч этгээдэд хувьчлахаар санал болгосон нь боловсролын байгууллагын үндсэн үйл ажиллагаанд  муугаар нөлөөлж болзошгүйг анхаарах, их сургууль, коллежид суралцагчдад олгох сургалтын төлбөрийн зээл, тусламжийг суралцагчдаар нь дамжуулж олгох бол  барьцааны хөрөнгөгүй, орлогын эх үүсвэргүй өрхийн хүүхэд хамрагдаж чадахгүйд хүрэхийг бодолцох, музейг төрийн бус байгууллагад шилжүүлэх заалтыг тодруулах, Улсын Их Хурлын гишүүн Р.Нямсүрэн өөрийн орны хөгжлийн түвшин, ард иргэдийн амьжиргааны байдлыг харгалзан хувьчлалыг явуулах, харилцагч этгээдэд хувьчлах гэснийг тодруулах, зарим их сургуулийн харъяа сургуулиудыг хувьчлахаар цаашид төрийн мэдлийн  их сургуульгүй болоход хүрч болохыг анхаарах, шинжлэх ухааны 2 корпорацийг хувьчлахаар тэнд ажиллагчдын оюуны өвийг хэрхэхийг тодруулах, Улсын Их Хурлын гишүүн Б.Эрдэнэсүрэн менежментийн үр дүнг харгалзан хувьчлахдаа үнэлгээний журамд боловсрол, соёл, шинжлэх ухааны байгууллагын онцлогийг тусгаж, тодорхой болгох,  хувьчлалын зэрэгцээгээр өөрчлөн байгуулалтын хэлбэрийг түлхүү ашиглах,  үндсэн чиглэлийн боловсрол, соёл, шинжлэх ухааны салбарын хэсэг нь Улсын Их Хурлаас баталсан өмнөх шийдвэрүүдтэй зөрчилдөж, зарим зүйл нь давхцаж байгааг хэлэлцүүлгийн явцад  уялдуулах зэрэг саналыг тус тус гаргасныг  цаашдын хэлэлцүүлгийн явцад судлан үзэхээр тогтсон болно. 
 
Байнгын хороодын хамтарсан хуралдаанд оролцсон гишүүд тогтоолын төслийг зарчмын хувьд дэмжиж, Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэж үзлээ.

 
Улсын Их Хурлын эрхэм гишүүд ээ.

Төрийн өмчийг 2005-2008 онд хувьчлах, өөрчлөн байгуулах үндсэн чиглэл батлах тухай Улсын Их Хурлын тогтоолын төслийг хэлэлцэх эсэх асуудлаар Боловсрол, соёл, шинжлэх ухааны болон Мэдээлэл, харилцаа холбоо, технологийн хөгжлийн байнгын хорооноос гаргасан нэгдсэн санал, дүгнэлтийг хэлэлцэн шийдвэрлэж өгөхийг Та бүхнээс хүсье.
 
Анхаарал тавьсанд баярлалаа.
 
Д.Лүндээжанцан: За Эрдэнэсүрэн гишүүнд баярлалаа. Нийгмийн бодлогын байнгын хорооны дүгнэлтийг УИХ-ын гишүүн Мөнхтуяа танилцуулна. Мөнхтуяа гишүүнийг индэрт урьж байна. 


Б.Мөнхтуяа: УИХ-ын дарга, эрхэм гишүүд ээ. 


Монгол Улсын Засгийн газраас УИХ-д өргөн мэдүүлсэн “Төрийн өмчийг 2005-2008 онд хувьчлах, өөрчлөн байгуулах үндсэн чиглэлийг батлах ухай” УИХ-ын тогтоолын төслийг УИХ-ын нэгдсэн хуралдаанаар хэлэлцэх эсэх тухай асуудлыг Нийгмийн бодлогын байнгын хороо 23005 оны 1 сарын 19-ний өдрийн хуралдаанаараа хэлэлцлээ. 


Байнгын хороогоор нийгмийн салбарын тухайлбал, эрүүл мэндийн болон биеийн тамир спортын салбарт хийх хувьчлалын тухай асуудлыг хэлэлцэх явцад УИХ-ын гишүүн Б.Мөнхтуяа, Ц.Сүхбаатар, Р.Нямсүрэн нараас нийгмийн салбарын хувьчлал нь манайд шинэ бөгөөд эмзэг асуудал учраас хувьчлах нөхцөлийг тодорхой зааж өгч улмаар хувьчлалын зохистой аргыг сонгон явуулах, УИХ-ын гишүүн Г.Адъяа нийгмийн эмзэг бүлгийн орлогыг нэмэгдүүлэх, нийгмийн баталгааг дээшлүүлэх талаар авах арга хэмжээ, тухайн жилд хувьчлах объектын жагсаалтыг тухай бүрд нь УИХ-д танилцуулж байх зэрэг асуудлыг үндсэн чиглэлд нэмж тусгах, УИХ-ын гишүүн Л.Одончимэд нийгмийн салбарын тухайд 2002 онд УИХ-аас батлагдсан нийгмийн салбарын хувьчлалын үндсэн чиглэлийн талаархи шийдвэрийн гүйцэтгэлтэй танилцсаны дараа төрийн өмчийг 2005-2005 онд хувьчлах үндсэн чиглэлийн асуудлыг шийдвэрлэх нь зүйтэй гэсэн саналыг тус тус гаргасан болно. 


Төслийг хэлэлцэх эсэх асуудлаар санал хураалт явуулахад Байнгын хорооны гишүүдийн дийлэнх олонхи Төрийн өмчийг 2005-2008 онд хувьчлах, өөрчлөн байгуулах үндсэн чиглэлийг батлах тухай тогтоолын төслийг УИХ-ын нэгдсэн хуралдаанаар хэлэлцүүлэх нь зүйтэй гэж үзлээ. 


УИХ-ын эрхэм гишүүд ээ. 


“Төрийн өмчийг 2005-2008 онд хувьчлах, өөрчлөн байгуулах үндсэн чиглэлийг батлах тухай” УИХ-ын тогтоолын төслийг хэлэлцэх эсэх асуудлаар Байнгын хорооноос гаргасан дүгнэлтийг хэлэлцэн шийдвэрлэж өгөхийг та бүхнээс хүсье. 


Анхаарал тавьсанд баярлалаа. 


Д.Лүндээжанцан: За Мөнхтуяа гишүүнд баярлалаа. 


Н.Энхболд: УИХ-ын дарга, эрхэм гишүүд ээ. 


Төрийн өмчийг 2005-2008 онд хувьчлах, өөрчлөн байгуулах үнд эн чиглэлийг батлах тухай УИХ-ын тогтоолын төслийг Засгийн газраас санаачлан боловсруулж 2005 оны 1 сарын 10-ны өдөр УИХ-д өргөн мэдүүлсэн билээ. 


Yндсэн чиглэлийн төсөлд өнгөрсөн жилүүдэд эхлэл нь тавигдсан дэд бүтцийн болон нийгмийн салбарт хийгдэж байгаа өөрчлөн байгуулалт, хувьчлалын ажлыг эрчимжүүлэх, бусад салбарт төрийн өмчийг хувьчлах ажлыг дуусгах зорилтыг тусгасан байна. 


Төсвийн байнгын хорооны 2005 оны 1 сарын 18-ны өдрийн хуралдаанаар тогтоолын төслийг хэлэлцэх эсэх асуудлыг хэлэлцлээ. 


Энэ тогтоолын төслийг хэлэлцэхдээ өмнө явагдсан өмч хувьчлалын ажлын эдийн засгийн үр дүн, нийгэм, иргэдэд ямар үр дагавар авчирсан талаар дүгнэж үзэх, өмч хувьчлалын үзэл баримтлал, цаашидб аримтлах бодлогыг болон өмч хувьчлалын арга хэлбэрийг дахин нухацтай авч үзэн төслийг сайтар боловсруулсны эцэст хэлэлцэж эхлэх нь зүйтэй гэж УИХ-ын гишүн А.Цанжид, Л.Одончимэд, Д.Дондог нар үзсэн болно.


Байнгын хорооны гишүүдийн олонхийн саналаар төслийг УИХ-ын нэгдзсэн хуралдаанд оруулан хэлэлцүүлэх нь зүйтэй гэж үзсэн болно. 


Эрхэм гишүүд ээ. 


Төрийн өмчийг 2005-2008 онд хувьчлах, өөрчлөн байгуулах үндсэн чиглэлийг батлах тухай УИХ-ын тогтоолын төслийг хэлэлцэх эсэх асуудлаарх тус байнгын хорооны санал дүгнэлтийг хэлэлцэн шийдвэрлэж өгөхийг хүсье. 


Д.Лүндээжанцан: За Энхболд гишүүнд баярлалаа. Хүнс, хөдөө аж ахуйн байнгын хорооны дүгнэлтийг УИХ-ын гишүүн Бакей танилцуулна. Бакей гишүүнийг индэрт урьж байна. 


А.Бакей: УИХ-ын дарга, эрхэм гишүүд ээ. 


Монгол Улсын засгийн газраас төрийн өмчийг 2005-2008 онд хувьчлах, өөрчлөн  байгуулах үндсэн чиглэл батлах тухай УИХ-ын тогтоолын төслийг УИХ-д 2005 оны 1 сарын 10-ны өдөр өргөн мэдүүлсэн билээ. 


Тус байнгын хороо уг тогтоолын төслийн хэлэлцэх эсэх асуудлыг 2005 оны 1 сарын 13-ны өдрийн хуралдаанаараа хэлэлцээд УИХ-ын чуулганы нэгдсэн хуралдаанаар хэлэлцүүлэх нь зүйтэй гэж хуралдаанд оролцсон гишүүдийн 100.0 хувийн саналаар дэмжсэн болно. 


Уг тогтоолын төслийг байнгын хорооны хуралдаанаар хэлэлцэх үед төрийн өмчийг хувьчлах бодлогод тухайн хувьчлалын дараа гарч болох эерэг, сөрөг үр дагаврын төсөөлөл болон оюуны өмчийн үнэлэмжийн асуудлыг сайтар бодолцож тусгах шаардлагатай гэсэн саналыг УИХ-ын гишүүн А.Бакей, А.Мурат, Ч.Авдай болон бусад гишүүд гаргаж байсныг байнгын хороо дэмжиж, төслийг УИХ-аар цаашиднарийвчлан хэлэлцэх явцад анхаарах нь зүйтэй гэж үзэж байна. 


УИХ-ын эрхэм гишүүд ээ. 


Монгол Улсын Засгийн газраас УИХ-д өргөн мэдүүлсэн “Төрийн өмчийг 2005-2008  онд  хувьчлах,  өөрчлөн  байгуулах үндсэн чиглэл батлах тухай” УИХ-ын тогтоолын төслийн талаар тус байнгын хорооноос гаргасан санал, дүгнэлтийг УИх-ын нэгдсэн хуралдаанаар хэлэлцэн зохих шийдвэр гаргаж өгөхийг хүсье. 


Анхаарал тавьсанд баярлалаа. 


Д.Лүндээжанцан: За Бакей гишүүнд баярлалаа. Одоо Дэд бүтцийн болон Эдийн засгийн байнгын хорооны дүгнэлтийг УИХ-ын гишүүн Сүхбаатар танилцуулна. Сүхбаатар гишүүнийг индэрт урьж байна. 


Ц.Сүхбаатар: УИХ-ын дэд дарга, эрхэм гишүүд ээ. 


Монгол Улсын Засгийн газраас 2005 оны 1 сарын 10-ны өдөр Улсын Их Хуралд өргөн мэдүүлсэн Төрийн өмчийг 2005-2008 онд хувьчлах, өөрчлөн байгуулах үндсэн чиглэлийн төслийг батлах тухай УИХ-ын тогтоолын төслийг хэлэлцэх эсэх тухай асуудлыг Дэд бүтцийн болон Эдийн засгийн байнгын ороод 2005 оны 1 сарын 14-ний өдөр хамтарсан хуралдаанаараа хэлэлцээд гаргасан дүгнэлтийг Та бүхэнд танилцуулъя. 


Төрийн өмчийг 2005-2008 онд хувьчлах, өөрчлөн байгуулах үндсэн чиглэлийг батлах тухай УИХ-ын тогтоолын төслийг хэлэлцэх асуудлыг хуралдаанд оролцсон УИХ-ын гишүүд санал нэгтэйгээр дэмжсэн учир уг асуудлыг чуулганы нэгдсэн хуралдаанаар хэлэлцэх нь зүйтэй гэж үзлээ. 


Төслийг цаашид хэлэлцэхдээ төрийн өмчийг хувьчлах аргыг Төрийн болон орон нутгийн өмчийн тухай хуультай нийцүүлэх, хувьчлалын эдийн засгийн үр дагаврыг сайтар тодорхойлон хэрэгжүүлэх механизмыг тодорхой болгох, урьд өмнө УИХ-аас баталсан Төрийн өмчийн хувьчлалын үндсэн чиглэлийн биелэлтийг тооцож түүний ололт, дутагдалд дүгнэлт хийсний үндсэн дээр төслийг сайжруулах, төсвийн орлогыг бүрдүүлэхэд гол үүрэгтэй аж ахуйн нэгжүүдийг хувьчлах асуудлыг оновчтой шийдэх зэрэг асуудалд анхаарлаа төвлөрүүлэх шаардлагатай гэж УИХ-ын гишүүд үзсэн байсан болно. 


“Төрийн өмчийг 2005-2008  онд  хувьчлах,  өөрчлөн  байгуулах үндсэн чиглэл батлах тухай” УИХ-ын тогтоолын төслийн хэлэлцэх эсэх асуудлаар Дэд бүтцийн болон Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье. 


Анхаарал тавьсанд баярлалаа. 


Д.Лүндээжанцан: Сүхбаатар гишүүнд баярлалаа. Байнгын хорооны дүгнэлттэй холбогдуулан асуулт асуух гишүүд байвал нэрээ ирүүлнэ үү. Гүндалай гишүүн, Идэвхтэн гишүүн, Жаргалсайхан гишүүн нар байна, Гүндалай гишүүн асуултаа асууя. 


Л.Гүндалай: Баярлалаа. Идэвхтэн гишүүн бол миний дараа нэрээ өгдөг заншилтай юм, тэгээд араас нөгөө нэг элдэв гүтгэлэг юмаа хийдэг. Уучлаарай, асуулт асуух гэж байна. 4 жилд тэр гүтгэлэг хийсний эзэн нь Нямдорж, та хоёр байсан юм байна гэдэг нь одоо надад нарийн харагдаж байна. 


Д.Лүндээжанцан: Зөвхөн асуултаа асуумаар байх юм Гүндалай гишүүн ээ. 


Л.Гүндалай: Асууя, асууя. Улс төрийн байдал бол өнөөдөр эгзэгтэй байгаа, хямралтай байгаа, тэр тусмаа МАХН-ын бүлэгт Ардчилсан намын нилээд тооны гишүүд мөн одоо энэ хуучин эвслээс үлдсэн нилээд гишүүд бас нэр бүхий 15-16 гишүүд энэ бүлэгт дагаар орж байгаа. Тэгэхээр ийм эгзэгтэй үед төрийн өмч хувьчлагдах асуудлыг ярьж эхэлж байгаад бол бас энэ манай байнгын хорооныхон энэ дээр юу бодож байсан бэ, энийг одоо хойшлуулж болоогүй юмуу гэдэг нэгдүгээр асуулт байгаа юм. 


Урд нь бол монголчууд Манжийн хаанд дагаар орлоо гээд тийм юм болдог байсан. Асуултаа ярьж байна. 


Д.Лүндээжанцан: Энэ асуудлыг чинь ингээд улс төр, дотоод харилцаа яриад байх юм. Байнгын хорооны дүгнэлттэй холбогдуулж асуумаар байна. 


Л.Гүндалай: Би байнгын хорооны дүгнэлттэй холбогдуулж асуугаад байна. Энэ байнгын хорооны дүгнэлт чинь яг ямар улс төрийн нөхцөл байдлын үед гарч байгаа юм нэгдүгээрт. Хоёрдугаарт энэ чинь өмч хувьчлалтай холбоотой ийм байнгын хорооны дүгнэлтүүд. Гэтэл яг энэ өмчийг чинь хувьчлах асуудлыг бодлогын хэмжээнд барьж байдаг эрх мэдэлтэй албан тушаалтай хүмүүс нь нэг ёсондоо хуйвалдаад нэгдээд энэ чинь бараг Ардчилсан намын бүлэг гэдэг чинь бараг байхгүй болоод тэгээд дээр нь энэ чинь Хувьсгалт намын бүлэгтээ дагаар орох зүйл ярьж байна. Энэ парламентад чинь сөрөг хүчин байхгүй болж байна, хүчтэй сөрөг хүчин байх ёстой байсан Ардчилсан нам эвсэл чинь өөрөө задраад дээр нь тэр байтугай би түрүү хэлж байна Манжийн хаанд дагаар ордог гэдэг шиг одоо Хувьсгалт намд зарим нэг нь дагаар орж байна. Ийм байдал нөхцөл үүссэн байгаа үед төрийн өмчөөр тоглох тийм боломж гарч ирж байна. Яагаад гэвэл наана чинь сөрөг хүчний хяналт байхгүй болж байна. Яагаад гэвэл наана чинь хэдэн талаасаа нилээд нэг бүлэг болоод нийт олонхиороо шийддэг болчихоод байна наана чинь. Ийм үед ялангуяа ийм эгзэгтэй үед энэ төрийн өмчийг хувьчилж байгаа энэ асуудлыг яриад, энэ асуудлыг хөндөөд хуулиа гаргаад ингээд цаашаа явах юм бол энэ чинь Монгол Улсын цаашдын хөгжил тэр монголчуудад чинь яаж тусч буух гээд байгаа юм. Бид нар мэдэж байгаа төрийн өмчийг бүгдээрээ хувааж авч идэж уудгаа. Төрийн өмчийг хэн хувааж авч идэж уудгийг мэдэж л байгаа энд байгаа УИХ-ын гишүүд, тэр Засгийн газрын гишүүд, тэр яам, тамгын газар, тэр хахууль өгдөг бизнесменүүд бүгдээрээ л нийлж авдаг. Төрийн өмчийг зүгээр жирийн ард иргэн, энийн нэгэн хувьчлаад авсан нь хаана байгаа юм, хаана байгаа юм тэгвэл. 


Д.Лүндээнжанцан: Гүндалай гишүүн ээ, энд санал ярихгүй хамгийн гол нь асуулт. 


Л.Гүндалай: Хүн үг хэлэхээр битгий дундуур орж бай, үнэн юм хэлж байна наана чинь, тийм л юм хийдэг шүү дээ. Тэр тусмаа одоо ингээд бие биендээ дагаар орж байгаа ийм үед чинь ийм зүйлийгээ яриад, энийгээ яаралтай түлхээд шахаад байж болохгүй шүү дээ. Мэдээж тэгэж л авна, хэн нэг нь авч ч таараа. Тэгэхээр энийгээ цөмөөрөө хойшлуулах хэрэгтэй байхгүй юу. 


Д.Лүндээнжанцан: Наадах чинь санал болчихоод байна. Та цөөнх болоод байнгын хороон дээр ярьж болно. Одоо бол ерөөсөө шууд асуулт. 


Л.Гүндалай: Асуулт ийм байна за юу. Тэгэхээр энэ төрийн өмчийг хувьчлах энэ асуудлыг нь улс төрийн ийм байдалтай холбогдуулаад хойшлуулж болоогүй юмуу. Одоо энэ чинь яг төрийн өмчөөр улс төрчдийг худалдаж авдаг цаг нь ид явж байна. Энэ олон тэр төрийн өмчийн объектуудыг чинь чамд, чамд, чамд би хувьчилж авч өгнө шүү, миний төлөө гараа өргөөрэй. Тэр эвсэлд ороорой, тэр бүлэгт багтаарай, тийм юманд ороорой, энд гарын үсэг зураарай гээд жинхэнэ ид хийж байгаа ч юм билүү. Тийм зүйл маш их яригдаж байна, тийм л юм яригдаад байна тэрийн хэлчихье. Тийм л юм байгаа шүү нөхөд өө. Ийм үед төрийн өмчийг хувьчилж болж байгаа юмуу. Энэ чинь төр, засаг нь нийлээд нэг болчихсон одоо ингээд бүгдээрээ сайхан бөөрнөөсөө эхлээд толгойгоо хүртэл улаан болж эхэлж байна. Манай бүлгийн гишүүд манайд байсан Эх орон-Ардчилал эвслийн гишүүд хэзээ МАХН-ын гишүүд болох гэж байгааг та нар мэдэж байна уу тэгвэл. Ийм л юм болж байгаа шүү нөхөд өө. 


Гуравдугаар асуулт бол ийм байна. Төрийн өмчийг хувьчлахдаа тендерээ болиод, энэ цаас бичиг цуглуулахаа болиод шууд дуудлага худалдаагаар худалдаж байгаачээ гэдэг ийм зүйлийг түрүү ярьсан. Энэ яагаад байнгын хороодын дүгнэлтэд тусгагддаггүй юм бэ. Бүгд байнгын хороод нэгэн зэргээр л энэ оруулж ирж байгаа хувилбараар нь ...


Д.Лүндээжанцан: Байнгын хороо нь дээр наадахаа яриад тэр нь дүгнэлтэд тусах ёстой шүү дээ. Байнгын хороон дээр ярьсан юмуу, үгүй юу. 


Л.Гүндалай: Би бүх байнгын хороонд харъяаллагддагүй за юу. Энэ хороо чинь нэг нь ч гэсэн энэ төрийн өмчийг жинхэнэ тэр шудрага ...


Д.Лүндээжанцан: Таны хугацаа дууслаа. 


Л.Гүндалай: Миний хэлээд байгаа энэ байнгын хороодын дүгнэлтэд юмуу ямар нэгэн зарчмын зөрүүтэй санал орж ирэхгүй байгаа юм бэ. Энэ чинь өмчийг хувьчлахдаа хамгийн шудрага хувьчлал нь бол дуудлага худалдаа, бэлэн мөнгөө өгөөд л авах хэрэгтэй шүү дээ. Тэрнээс биш тэр менежментийн хувьчлал, тэр энэ тендер гээд баахан бичиг цуглуулахаар чинь дандаа л энэ томчууд бүгдээрээ авдаг шүү дээ, дандаа л тэр хахууль өгдөг бизнесменүүд нь аваад байгаа шүү дээ. Энийгээ больчихгүй юмуу. Ийм санал яагаад энэ байнгын хороодын саналд орж ирдэггүй юм бэ. Аль эсвэл миний нөгөө нэг түрүүчийн хэлээд байсан шиг дагаар орох асуудал яригдаад ингээд энэ бүгдээрээ нэг намын бүлэг болох гээд ингээд энэ дээрээ сайхан найр тавиад ингээд төрийн өмчөөр цөмөөрөө тоглодог энэ байдалд нь эргээд одоо энэ зөвшилцөл гэж байгаа зүйл дээр энэ Засгийн газрын үед эргэж давтагдах гээд байгаа юмуу. Энэ дээр хариулмаар байна. 


Д.Лүндээжанцан: За Дамиран гишүүн Гүндалай гишүүний асуултанд хариулъя. Эдийн засгийн байнгын хорооны дарга, Энхболд дарга Төсвийн байнгын хороо хоёр төлөөлж хариулна. За Дамиран гишүүн. 


Ц.Дамиран: Тэгэхээр уг нь бол энэ Засгийн газрын үеийн өмч хувьчлалын 4 жилийн хөтөлбөрийг бол бид нар намар баталчих ёстой байсан оноос өмнө. Засгийн газар байгуулагдах гэж хугацаа алдсан учраас нэгэнт хожуу орж ирээд ингээд 2005 он гараад яригдаж байгаа юм. Тэгэхээр ямар ч байсан төрийн ажил чинь явдгаараа явах л ёстой. Бид нар угаасаа хуулиар заачихсан сонгуулийн дараа байгуулагдсан Засгийн газар бүрэн эрхийнхээ хугацаанд өмч хувьчлалын салбарт хийх хөтөлбөрөө батлуулдаг угаасаа хуультай. Энэнийхээ дагуу явж байгаа ажил энэ чинь. Бид нар энэ хэлэлцэх эсэх асуудлыг шийдчихээд яг одоо байнгын хороод анхны хэлэлцүүлэг хийх үед энэ одоо асуулт гарсан зарим нэг салбарууд тухайлбал эдийн засгийн салбар, дэд бүтцийн салбар байна, уул уурхайн салбар байна, за тэгээд нийгмийн салбар, эрүүл мэнд, боловсрол гээд энэ чиглэл чиглэлээрээ нарийн яригдаж ярина. Тэгээд дараагийн 2008 он хүртэл төрийн өмчийг яаж хувьчлах, яаж өөрчлөн байгуулах энийгээ ярина, тэгэж батална. Түүнээс биш юу гэдэг юм УИХ-д суудалтай байсан Эх орон-Ардчилал эвсэл тарчихлаа энийг одоо хэлэлцэхгүй гэж болохгүй төрийн ажил явдгаараа явах л ёстой. 


Н.Энхболд: Энэ урд нь төлөвлөгдсөн юмнууд л ном журмаараа яваад ирсэн л дээ 1 сарын 10-нд Засгийн газраас өргөн мэдүүлээд тэрнээс ч өмнө төлөвлөгөөнд туссан байсан ажил учраас ер нь Дамиран гишүүн бид хоёрыг ярьж байгаа юм адилхан л байна даа, төлөвлөсөн төрийн ажил явдгаараа явна, хажуугаар нь нэг нам, эвсэл юмуу тэр бүлэг дотроо бужигнаснаас болоод энэ ийм боллоо энийг дараа болъё гэх бас төвөгтэй. 

Би зүгээр хувь гишүүнийхээ хувьд Гүндалай гишүүнд хандаж ганцхан зүйл хүсье гэж бодож байна. Бид нар бүгдээрээ адилхан ардаа сонгогчидтой, өөрсдийн цагтай, бас өөрснөө эдлэх эрх чөлөөтэй ийм улсууд. Ганцхан хүний юмыг ингээд л бид нар хайран цагаа алдаад баймааргүй байна Гүндалай гишүүн ээ. Та бас бид нарыгаа бодож үзэж бай хааяа. Бидэнд чинь бол өөрсдийнхөө цагийг зөв юманд зарцуулах, хэрэгтэй юманд зарцуулах эрх чөлөө байгаа шүү дээ. Ганцхан тэгээд миний ярьж байгааг та нар сонсох ёстой гэсэн маягаар бусад гишүүддээ битгий хандаачээ. Хүн болгон ингээд хэлэх болгонд, ярих болгондоо хэрэгтэй, хэрэггүй олон юм хамж яриад их олон цаг аваад байвал бид нарын ажил үнэндээ хэцүүднэ. Биднийгээ бас нэг хааяа хүндэтгэж байгаачээ нэг танхимд байдаг гишүүний хувьд гэж хүсье. 

Д.Лүндээжанцан: За Идэвхтэн гишүүн асуултаа асууя. 

Д.Идэвхтэн: Баярлалаа. Байнгын хорооны хуралдаан дээр ч ярьж байсан, өнөөдрийн энэ нэгдсэн хуралдаанд ч ярьж байна. Өмч хувьчлалын ерөнхий үзэл баримтлалд бас тодотгол оруулах утгаар энэ өөрчлөлт хийх саналыг энэ Төрийн өмчийн хорооны мэргэжлийн хүмүүс хүлээж авах боломж байна уу, үгүй юу. Сая асуултын журмаар ч гарлаа, өөрөөр хэлбэл төрийн өмчийн том том аж ахуйн нэгжүүдийг энэ богино хугацаанд бүгдийн янз бүрийн хэлбэрээр дуудлага худалдаагаар ч гэдэг юмуу, за тэр тендер шалгаруулах хэлбэрээр ч гэдэг юмуу хувьчлах чиглэл байна. Тэгэхээр энийг өөрчлөх боломж байна уу, үгүй юу гэдэг асуудал байгаа юм л даа. Энэ чухам Эдийн засгийн байнгын хороо хариулах юмуу, эсвэл одоо Төрийн өмчийн хорооны нөхдүүд дахин хариулах юмуу. Дүгнэлт дээр бол хэлэлцье гэж байна хэлэлцэхдээ зарчмын өөр бодлого гарч ирвэл, эсвэл зарчмын өөр бодлого болгоё гэж ТӨХ-ныхон дахин зориглож хэлэх боломж байна уу, үгүй юу гэдэг асуудал байна. 

Хоёрдугаарт энэ Гүндалай гишүүнээс хүсэх зүйл байна. Yг хэлэх эрхийг ингэж одоо өөрөөр тайлбарладаг, нэг нэгийгээ дайрч доромжилдог энэ харьцаагаа болиочээ. Бид нар нөхөрсөг, найрсаг байх хэрэгтэй. Томоожих хэрэгтэй шүү дээ зөвлөгөө өгөхөд. Одоо Ёс зүйн дэд хороо байдаг бол тэнд гомдол гаргамаар шахуу болж байна, ингэж болохгүй шүү дээ. 

Д.Лүндээжанцан: Би асуултанд хариулъя. Одоо бол байнгын хорооны дүгнэлттэй холбогдуулж асууж байгаа учраас. За Дамиран гишүүн хариулах уу. Гол нь энэ хэлэлцүүлгийн явцад өөрчлөлтүүд оруулах асуудал зөндөө гарна тийм үед ТӨХ, Засгийн газар ямар байр суурьтай байх юм бэ, хүлээж авах юмуу, үгүй юу гэсэн. 

Ц.Дамиран: Тэгэхээр бид нар энэ хөтөлбөрийг байнгын хороонууддаа холбогдох яг энэ салбар, мэргэжлийн байнгын хороонуудаар хэлэлцэнэ. Зарим байнгын хороод хамтарч ярьж байгаа л даа жишээлбэл Дэд бүтцийн байнгын хороо, Эдийн засгийн байнгын хороотой хамтарч ярьж байгаа. Хэлэлцэх эсэх асуудлыг ярьж байх явцад яг энэ өмч хувьчлалын Засгийн газраас орж ирсэн хувилбараас арай өөрөөр хувьчлах нь зүйтэй, зарим объектуудыг хувьчлалыг хойшлуулах нь зүйтэй ч гэдэг юмуу ийм зарчмын саналууд гарч байсан. Тийм учраас нэгдүгээр хэлэлцүүлгийн явцад ярилцаад бид нар бас энэ яг Засгийн газраас өргөн барьсан төсөл яг энэ чигээрээ батлагдана гэхэд би итгэхгүй байгаа. Зарим одоо томоохон салбаруудыг эргэж нилээн ярих ийм асуудлууд гарна гэж бодож байгаа. 

Д.Лүндээжанцан: Дамиран гишүүнд баярлалаа. Жаргалсайхан гишүүн асуултаа асууя. 

Б.Жаргалсайхан: Баярлалаа. Би ойрд харагдахгүй байгаа шүү дээ янз бүрийн тээг, тотгор болоод яах вэ гээд. Тэгэхээр ийм байна л даа, мэдээж хэрэг бид нар улс төрийн асуудал хийж байгаа улсууд чинь ганцхан юм яриад юмыг шийдэхэд бол хэцүү. Бүх юм хоорондоо уялдаатай байдаг учраас бас асуулт бол өргөн цар хүрээтэй байж байж явна. Ер нь би анзаарсан олон байнгын хороод янз бүрийн асуудал тавихад, асуудал ороход бол аль ч тоогддоггүй, тэгээд өнгөрдөг ерөнхийдөө. За тэгээд Засгийн газар нэг юм батлаад юмуу, нэг юм батлуулах гээд ороод ирвэл өөрсдөө бүх юмын шийдчихээд хамгийн сүүлд худлаа гар өргүүлэх гэж орж ирдэг юм билээ ерөнхийдөө. Тэгээд энэ ч мөн ялгаагүй нэг ийм цаас, ингэж явсан, ярьсан болж байгаад тэгээд тэнд нэг өмч хувьчлалын газрын нэг нөхөр байдаг юмуу, нэг нөхрийн хийсэн төслөөр ч байдаг юмуу тэгээд шийдэгдээд дуусах байх бодвол. 

Тэгэхээр өмчийг хувьчилна гэдэг чинь бид нар яах гээд байгаа юм бэ гэдэг асуудал байна л даа. Миний ойлгож байгаагаар бол бид ард иргэдээ өмчтэй, хөрөнгөтэй болгоё л гэж бодвол хувьчлах гээд байгаа байлгүй. Тэрнээс төсвийн нэг жоохон цоорхойд таван төгрөг хийхдээ ч биш. За гэтэл энийг ингээд шийднэ гэхээр бид чинь бас олон юм байна шүү дээ 2005-2008 он хүртэл гэж байна, тэгтэл энийг чинь батлах, энийг сонсох гэж байгаа байгууллага маань бас их сонин байна л даа одоо. 

Би нэг жоохон явж байгаад ирсэн чинь эвсэл маань байхгүй болчихож гэнэ, дараа нь нэг ирсэн чинь одоо гишүүд маань ерөөсөө Их Хурлаасаа гараад дүрвээд Америк явчихлаа гэвэл яана энэ асуудлыг чинь хэлэлцэх ч амьтангүй болох нь байна яваандаа. Эхлээд энэ маргаан заргаан янз бүрийн юмнуудаа жоохон цэглэмээр байна. Тэгэхгүй бол бид нарын хийж байгаа ажлын үр дүнд аягүй муугаар нөлөөлдөг. За одоо энийгээ ингээд энэ Засгийн газрын нөхдүүд оруулж ирж байгаа энэ асуудлаа хэлэлцүүлээд сонсож байгаа байх. Гэтэл эвсэл нь байхгүй, бүлэг нь байхгүй ганцхан бүлэгтэй болсон одоо тэгээд эвсэл тарж болсон юм чинь Засгийн газар нь тарах л хэрэгтэй. Тэрэнд худлаа, үнэн яагаад янз болоод байх юу байсан юм. Тэгээд дахиад бүлэг байгуулаад юмуу, нэг бүлэгт дагаар орох гээд байгаа бол тэгээд орооч дээ, хүний эрхийн л асуудал шүү дээ. Тэгэхдээ Засгийн газар эхлээд огцрох хэрэгтэй. Яагаад гэхээр анх Засгийн газрыг байгуулсан тэр байгууллага чинь байхгүй болсон юм чинь тэрийг марзагнаад, маазраад байх хэрэггүй л байхгүй юу. Тэгээд энэ ганц Засгийн газрын асуудал ч биш ингээд бүх юмыг дандаа хууль бус маягаар хийгээд байгаа учраас бид нарын ажил явдаггүй юм байна. 

Дараа нь энэ өмч хувьчлал гэж байна, энэ мөнгөгүй улсуудад өмчийг хувьчилна гэж ямар юм байдаг юм. Одоо Говийг хувьчилна гэдэг мөнгөгүй шүү дээ тэгээд худлаа ярьдаг хэн хаана мөнгөтэй байгаа юм. Банкиндаа сая доллартай, шууд бэлэн сая доллар гаргаад ирдэг компани цөөхөн шүү дээ манай Монголд бараг байхгүй. Улсын компаниудаас бусад нь. Гэтэл одоо Говийн хувьчилна гээд худлаа яриад нөгөө Говийг хувьчилж авах гэж байгаа хэсэг нь хэдэн арилжааны банкаар ч юмуу, эсвэл энд тэндэхийн зээл тусламжийн мөнгөөр нөгөө Говийг чинь авна. Тэгээд нөгөөдөх нь эргэлтийн хөрөнгө, шинэчлэлтийн хөрөнгөгүй юм чинь дахиад дампуураад ойчихно. Манай өмч хувьчилсан юмнуудын үр дүн бол муу л байгаа шүү дээ. Махны чиглэлийн үйлдвэрүүд хаана байна, арьс ширний чиглэлийн үйлдвэрүүд хаана байна байхгүй. Аргаа бараад хэдэн хятадуудад түрээсээр өгсөн болохоос хэзээ хаана юу ажиллаад байгаа юм. Жоохон тусламжаар ч юмуу, гадны төслөөр явуулж байгаа нэг жоохон юм ажиллаад байгаа болохоос, эсвэл улсын монополь хэдэн үйлдвэр л өнөөдөр нэг юм ажиллаж байгаа. Тухайлбал Эрдэнэт, Цахилгаан холбоо ч гэдэг юмуу. Гэтэл хувийн хэвшил бол муу байгаа шүү дээ. Тэгээд энэ юмнуудынхаа үр дүнг бодохгүйгээр худлаа яриад ч юмуу, янз янз болоод байх дэмий байхаа.  

Миний ойлгож байгаагаар бол өмч хувьчлалын зорилго бол ард иргэдээ өмч хөрөнгөтэй болгох, тэгэхдээ тэр өмч хөрөнгө нь хүнд эргээд үр өгөөжөө өгдөг, ашгаа өгдөг, эргээд татварын баазуудыг өргөтгөж чаддаг тийм нөхцөлөөр өгмөөр байна. Тэрнээс өмч хувьчлалын газар бол нэг мөнгө олдог арилжааны байгууллага биш шүү дээ ер нь. Зүгээр зах зээл дээр юм зарж улсын төсөвт мөнгө өгдөг байгууллага биш, өмчийг эзэнтэй болгохын төлөө бид байгуулсан гэж бодож байгаа би. Мэдээж мөнгөгүй хүмүүст яаж энэ өмчийг өгөх вэ гэдэг асуудал тавих юм бол мэдээж манай хөрөнгийг гадныхан л авна, ойлгомжтой. Хятадууд авна, гадаадынхан авна яагаад гэхээр ард нь тэд нарт мөнгө, санхүүгийн боломжууд бий маш их хэмжээний. 

Миний ойлгож байгаагаар энэ төрийн өмчийг хэн авч явж чадаад татварын баазыг өргөтгөөд олон хүнийг ажилтай болгосон хүнд үнэгүй өгөөд, дээр нь өшөө эргэлтийн хөрөнгөтэй нь өгөх хэрэгтэй. Тэгвэл бид сая хүнийгээ өмчтэй болгоод, эзэн болгоно гэсэн үг. Тэрнээс бүгдийн ядууруулдаг өмч хувьчлал хэрэггүй. Өмчийн булааж аваад буцаагаад нэг хятадад ч юмуу, гадны хүнд өгчихдөг. Тэгээд л боллоо. Монгол хүн яагаад өмч хөрөнгөтэй байж болдоггүй юм, яагаад юмны эзэн байж болдоггүй юм. Бид нарын энэ өмч хувьчлалын концепци үндсээрээ буруу. Тэгээд энэ асуудлыг өнөөдөр хэлэлцэж байгаа ТӨХ-ны дарга Энхболд гуай өнөөдөр ТӨХ-ны дарга мөн юмуу, биш юмуу мэдэхгүй шүү дээ бид нар. Нэг бодлын Их Хурлын тэгээд, нэг бол юу юм. Ингээд дандаа эхнээсээ эхлээд бүх юм нь хууль зөрчинө яг үнэн хэрэг дээрээ бол. 

Сая би хэдэн сар дуугүй байсан, за яршиг даа хэрэлдээд дуусч байгаа болов уу гэж орж ирсэн. Эний өрнөл хэвээрээ л байж байна. Тийм учраас энэ Засгийн газар эхлээд огцрох хэрэгтэй, гарч болсон юм чинь эрт орой огцроно шүү дээ, юунаасаа айгаад байгаа юм. Тэгээд дахиад болбол хуулийн дагуу дахиж гарч ир, тэр хор найруулдаг юм билээ, элдэв хөшигний ард хуйвалдаан хийдэг юм билээ тэрийгээ сайн хийж байгаад л гарч ирэхгүй юу ямар чадахгүй биш. Тэгэхдээ хуулиа хүндэтгэх хэрэгтэй. Хууль тогтоодог байгууллага мөртлөө бүх юмыг дандаа зөрчинө. Байж болно, тэгвэл эхлээд хоёр бүлгээр байгуулагдсан Засгийн газар байхгүй болох хэрэгтэй. Тэрний дараа нэг бүлэг рүү очиж өргөдлөө бич, Хувьсгалт нам бүлэгтээ хүн авах гэж байгаа бол эхлээд намынх нь баталгаа өгч байж тэгэж байж бүлэгтээ ав. Энэ чинь Хувьсгалт намын бүлэг. Тэрнээс биш Ардчилсан намын бүлэг биш шүү дээ. Бас нэг жоохон заагтай ярьмаар байна. 

Тэгээд энэ өмч хувьчлалыг бол арай жоохон найдвартай Засгийн газар шинээр бүтэц бий болохоор энийг ултай, суурьтай ярьмаар байна. Тэгэхгүй бол энийг зүгээр нэг явуулын маягтай яриад шийдчихдэг тэгээд яг түрүүний Гүндалайгийн хэлдэг шиг хэдэн зальтай, мэхтэй, жоохон зээлд ойрхон нь аваад дуусдаг шүү дээ. Тэгээд дараа нь нөгөөхөө ажиллуулж чаддаггүй мэргэжлийн бус юм чинь, нөгөөдөхөө түрээсээр өгдөг доторх өмчийн төмрийн хогонд ачдаг ийм л хувьчлал манайд явагдаад байна. Тэгээд татварын бааз ерөөсөө өргөтгөдөггүй, шийдэгддэггүй. Гадныхан бол ойлгомжтой Америкийн яриад яах юм бэ. Тэд нар чинь хэдэн зуун жилийн хөгжилтэй, хэдэн зуун жилийн хөгжлийн дагуу хэдэн зуун жилээр мөнгийг хуримтлуулаад дэлхийн мөнгийг аваачиж тавьсан улс чинь. Тэд нарт бол хувьчлал юу юм мөнгөөр л шийдэхээс өөр зам байхгүй. 

Д.Лүндээжанцан: Байнгын хорооны дүгнэлттэй холбогдуулж асуулт асууж байгаа шүү Жаргалсайхан гишүүн ээ. 

Б.Жаргалсайхан: Би энэ байнгын хорооны дүгнэлтийг бол манай өнөөдрийн хууль тогтоох байгууллагын үйл ажиллагаатай холбож ярьж байгаа юм. Тэгэхгүй бол энэ чинь хоёр тусдаа юм шиг болоод байна. Бас Гүндалай гишүүний асуултанд хариулж байгаа юм. 

Д.Лүндээжанцан:  Түрүү нь асуусан, би хариулсан. Жаргалсайхан гишүүн асуултаа асуулаа, Дамиран гишүүн хариулах уу. Хариулах шаардлагагүй гэж үзэж байгаа юм байна. 

Yнэхээр чухал асуудал хэлэлцэж байна л даа. Төрийн өмч хувьчлах, өөрчлөн байгуулах үндсэн чиглэл гэдэг бол цаг хугацаа авсан маш нарийн няхуур авч үзэх ёстой ийм чухал асуудлаа. Тийм учраас гишүүд олон асуулт асууж, үнэндээ цаг хугацаа бол нилээн орж байна. Ингээд байнгын хорооны дүгнэлттэй холбогдуулан асуух асуулт дууслаа. Одоо санал хураах ёстой юм.

Төрийн өмчийг 2005-2008 онд хувьчлах, өөрчлөн байгуулах үндсэн чиглэлийг батлах тухай УИХ-ын тогтоолын төслийг хэлэлцэх эсэх асуудлаар санал хураалт явуулъя. 13.30 цаг болсон байна, завсарлагагүй хуралдсан. Яагаад цаг сунгаж хуралдаад байгаа вэ гэхээр 15.00 цагаас мэдээллийн цагтай тэгээд тэр орчихдог. Энийг хэлэлцэж дуусахаас нааш өөр асуудал орох ёс байхгүй дундуур нь. Ирэх 7 хоногийн бизнес рүү орж байгаа учраас нилээн шахсан. Манай гишүүд энэ асуудал дээр нилээн ултай суурьтай хандая, энэ бол үнэхээр чухал асуудлаа. Тал талаасаа яръя гээд ярьж байгаа учраас одоо цаг хугацаагаар хязгаарлах боломж байхгүй байна. Ийм учраас 38 гишүүн болж санал хураах болчихоод байдаг. Шууд санал хураалт болох ёстой. Асуулт асуугаад дууссан, байнгын хороод дүгнэлттэй уншаад дууссан, танилцуулаад. Байнгын хорооны дүгнэлттэй холбогдуулж гишүүд асуулт асуугаад дууссан, одоо ганцхан санал хураах шатан дээр тулж ирчихээд байгаа. Өчигдөр Олон нийтийн радио, телевизийн хуулийг мөн ялгаагүй ингэж орхиод өнөө өглөө баталсан байгаа. Ирцийн асуудлыг харъя. Манай Тамгын газрынхан ирц дээр анхаарч нилээн их зар тарааж ажиллаж л байна. 

Тогтоолд өөрчлөлт оруулах тухай, Олон улсын валютын сантай хамтран хэрэгжүүлж буй Ядуурлыг бууруулах, өсөлтийг хангах хөтөлбөрийг хэрэгжилтийг хангах зорилгоор УИХ-ын 2003 оны 57 дугаар тогтоолын хоёр дахь заалтын 100.0 сая америк долларыг тус тус хүүгүйгээр гэснийг 100.0 сая америк долларыг жилийн 1.0 хувийн хүүтэйгээр гэж өөрчилсүгэй гэсэн тогтоол байгаа. Мөн Засгийн газраас Yнэт цаас гаргахыг зөвшөөрөх тухай тогтоол байгаа. Энд бол 2005 оны төсвийн жилд 80.0 хүртэлх тэрбум төгрөгийн үнэт цаас гаргаж нийтэд санал болгон худалдахыг Засгийн газар зөвшөөрсөн. Эдгээр тогтоолын эцсийн найруулга тараагдсан байна. Эцсийн найруулга дээр саналтай гишүүд байна уу. Алга байна. 

Тогтоолд өөрчлөлт оруулах тухай УИХ-ын тогтоолын эцсийн найруулгыг сонслоо. Засгийн газраас Yнэт цаас гаргахыг зөвшөөрөх ухай тогтоолын эцсийн найруулгыг сонслоо. 

За ингээд цайны цаг, завсарлагааны цаг болсон учраас дараа үргэлжлүүлье. 15.00 цагт гишүүд хуралдаа яг цагтаа цуглахыг хүсч байна. Та бүхэн сайхан хооллоорой. Тэгээд 15.00 цагт гишүүдийг цагтаа цуглахыг урьж байна. 


Хуралдаан 13.40 цагт завсарлаж, 15.25 цагаас үргэлжлүүлэн хуралдав. 


Д.Лүндээжанцан: Түлш, эрчим хүчний салбарт 1990-ээд оноос хойш гадаадын зээл, тусламжийн хөрөнгөөр хэрэгжүүлсэн төслүүд, тэдгээрийн үр дүнгийн тухай мэдээлэл хийнэ. Мэдээлэлд гишүүдийг идэвхитэй оролцохыг урьж байна. Гишүүдийн туслахууд гишүүдтэйгээ холбоо барьж зар мэдээллийг сайн хүргээрэй. Хүрэлцэн ирэхийг урьж байна. Ажлын хэсгийнхэнийг урьж байна. 

Радио, өргөн нэвтрүүлгээр шууд дамжуулдаг учраас мэдээллийг эхлэх ёстой. Өмнө нь төрийн өмчийг 2005-2008 онд хувьчлах, өөрчлөн байгуулах үндсэн чиглэлээр санал хураах байсан. Тийм учраас санал хураах ирц хүрээгүй учраас дараагийн 7 хоногийн 4 дэх өдрийн нэгдсэн хуралдааны эхэнд оруулж санал хураахаар болж байна. 

Та бүгдийн өдрийн амгаланг айлтгая. Өнөөдрийн Засгийн газрын мэдээллийн цагаар Түлш, эрчим хүчний сайд Т.Очирхүү “Түлш, эрчим хүчний салбарт 1990 оноос хойш гадаад орнуудын хөнгөлөлттэй зээлээр хэрэгжүүлсэн төсөл, хөрөнгө оруулалтын үр ашгийн тухай” сэдвээр мэдээлэл хийнэ. Очирхүү сайдыг индэрт урьж байна. 

Т.Очирхүү: УИХ-ын дэд дарга, эрхэм гишүүд ээ. 

УИХ-аас тогтоосон хуваарийн дагуу Түлш, эрчим хүчний салбарт 1990-ээд оноос хойш хэрэгжүүлсэн гадаадын зээл, тусламжийн хөрөнгөөр хэрэгжүүлсэн төслүүд, тэдгээрийн үр дүнгийн тухай мэдээлье. 

Монгол Улс зах зээлийн эдийн засгийн харилцаанд шилжиж эхэлсэн 1990-ээд оноос түлш, эрчим хүчний үйлдвэрүүдийн түлш, шатахуун, сэлбэг материалын төвлөрсөн хангамж задарч, хэрэгцээт зүйлээ дэлхийн зах зээлийн үнээр шууд худалдан авах болж, мөнгөн хөрөнгийн эх үүсвэр ихээхэн дутагдах болсон билээ. Нөгөө талаар тоног төхөөрөмжийн засвар үйлчилгээг хийх сэлбэгийн дутагдалд орж, үйлдвэрүүдийн найдвартай ажиллагаа алдагдан улс орны хэмжээнд түлш, эрчим хүчний хангамж ноцтой доголдож байлаа. Өвлийн улирлын их ачааллын үед цахилгаан станцууд 2-3 хоногийн нүүрсний нөөцтэй болж, аваарь саатлын тоо нэмэгдэн, цахилгааны хязгаарлалт хийх, дулаанаар тасалдуулах нь байнга давтагдаж хэвийн үзэгдэл болсон байв. 

1993 оны байдлаар Төвийн бүсийн хэмжээнд цахилгааны тасралт 217 удаа гарч 49,5 сая.кВт.цаг эрчим хүчээр хэрэглэгчдийг хязгаарлаж хохироож байсан. 

1990-ээд оноос үндэсний үйлдвэрүүд бараг толгой дараалан дампуурч, хаагдсанаас болж цахилгааны хэрэглээ эрс багасч, үүнээс болж цахилгаан станцуудын боловсруулах эрчим хүчний хэмжээ 10 гаруй хувиар буурч 1996 онд хамгийн бага түвшинд буюу 2476.0 сая кВт.цаг болсон.

Энэ үед эрчим хүчний системийн дүнгээр их хэмжээний цахилгааныг импортлох замаар өвөлжилтийг давж байлаа. Зөвхөн 1995 онд л гэхэд ОХУ-аас 380,0 сая.кВт.цаг цахилгаан эрчим хүч импортлон, цахилгааны төлбөрт 16,0 сая ам.долларыг төлж байсан.

Станцуудын үр ашгийн үзүүлэлтүүд ч сайнгүй байлаа. Үйлдвэрлэсэн эрчим хүчнийхээ 23 хүртэл хувийг дотоод хэрэгцээндээ ашиглаж, жилд 48,6 мянган тонн мазут зарцуулж, өр авлагын сүлжээнд өртөж, өртөг зардал өсөж байв. Түлш, эрчим хүчний үйлдвэрүүдийн үйл ажиллагааг тогтворжуулж, улс орны эрчим хүчний хэрэглээний хангамжийг найдваржуулахын тулд тоног төхөөрөмж, технологийн шинэчлэл хийх зайлшгүй шаардлага гарч, үүний тулд түлш эрчим хүчний үйлдвэрүүдийн өргөтгөл, шинэчлэлийн төсөл боловсруулах, тэдгээрийг хэрэгжүүлэх хөрөнгийн эх үүсвэрийг шийдвэрлэх асуудал тулгарч, тухайн үед энэ асуудлыг Монголд хандивлагч орон, олон улсын байгууллагын зээл тусламж ашиглахгүйгээр хийх боломжгүй байсан юм.

Монгол улс 1990-ээд оноос хойш гадаадын хандивлагч байгууллага, орнуудаас нийт 2,8 тэрбум орчим ам.доллартай тэнцэх хэмжээний хөгжлийн албан ёсны тусламжийг /зээл, тусламж/ авч ашигласны 1,5 тэрбум нь зээл, үлдсэн 1,3 тэрбум ам доллар нь тусламжид тус тус ногдож байна. Тэгвэл Түлш, эрчим хүчний салбарт 1990 оноос 2004 оныг дуусталх хугацаанд 532,0 сая ам.долларын зээл, тусламжийг (нийт зээл, тусламжийн 19.0 хувь) авч ашиглажээ. 

Дээрх нийт 532,0 сая ам.долларын зээл, тусламжийн 360-аад нь зээлд, 170,0 гаруй сая ам.доллар нь тусламжид зарцуулагдсан байна. Энэ хугацаанд авч ашигласан зээлийн хөрөнгөөр нийт 15 төслийг хэрэгжүүлсэн, 6 төслийг одоо хэрэгжүүлж байна. Харин тус салбарт нийт 50 гаруй удаагийн тусламжийг гадаад орон, олон улсын байгууллагаас хэрэгжүүлсэн байна. 

Түлш, эрчим хүчний салбарт гадаад орон, олон улсын банк, санхүүгийн байгууллагаас өнөөг хүртэл олгосон зээлийн тэн хагас орчмыг Японы Засгийн газар олгосон байна. Үлдсэн зээлийн 23,7 хувийг Азийн хөгжлийн  банк, 14,2 хувийг Дэлхийн банк, 7,8 хувийг ХБНГУ, үлдсэн 13,4 хувийг БНСУ, Кувейтийн сан, Абу Дабигийн сан,  Нордикийн хөгжлийн сан зэрэг газраас олгосон байна. 
Түлш, эрчим хүчний салбарт 1990-ээд оноос хойш үзүүлсэн нийт тусламжийн гуравны нэгийг АНУ-ын үзүүлсэн тусламж эзэлж байна. Энэхүү тусламжийн хөрөнгөөр станц, нүүрсний уурхайнуудад нийлүүлэгдсэн нэн шаардлагатай сэлбэг, тоног, төхөөрөмжүүд өвлийн ачааллыг давахад ихээхэн тус дэм болж байсан юм. 


1990 оноос хойш Түлш, Эрчим хүчний салбарын үйлдвэрүүдэд гадаад орон олон улсын байгууллагын зээл, тусламжаар хэрэгжүүлсэн төсөл, арга хэмжээний  онцлогийг дараах байдлаар тодорхойлж  болох юм. Үүнд:


Эхний үе буюу 1990-1995 онуудад тус салбарын  үйлдвэрүүдийн техник, технологийг шинэчлэн сайжруулах, жил бүр өвлийн их ачааллыг давахад онцгой шаардлагатай байсан сэлбэг, материал, түлш шатахуун нийлүүлэхэд тусламжийг голлон авч байлаа.


Дунд үе буюу 1996-2001 онуудад Нүүрсний  уурхай, Дулааны  цахилгаан станцуудын өргөтгөл, технологийн шинэчлэл хийх  замаар түлш, эрчим  хүчний хангамжийн эх үүсвэрийн найдваржилтыг сайжруулах, үйлдвэрлэгчийн үр ашигтай ажиллагааг дээшлүүлэхэд чиглэсэн зээл авч ашиглах нь зонхилсон  байна.


Сүүлийн үе буюу  2001 оноос эрчим  хүчний шинэ  эх үүсвэр бий  болгох, цахилгаан дулааныг дамжуулах, түгээх үеийн алдагдлыг  багасгаж, эрчим хүчний хангамж-хэрэглээний үр ашгийг нэмэгдүүлэх, эрчим  хүчийг хэмнэлттэй  зарцуулах, төлбөр, тооцооны ажлын чанар, шуурхай  байдлыг дээшлүүлэхэд ашиглаж буй зээл, тусламжийг зориулах болж зээл, тусламжийн өгөөжийг нэмэгдүүлэхэд чанарын өөрчлөлт гарч  эхэлсэн юм.

Гадаадын зээл, тусламжийн төслүүд амжилттай хэрэгжиж ирсний дүнд эрчим хүчний хямралын жилүүдэд байнга гардаг байсан цахилгаан, дулааны эрчим хүчний тасалдал жилээс жилд багасч үйлдвэрлэл, хэрэглээ тогтворжин салбарын найдвартай ажиллагаа сайжирсаар байна.

Нэг. Зээлийн хөрөнгөөр хэрэгжүүлсэн төслүүдийн талаар

Түлш, эрчим хүчний салбарт нийт 21 төслийг хэрэгжүүлэхэд 360-аад сая ам.долларыг авч ашиглаж байна. 

Эрчим хүчний салбарт:

Эрчим хүчний салбарын зээлээр хэрэгжүүлсэн төслүүдийг хэрэгжүүлэх ямар шаардлага байсан, хэрэгжүүлснээр ямар үр дүн гарсан талаар төсөл нэг бүрээр товч дурдъя.

Дарханы дулааны цахилгаан станц /ДДЦС/ ХК

Тус станцын үйлдвэрлэл 1990-ээд оны эхэнд огцом буурч 1988 онд 240 сая кВтц цахилгаан эрчим хүч /ЦЭХ/ үйлдвэрлэж 192,0 сая кВт.цаг-ийг түгээдэг байсан бол 1993 онд дөнгөж 95,8 сая кВт.цаг ЦЭХ үйлдвэрлэж түүнийхээ  гуравны нэгийг дотооддоо хэрэглэн дөнгөж 63,9 сая кВт.цаг ЦЭХ түгээж байлаа. Зөвхөн нэг өдөр 3-4 зуух халах гадаргуугийн гэмтлээр зогсож зуух дахин галлахад их хэмжээний мазут түлж жилдээ 1500 орчим тонн мазут хэрэглэдэг байсан бол 1990-1992 онуудад мазутын хэрэглээ 2 илүү дахин өсч байлаа.

Харин хотын дулаан хангамжийн хувьд тэр үеийн хэрэглээг аль болох боломжийн хэмжээнд хангаж байсан боловч хүчин чадлын дутагдлаас болж 1990-1993 онд тогтмол буурсаар 1993 онд хэмжээ нь даруй 100 мян.Гкал-аар буюу 30% буурч хотын дулаан хангамжийг 4 дүгээр сарын 21-нд  таслах хүртэл арга хэмжээ авагдаж байсан.

Энэ хүнд нөхцөл байдлаас гарах зорилгоор 1993-1998 онд ХБНГУ-ын Засгийн газрын нийт 11,0 сая ам.доллартай тэнцэх хэмжээний хөнгөлөлттэй зээлийн хөрөнгөөр станцын тоноглол,  төхөөрөмжийг шинэчлэх төслийг 2 үе шаттайгаар хэрэгжүүлсэн юм.

Ингэснээр станцын дулааны үйлдвэрлэл 1994 оноос, цахилгаан үйлдвэрлэл 1996 оноос хэвийн хэмжээнд хүрч төвийн эрчим хүчний системд цахилгаан эрчим хүчээ тогтвортой нийлүүлж, Дархан хотыг дулаанаар найдвартай хангасаар байна. Төслийн хэрэгжилтийн өмнөх 1993 оныг 2003 оны гүйцэтгэлтэй харьцуулахад үйлдвэрлэсэн цахилгаан эрчим хүчний хэмжээ 95,9 сая кВт.цагаас 229,4 сая кВт.цаг болон 2,4 дахин өсч, дотоод хэрэгцээний цахилгаан 33,2 хувиас 19,0  хувь болтол буурснаар компани ашигтай ажиллах нөхцөл боломж бүрдсэн болно.

2.Дорнод бүсийн эрчим хүчний систем /ДБЭХС/  ХК

Нийт 36 МВ-ын суурилагдсан хүчин чадалтай Дорнодын дулааны цахилгаан станц дээр тулгуурласан “Дорнод бүсийн эрчим хүчний систем” ХК нь Чойбалсан хот, Баруун-Урт хот, болон тэдгээрийн ойролцоох 8 сумын төвийг цахилгаан эрчим хүчээр, Чойбалсан хотын дулааны хэрэгцээг бүрэн хангадаг систем юм. 

Уг станцад 1998-2002 онд ХБНГУ-ын 14,5 сая ам доллартай тэнцэх хэмжээний хөнгөлөлттэй зээлийн хөрөнгөөр 3 зуух, 2 турбин, тэдгээрийн хэмжүүр, автоматик, халах гадаргуу, бусад тоноглолыг шинэчлэх төслийг 2 үе шаттайгаар хэрэгжүүлснээр станцын найдвартай байдал эрс дээшилсэн юм.

Төсөл хэрэгжүүлэхээс өмнөх үе буюу 1995-1997 онуудад зуух, трубин, цахилгаан тоноглолын найдваргүй байдлаас шалтгаалан жилдээ 4,3 сая кВт.цаг буюу жилийн 45 хоногт хэрэглэгчдийг цахилгаан эрчим хүчээр хангаж чадахгүй бүрэн хязгаарлах, дулааны шугам сүлжээг хөлдөөхгүй байх л хэмжээнд халааж байв. 


Төслийн үр дүнд шинэ хэрэглэгчдийг цахилгаан эрчим хүчээр хангах боломж бүрдэн Чойбалсан хотыг дулааны эрчим хүчээр, Чойбалсан, Баруун урт хот, Дорнод, Сүхбаатар аймгийн зарим сумдын хэрэглэгчдийг цахилгаан эрчим хүчээр найдвартай хангаж байна. 

3.Дулааны 3 дугаар цахилгаан станц /ДЦС-3/ ХК

ДЦС-3-т олон жил ашиглагдсан, гол тоноглолуудын ажиллах нормативт хугацаа дууссан боловч тэдгээрийг сэргээн засварлах ажил хөрөнгийн эх үүсвэргүйгээс шалтгаалан бүрэн хоцрогдсон байдалтай 1990 онтой золгосон байна. 

Тус станцад 1996-2000 онд Азийн хөгжлийн банкны 41,7 сая ам.долларын, Нордикийн сангийн 6,1 сая ам.доллартай тэнцэх хэмжээний зээлжих тусгай эрхийн хөрөнгөөр зуух болон трубингенераторууд, тэдгээрийн туслах тоноглолыг шинэчлэх төслийг хэрэгжүүлсэн юм. 

Эдгээр шинэчлэлт хийснээр Багануурын уурхайн нүүрсийг хэрэглэх боломж бүрдэж станцын тогтвортой ажиллагаа эрс дээшлэн турбингенераторын ачаалал авалт 30-40 тн.цагаар нэмэгдсэний зэрэгцээ станцын аваар саатлын тоо эрс буурч, хэрэглэгчдийг цахилгаан, дулааны эрчим хүчээр таслах, хязгаарлах явдал бүрэн арилж, ялангуяа хот өргөжин тэлж байгаатай холбогдуулан шинээр баригдаж байгаа барилга байгууламжуудыг дулаанаар хангах боломж бүрдсэн юм. 

Түүнчлэн үндсэн тоноглолын зогсолтын тоо буурснаар мазутын зарцуулалт жилд дунджаар 9,0 мян. тонноор буюу  3,0 тэрбум төгрөгөөр хэмнэгдэх, мөн түлшний хувийн зарцуулалт цахилгаанд 60,2 гр/квт.цаг, дулаанд 13,3 кг/Гкал-аар буурч жилд 40 гаруй мян.тн жишмэл түлш буюу нэг тэрбум орчим төгрөгөөр хэмнэгдэх нөхцөл бүрдсэн юм. 

4.Дулааны 4 дүгээр цахилгаан станц /ДЦС-4/ ХК

Эрчим хүчний салбарт 1990-ээд оноос өнөөг хүртэл авч ашиглаад байгаа 211,3 сая ам.долларын зээлийн хөрөнгийн гуравны нэг буюу 71,1 сая ам.доллартай тэнцэх хэмжээний хөрөнгийг ДЦС-4-ийн шинэчлэлтийн I үе шатны төсөлд, одоо хэрэгжиж буй II шатны төслүүдэд авч ашигласан байна.  

Төвийн эрчим хүчний системийн цахилгааны хэрэглээний 70 гаруй хувийг ганцаараа үйлдвэрлэдэг, эрчим хүчний системийн гол ачааллыг үүрдэг тус станцын тоног төхөөрөмжийг сэргээн сайжруулах төслийн эхний шатны ажлыг Японы Засгийн газрын 43,3 сая ам.доллартай тэнцэх хэмжээний хөнгөлөлттэй зээлийн хөрөнгөөр 1995-1999 онд хэрэгжүүлж дууссан. Одоо мөн Японы Засгийн газрын хөнгөлөлттэй зээлийн хөрөнгөөр эхний шатны хүрээнд хамрагдаагүй үлдсэн зуух, турбингенератор болон бусад тоноглолын шинэчлэлтийн II үе шатны төслийг 2006 онд хэрэгжүүлж дуусгахаар ажиллаж байна. 

Дулааны 4-р цахилгаан станц дээр хэрэгжсэн I үе шатны төслийн хүрээнд 1-ээс 4-р зуухны тоосны системийг шууд үлээлгэнд шилжүүлэх, халах гадаргууг шинэчлэн солих, зуухны ажиллагааны хяналт, удирдлагын автомат системийг шинэчлэн сайжруулах, 5-аас 6-р зуухны экран хоолойг шинэчлэх ажлууд хийгдсэн.
Харин одоо II үе шатны төслийн хүрээнд үлдсэн 5-аас 8-р зуухны тоосны системийг шууд үлээлгэнд шилжүүлж, ажиллагааны хяналт, удирдлагын системийг шинэчлэх, халах гадаргуугийн үлдсэн хэсгийг шинэчлэх, Турбогенератор 1, 2, 3, 4-ийн өдөөгчийг шинэчлэх, туслах тоноглолуудыг сэргээн сайжруулах, цахилгаан шүүлтүүрийг засварлах зэрэг ажлууд хийгдэхээр төлөвлөгдсөн бөгөөд төслийн ажил амжилттай хэрэгжиж байна. 

Төсөл хэрэгжсэнээр тоос бэлтгэлийн системийн цахилгаан эрчим хүчний зарцуулалт 50,2 хувиар буурч, тоос бэлтгэлийн явцад гардаг байсан тэсрэлтээс шалтгаалсан аваарь, зогсолт арилсан болно. Зуух, турбины ачаалал авах чадвар, ашигт үйлийн коэффициент өсч, зуухны аваарийн зогсолт, саатал 30 гаруй хувиар буурсан. Утаатай хамт хаягдах хорт хийн хэмжээ эрс буурч, байгаль орчинд үзүүлэх сөрөг нөлөөлөл багассан.  

Станцын ажиллагаа найдваржиж, зогсолт саатал эрс буурсан нь эрчим хүчний өсөн нэмэгдэж буй хэрэгцээг найдвартай хангаж, импортоор авдаг эрчим хүчийг эрс бууруулж олон сая ам.долларын хэмнэлт гаргах нөхцлийг бүрдүүлсэн. Мөн дээрх төслөөр хэрэгжсэн техникийн шинэчлэлтийн дүнд бага илчлэгтэй нүүрс түлэх боломж бүрдэж, станцын үр ашиг нэмэгдэх нөхцөл бүрдэж байна.

5.Даланзадгадын дулааны цахилгаан станц /ДДЦС/ хувьцаат компани

Өмнөговь аймгийн төвийн цахилгаан эрчим хүчний хэрэгцээг өндөр зардалтай дизель станцаар, дулааны хэрэгцээг ашигт үйлийн коэффицент муутай жижиг уурын зуухаар хангаж, ихээхэн алдагдалтай ажиллаж байсан. Тус үйлдвэр нь 2000-2001 онуудад 2.0 тэрбум гаруй төгрөгийн алдагдлын санхүүжилт авч байжээ. Зөвхөн алдагдлын санхүүжилт аваад зогсохгүй эрчим хүчний хангамж туйлын найдваргүй байлаа. Даланзадгад хотын цахилгаан, дулааны хэрэгцээг хангах зорилгоор БНСУ-ын Засгийн газрын 5,9 сая ам.доллартай тэнцэх воны хөнгөлөлттэй зээлийн хөрөнгөөр 6 МВт-ын чадалтай Дулааны цахилгаан станцыг 1998-2000 онд Солонгосын “Хьюндай инженеринг” компани барьж ашиглалтад оруулсан. 

Энэ төслийг хэрэгжүүлснээр Даланзадгад хот цахилгаан, дулааны төвлөрсөн эх үүсвэртэй болсон. Нөгөөтэйгүүр, цахилгаан дамжуулах шугам барьж байгуулах замаар ойролцоох сум, суурин газрын эрчим хүчний хангамжийг сайжруулах техникийн боломж бүрдсэн. Гэсэн хэдий ч төслийг хэрэгжүүлэхдээ станцын үндсэн тоноглолуудыг өөр өөр улс орноос нийлүүлснээс станцын хэвийн ажиллагааг хангахад тодорхой хүндрэл гарсаар байна.

6.Улаанбаатарын дулааны сүлжээ /УБДС/ хувьцаат компани

Тус компани дээр 1997-2000 онд Азийн хөгжлийн банкны 9,9 сая ам.долларын хөрөнгөөр Эрчим хүчний хэмнэлтийн төсөл хэрэгжсэн бөгөөд 1997 оноос 29,9 сая зээлжих тусгай эрхийн хөрөнгөөр Дулааны үр ашгийн төсөл хэрэгжиж байна.

Эрчим хүчний хэмнэлтийн төсөл хэрэгжсэнээр Улаанбаатарын дулааны шугам сүлжээний усны алдагдал ихтэй байсан 6 км төв шугамыг сольж, хэрэглэгчдийн дулааны бодит хэрэглээг зөв тогтоох боломж бүрдэж сүлжээний насосуудын найдвартай ажиллагаа дээшилж, насосны эрчим хүчний хэрэглээ буурсан. Мөн усны алдагдал багассанаар нэмэлт усны зарцуулалт 1997-2001 онд жилд 1,6 сая.тонноор буюу 400,0 гаруй сая төгрөгөөр хэмнэгдэх боломж бүрдсэн юм.

Дулааны эрчим хүчний тооцоонд өндөр нарийвчлалтай тоолуур ашигласнаар хэрэглэгчдийн дулааны зардал жилд 4,7 тэрбум төгрөгөөс 8,3 тэрбум төгрөгөөр багасч хэрэглэгчдэд энэ хэмжээний хөнгөлөлт гарч байгаа тооцоотой байна. 

“Дулааны шугам сүлжээ” компани дээр одоо хэрэгжиж байгаа Дулааны үр ашгийн төслийн үр дүнгийн талаар дурьдвал:

ДЦС-уудын нийт 2000тн/цагийн дотоод хэрэглээг сүлжээний ачааллаас чөлөөлж, 150Гкал/цагийн дулааны ачаалал бүхий хэрэглэгчийг шинээр холбох эх үүсвэрийг гаргаж, станцуудад сүлжээний горим барилт сайжирч, өгөх болон буцах усны температурын хэлбэлзэл тогтворжиж, тоноглолын найдвартай ажиллагаа дээшлэн дулааны эрчим хүчний хангамжийн чанар сайжирсан.

Улаанбаатар хотын хэрэглэгчдийн сүлжээнд гарч буй усны алдагдлыг хянах замаар усны алдагдлыг бууруулах, дулааны эрчим хүчийг хэрэгцээндээ тохируулж ашиглах боломж олгосноор хэмнэлт гаргах, дулааны хангамжийг эх үүсвэрээс хэрэглэгч хүртэлх сүлжээнд автоматаар тохируулга хийх, хувьсах горимоор ажиллах үндсэн нөхцөл бүрдсэн.

Агаарын температурыг мэдэрч хэрэглэгчийн дулааны хэрэглээг автоматаар тохируулах, хэрэглэсэн дулааныг өндөр нарийвчлалтай хэмжих, дулааны хангамжийн доголдлыг диспетчерийн хяналтаар шууд илрүүлэн автоматаар удирдаж зохицуулах боломжтой болж байна.

Салбар шугамуудыг өргөтгөж түүний нэвтрүүлэх чадварыг нэмэгдүүлснээр халаалтын чанар сайжирч, усны алдагдалыг багасгах ач холбогдолтой юм.


7.Эрчим хүчний салбарт хэрэгжиж буй бусад төслүүд


А.Эрчим хүчний хөтөлбөр-1 төсөл


Төвийн бүсийн цахилгаан дамжуулах сүлжээ /ТБЦДС/ болон Диспетчерийн үндэсний төв /ДҮТ/-д Германы сэргээн босголт, хөгжлийн банкны 12,6 сая еврогийн хөрөнгөөр дээрх төсөл хэрэгжиж байна. Төслийн хүрээнд Диспетчерийн үндэсний төвд Төвийн эрчим хүчний системийн ачааллыг тохируулах хяналтын СКАДА системийг шинээр байгуулснаар орчин үеийн техник, технологийн шаардлагыг бүрэн хангасан, компьюторын удирдлага бүхий иж бүрэн систем бий болно. Мөн төвийн бүсийн цахилгаан дамжуулах сүлжээнд ДЦС-3, ДЦС-4-ийн 110 кВ-ын тосон таслуур болон гүйдлийн 27 ш трансформаторыг  шинэчилж Эрчим хүчний сургалтад ашиглах тоног төхөөрөмжүүд нийлүүлэгдэнэ. Энэ төсөл хэрэгжсэнээр төвийн бүсийн ачааллыг оновчтой тохируулан түүгээр дамжуулан станцуудын эдийн засгийн үр ашгийг дээшлүүлэх, цахилгааны тасралт саатал гарсан үед системийн найдваржилтийг хангах үйл ажиллагаа сайжирна. 


Б.Түгээх сүлжээний алдагдал бууруулах төсөл


Дэлхийн банкнаас эрчим хүчний салбарт авч байгаа анхны томоохон төслийн зээлээр /30 сая ам.доллар/ хэрэгжиж байгаа энэ төслөөр Улаанбаатарын цахилгаан түгээх сүлжээ /УБЦТС/ ХК болон  Дорнод, Өмнөговь, Хөвсгөл, Сүхбаатар, Говь-Алтай, Баянхонгор аймгуудын төвийн түгээх сүлжээнүүдийн цахилгаан дамжуулах агаарын шугам, дэд станцуудын 35-50 хувийг шинэчилж хэрэглэгчдийг бүрэн тоолууржуулах ажил хийгдэж байгаа бөгөөд ингэснээр  техникийн ба арилжааны алдагдлыг бууруулан найдвартай ажиллагааг дээшлүүлж, орлого цуглуулалтыг сайжруулснаар компаниудын санхүүгийн чадавхи дээшлэнэ. Төсөл хэрэгжсэний дараа Улаанбаатарын цахилгаан түгээх сүлжээ ХК-д жилд урьдчилсан тооцоогоор 4,5 тэрбум, аймгуудад 1,0 тэрбум орчим төгрөгөөр орлого нь нэмэгдэх боломж бүрдэнэ. 


В. Тайширын усан цахилгаан станцыг барих төсөл 


Төслийг Арабын эдийн засгийн хөгжлийн Кувейтын сангаас 20,0 сая ам.доллар, Арабын Нэгдсэн Эмират Улсын хөгжлийн Абу-Даби сангаас 13,0 сая ам.долларын санхүүжилтээр хэрэгжүүлж байна. 11 мВт-ын хүчин чадалтай тус станцыг 2007 онд ашиглалтад оруулахаар төлөвлөн ажиллаж байна.

Энэ төсөл хэрэгжсэнээр эрчим хүчний төвлөрсөн системд холбогдоогүй, дизель станцтай Говь-Алтай, Завхан аймгийн төв болон зарим сумд эрчим хүчний төвлөрсөн эх үүсвэрт холбогдоно. Өртөг зардал ихтэй дизель станцыг халж, улсын төсвөөс жил бүр олгож байгаа 4,0 тэрбум орчим төгрөгийн алдагдлын татаас хэмнэгдэнэ.


Г.Дөргөний усан цахилгаан станцыг барих төсөл


12 мВт-ын хүчин чадалтай Дөргөний УЦС-ыэ төслийг БНХАУ-ын Шанхайн СФЕКО групп 26,5 сая ам.долларын хөрөнгө оруулалтаар гүйцэтгэж түлхүүр гардуулах нөхцөлөөр 2006 онд ашиглалтад оруулахаар ажиллаж байна. 

Станц ашиглалтад орсноор Баян-Өлгий, Увс, Ховд гэсэн баруун 3 аймгийн эрчим хүчний хангамж сайжирч, эрчим хүчний хямд, дотоодын эх үүсвэртэй болж, жил бүр импортоор авах эрчим хүчний төлбөрт зарцуулж байгаа 1,5 сая ам.долларын хөрөнгийг хэмнэх боломж бүрдэнэ. 


Нүүрсний салбарт зээлийн хөрөнгөөр хэрэгжсэн төслүүдийн талаар: 


1996-2004 онуудад гадаад орон, олон улсын байгууллагын 146,5 сая ам.долларын хөнгөлөлттэй зээлийн хөрөнгөөр тус салбарт “Монгол нүүрс”, “Багануур, Шивээ-Овоогийн нүүрсний уурхайг хөгжүүлэх” төслүүд амжилттай хэрэгжсэн.


Багануур хувьцаат компани:


Дэлхийн банкны 36,6 сая ам.доллар /”Монгол нүүрс” төсөл/, Японы Олон улсын хөгжлийн агентлагийн 2422,0 сая иенийн зээлийн хөрөнгө /МОN-Р4 төсөл/-өөр Багануурын уурхайн шинэчлэлийн төслийг 1996-2002 онд амжилттай хэрэгжүүлсэн.

          Төслийн хүрээнд уурхайн төмөр замын тээвэртэй хөрс хуулалтын системийг автотээвэртэй технологиор сольж, тус бүр нь жилд 2.0 сая тонн нүүрс бутлан ачих хүчин чадалтай технологийн 2 дамжлага шинээр барьж, уул-тээврийн үндсэн тоног төхөөрөмжийг шинэчлэн чухал шаардлагатай сэлбэг материал, нүүрсний чанарын болон байгаль орчны хяналтын лаборторийн тоноглол нийлүүлэгдэж, байгаль орчны менежментийг сайжруулах, компанийн удирдлага, бүтэц зохион байгуулалт, санхүү бүртгэл, мэдээллийн системийг зах зээлийн шаардлагад нийцүүлэх, аудитын үйлчилгээг нэвтрүүлэх зэрэг ажлууд хийгдсэн.


Шивээ-Овоо хувьцаат компани


“Багануур, Шивээ-Овоогийн нүүрсний уурхайг хөгжүүлэх” төслийг 2 үе шаттай /МОN-Р4 ба МОN-Р5 зээлийн гэрээ/-гаар Шивээ-Овоо ХК-д хэрэгжүүлсэн. 


Шивээ-Овоогийн нүүрсний уурхайн жилийн хүчин чадлыг 2 сая тоннд хүргэх өргөтгөл, шинэчлэлийн төслийг Япон Улсын Засгийн газрын 7703,0 сая иенийн хөнгөлттэй зээлийн хөрөнгөөр 1998 оноос эхлэн хэрэгжүүлж одоо дуусах шатандаа /2005 онд бүрэн хэрэгжиж дуусна/ ороод байна.

Төслөөр уул-тээврийн үндсэн тоног төхөөрөмжүүд, нүүрсний чанарын, байгаль орчны, усны хяналтын лаборатори, холбооны тоног төхөөрөмж нийлүүлэгдэн ус шүүрүүлэлтийн нэг, хоёрдугаар эгнээний цооногууд, коллекторын шугам, жилд 2,0 сая тонн нүүрс бутлан ачих хүчин чадалтай иж бүрэн байгууламж болон Чойр-Шивээ-Овоогийн 110 кВ-ын цахилгаан дамжуулах агаарын шугам, дэд станц, уурхайн гадаргуугийн барилга байгууламж барьж ЭШ-25/90 маркийн алхагч экскаваторын угсралтын ажлыг гүйцэтгэсэн юм. 

Хоёр.Тусламжийн хөрөнгөөр хэрэгжсэн төслүүдийн талаар

Түлш, эрчим хүчний салбарт 1990 оноос хойш нийт 174,0 сая долларын тусламжийн хөрөнгөөр цаг үеийн нэн шаардлагатай байсан 50 гаруй төсөл, арга хэмжээ хэрэгжсэн байна. 

Эрчим хүчний салбарт Японы Засгийн газрын буцалтгүй тусламжийн хөрөнгөөр ТЭЦ-4-ийн утааны фильтерийг сайжруулах, тоосны шугам хоолойн элэгдлийг багасгах, үнс зайлуулах системийг найдваржуулахад 14.0 сая ам.долларын, 172 сумын төвийн дизель станцыг шинэчлэхэд 37,8 сая ам.долларын, малчдад зориулж 62 кВт-ын 11170 нарны эх үүсгүүр нийлүүлэхэд 3.6 сая ам.долларын, АНУ-ын буцалтгүй тусламжийн 50.7 сая ам.долларын хөрөнгөөр Станцууд нүүрсний уурхайнуудад сэлбэг, тоног, төхөөрөмж болон 1995-1996 оны өвлийн ачааллыг давахад шаардлагатай материал тоноглол авахад, ХБНГУ-ын техникийн тусламжийн 8.0 сая ам.долларын хөрөнгөөр Эрчим хүчний салбарт ажиллагсадын сургалтыг сайжруулах төслийг хэрэгжүүлэх зэрэг томоохон төсөл, арга хэмжээг хэрэгжүүлсэний дээр цаг үеийн шаардлагатай станц, уурхайнуудын өвлийн ачааллыг давах, шинэ эх үүсвэр болон сэргээгдэх эрчим хүчний чиглэлийн төслийн техник эдийн засгийн үндэслэлийг боловсруулахад тусламжийн хөрөнгийг голлон зарцуулсан. 

Эрчим хүчний салбарт авсан тусламжийн үр дүнд эрчим хүчний үйлдвэрүүдийн найдвартай ажиллагаа сайжирч, салбарыг зах зээлийн харилцаанд шилжүүлэхэд шаардлагатай нөхцлүүд бүрдсэн юм. 

Нүүрсний салбарт Япон, АНУ-ын Засгийн газрын буцалтгүй тусламжийн хөрөнгөөр Багануур, Шарын голын болон бусад уурхайд олон тооны хүнд даацын автосамосвол, бульдозер, тэдгээрийн сэлбэг хэрэгсэл, бусад материал авсан байна. Эдгээр тусламжийн хөрөнгийг авч ашигласнаар уурхайнуудаас станцуудад нүүрс нийлүүлэх ажиллагаа тасалдахгүй байх нөхцөл бүрдсэн бөгөөд үүгээрээ маш чухал ач холбогдолтой болсон юм. 


Дөрөв.Түлш, эрчим хүчний салбарт хэрэгжсэн төслийн талаарх дүгнэлт, санал:


Түлш, эрчим хүчний салбарт 1990 оноос хойш гадаад орон, олон улсын байгууллагын  зээлийн болон тусламжийн хөрөнгөөр хэрэгжүүлсэн төсөл, арга  хэмжээний үр дүнд  салбарын үйлдвэрүүдийн  найдвартай ажиллагаа дээшилж бүтээгдэхүүн үйлдвэрлэлийн хэмжээ,үр ашиг нэмэгдсэн нь нэн чухал ач холбогдолтой болжээ.

          Эрчим хүчний салбарын хэмжээнд хэрэгжүүлсэн төсөл арга хэмжээний дүнд гарсан зарим гол үзүүлэлтүүдээс дурьдвал:

1995 онд эрчим хүчний салбар 2486.0 сая квт.цаг цахилгаан үйлдвэрлэн 23.0 хувийг нь дотоод хэрэгцээндээ  ашиглаж байсан бол 2004 онд  3296.0 сая кВт.цаг цахилгаан үйлдвэрлэн, дотоод хэрэгцээндээ 18.9 хувийг ашиглах болсон.

         Эрчим хүчний хямралтай байсан үед төвийн бүсээр жилд 380 гаруй сая кВт.цаг эрчим хүчийг импортоор авахад 16,0 орчим сая доллар зарцуулж байсан бол 2004 оны байдлаар импортын цахилгааны хэмжээг жилд 130.0 сая кВт.цаг болгон 3 дахин бууруулж 3,9 сая ам.долларыг импортын цахилгааны төлбөрт төлсөн байна.

         Эрчим хүчний үйлдвэрүүдийн дүнгээр үйлдвэрлэлийн осол, аваар саатлын тоо эрс буурч хэрэглэгчийг эрчим хүчээр хязгаарлах, таслах зөрчил дутагдал арилж байна. 1993 онд нийт 217 удаагийн цахилгааны тасралт гарч хэрэглэгчдийг хэсэгчилсэн байдлаар 49,5 сая кВт.цаг цахилгаанаар хязгаарлалт хийдэг байсан бол 2003 онд нийт 15 удаагийн тасралт гарч  хагас сая хүрэхгүй кВт.цаг цахилгаанаар хязгаарлан тасралтын тоо 15 дахин, хязгаарласан эрчим хүчний хэмжээ бараг 100 дахин буурсан тооцоотой байна.

         Цахилгаан станцуудын аваараас болдог зогсолт, саатал буурсны үр дүнд  1991 онд 42,0 мянган тонн мазут зарцуулдаг байсан бол 2004 онд мазутын зарцуулалт 8 дахин буурч 4,9 мянган тонныг хэрэглэсэн байна. 

         Нүүрсний салбарт хэрэгжүүлсэн багц төслүүдийг хэрэгжүүлснээр гарсан үр дүнгээс заримыг нь дурьдвал:

         Нүүрсний уурхайн үйл ажиллагаа найдваржин улс орны түлшний хэрэгцээг тасралтгүй, найдвартай хангах болсон. Дулааны цахилгаан станцуудын технологийн шаардлагыг харьцангуй хангасан нүүрс нийлүүлэх нөхцөл бүрдсэн.

Төвийн бүсийн нүүрсний хангамж сайжирч, дулааны цахилгаан станцуудын нүүрсний нөөцлөлт нэмэгдэн өвлийн их ачааллыг давахад түлшний хангамжаас үүсдэг хүндрэл бүрэн арилсан. Нүүрсээр зөвхөн дотоодын хэрэгцээг хангаад зогсохгүй, гадаадад нүүрс экспортлох боломж бүрдсэн.

         УИХ-аар баталсан “Эрчим хүчний нэгдсэн систем” хөтөлбөрийн дагуу Монгол Улсад бие дааж ажиллах чадвартай, төрөл бүрийн эх үүсвэрийн эрчим хүчээс бүрдсэн, найдвартай, тогтвортой, өсөн нэмэгдэх цахилгаан эрчим хүчний хэрэгцээг бүрэн хангаж чадах системийг буй болгохын тулд өнөөгийн хэрэгжүүлж байгаа төслүүдийг бүрэн хэрэгжүүлж дуусгахаас гадна шинээр зарим төсөл, арга хэмжээг хэрэгжүүлэхээр төлөвлөж байна. Үүнд:

          1.Төвийн сүлжээний 110/220 киловольтын үндсэн дамжуулагч сүлжээний техникийн найдвартай байдлыг сайжруулах чиглэлээр Швед улсын Засгийн газрын хөнгөлөлттэй зээлийн хөрөнгөөр төсөл хэрэгжүүлэх

          2.Монгол улсын эрчим хүчний системийн бие даасан ажиллагааг хангахад чиглэсэн шат дараалсан арга хэмжээ авах, үүний тулд эрчим хүчний эх үүсвэрийн бүтцийг өөрчлөх. Энэ зорилтыг хэрэгжүүлэхийн тулд гүйдэл тохируулах чадавхитай 100-150 мегаваттын усан цахилгаан станцыг Орхон эсвэл Эгийн гол дээр барихаар Засгийн газрын үйл ажиллагааны хөтөлбөрт тусгагдсан зорилтыг хэрэгжүүлэх

          3.Дарханы дулааны цахилгаан станцын өргөтгөл /30 мВт/-ийг хийх

         4.Говийн өмнөд бүсийн ашигт малтмалын ордуудыг ашиглахтай холбогдон шинээр бий болохоор төлөвлөгдөж байгаа цахилгааны хангамжийн асуудлыг шийдвэрлэх чиглэлээр зохистой байрлал бүхий газар шинэ цахилгаан станц  барих 

          5.Нар салхины эрчим хүчний эх үүсвэрийг ашиглах замаар хөдөөгийн алслагдсан сум, суурин газрыг эрчим хүчээр хангах, “100000 нарны гэр” хөтөлбөрийг хэрэгжүүлж дуусгах зэрэг төсөл арга хэмжээг хэрэгжүүлэхээр ажиллаж байна. 

          Цаашид  түлш, эрчим хүчний  салбарт хувийн  хэвшлийн оролцоог өргөтгөн, төрийн өмчийн оролцоотой  болон төрийн өмчийн нүүрсний  уурхай, цахилгаан дулааны түгээх сүлжээнүүдийг хувьчлах, арилжааны хэлбэрт шилжүүлэх чиглэлийг баримтлан энэ хэмжээгээр тус салбарт гадаад орон олон  улсын байгууллагын зээлийг аль болох багасгах, үүний зэрэгцээ гадаад, дотоодын хувийн хөрөнгө оруулалтыг салбарт оролцуулах нөхцөл, сонирхолыг бүрдүүлэхэд чиглэсэн эрх зүйн болон эдийн засгийн орчинг бүрдүүлэхэд анхаарч ажиллаж байна.

          Эрхэм гишүүд ээ.

          Түлш, Эрчим хүчний салбарт хэрэгжүүлж буй төсөл арга хэмжээний үр дүнг дээшлүүлэхэд чиглэсэн зарим асуудалд Улсын Их хурлын гишүүдийн анхаарлыг хандуулахыг хүсч байна.

          Дамжуулан зээлдэх гэрээний хүүг салбарын онцлогтой уялдуулан тогтоох. Одоо хэрэгжиж  байгаа  болон  хэрэгжсэн зарим  төслүүдийн дамжуулан зээлдэх гэрээний  хүүг өндөр тогтоосон хэдий ч энэ хүүгийн зардлыг хангахуйц зохистой үнэ тарифийг  тухай бүр зохицуулан  мөрдүүлж  чадахгүй  байсан нь тус салбарын үйлдвэрүүдэд хэрэгжсэн төслийг үр ашигт сөргөөр нөлөөлж, үндсэн зээлийн болон  хүүгийн  төлбөрийг хугацаанд нь барагдуулахад хүндрэл учруулж байна.  

          Төслийн дотоодын эх үүсвэрт шаардлагатай хөрөнгийг төсөвт бүрэн тусгах. 2001 онд салбарт хийгдсэн бүтцийн өөрчлөлтийн дүнд үйлдвэрүүд ашигтай ажиллах болж авсан зээлийнхээ дотоодын эх үүсвэрийн тодорхой хэсгийг өөрсдөө гаргаж байгаа хэдий ч ДЦС-4-ийн II шатны шинэчлэлийн болон Дэлхийн банкны түгээх сүлжээний алдагдлыг бууруулах зэрэг төслүүдийн хувьд дотоодын эх үүсвэрт шаардлагатай улсын төсвөөс гаргах хөрөнгө дутагдсаар байна. 

          Засгийн газраас зээлийг дамжуулан зээлдэхдээ валютын ханшны эрсдэлийн зарим хэсгийг Засгийн газар хариуцах. Ханшны алдагдлын зөрүүнээс хэдэн зуун саяаас хэдэн тэрбум төгрөгийн алдагдал хүлээх болж байгаа нь үйлдвэрүүдийн санхүүгийн байдалд сөргөөр нөлөөлж байгаа юм. 

          Гадаад орон олон улсын байгууллагын зээлийн хөрөнгөөр хэрэгжсэн төслийн үр дүнг дээшлүүлэх, авсан зээл, түүний хүүг зээлийн гэрээний хуваарийн дагуу төлөх нөхцөл нь тухайн үйлдвэр ашигтай ажилласнаар бүрдэх билээ.  Иймд Түлш, эрчим хүчний үйлдвэрүүдэд авсан зээл, зээлийн хүүг гэрээ хуваарийн дагуу төлөх боломжийг хангахуйц зохистой үнэ, тариф тогтоох асуудал ихээхэн чухал байгаг та нөхдөд толилуулж байна.  

           Анхаарал тавьсанд баярлалаа. 


  Д.Лүндээжанцан: За Очирхүү гишүүнд баярлалаа. За ингээд асуулт асуух гишүүд нэрээ ирүүлье. 



Мэдээлэл хийх ажлын хэсэг ирсэн хүмүүсийг танилцуулъя. Түлш, эрчим хүчний дэд сайд С.Мэндсайхан, Төрийн нарийн бичгийн дарга Т.Цэрэнпүрэв, Эрчим хүчний бодлого, зохицуулалтын газрын дарга Б.Бадрал, Түлшний бодлого, зохицуулалтын газрын дарга З.Төмөрбаатар, Эдийн засаг, мэдээлэл, хяналт, шинжилгээ, үнэлгээний газрын дарга Ч.Саранжав, Эдийн засаг, хөрөнгө оруулалтын хэлстийн дарга П.Гансхүү, Хамтын ажиллагааны хэлтсийн дарга Л.Ганбат, Эдийн засаг, мэдээлэл,хяналт, шинжилгээ, үнэлгээний газрын ахлах мэргэжилтэн З.Хаянхярваа, Эрчим хүчний зохицуулах газрын дарга Р.Ганжуур, Эрчим хүчний судалгаа, хөгжлийн төвийн орлогч дарга А.Тлейхан, Улаанбаатар цахилгаан түгээх сүлжээ компаний гүйцэтгэх захирал Д.Бассайхан, Улаанбаатар дулааны сүлжээ компаний гүйцэтгэх захирал Ц.Баасанжав, Дулааны 4-р цахилгаан станцын гүйцэтгэх захирал Ц.Баярбаатар, Дулааны 3-р цахилгаан станцын гүйцэтгэх захирал Н.Мягмарсүрэн, Дарханы дулааны цахилгаан станцын дарга Б.Мандалбаяр, Багануурын уурхайн гүйцэтгэх захирал Д.Дамбапэлжээ, Шивээ-Овоо уурхайн гүйцэтгэх захирал О.Шагдаржав нар оролцож байна. 


За ингээд асуулт асуух гишүүд Гончигдорж, Гүндалай, Саираан, Эрдэнэсүрэн, Одончимэд, Сүхбаатар, Занданшатар, Санжмятав, Адъяа, Идэвхтэн, Отгонбаяр, Цэнгэл, Баярсайхан, Жаргал, Буд нараар асуух асуултыг тасалж байна. За Гончигдорж гишүүнийг асуултаа асуухыг урьж байна. 
Р.Гончигдорж: Баярлалаа. Түлш, эрчим хүчний салбар дахь бодлого хэрэгжилтийн үйл ажиллагааны талаар дэлгэрэнгүй мэдээлэл сонслоо, мэдээлэл өгсөнд баярлалаа. 

Минийх ганцхан асуулт л даа, энд Төвийн бүсийн цахилгаан дамжуулах сүлжээ болон Диспетчерийн үндэсний төвд Германы Сэргээн босголтын хөгжлийн банкны 12.6 сая еврогийн хөрөнгөөр хэрэгжиж байгаа гэдэг талаар мэдээлсэн байна. Ингээд Диспетчерийн үндэсний төв, Төвийн эрчим хүчний системийн ачааллыг тохируулах хяналтын скала системийг шинээр байрлуулснаар орчин үеийн техник технологийн шаардлагыг бүрэн хангасан компьютерийн удирдлага бүхий иж бүрэн систем бий болно гэсэн ийм мэдээлэл байна л даа. 

Надад байгаа жижигхэн мэдээллээр бол эний гүйцэтгэлд дээр Түлш, эрчим хүчний газар гэж байхад гэрээ байгуулсан Германы нэг байгууллага байна. Тэр байгууллага дээр өнөөдөр ямар асуудал үүсч байгаа вэ гэхээр энэ газар яам болсон учраас энэ гэрээг өөрчлөх ёстой гээд. Өөрчлөгдөж байгаа гэрээ нь бол харилцагч Монголын талыг зөвхөн өөрчлөх, солих тухай, өөрчлөх төдийгүй доторх гэрээний үндсэн агуулгууд, үндсэн нөхцөл болзлуудад өөрчлөлт орохоор ийм асуудал тавиад байна. Тийм учраас энд бол гайхаж байна гэж байна л даа. Тэгэхээр зэрэг энэ талаар нэгдүгээрт тайлбар өгөөчээ энийг хариуцаж байгаа улсуудаас нь. Хэрэв энд шууд бэлэн тайлбар боломжгүй бол сүүлд нь өгч болох байх. 

Хоёрдугаарт ерөөсөө манай энэ салбарт бол хамгийн их хөрөнгө оруулалт хийгдэж, хамгийн их гүйцэтгэл явагдаж байгаа газруудад энэтэй төстэйгээр аль нэг этгээдтэй гүйцэтгэлийн болон бусад гэрээ хэлэлцээрүүд байгуулагдаад тэгээд газар яам болж хувирсантай холбогдуулж гэрээг шинэчлэх ёстой шаардлагууд хэр гарч байгаа юм бэ. Энэ дээр гэрээний үндсэн агуулга, болзол бүх юм нь тогтвортой байдлаар хангагдаж чадаж байгаа юу. Эсвэл энэ нөхцөл байдлаар гэрээний анхны болзлууд өөрчлөгдөж хийгдсэн тооцооллууд болон бизнес төлөвлөгөөнүүд нь өөрчлөгдөхөөр тийм дорвитой нөлөө гарахаар шалтгаан, шаардлагууд үүсээд байгаа юу, үгүй юу. Мөн Сангийн яамны оролцоо энэ дээр байхгүй байсан зарим зөвшөөрлийн систем Сангийн яамны зөвшөөрөл хэрэгтэй болдог. Тухайлбал миний түрүү дурдсан гэрээ нь дээр. Ийм мэдээллүүд байна л даа. Энэ дээр нэг тайлбар өгөхгүй юу гэсэн юм байна. 

Хоёрдугаарт нь хурал даргалагч аа, Баярсайхан бид хоёр хоёулахнаа байсан шүү эхлээд. Тэгээд компьютер дээр ажиллаж байхад Баярсайхан сайдаа нэр хойшилчихлоо, нэрийг өгчихөөрэй гэж байсан. Тэрийг анхааралдаа аваач. 

Д.Лүндээжанцан: Мэдээлэл дээр ингээд байгаа юм, яагаад гэхээр схемүүд явуулахаар ингээд нааш цаашаа будилаад байдаг. Түрүү Гүндалай гишүүн өдрөөс хойш гомдол гараад байгаа юм л даа. Одоо яах гэхэв ийм юм байхаас. Дэгээрээ л явъя. Ажлын хэсэг хариулъя. 

Т.Очирхүү: Тэгэхээр Дэд бүтцийн яам гэж байгаад Түлш, эрчим хүчний ерөнхий газар гэж байсан. Өмнө нь бол Түлш, эрчим хүчний удирдах газар гээд гадаадын зээл тусламжийн төслийн үйл ажиллагааг зохицуулах, Монгол Улсын Засгийн газрын өмнөөс захиалагч юмуу, Монголын Улсын талыг төлөөлж оролцох ийм гэрээнүүд байжээ. Тэгэхээр одоо Түлш, эрчим хүчний ерөнхий газар бол УИХ-ын шийдвэрээр татан буугдаад ингээд нилээн функцүүд нь ТЭХЯ-нд ирсэн. Тэгэхээр одоо Сангийн яамтай яриад гэрээний Монголын талын хариуцагчийг шинэчлэх ийм ажлуудыг хийж байгаа. Энэ дээр 2-3 ажлуудыг хийчихээд байна. 

Нэгдүгээрт нь Түлш, эрчим хүчний ерөнхий газарт зохицуулалттай байсан нилээн хэдэн төслүүдийг яг хэрэгжүүлж байгаа компаниуд дээр нь өгч дамжуулан зээлдэх гэрээ хийгээд тэртээ тэргүй зээлээ тэндээс төлөгдөх учраас тэр газруудад нь өгч тараасан. Одоо ТЭХЯ болон манай судалгаа хөгжлийн төв гэж Түлш, эрчим хүчний ерөнхий газрын суурь дээр байгуулагдсан ийм байгууллага байгаа юм. Энэ байгууллага дээр томоохон хэмжээний төслүүд хэрэгжихээр хяналтанд ингээд байж байна. Тэд төсөл, хөтөлбөрийн нэгж ийм зохицуулах алба байгаа юм. Тэр дээр ямар юмнууд байна вэ гэхээр Тайшир, Дөргөний УЦС байгаа юм. Мөн дээр нь томхон хэмжээний нилээн олон салбар, олон эрх ашиг хөндсөн ийм төслүүд үлдсэн. Ихэнх нь бол төслийг хэрэгжүүлэх нэгждээ шилжсэн. 

За бусад донор орнуудтай юмуу, донор талуудтай гэрээ хэлэлцээрийг хийхдээ ер нь төслүүд дээр өмнө нь барьж байсан зарчмыг харьцангуй барих ийм л нөхцөлүүд одоогоор байгаа. 

Дэлхийн банкны ганц нэг төсөл дээр Монгол Улсын Засгийн газрын төслийн санхүүжилт дутагдалтай яваад ингээд төсөл гүйцэтгэх хугацаа нь алдагдаж байгаа учраас Дэлхийн банктай энэ чиглэлээр тусгай хэлэлцээр байгуулж  хэлэлцэж, ярьж байгаа гэдгийг л хэлэх байна. Тэгээд  Төвийн бүсийн цахилгаан дамжуулах сүлжээ, Диспетчерийн үндэсний төв дээр миний саяын хэлсэн тэр Түлш, эрчим хүчний ерөнхий газартай холбогдсон үүрэг, функцүүд өөрчлөгдөнө. 

Гэрээтэй нь холбогдсон тодорхой өөрчлөлтүүдийн талаар манай Төрийн нарийн бичгийн дарга хариулна. 

Т.Цэрэнпүрэв: Тэгэхээр Төвийн бүсийн цахилгаан дамжуулах сүлжээ болон Диспетчерийн үндэсний төв дээр хэрэгжиж байгаа Эрчим хүчний хөтөлбөр 1 гэсэн төсөл буюу скада-гийн төсөл нь бол яг л одоо нөхцөл нь хэвээрээ явж байгаа. Ганцхан энэ компани манай талаас захиалагч нь Түлш, эрчим хүчний ерөнхий газар байсан. Энэ ерөнхий газар татан буугдснаар захиалагч нь Диспетчерийн үндэсний төв гэсэн компани дээрээ шилжсэн гэрээ нь. Тэгэхээр тэр зээлийн гэрээний үндсэн агуулга өөрчлөгдсөн юм бол байхгүй. Тэгэхээр ямар ч гэсэн миний мэдэж байгаагаар манай яам нь дээр энэ асуудлаар яригдсан юм байхгүй. Гэрээний нэмэлт ажил гээд тэр нь бол өнгөрсөн Засгийн газрын үед яригдаад Их Хурлаар ороод батлагдаад явж байгаа тэр асуудлыг хэлж байгаа юм болов уу. Таньд би энэ талаар тодорхой мэдээлэл гаргаж хүргүүлье. 

Д.Лүндээжанцан: Гүндалай гишүүн асуултаа асууя. 

Л.Гүндалай: Баярлалаа. Нэгдүгээр асуулт бол Дөргөний УЦС-ын талаар нилээд ярьлаа. Тайхарын УЦС дээр Хятадын талаас хөрөнгө оруулна гэсэн байх юм, тэгсэн мөртлөө энэ хөрөнгө оруулалт нь зээл юмуу, юу юм сайн мэдэгдсэнгүй. Ямар ч л байсан Хятадын тал хөрөнгө оруулах юм байна. Энэ нь хувийн станц байх юмуу, эсвэл хөнгөлөлттэй зээл, ямар журмаар явж байгаа юм тэрийг нэг хариулмаар байна. 

Нэг асуудал дээр эргээд харахад энэ Улаанбаатар хотын утааг яая гэж бодож байна, Улаанбаатар хотын утаа бол үнэхээр хүний эрүүл мэндэд маш хортой ийм гэр хорооллын ч гэх юмуу янз бүрийн утаа холилдсон, машины утаа нийлсэн ийм утаа энд хүмүүсийн эрүүл мэндийг бохирдуулж хордуулж байна. Энэ бол эрчим хүчтэй холбоотой. Дулаан гаргах гэж л энэ хүмүүс чинь нүүрс түлээд байгаа. Тэгэхээр манай энэ сүлжээтэй холбоотой. Улаанбаатарын хотын гэр хорооллын асуудлууд энэ утааг багасгах дээр ямар нэгэн анхаарал тавьж байна уу танай яамтай ч гэсэн энэ холбоотой байх. Жилийн жилд л утаа улам нэмэгдэж байгаа, гэр хороолол улам нэмэгдэж байдаг. Yүнийгээ дагаад амьсгалын замын өвчин маш их нэмэгдэж байна. 3, 4 дүгээр хороолол, 6-р бичил хороолол ер нь энэ Улаанбаатарын хойд талын байшингуудын хүн амын, ер нь тэр гэр хороололд байгаа хүмүүсийн ч гэсэн эрүүл мэндэд маш муугаар нөлөөлж байна. Энийг бид мартаж орхиод байх юмаа, улаан нүдэн дээр харагдаад байхад яагаад энийг чинь янзалдаггүй юм бэ. Төр, засгийн удирдлагууд нь урагшаа Богд ууландаа очоод суучихдаг. Тэгээд мэдээж тэр Богд ууланд чинь энэ утаа очихгүй байгаа. Тэгэхээр ерөөсөө энэ ард түмнийхээ яаж амьдарч байгааг харж мэдэхгүй байх шиг байна. Тэр хүмүүсийг ер нь энэ сайд нар ч гэсэн дагуулж энэ хойшоо очиж үзүүлмээр байна, харуулмаар байна, амьсгалуулмаар байна, амьдруулдаг ч юмуу тийм арга хэмжээ авах нь чухал байх. 

Сайдын мэдээллийг сонсож байхад бол нилээд их зээл тусламж авсан, тэрийгээ яаж зарсан талаар, үр дүнгийн талаар ярьж байх шиг байна. Гол нь энийгээ би таныг товчхон яриад, аль эсвэл энийгээ материалаар Их Хурлын гишүүдэд уншуулахаар өгчихөөд гол нь тулгамдсан асуудлууд энийг яаж шийдэх вэ дээрээ түлхүү ярьсан бол их үр дүнтэй байх байлаа гэж дараа таныг энэ зүйл дээрээ анхаараасай гэж хүсч байна. 

Тулгамдсан асуудлууд манайд их байна. Зээл, тусламжийн 20.0 хувийг Монгол Улс энэ түлш, эрчим хүчиндээ хэрэглэдэг. Тэгсэн мөртлөө онц сайн үр дүн хэзээ ч гардаггүй ийм л байдалтай байж байна бид. Монгол Улсынхаа модыг шатааж дуусч байна, модгүй болж дууслаа, модгүй болохоор усгүй болно, усгүй болохоор амьтангүй, амьдралгүй болох, цөлжилт явагдах ийм зүйлүүд гарч байна. Энэ бүхэн чинь түлш, эрчим хүчтэй их холбоотой байгаа. Тэгэхээр энэ төв суурингуудыг аль болохоор амьдралтай болгох, энд нь үнэхээр одоо суурьшилтын нягтруулах, хүмүүсийг төв сууринд ирж амьдрах амьдралын бололцоог хангах ингэснээрээ олон асуудлуудыг нэг сумаар олон туулай буудах маягаар зохион байгуулмаар байна. Зөвхөн одоо танай яам дангаараа сайжирч чадахгүй. Энэ чинь эрүүл мэнд, боловсрол, тэгээд энэ түлш, эрчим хүч, бүх дэд бүтэц эд нар чинь бүгд цогцоороо хөдөлж байж энэ улс орон чинь хөгжинө. Ганцхан зүйлийг аваад яриад байхад хангалт муутай байна. Ингэхийн тулд ялангуяа Засгийн газраас хамтарсан ямар арга хэмжээ авах гээд байгаа юм бэ гэдэг энэ дээр Засгийн газрын гишүүний хувьд та ямар бодол саналтай байна. 

Саяхан УИХ-аар түлш, эрчим хүчний салбарт байгаа үнэ цэнэтэй аж ахуйн нэгжүүд, үнэ цэнэтэй үйлдвэр, албан газруудыг хувьчлах ийм одоо зүйл яригдаад явж байна. Энэ хувьчлах асуудлыг ер нь хэр зэрэг сайн бодсон бэ. Өнөөдөр энэ үнэ цэнэтэй аж ахуйн нэгж, нүүрсний уурхай, элдэв ордуудаа хувьчлаад байдаг. Эцсийн дүн нь ерөөсөө монгол хүн авдаггүй дандаа л гадны хүн авдаг. Жишээлбэл Оюу толгой гээд байдаг яг монголд орж байгаа хөрөнгө мөнгө харагддаггүй. Энэ бол яахав тэртээ тэргүй тэр лицензийн авсан, зөвшөөрлийн авсан хүн нь авсан юм байгаа биз гэдэг. Монголчуудад унаж байгаа юм ерөөсөө харагдахгүй байгаа байхгүй юу. Гадны хүмүүс л бидний мөнгөөр, бидний толгой дээгүүр тэр хөрөнгийн биржээрээ наймаа хийгээд л олон улсын бирж дээр Айвенхо майнзийн маш их хэмжээний акцууд зарагдаж байдаг Монгол Улсад тэнд нэг ч төгрөг орж байдаггүй, олдож байдаггүй ийм байдаг. Эний жишгээр том үйлдвэрүүд маань одоо тэр Таван толгойн нүүрсний коксжих уурхай ч гэх юмуу одоо ингээд бий болох уурхай одоо байгаа Шивээ овоогийн уурхай түлш, эрчим хүчний холбоотой энэ олон уурхайнууд чинь зарагдаад хүнийх болоод монголчууд нь хамжлагат ард хэвээр үлдчих гээд байгаа юмуу. 

Мөн эрчим, хүчний салбарын хувьчлалтай холбогдуулаад бас нэг асуух зүйл байна. Энд юу гэхээр улс төрийн байдал одоо их хурцадмал байна, төр засаг маань зөвшилцөл гэдэг нэр дээр одоо ер нь сөрөг хүчингүй болчихлоо. Тэр ч байтугай сүүлийн үед Манжийн хаанд дагаар ордог гэдэг шиг МАХН-д манай Ардчилсан намын нилээд олон гишүүд бас дагаар ороод ингээд ер нь төр засаг маань нэг өнгөтэй болоод, сөрөг хүчин байхгүй болоод ийм байгаа энэ нөхцөлд энэ хувьчлалыг та ер нь яаж явуулах гээд байна. Энэ өмч хувьчлалын асуудал чинь хяналт нь дор явах ёстой. Гэтэл энэ хянах ёстой байсан сөрөг хүчин нь эрх барьж байгаа хүчин рүү бараг нэгдэж орох гээд байдаг ийм асуудлууд үүсээд байдаг. Гэтэл энэ дээр одоо өмч хувьчлалыг явуулна гэдэг бол энэ хэр зэрэг зөв зүйтэй вэ. Өмч хувьчлахад дандаа л одоо эрхтэн дархтангууд, сайд дарга нар тэгээд одоо албан тушаалтай хүмүүс, хор найруулсан хүмүүс, хахууль авсан хүмүүс л авдаг нь одоо монголын ердийн амьдрал, ердийн жишиг болсон. Гэтэл ийм төр засаг байгаа үед ийм зүйлийг шахаж оруулж ирээд ингээд олонхиороо түрүү бариад, одоо энэ чинь олонхигүй болчихсон Хувьсгалт намын 37 гишүүн дээр манай Ардчилсан нам мөн эвслээс үлдсэн тэр дагаж орж байгаа 17 гишүүнийг нэмэхэд бараг 60-аад гишүүн болж байна. Энэ 60 гишүүн бол Yндсэн хуулийг ч өөрчлөх хэмжээнд хүрсэн байгаа энэ үед ийм нөхцөлд үнэ цэнэтэй ордууд, энэ эрчим, хүчний салбаруудын тэр үйлдвэрүүдийг дагаж амархан хувьчилмааргүй юм шиг надад санагдах юмаа. Тэгэхээр энэ дээр ер нь болгоомжтой хандах нь зүйтэй болсон байх. Энэ дээр та бас өөрийнхөө санал бодлоо хэлсэн нь зөв байх. 

Ер нь энэ УИХ маань ирцгүй ч болчихож, ирц нь бүрдэхгүй бүтэн цаг хүлээдэг болж байна, Их Хурлын чуулган, байнгын хороодын хурал ерөөсөө бүтэхээ байсан бүгд мэдэж байгаа энд байгаа гишүүд бүгдээрээ амьд гэрч нь. Одоо энд ч гэсэн 10 орчим гишүүд сууж байна. Тэгэхээр энийг үр дүнтэй болгож энэ хурлын асуудлыг бас хурлын дарга, удирдаж байгаа дарга та шийдмээр байна. Миний үг хэлэхийг хааж боож болиулахдаа биш, гол нь та энэ олон гишүүдээ энд суулгачихаад ингэж ярих хэрэгтэй шүү. Иймэрхүү байгаа Их Хурал тарвал ч тарсан нь дээр байх шүү. Намайг битгий дээрээс үг хэлэх асуудал дээр янз бүрийн ярь, гишүүдээ оруулж суулгачихаад нүүр бардам үг хэлэх хэрэгтэй. Олон гишүүн чамайг хүлээж байна гэж байхгүй эд нар чинь гараад явцгаасан. 

За ингээд дараагийн асуудал бол манайд усан цахилгаан станц байгуулагдаж, баригдаж байна. Гэхдээ бүгд улирлын чанартай. Би энэ талаар зөндөө ярьж байсан. Гэтэл манай нутагт бас улирлаас хамааралгүй ажиллаж чадах, үр дүнтэй ажиллаж чадах ийм усан цахилгаан станцууд барих боломж бий. Гэтэл энэ дээр ерөөсөө ТЭХЯ-наас ямарваа нэгэн одоо дэмжлэг тусламж байдаггүй. Жишээлбэл, хувийн хэвшлийнхнийг урамшуулдаг, ийм усан цахилгаан станц баръя гэсэн хүмүүст одоо зээл, тусламж олгодог, барьцаагийн аваад ч гэсэн олгодог, хөнгөлөлттэй зээл олгодог ч юмуу ийм зүйлийг одоо хийхгүй зөвхөн л улсаас өөрсдөө төсөл гаргаад дандаа болж бүтэхгүй газар маш их хэмжээний мөнгийг үргүй устгаж байна. Одоо энэ усан цахилгаан станцуудыг хараад байхад ерөөсөө 20.0-30.0 сая доллараар бариад байна гэдэг гэтэл үнэн хэрэг дээрээ тэр нь эргээд ярихад бол яг үнэхээр үнэн шудрагаар нь барих юм бол 2-3 дахин хямдхан барих ийм төслүүдийг л тэгэж 2-3 дахин үнэтэй барьдаг, байгуулдаг. Ингээд зарим нь ихэвчлэн зээл хэлбэрээр, буцалтгүй тусламж байгаа боловч зээл хэлбэрээр Монголын ард түмний нуруун дээр үлдчихээд байна. Тийм учраас энэ усан цахилгаан станцуудыг оновчтой байрлуулах, тэр орж байгаа хөрөнгө мөнгөн дээр нь хяналт тавих, тэр зээлийг оновчтой ашиглах дээр ямар арга хэмжээ авч байгаа талаар бас мэдээлэл авмаар байна. Баярлалаа. 

Д.Лүндээжанцан: Асуултанд хариулъя. Манай Гүндалай гишүүн 10 минут ярьлаа. 

Т.Очирхүү: Тодорхой асуудлуудыг товч товч хариулаад явъя. За материалын талаар эхлээд хариулах нь зүйтэй юм шиг байна. Ер нь материалаа УИХ-ын гишүүдэд тараачихаад тэгээд унших бололцоо олгоод, тэгээд тулгамдсан асуудал дээр төвлөрсөн бол илүү зохимжтой байх гэж байна. Тэгэхээр тийм ч байж болно. Гэхдээ өнөөдөр бол энэ мэдээллийг УИХ-ын гишүүдээр дамжуулж нийт ард түмэнд хүргэж байгаа ийм систем тогтоод нилээн хэдэн жил болж байна. Тэгэхээр өнөөдөр бол УИХ-ын индэр дээрээс ард түмэнд радиогоор Түлш, эрчим хүчний салбарын зээл, тусламжийн талаар мэдээлж байгаа гэж би ойлгож байгаа учраас харьцангуй дэлгэрэнгүй байх нь их ач холбогдолтой. Ард түмнээс өөрийнхөө УИХ-ын гишүүдэд тавих шаардлага, хүсэх хүсэлт нь ч гэсэн үүний дараагаар гарах бололцоо бүрдэнэ гэж ингэж үзсэн учраас материалыг УИХ-ын эрхэм гишүүдэд тараасан, түүгээр нь ард түмэнд хүргэж унших, мөн түүн дотроо тулгамдсан асуудлыг түүний дотор тусгахаар ингэж төлөвлөж ажилласан. Ер нь цаашдаа ч тийм байх байхаа гэж ингэж бодож байна. Нэгдүгээр асуулт. 

Тайширт Кувейтийн сан, Абу Дабигийн сангийн хөнгөлөлттэй зээлээр хэрэгжүүлж байгаа усан цахилгаан станцын төсөл байгаа. Энэ бол Засгийн газраас авч хэрэгжүүлж байгаа төсөл байгаа юм. Өмчлөгчийн асуудал бол мэдээж энэ сангуудаас авч байгаа хөнгөлөлттэй зээлүүд байгаа учраас энэ төрийн өмчийн хэмжээнд ингэж яригдах байхаа. 

Дөргөний УЦС дээр бол түлхүүр гардуулах нөхцөлөөр БНХАУ-ын компани хэрэгжүүлж байгаа өөрийнхөө хөрөнгийн эх үүсвэрээр. Жил болгон Монгол Улсын төвлөрсөн төсөвт баталгаа хөрөнгийг гаргаж өгч байгаа. Бид нар ч гэсэн энэ жил 3.0 орчим тэрбум төгрөгийн баталгаа хөрөнгийг бас гаргаж өгснийг та нөхөд төсвийн хэлэлцүүлгийн явцад гарч байсныг санаж байгаа байхаа. Тайшир, Дөргөн хоёр дээр иймэрхүү янзтай байна. 

Улаанбаатар хотын утааны талаар маш чухал асуудлыг Гүндалай гишүүн хөндөж ярьж байна. За дээд удирдлага Их тэнгэрт байршиж байгаа талаар Гүндалай гишүүн тавьсан зүйл протоколд бичигдэх учраас тэр протоколоор Ерөнхийлөгч, УИХ-ын дарга, Ерөнхий сайд нарт хүрэх байхаа гэж бодож байна, тэр талаар хэлэх юм алга. 

Ер нь утааг яах вэ гэдэг асуудал байна. Тэгэхээр иж бүрэн хандах шаардлагатай байгаа юм. Гүндалай гишүүний хэлсэн зүйлтэй санал нэг байна. 

Яамнаас хэрэгжүүлж эхэлсэн ажил дээр, хэрэгжүүлэх эхлэх буюу 4 жилд хэрэгжүүлэх гэж байгаа, төлөвлөж байгаа ажлаа товчхон яръя. Нэгдүгээрт нь БОЯ, Нийслэлийн Засаг даргын Тамгын газар, нийслэлтэй хамтраад нүүрсний боловсруулалтыг гүнзгийрүүлэх, брикетлэх, тэгээд утаагүй түлшний зуух хийх иймэрхүү зүйлүүдийг төлөвлөж хийж байгаа. Гэхдээ одоо зуухны асуудал бас их өргөн хүрээтэй явагдаж болохгүй, мөн одоо гэр хорооллын ард иргэдэд хүртээмжтэй биш байгаа учраас ерөөсөө нүүрсний борлуулалт, брикетлэх ийм зүйлийн илүү их өргөн хүрээтэй хийх нь зүйтэй гэсэн бодлоор ажиллаж эхэлж байгаа. Энэ чиглэлээр хөтөлбөр, төлөвлөгөө гаргаад ингээд хувийн хэвшлийнхэн, зээл тусламжийн төсөл, хөтөлбөр хэрэгжүүлэх гэх мэтчилэнгээр ажиллаж нэг үр дүнд хүрэхгүй бол одоо энэ утаа бол хэрээс хэтэрч байна гэж ингэж ойлгож байгаа. 

Шингэрүүлсэн шатдаг хийг бол утааны нэг хэсэг болсон тээврийн хэрэгслээс гарч байгаа хорт утааг багасгах ийм чиглэлтэй байгаа. Шингэрүүлсэн шатдаг хийн талаар мөн хөтөлбөр, төлөвлөгөө бол хуучин Дэд бүтцийн яаманд байсан түүнийг хэрэгжүүлнэ. Түүнд мөн шинэчлэлт, өөрчлөлт хийгээд ингээд шингэрүүлсэн шатдаг хийг нилээн өргөн хүрээтэй нэвтрүүлэхээр ингэж ажиллаж байгаа. 

Одоо манайд 8 компани шингэрүүлсэн шатдаг хийг ахуйн хэрэгцээнд, үйлдвэрлэл, үйлчилгээнд зориулаад ингээд хийж байгаа. Тэгэхээр энэ компаниуд ер нь 11 жил үйл ажиллагаа явуулж байгаа юм байна лээ. 11 жилийн дотор манай өөрийн компаниуд үйл ажиллагаа явуулаад өргөн хүрээтэй  Улаанбаатар хотын утааг багасгах энэ чиглэлээр ажиллаж бас дорвитой чадаагүй учраас хуучин Дэд бүтцийн яам өмнөх Засгийн газар энэ авто тээврийн хэрэгсэлд шингэрүүлсэн шатдаг хийг нэвтрүүлэх асуудлыг нилээн өргөн хүрээтэй зохион байгуулахаар тендер зарласан байна. Ингээд олон улсын тендерт Японы Ичитака гэж Саппоро арал дээр энэ газын салбарт 40 жил ажиллаж байгаа ийм компани Сумитомотой, Монгол Улсын Петровис гэх мэтчилэн компанитай орж ирсэн байгаа. Тэгэхээр зэрэг тэр тусгай зөвшөөрлийг бол өмнө нь шийдсэн байсан саяхан 2005, 2006, 2007, 2008, 2009 он гэсэн 5 жилд чухам юуг, хаана хийх вэ гэдэг төлөвлөгөөг нь аваад ингээд гэрчилгээг нь өгсөн байгаа. Тэгэхээр энэ ажил бол бас Улаанбаатар хотод энэ ойрын 4-5 жилдээ үр дүнд хүрэх байхаа гэж ингэж бодож ажиллаж байгаа. 

Манай цахилгаан станцуудын хувьд бол 4-р цахилгаан станцад Японы Засгийн газрын төслөөр хэрэгжсэн зүйл маш их ач холбогдолтой болсныг би түрүү өөрийнхөө мэдээлэл дотор дурьдсан байгаа. Манай эрчим хүчний салбараас өөрөөс нь тийм зүйлүүд бол гарахгүй миний өнөөдөр яриад байгаа энэ төсөл зээл, тусламжийн хөтөлбөрүүд хэрэгжсний үр дүнд бол эрчим хүчний салбар өөрөө байгаль орчинд хоргүй байх ийм нөхцөлүүд бүрдэж эхэлж байгаа. 

Засгийн газрын гишүүний хувьд энэ хүмүүсийг амьдарч байгаа орчинд нь байлгах эрчим хүчний асуудлын талаас нь яръя. Сэргээгдэх эрчим хүчний үндэсний хөтөлбөр боловсруулж байна, энэ бол эрчим хүчний нэгдсэн систем хөтөлбөрийн дэд хөтөлбөр маягтай орж ирнэ. Хаврын чуулганд оруулъя гэж бодож байна. Энэ хөтөлбөрийг хэрэгжүүлэхэд УИХ-ын гишүүдээс дэмжлэг авахын тулд сэргээгдэх эрчим хүчийг ашиглахыг дэмжих тухай хуулийн төслийг мөн боловсруулж байгаа. Ингээд Засгийн газар дээр оруулаад Их Хурлын гишүүдэд тавина. Yүгээрээ нилээн өргөн хүрээнд Монгол Улсын эрчим хүчний системийг сэргээгдэх эрчим хүчний ийм сектороор хангах ийм концепцийг боловсруулж ажиллаж байгаа. 

Хувьчлалын асуудлыг ярьж байна. Тэгэхээр зэрэг за ер нь нилээн том асуудлууд ярьж байна, энэ талаар үндсэн чиглэлийг өнөөдөр хэлэлцэхэд Гүндалай гишүүн асуулт асуугаад бас хариулт авсан. Манай гишүүд мэдэж байгаа учраас би үүнийг давтаад яахав гэж бодож байна. Ер нь зүгээр хяналтыг яаж хийх вэ гэхээр зэрэг сөрөг хүчин гэдэг юмуу, улс төрийн намууд парламентад суудалтай улс төрийн намууд хяналт тавина гэдэг нь ойлгомжтой. Гэхдээ үндсэн чиглэл болон Төрийн болон орон нутгийн өмчийн тухай хуулинд оруулсан нэмэлт, өөрчлөлтөөр Эдийн засгийн байнгын хороо төрийг төлөөлж хяналт тавихаар ингээд орчихсон. Сүүлд нь нийгмийн чиглэлийн хувьчлал дээр Нийгмийн бодлогын байнгын хороо нийгмийн чиглэлийн байнгын хороод хяналт тавихаар ингээд орчихсон. Энэ бол төрийн хяналт, төрийн хяналт нь УИХ-ынх учраас олон нийтийн буюу ард түмний хяналт гэж үзэж ингэж болно. Тэр механизм л их сайн ажиллах ёстой гэж ингэж бодож байна. 2004-2008 онд ч гэсэн бас ингэх ёстой. Монгол хүмүүс хувьчлалын авах асуудлаар байна, ямар ч байсан түлш, эрчим хүчний салбарт гэхэд за ер нь үндсэн чиглэл дотор аливаа объектыг хувьчлахдаа үндэсний эрх ашиг, үндэсний эдийн засгийн эрх ашиг, үр ашгийн эрх ашиг мөн зах зээлийн, бизнес секторын эрх ашиг гэсэн энэ талаар хандсан тэгээд гадаад, дотоодын хөрөнгө оруулагчид аль алинд нь оролцох нээлттэй ийм бололцоог олгохоор концепцио хийсэн байгаа. Энийг 2005-2006 оны жил болгоны хувьчлалынхаа хөтөлбөр төлөвлөгөөнд тусгаад явна гэж ингэж бодож байна. 

Оюу толгойн ордын талаар бол би товчхон хэлэхэд Оюу толгойн ордын эрчим хүчний хангамжийг дотоодын эх үүсвэрээр хангахаар ингэж бодож ТЭХЯ ажиллаж байгаа. Ийм бодлогыг өмнөх Засгийн газар болон Дэд бүтцийн яамнаас 2004 оны 5 сарын 26-нд Засгийн газарт оруулж шийдвэр гаргуулсан юм билээ. Энэ чиглэлээр ажиллаж байгаа. 

Таван толгой, Оюу толгой гээд говийн бүсэд уул уурхайн маш том объектууд ирэх жилүүдэд ашиглалтад орох нь ээ. Тэгэхээр энэ үйлдвэрүүдийг тэр нутгийн хөгжилд чиглүүлэх, ард түмний сайн сайхан тусын тулд одоо хөрөнгийг татах, дэд бүтцийн шийдэх, эрчим хүчний асуудлын, холбоо, зам, тээврийн асуудлыг шийдэхийн тулд Ерөнхий сайд Элбэгдорж говийн бүсийн хөгжлийн санаачлага гэсэн ажлын хэсэг байгуулсан. Энэ ажлын хэсгийн хүрээнд энэ ордуудыг ашиглах эрчим хүч болон бусад дэд бүтцийн асуудлын шийдэх төсөл, концепци бол боловсрогдож байгаа. Тэр төслийг УИХ-ын гишүүдэд оруулж батлуулахаар ингэж төлөвлөж байгаа. Тэнд мөн манай УИХ-ын гишүүдээс тэр нутаг дэвсгэрээс сонгогдсон гишүүд Өмнөговиос жишээлбэл гишүүд орж ажиллаж байгаа. Тэгэхээр удахгүй Гүндалай гишүүн энэвгээр хариу илүү тодорхой авч болно гэж ингэж бодож байна. 

 УЦС-ын асуудлаар бол ер нь сэргээгдэх эрчим хүчний хөтөлбөр дотор нилээн тодорхой тусгагдана. Хөвсгөл бол УЦС-ыг барьж байгуулах нэг гол нутаг дэвсгэрийн нэг гэж үзэж ингэж төслүүд хэрэгжүүлж байгаа. Хөвсгөлийн Эрдэнэбулганд УЦС ашиглалтанд орно. Гүндалай гишүүний өөрийнх нь төсвийн хэлэлцүүлгийн үед ярьж байсан Хатгал дээр УЦС барих асуудал бол байгаль орчны үнэлгээ гараад тэнд зохимжтой гэж үзвэл Германаас хөрөнгө оруулах, Германы техникийн хамтын ажиллагааны нийгэмлэгээс судалгааны түвшинд нь санхүүжилт гаргах ийм бололцоо байгаа болов уу гэж бодож бид ажиллаж байгаа. Тийм учраас сэргээгдэх эрчим хүчний үндэсний хөтөлбөр дотор энэ орж ирнэ. Тэгээд тэр нь тодорхой үйл ажиллагаа, хөөцөлдөх асуудал болоод явна гэж бодож байна. 

Хөнгөлөлтийн асуудал, хөнгөлөлттэй зээл гэж байна, энийг бол ерөөсөө сэргээгдэх эрчим хүчийг дэмжихийг, сэргээгдэх эрчим хүчийг дэмжих тухай хуулийн төсөл орж ирэхэд л Гүндалай гишүүн Засгийн газар, манай яамны байр суурийг дэмжвэл энэ асуудал илүү тодорхой болно. Yүнийг хүсч байна. 

За миний хариулт дээр нэмэх зүйл байвал манай хүмүүс нэмээрэй. 

Д.Лүндээжанцан: Нэг гишүүн нилээн олон асуулт, нөгөөхийн хариулах гэсээр байвал бусад гишүүд олон асуулт тавих, тэгээд хариулт авах энэ тэр жаахан хүндрэл байна шүү. Тийм учраас асуулт асууж байгаа гишүүн ч тэр, манай хариулж байгаа ажлын хэсгийнхэн ч тэр олон хүнийг хамарсан, олон асуултыг хамарсан ийм байдлаар зохион байгуулах шаардлагатай байна.

За ингээд Саираан гишүүн асуултаа асууя. 

К.Саираан: Баярлалаа. Би их товчхон асууна, 8-хан асуулттай. Та бүхэн зөвшөөрөх юм бол манай аймгаас сонгогдсон 3 гишүүний хамтарсан асуулт. Тэгээд би 6-гийн асууя, хоёрын Бакей гишүүн асууна, нэг мөсөн асуух гэж байнаа. 

Эхний асуулт бол тэр Тайширын усан цахилгаан станцтай холбоотой. Уг нь энэ асуудал анх 1995 онд эхэлсэн шүү дээ Кувейтийнх Монголд айлчлаад тэгээд тэрийг хэрэгжүүлэх гэсээр байгаад 10 жил өнгөрч байна. Энэ чухам юунаас шалтгаалж байгаа юм бэ. Миний бодож байгаагаар энэ талыг хориглосон хүмүүсийг менежмент дутагдаж байгаа юмуу, хүнд суртал их байгаа юмуу. Одоо 2000 он хүртэл Кувейтийн сангаас 20.0 сая доллар нь бэлэн байна, нөгөө хэсэг нь олдохгүй байна гээд нэг хэсэг явсан. Дараа нь 13.0 саяыг Абу Дабигийн сангаас олж ирсэн. Тэгээд явсаар байгаад 10 жилийн дараа эхлэх гэж байгаа. Энэ яагаад асууж байна гэхээр нөгөө сангуудаас Монгол Улсын хөгжилд зориулсан бусад зээл, тусламж өг гэхээр өмнөх одоо төсөлд авсан мөнгө яаж хэрэгжүүлсэн бэ, яаж шуурхай хэрэгжүүлсэн бэ тэрнээс шалтгаалж дараагийн тусламжийн асуудлыг яръя гэж ярьдаг байхгүй юу даа. Тэгэхээр энэ 40.0 сая хүрэхгүй ганцхан жижиг төсөл дээр 10 жил ажиллана гэдэг чинь энэ юунаас болж байгаа юм бэ. Энэ талаар бодож санасан асуудал бий юу. Нэгдүгээр асуулт. 

Хоёрдугаарт бол Баян-Өлгийн Цэнгэл сумын тэр Майхан толгойн УЦС гээд маш олон удаа яригдсан. Одоо яг тодорхой хариулт би олж үзээгүй, нэг хэсэг нь болохоор улс төрийн шалтгаанаас Эрэл компани энд барих гэсэн учраас энийг зогсоосон гэж улс төржүүлж явдаг. Нөгөө хэсэг нь бол энэ чинь байгаль экологи талаас нь болохгүй, өөрөөр хэлбэл усны хангамж нь хүрэлцээгүй учраас техникийн шалтгаанаас болж бүтэхгүй байна гэсэн зүйл ярьдаг гэж сонссон. Яг чухам юунаас болоод энэ асуудал хэрэгжихгүй байна, эсвэл цаашдаа тийм бололцоо бий юу энэ талаар товчхон хариулаач гэж хүсч байгаа. 

Атомын цахилгаан станцын эрчим хүчийг Монголд цаашдаа энэ талаар судалгаа хийж байгаа, хэрэгжүүлэх бололцоо бий юу. Танай яам энэ талаар ямар нэгэн байр суурийн талаар товчхон ч гэсэн хариулах бололцоо бий юу. 

Нөгөө хоёр асуултыг Бакей нэг мөсөн үргэлжлүүлээд тавьчихъя, миний микрофон дээр. Уучлаарай дарга аа. 

Д.Лүндээжанцан: Yг шилжүүлэхгүй гээд байна. Манай хуулинд Их Хурлын гишүүн үг шилжүүлэхгүй гээд хуультай байгаа юм. Эртээд нэг удаа нэг тийм тохиолдол гарсан тэрийг давтаад баймааргүй байна. Энэ чинь тэгээд яваандаа буруу, одоо ярьж байхад яахав дээ. Ер нь урд нь бол ингэдэг шүү дээ гэдэг юм л гарах юм байгаа юм. Дараа нь асуухгүй юу. 

Т.Очирхүү: Тайширын УЦС 10 жил саатаж байж л одоо баригдаж эхэллээ, ямар учиртай юм бэ гэж байна. Нэгдүгээрт нь Тайширын УЦС-ын анхных нь хөрөнгө оруулагчийг бол Ерөнхийлөгч, үүн дотор манай Гадаад харилцааны чиглэлээр ажиллаж байсан хүмүүс ч идэвхитэй оролцсон байх. Кувейтийн сангаас анхны зээлийг бүтээгээд тэгээд дараагийн хөрөнгө оруулагч хэрэгтэй байсан юм. Кувейтийн сангаас 20.0 сая ам.долларын зээл авч байгаа, дараа нь Абу Дабигийн сангаас 13.0 сая ам.долларын зээл авч байгаа. Тэгэхээр Абу Дабигийн санг олох гэж жил гаруй, хоёр жил шахам хугацаа болсон. Ингээд энэ хоёр сангийн хөрөнгө нэгдэж байж сая Тайширын УЦС-ын төсөл хэрэгжих нөхцөл бол бүрдэж байгаа юм зээлийн талаасаа. 

Хоёрдугаарт нь эхлээд 8 мгв-ын хүчин чадалтайгаар төслийг Монголын тал хийсэн байгаа юм. Сүүлдээ Завхан, Говь-Алтай болон тэр хавийн шаардлагатай сумдыг эрчим хүчээр хангахын тулд 11 мгв хүртэл хүчин чадлын төслийнх нь өөрчилсөн. Энэ дээр бас одоо жил хагас, хоёр жил болсон. Yүний дараагаар юу болсон вэ гэхээр зэрэг хөрөнгө оруулагчийг олох, хөрөнгө оруулагчтай тохирох асуудал бас байсан. Энэ дээр нь бол Сину хайдра гээд Хятадын компани ажиллаж байгаа энэ нь бол барилгын ажил гүйцэтгэж байна. За үүний дээр өшөө Хятадын компани бол бараа бүтээгдэхүүн нийлүүлэхээр шалгарсан байж байгаа. Энэ компаниудын тендерт шалгаруулах энэ үйл ажиллагаа нь дээр бас одоо жил гаруй хугацаа болсон байгаа. Түүний дараагаар санхүүжилт дээр яг одоо төслийн тендер шалгарсан компаниудын ажил гүйцэтгэх санал, тэгээд төслийг санхүүжүүлж байгаа Кувейтийн болон Абу Дабигийн сангаас өгч байгаа зээлийн хэмжээний зөрүү гарсан учраас энэ дээр хэлэлцээр хийх гэж бас жил гаруйгийн хугацаанд Кувейтийн сан, Абу Дабигийн сантай Засгийн газрын бүх түвшингийн байгууллагууд түүн дотроо мөн одоо манай элчин төлөөлөгчид ярьж ингэж байсан. Иймэрхүү байдлаас болоод одоо 10 жил болж байж сая эхэлж байгаа юм. За үүгээрээ бол энэ завсарт нь одоо 1-2 жил ямар хариуцлагагүй байдал байсан уу гэвэл байсан гэдгийг үгүйсгэх арга алга байна. Хамгийн гол нь одоо эхэлсэн, 2007 оны 11 сард ажлаа дуусгахаар графиктай байж байгаа. Ер нь 2007 оны эхний хагас жилд ч гэсэн аль болохоор хурдан дуусгахаар бид ингэж хяналт, зохицуулалтаа хийж ажиллаж байгаа. 

Атомын эрчим хүчний талаар би товчхон хэлчихье. Эрчим хүчний нэгдсэн систем хөтөлбөрийг УИХ-аар баталсан юм 2003 онд. Тэнд атомын эрчим хүчний чиглэлээр судалгаа хийхээр ингэж туссан. Тэгэхээр одоо санал солилцох түвшинд л байна. Атомын эрчим хүчний эх үүсвэр бол монголд нэг чухал эрчим хүчний эх үүсвэр гэдгийг хараа хяналтаасаа гаргахгүй байх ёстой. Энэ чигээрээ олон улсын түвшинд идэвхитэй ажилламаар юм шиг байна нэгд. Хоёрдугаарт нь эрчим хүчний эх үүсвэрийн төлөвлөлт хөтөлбөр гэдэг юм одоохондоо бүрэн гараагүй, зөвхөн нүүрснийх, хийнийх гэж тус тусдаа байгаа. Тэгэхээр тэндээ энэ атомын эрчим хүчний эх үүсвэрийн нөөц талаас нь бид нар тодорхойлсон байх нь илүү зохимжтой байхаа гэж ингэж бодож байгаа. Тийм л чиглэлээр одоохондоо хэлэх байна. 

За одоо манай эрдэмтэд атомын эрчим хүчний, атомын чиглэлээр ажилладаг эрдэмтэд маань энэ чиглэлээр харин санал санаачлага ихтэй байх юмаа, мөн манай эрчим хүчний салбарын эрдэмтэн мэргэд ч гэсэн энэ чиглэлээр их олон саналтай байдаг. Ингээд санал солилцох, цаашдаа эрчим хүчний эх үүсвэр талаас нь нөөцийг тодорхойлж гаргаж ирж тавих ийм л түвшинд ажиллая гэж ингэж бодож байгаа. 

Баян-Өлгийн Цэнгэл сумын Майхан толгойн УЦС-ын талаар манай Төрийн нарийн бичгийн дарга хариулна. 

 Т.Цэрэнпүрэв: Майхан толгойн УЦС-ын талаар би өөрийнхөө мэдэж байгаа хэмжээнд хариулъя гэж бодож байна. Яагаад гэвэл энэ асуудал бол 2000 оны үед нилээн хүчтэй яригдаж байгаад тэгээд дараа нь нилээн намжсан. Яагаад гэвэл тухайн бүс нутагт бид хэрэглээ ямар байна вэ гэдэг дээр үндэслэж цахилгаан станцыг барих ёстой. Тэгээд техник эдийн засгийн үндэслэл, усны нөөц, олон жил ажиллах техник технологийн шийдэл энэ бүх байдлын харьцуулж үзэх юм бол Дөргөний УЦС-аас илүү ашигтай, усны нөөц нь байнга тогтмол байна гэдэг утгаараа бол давуутай гэж үнэлэгдсэн учраас энэ асуудлаар төсөл нь хэрэгжиж байгаа. Майхан толгойн УЦС-ыг барина, барихгүй гэдэг дээр би энд эцсийн хариу өгөх боломжгүй. Ер нь зүгээр эрдэмтэд, судлаачид янз бүрийн байдлаар ярьж тайлбарладаг, яагаад гэвэл тэр мөнх цаст цэвдэг уулсын цас мөс бол тодорхой хэмжээгээр энэ байгаль дэлхийн, даян дэлхийн дулааралтай холбогдоод байнга багасч байгаа. Энэ утгаараа бол тэр буцаж сэлбэгддэг гол мөрөн байхгүй учраас усны нөөц нь тодорхой хугацааны дараа дуусаад энэ бол үр ашиггүй болно гэж хүмүүс тайлбар хийдэг юм байна лээ. 

Мөн баруун бүс нутагт Дөргөний 12 мгв-ын хүчин чадалтай УЦС ашиглалтанд орчих юм бол Баян-Өлгий, Увс, Ховд аймгийн хэрэглээ нь хангагдана. Тэгэхээр ахиад тэнд хөрөнгө хүч зарж станц барих шаардлага байхгүй. Яг үнэндээ баръя гэвэл Эрдэнэбүрэнгийн 100 мгв-ын УЦС барих бүрэн хүчин чадал бүхий тийм байршилтай устай газар байгаа. Тэр бол бидний нөөцөнд байж байгаа, дараа хэтдээ ашиглана гэсэн байдалтайгаар. 

Д.Лүндээжанцан: Эрдэнэсүрэн гишүүн асуултаа асуухыг урьж байна. 

Р.Эрдэнэсүрэн: Баярлалаа. Тэгэхээр энэ баруун бүс нутгийг эрчим хүчний байнгын эх үүсвэртэй болгох, цахилгаан дамжуулах шугам сүлжээ барьж байгуулах талаар манай ТЭХЯ их санаачлагатай ажиллаж байгаад сонгогч олон талархалтай байгаа гэдгийг энэ нутгаас сонгогдсон Их Хурлын гишүүний хувьд тэмдэглэж хэлээд 2-3 асуулт товчхон асууя гэж бодож байна. 

Эхнийх нь Увс, Ховд, Баян-Өлгий 3 аймгийн цахилгааны өртэй холбоотой та бүхний сайн мэдэх ийм асуудал байгаа. Өнгөрсөн онд энэ асуудлыг шийдсэн. Одоо 357.0 сая төгрөгийн өрийн асуудал үүсчихээд байгаа. Тэгэхээр энэ өр маань бид нар бас жаахан шинжилгээ хийгээд үзсэн, энэ техникийн алдагдалтай их холбоотой юм билээ. Хүмүүс өр төлөлт бол сайжирсан байна лээ яг өр төлөлт нь бол. Техникийн алдагдал их нэмэгдэж байгаатай холбоотой байна. Энэ 3 аймгийн дунджаар сүүлийн 5 жилд техникийн шалтгаантай шугамын алдагдал 20.0-27.0 хувь болж 7 пунктээр нэмэгдэж дээшилсэн байгаа юм. Тэгэхээр энэ нь бол яахав сүүлд барьж байгуулсан шугамууд шинэ ч гэсэн нөгөө аймгийн төвүүдийн дамжуулах техник хуучирсан, шугам хуучирсан сумын төвүүдийн. Энэ бас их том асуудал болчихоод байна. Тэгэхээр саяхан төвийн бүсийн асуудлыг шийдсэн, энэ баруун бүсийн энэ шугамын шинэчлэл, техникийн шинэчлэлийн асуудал ямархуу шатандаа байгаа юм бол. Энэ өрийн асуудлыг хэдийд, яаж оруулж ирэхээр байгаа вэ гэсэн нэг ийм асуулт байна. 

Дараачийнх нь асуулт бол танин мэдэхүйн шинжтэй юм. Тэр бас манай улсын нутаг дээр шатдаг хийн томоохон хэмжээний нөөц илэрсэн гэж бид нар мэдээлэл авсан. Энэний ирээдүй ямар байна, энэ хайгуулын ажил ямар шатандаа яваа юм. Энэ одоо ямар найдлага тавьж болохоор эх үүсвэр байна уу, үгүй юу гэдэг талаар бас мэдээлэл өгвөл баярламаар байна. 

Дөрөв дэх асуудал бол энэ түрүү нь бас утааны тухай асуудал, байгаль орчны бохирдлын тухай асуудал яриад байна л даа. Би ийм зүйлийг тодруулж асуух гэсэн юм. Миний ойлголтоор бол одоо шөнөд монголд бол эрчим хүч бараг үнэгүй шахуу байгаа гэж бодож байгаа тэрийг ч тооцоолоод та бүхэн хямдхан киловаттын 10.75 төгрөгөөр үнэлж байгаа гэж ойлгож байгаа. Энэ давуу талыг ашиглаад бид цааш нь манай боловсрол, шинжлэх ухааны байгууллагуудтай хамтраад шөнө үнэгүйгээр энэ цахилгаан эрчим хүчээр энэ дулааны асуудлыг хангах, тэгээд энэ үнэ хямд бараг үнэгүй тэртээ тэргүй л зогсоохгүй шүү дээ станцуудыг. Энэ үед нь эрчим хүчийг нөөцөлж аваад хийх үед нь одоо бас гэр хорооллын хэрэгцээ хангах ийм чиглэлээр ер нь төсөл хэрэгжүүлэх, тэр талаар бодож тооцоолж ажиллаж болохгүй юу. Энэ талаар бас ямар үнэлэлт дүгнэлттэй байдаг юм болоо гэсэн ийм цөөхөн асуулт байна. 

Д.Лүндээжанцан: За Очирхүү сайд. 

С.Мэндсайхан: Дэд сайд. Эрдэнэсүрэн гишүүний эхний асуултанд би хариулъя. Yнэхээр баруун бүсийн эрчим хүчний хангалтын асуудал, энэний төлбөр тооцооны асуудал бол үе үеийн Засгийн газрын хувьд бол шийдэх ёстой асуудал болж явсаар ирсэн. За манай яамны хувьд ч гэсэн энэ асуудлыг шийдэх талаар бол нилээд ажлуудыг хийгээд эхэлсэн байна. Ер нь баруун 3 аймаг бол ОХУ-аас жилдээ нэг 42.0 сая киловатт цагийн эрчим хүч импортолж авдаг. Энэний төлбөр тооцоотой асуудал бол жилийн жилд гардаг алдагдлыг төсвөөс санхүүжүүлэх асуудал тодорхой хэмжээгээр төсөвт суудаг боловч яг бодит амьдрал дээрээ бол тэр нь учир дутагдалтай байдаг. Явцын дунд одоо хэрэглэгчдийг эрчим хүч, цахилгаанаар хангах шаардлагын үүднээс нэмэлт арга хэмжээнүүдийг үе үе авдаг. 

За яамны зүгээс санал тавьж Сангийн сайдтай хамтран албан ёсоор энэ асуудлаар уулзалт зохион байгуулж бодит байдлыг ярилцсан. Бидний тавьсан зорилт юу гэхээр ерөөсөө баруун бүсийн эрчим хүчний хангалт, энэ төсвийн татаасын асуудлаар жилийн эхнээс бодит байдлыг тал талдаа ярьчихаад Сангийн яам юугаа хариуцах, ТЭХЯ юугаа хариуцах, баруун бүсийн цахилгаан дамжуулах сүлжээ компани, орон нутгийн удирдлага юугаа хариуцах вэ гэдэг үүргээ оны эхнээс тов тодорхой болчихоод бие биенийхээ ажилд хүндрэл учруулахгүйгээр ажиллая гэсэн байдлаар ярилцсан. Энэ утгаараа бид нар эхний ээлжинд өмнөх жилүүдэд хэрэглэж байсан практикийн дагуу импортолж байгаа цахилгаан эрчим хүчний НӨТ, гаалийн татварыг чөлөөлөх асуудлыг бас үргэлжлүүлэн хэрэгжүүлэх шаардлагатай гэж тохиролцсон. Энэ утгаараа бас ойрын үед Их Хуралд хуулийн төсөл өргөн баригдана. Энэ дээр бас эрхэм гишүүд, ялангуяа Эрдэнэсүрэн гишүүд нилээн анхаарал тавьж дэмжих байхаа гэж найдаж байна. 

Техникийн асуудал үнэхээр байгаа. Техникийн асуудал дээр бол бид нар алдагдлыг бууруулах талаар техник технологийн шинэчлэлт хийх асуудал дээр тодорхой судалгаа хийж байна. Мөн энэ асуудлыг ярихын зэрэгцээ ер нь баруун бүсийн цахилгаан дамжуулах сүлжээ компанийг хамтран ажиллаж байгаа Баян-Өлгийн цахилгаан шугам сүлжээ, Увс, Ховдын цахилгаан түгээх сүлжээ компаниудыг цаашдаа яах вэ, хувьчлах уу, менежментэд ямар өөрчлөлт оруулах вэ гэдэг асуудалтай уялдуулж ойрын үед тодорхой шийдэл гарна. Ингэснээрээ бол 2005 оноос эхлээд баруун бүсийн эрчим хүчний асуудлаар гардаг толгой зовоосон энэ асуудал бол нилээд хэмжээгээр багасах байх. За сая сайд ярьсан 2007 онд УЦС ашиглалтанд орсноор бол энэ асуудал 2008 онд үндсэндээ шийдэгдэнэ гэж төсөөлж байгаа. 

Т.Очирхүү: Шатдаг хийн нөөцийн илрүүлсэн талаар ТЭХЯ-ны Түлшний бодлого зохицуулалтын газрын дарга Төмөрбаатар хариулна. 

З.Төмөрбаатар: Бүх төрлийн ашигт малтмалын хайгуул, нүүрс тогтоох энэ асуудал бол YХЯ-ны ажлын хүрээнд багтдаг. Тэгэхээр зэрэг бидэнд байгаа мэдээллээр бол Монгол Улсын өмнөд хэсгээр хийн хайгуул хийгдэж байгаа юм байна лээ. Ямар нөөц тогтоогдож байгаа тэр асуудал одоогоор бидэнд тодорхойгүй байна. 

Т.Очирхүү: Шөнийн цахилгааныг ашиглах, нөөцлөх, тэгээд эрчим хүчний үр ашгийг дээшлүүлэхэд энэ чиглэлийн ямар бодлого баримталж байгаа талаар Эрчим хүчний бодлого зохицуулалтын газрын дарга Бадрал хариулна. 

Б.Бадрал: Шөнийн цагийн үнэ багатай цахилгаан эрчим хүчийг ашиглаж тэрэвгээрээ мөн дулааны хэрэгцээгээ хангах тийм боломж байна уу гэсэн ийм асуулт гэж ойлгосон. Нэгдүгээрт бол манай Эрчим хүчний зохицуулах газраас бол шөнийн цагийн эрчим хүчийг бас өөрчилсөн байж байгаа хуучин бол 17 төгрөг байсан одоо бол шинэ үнэ нэмэгдснээр бол 19.1 төгрөг болох юм байна. Ер нь бол техник технологийн хувьд бол үндсэндээ нэг ийм арга байдаг гидроаккумлирующий станц гэж, усан цэнэгт цахилгаан станц гэж нэрлэж байгаа монголоор. Энэ станцыг байгуулах юм бол бид нар шөнийн цагийн үнэ багатай цахилгаан эрчим хүчийг ашиглаад нөөцлөх ийм боломж байдаг. Ингээд иймэрхүү технологиотой станцыг барих нь ашигтай гэсэн ийм төслүүд яригдаж байгаа. Хамгийн гол нь тэр төсөл боловсруулж, хөөцөлдөж байгаа байгууллага маань өөрөө бол нэгдүгээрт Эрчим хүчний зохицуулах газраас эрчим хүчний барилга байгууламж барьж байгуулах тусгай зөвшөөрлийг албан ёсоор зохицуулах газраас авах ёстой ийм боломжтой байгаа.  

Д.Лүндээжанцан: За нилээн танин мэдэхүйн тайлбар, энэ цөөхөн цагт бүрэн тайлбар авч чадахгүй юм шиг байна. Одончимэд гишүүн асуултаа асууя. 
Л.Одончимэд: Өнөөдөр би зүгээр хэрэгжиж байгаа төсөлтэй холбогдуулж Очирхүү сайдыг сонсголоо тавьж байна гэж ингэж ойлгож байгаа. Гэхдээ энэ зарчмын нийтлэг асуудал ярих ийм асуудал байна, яагаад гэвэл манай эрчимийнхэн ер нь багаараа ирсэн байна гэж ойлгож байна. 

За хот, хөдөө ажиллаж эрчимийн салбарыг жоохон гадарлах болж ажлын олон сайн нөхөдтэй болсон. Манай эрчимийн салбар бол боловсон хүчний нөөц сайтай, ахмад залуугийн холбоог сайн хийж, зах зээлийн хүндрэл бэрхшээлийг амжилттай давж байгаа нам, эвсэл гэхээсээ илүү горняк гэдэг намтай энэндээ нэгдээд бүгдээрээ ажилладаг бас өвөрмөц олон сайхан дарга нартай ийм салбар гэж боддог. Энэ сэтгэгдлээ хэлчихье. Яагаад ингэж байна вэ гэхээр хамгийн хүнд, хэцүү үеийг манай эрчимийнхэн давж орон даяар эрчимийн сүлжээ байгуулах том төслийг бид хэрэгжүүлээд эхэлчихсэн байгаа. Ийм учраас ингэж хэлж байгаа юм. 

Нөгөө талаас Дорноговь, Говь-Сүмбэр аймаг бол уул уурхайн том салбартай, олон үйлдвэртэй, нүүрсний Монголын хамгийн том ордуудтай. Энэ дотор Шивээгийн уурхай миний тойрогт байдаг. Их сайн төслийг хэрэгжүүлж уурхайг маань дагаж манай Шивээговь гэдэг сумын нүүр царай бүхэлдээ өөрчлөгдөж орон сууцтай, спорт заалтай, дэд бүтэц нь хөгжсөн орчин үеийн сум болж ингэж байгааг өнөөдөр би тэмдэглэж хэлэхийг хүсч байна. Ингээд би 3-4 асуулт байна. 

Эхлээд энэ нүүрс гэдэг зүйл маань өөрөө цаанаасаа нэгэнт ургахгүй, төлжихгүй учраас нүүрсээ ариг гамтай хэрэглэх, ингээд шатаагаад байх уу гэдэг асуудал гарч ирж байгаа юм. Хятад улс зөндөө их нүүрстэй мөртлөө манайхаас импорт хийх сонирхолтой байгаад байгаа юм. Наймаа арилжааны шугамаар ирсэн хятадын төлөөлөгч бүхэн нүүрс авъя гэдэг асуудал тавьж байдаг. Тэгэхээр энэ чех хэл дээрээ бол энэ ашигт малтмалын их гоёор хэлдэг юм л даа өсч арвижихгүй баялаг гэж чехээр ярьвал. Тэгээд өсч арвижихгүй юмаа бид их аривтай гамтай хийе гэвэл германууд бол гаднаас нүүрс аваад дотор нь задлаад химийн элементүүдийн ашиглаад юм хийгээд байгаа юм. Тэгэхээр би юу гэж хэлэх гэж байна гэхээр манайд нүүрсээ ариг гамтай ашиглах, хуучин бол мэдээж өрсөж ухаж байсан л даа бид нар. Одоо ер нь энийгээ ариг гамтай хэрэглэх ямар бодлого цаашаа баримтлах вэ. Нүүрсээс өөр бусад зүйлийг гаргаж авах, энэ одоо хог хаягдлаараа шахмал түлш хийх олон юмнууд, ажил биднийг хүлээж байна гэж би ойлгодог. 

Хоёрдугаарт, Очирхүү сайдын илтгэлд ч орлоо энэ дулааны цахилгаан станц ер нь урд зүг рүү барина гэсэн говийн аймгуудыг дулааны цахилгаан станц барьж хангая гэсэн ийм бодол байна гэж би ойлгодог. Энэ хэдийнээс хаана хэрэгжих ерөнхий дүр зураг байгаа вэ гэж сонирхож байна. 

Гуравдугаарт нь энэ ирэх онд Дорноговь аймгийн Сайхандулаан, Дэлгэрэх хоёр суманд эрчимийн шугам орох ёстой. Ажил эхэлж явж байгаад өвөл ажил зогссон байх, нэгэнд нь 200.0 гаруй сая төгрөг, нөгөөд нь бас 400.0 гаруй сая төгрөгийн ажил байгаа байх. Энэ ажил маань цагтаа эхлэх бизээ жоохон санаа тавьж өгөөрэй гэж энэ далимд хэлмээр байна. 

Гуравдугаарт энэ малчид радиогоор чагнаж байж магадгүй, сонин хэвлэлээр гарч магадгүй. Энэ мянган нарны, зуун мянган нарны гэрлийн тухай асуудал. Энэ хөтөлбөрт оръё, айл амьтанд авч өгье гэвэл би яах ёстой юм. Би ерөөсөө энэний учрыг олохгүй суугаад 3-4 жилийг авчихаж байгаа юм. Зүгээр Дорноговийнхон бол цаанаасаа Хятад, Эрээнээр сэнс, нарны коллектор элдвийн юм тавиад бараг бүх айл нь шахуу л гаднаа сэрийсэн сарайсан юмтай болсон. Ер нь энэ төсөлд яг хамрагдъя гэвэл яах ёстой вэ. Энэ талаар сайн мэдээлэл өгөөч. 

Хамгийн сүүлд нь ийм асуудал байна. Энэ баруун аймгийн өр гэж байж байгаад л гарч ирээд байх юм. Бид бүгдээрээ л гаднаас хэрэглэдэг Дорноговийнхон ч адилхан, Багануурынхан ч адилхан. Ямар нь болохоор зэрэг төрөөр гарсан өрөө төлүүлээд ингээд амьдраад байдаг юм, ямар нь өөрсдөө өөрсдийнхөө мөнгийг төлөөд энэ эрчимээ хэрэглэдэг юм. Энэ ерөөсөө шинжлэх ухаан, техник хөгжсөн орчин үед би энийг ерөөсөө ойлгохгүй байгаа юм. Адилхан л төмөр шугамаар гүйгээд ирж байгаа цахилгаан байх, адилхан тоолууртай, адилхан хэдэн лааны чийдэн асдаг байх. Тэгэхээр одоо яахаараа учиргүй 400.0-500.0 сая тэрбум төгрөгийн өрөнд ороод тэгээд үе үеийн Засгийн газрыг хүндрүүлээд ингээд байдаг юм. Энийг нэг сайн ойлгуулж өгөөч. Намар энд бас ярьж байсан 500.0 гаруй сая төгрөгийн өр чөлөөлсөн байх. Зарим аймгийнхан бид нар тэгвэл ард түмнийхээ хэрэглэсэн цахилгаан эрчим хүчийг улсаар даалгая гэж. Ер нь цаашдаа бол ийм юм гарч магадгүй аль аймгийнхыг төр төлдөг, аль аймгийнхан өөрсдөө төлдөг юм. Баруун аймаг бол алслагдсан, хол, тээврийн зардлаас эхлээд их юм байгаа, 60.0-70.0 мянган төгрөгөөр онгоцоор нисдэг, манай Дорноговийнхон бол 3.0-4.0 мянган төгрөгөөр ирж очдог. Энэнээсээ тээврийн алслагдснаасаа гэх юм бол цахилгаан шугамын хол, урт богинооос болно гэж баймааргүй юм. Энэ дээр нэг сайн ойлголттой болж авахгүй бол би намар өр ширийн дарах гэж ядаж байхад нь асуугаад яахав гээд би асуугаагүй юм. Одоо нэг сайн асууж, ойлголтоо нэгтгэж авахгүй бол болмооргүй байна. За баярлалаа. 

Т.Очирхүү: Одончимэд гишүүнд баярлалаа, салбарын талаар урам хайрласан үг хэлсэн явдалд. Манай Шивээ Овоогийн уурхай төсөл хэрэгжүүлсний үр дүнд их амжилттай ажиллаж байгаа та нөхөд радио, телевизээр, хэвлэлээр бас сонссон байх 1.0 сая тн нүүрс олборлож, борлуулах үйл ажиллагаа хийсэн. Цаашдаа л асар их нөөцтэй, экспортын маш их өндөр чадамжтай ийм уурхай болчихоод байгаа. Бүс нутагтаа ч гэсэн их нөлөөтэй байгаа. 

Тэгэхээр Одончимэд гишүүний нүүрсний талаар ярьсан зүйлтэй 100.0 санал нэг байна маш чухал асуудал хөндөж ярьж байгаа. Одончимэд гишүүний ярьж байгаа энэ бодлогоор нүүрсний салбарт хэрэгжүүлэх 4 жилийн бодлогоо тодорхойлж байгаа. Экспорт нэг номер байгаа, өнөөдөр Багануур, Шивээ Овоогийн уурхайд байдал хүндэвтэр байгаа. Экспортлох юм бол энэ уурхайнууд босоод ирэхээр байгаа. Тэгэхээр зэрэг Хятадад нүүсний хэрэгцээ их байгаа. Тэгэхээр зэрэг хувьчлах, бүтцийн өөрчлөлт хийх, цааш цаашдын бодлого дээрээ хятадын зах зээлд нүүрсний экспортоор нэвтрэх асуудлыг бодож байх асуудал бидний хамгийн чухал асуудал болж байгаа. Тэгээд энэ дээр хоёр хүндрэл байгаа, нэгдүгээрт нь хятадын өөрийнх нь хориг байгаа. Хятад бол бас чанаргүй, хүрэн нүүрс гэсэн тийм шалтгаанаар бол нүүрсний экспортыг харьцангуй хязгаарласан байгаа. Энэ талаар Хятад улстай Засгийн газар хоорондын комиссын түвшинд яръя гэж ингэж бодож ажиллаж байгаа. 

Хоёрдугаарт нь нүүрсний төмөр замын тээврийн тариф их бага гээд нүүрсний тээврийг хийх сонирхолгүй байдаг. Тэгэхээр нүүрсний салбарын эдийн засгийн өсөлтийг дээшлүүлэх, нүүрсний салбарын үр ашгийг сайжруулахад бид өөрсдөө бол энэ салбар бэлэн болчихсон, 100.0 хувь бэлэн болчихсон төслүүд нь ийм үр дүн өгчихсөн. Одоо ганцхан төмөр зам дээр явцуу болчихоод байгаа, явцуу дамжлага бол төмөр зам байгаа. Тэгэхээр энэ чиглэлээр энэ явцуу дамжлагыг яаж давах вэ гэдэг талаар Засгийн газрын мөрийн хөтөлбөрийг ярих үед ЗТАЖЯ-ны сайд Батхүү, Засгийн газрын бусад гишүүдтэй яриад ингээд энэ чиглэлээр ямар нэгэн арга хэмжээ олж гарц олно гэсэн ингэж бодолтойгоор байж байгаа. 

За ер нь зүгээр түлээд байх уу, шатаагаад байх уу гэж байна. Тэгэхээр одоо гүн боловсруулах, дэлхий дээр ерөөсөө байгаль орчны талаасаа ч бодсон нүүрс гэдэг ийм их үнэтэй хар алтаа зохистой ашиглахын тулд боловсруулалтын түвшинг гүнзгийрүүлж, нүүрсний зүгээр эрчим хүчний эх үүсвэр түлш болгож хэрэглэхгүй боловсруулж байж эрчим хүчний эх үүсвэр болгож ашиглах талаар бол асар том дэвшил гарсан учраас энэ чиглэлийг ТЭХЯ-ны бодлогын үндсэн чиглэл болгож ингэж одоо ажиллахаар төлөвлөөд ажиллаж байгаа. Энэ чиглэлээр манай урд хөрс бол бас нилээн дэвшил гарчихсан учраас бид урд хөрштэйгээ юуны өмнө хамтарч ажиллахаар ингээд хэсэг улсууд тийшээ явж туршлага судлах, хөтөлбөр гаргаж ажиллах тодорхой цэгүүд дээр ерөөсөө үр дүнтэй ажиллах чиглэлээр бодож байна. Нүүрсний чиглэлээр ийм зүйл байна. Нүүрснээс бүтээгдэхүүн гаргаж авах талаар түрүү Одончимэд гишүүн өөрөө хэлсэн шахмал түлш, нүүрснээс гаргаж авах бусад бүтээгдэхүүн, нефть бүтээгдэхүүн гэх мэтчилэнгийн зүйлүүд дээр бас ажиллахаар ингэж хөтөлбөрт тусгасан. Яамны түлшний чиглэлийн чухал төлөвлөлт болоод явж байна. 

Дулааны цахилгаан станцын талаар миний хэлсэн зүйлийг хаана, хэзээ вэ гэж байна, энэ Таван толгойн орд газар дээр байж байгаа. Таван толгойн орд газрыг хөрөнгө оруулагчид их сонирхож байна, хоёр чиглэлээр сонирхож байна. Нэгдүгээрт нь Таван толгойн орд газрын нүүрсний чанар их өндөр коксждог. Тийм учраас экспортын сонирхолтой байгаа. За харьцангуй бага чанарын нүүрсэн дээр нь түшиглэсэн эрчим хүчний эх үүсвэр барихаар ингэж бодож байгаа. Түрүүчээсээ компаниуд 250 мвт-ын хүчин чадалтай эрчим хүчний эх үүсвэрийг Таван толгой дээр барихад 3 жилийн хугацаанд барина гэсэн амлалт авах гээд явж байгаа. Тэгэхээр энэ асуудлыг хэдийд, яаж шийдэх вэ гэвэл Таван толгой, Оюу толгой, Цагаан суврага гэсэн бусад говийн бүсийн том уул уурхайн ордуудтай хамтад нь дэд бүтцийн асуудлын шийдэхээр Говийн бүсийн хөгжлийн санаачлага төсөл гэсэн ажлын хэсэг Батболд сайд ахлаад Батхүү сайд бид хоёр ороод УИХ-ын гишүүдээс тухайн бүс нутгаас сонгогдсон зарим гишүүд ороод ингээд нилээн өргөн хүрээтэй ажлын хэсэг гаргасан. Тэр ажлын хэсэг үр дүнгээ төслийн хэлбэрээр Их Хуралд оруулж батлуулна гэж ингэж бодож байна. Таван толгой дээр эрчим хүчний эх үүсвэр барина. Ер нь зүгээр Шивээ овоо дээр эрчим хүчний эх үүсвэр барих тийм вариант ч байгаа. Багануур дээр ч бас бололцоотой. Тэгэхээр хамгийн түрүүнд бидний өнөөдөр ярьж байгаа юм бол Таван толгой дээр хөрөнгө оруулагчийн сонирхлыг их татаж байгаа учраас энэ дээрээ төвлөрье гэсэн ийм юм бодож байна. 

Сайхан дулаан, Дэлгэрэхийн шугамын талаар Одончимэд гишүүн төсвийн хэлэлцүүлэг хийж байх үед ч ТЭХЯ-нд хэлсэн энэ асуудал дээр. Тэгэхээр одоо 2005 оныхоо төсвийн хөрөнгө оруулалтын төлөвлөгөөгөө бид ойрын үед сайдын зөвлөлийн хурлаар хэлэлцээд ингээд төлөвлөөд ажил руугаа шууд ороод явчихна. Энэ чиглэлээр манай эдийн засаг, хөрөнгө оруулалтын бодлогын чиглэлийн хэлтэс, газрууд ажиллаж байгаа. 

Зуун мянган нарны гэрэл хөтөлбөрийн талаар товчхон хэлье. Энэ хөтөлбөр 40.0 мянган айлыг нар, салхины эрчим хүчээр өнгөрсөн 4 жилд хангажээ. Одоо энэ 4 жилд 50.0-60.0 мянган айл өрхийг бололцоо болвол 80.0 мянган айл өрхийг фермерийн аж ахуй, суурин аж ахуйнууд, хөдөөний аж ахуйнуудыг энэ нарны эх үүсвэрээр хангах ийм бодлоготойгоор ажиллаж байгаа. Сэргээгдэх эрчим хүчний хөтөлбөрт үүнийг тусгана. Яаж хэрэгжүүлэх вэ гэхээр хүндрэл бэрхшээл одооноос эхлээд гарч байгаа. Түрүүчийн Хятадын болон Японы Засгийн газрын тусламжаар хэрэгжүүлсэн төслийн нөхцөл нь бол хэрэглэгчиддээ зараад, малчиддаа энийг борлуулаад тэгээд тэндээс төвлөрсөн мөнгөөр сан байгуулаад тэр сангаараа эргэлтийн мөнгө болгоод ингээд Зуун мянган нарны гэрэл хөтөлбөрөө хэрэгжүүлье гэж Хятад, Японтой тохирсон ийм хөтөлбөр хэрэгжиж байсан байгаа юм. Тэгэхээр тэр эргэлтийн санд өнөөдөр 5.0 тэрбум төгрөг төвлөрөх ёстой. 40.0 мянган айлыг нарны эх үүсвэрээр хангасан. Гэтэл өнөөдөр ерөөсөө 1.0 тэрбум төгрөг ч хүрэхгүй 600.0 орчим сая төгрөг л төвлөрчихөөд байгаа. Тэгэхээр УИХ-ын гишүүдэд хүсэлт тавиад байгаа зарим гишүүд энэ талаар их тодорхой ярьж байгаа учраас би бас Одончимэд гишүүнд ч гэсэн хүсэлт тавьж байна, мөн таны сонгогдсон тойргийн нутаг дэвсгэрт энэ нарны эх үүсвэр авсан хүмүүс төлбөрөө ХААН банкинд зээлийнхээ нөхцөлөөр хийвэл энэ цаашдаа хэрэгжих бололцоотой. Тэгэхдээ бид бол одоо 5.0 тэрбум төгрөг төвлөрөхийг хүлээж суухгүй байгаа. Япон, Хятадын Засгийн газруудын буцалтгүй тусламж байж байгаа тэр төслүүд рүү оръё гэж бодож байгаа. Тэгэхээр яамны энэ бодлогыг манай эрхэм гишүүд дэмжиж өгвөл бидэнд одоо их чухал болно гэж бодож байна нэгдүгээрт. 

Хоёрдугаарт энийг зөвхөн Засгийн газар зохион байгуулаад байхгүйгээр баймаар байгаа юм. Нар, салхины эрчим хүчийг ерөөсөө бизнес сектор болгоод ингээд арилжааны горимд оруулчихвал илүү бас хил орчмын нутаг дэвсгэр бүр бололцоо байх гэж бодож байгаа. Тэгэхээр юу саад болж байна вэ гэвэл нэмэгдсэн өртгийн татвар болон гаалийн татвар саад болж байгаа учраас энэ асуудлыг боловсруулаад тэгээд Засгийн газраар дамжуулаад УИХ-ын гишүүдэд хүргэж шийдүүлье гэсэн ийм бодолтой байгаа. Ард иргэд бол манай УИХ-ын гишүүдээр дамжуулаад өөрсдөө аймгаараа дамжуулаад асар их хүсэлт ирүүлж байгаа. Одоо зөвхөн хар, цагаан телевизор үзэх хүчин чадалтай нарны үүсгүүр хүсдэг байснаа одоо би өнгөт телевизор үзэх хүчин чадалтай нарны үүсгүүр авмаар байна гэж байгаа. Энэ бол ерөөсөө Монгол Улсад бөөн болчихоод байгаа учраас энэ дээр тусгай бодлого хэрэгтэй байгаа. Тийм учраас манай энэ бодлогыг хэрэгжүүлэх гэж байгаа хоёр арга дээр эрхэм гишүүд анхаарч тус дэм болж өгөөрэй гэж хүсч байна. 

Баруун аймгийн өрийн асуудал гэж байна, тэгэхээр ийм л дээ 500.0 сая төгрөг биш ээ 360.0 сая төгрөгийг ОХУ-аас импортолж байгаа цахилгаан эрчим хүч тасалдана гээд байхаар нь 9-10 сарын үед энэ Засгийн газраас 360.0 сая төгрөгийг Оросоос импортоор авч байгаа цахилгаанд баруун бүсийн 3 аймгийн өмнөөс өгсөн байгаа. Одоо ер нь байдал харьцангуй бас төлбөрөө өгөх чиглэлээр гайгүй ажиллаж байгаа. Түрүү Мэндсайхан сайд энэ талаар ярьсан. Техникийн алдагдал ихтэй ийм л зүйл дээ нэгд, хоёрдугаарт авч байгаа өртөг зардлаасаа оруулсан хөрөнгийн хэмжээ үндсэн хөрөнгийн элэгдэл гээд зардал өртгийн тооцоод үзэх юм бол алдагдалтай үнээр ард иргэдэд болон хэрэглэгчдэд, бусад аж ахуйн нэгжид хүрч байгаа учраас ийм татаас хэрэглэх болчихоод байгаа юм. 

Эрчим хүчний салбар дээр ийм хэд хэдэн цэгүүд байна, Дорнодын эрчим хүчний систем, Даланзадгадын эрчим хүч, дизель станцтай Баянхонгор, Говь-Алтай, Завхан аймаг, баруун бүсийн эрчим хүчний систем ийм байдалтай болчихоод байгаа юм. 

Д.Лүндээжанцан: Сүхбаатар гишүүн асуултаа асууя. 

Ц.Сүхбаатар: Баярлалаа. Асуултын өмнө энэ протоколд тэмдэглэгдэх учраас нэг санал хэлмээр байна. Сая Одончимэд гишүүн радио өргөн нэвтрүүлгээр явж байгаа байх гэж бас нилээн горьдлоготой юм шиг яриад байна л даа. Энэ чинь 16.25 цагт радио өргөн нэвтрүүлэг хаасан. Тэр цагийн нөгөө овсгоотой улс төрч Гүндалай гишүүн энэ тэр яриад 4-5 жилд УИХ-д зүгээр байчихсан, тэгээд хаана ярихаа мэддэг, тэгээд телевизийн экран, радиогийн микрофон харахаараа ухаан жолоогүй тэр рүү давхиж очиж нөгөө улс төрийн бодлоо завсараар нь хавчуулдаг ийм үйл явдал болчихоод байна. Тэгэхээр энийг цаанаас нь УИХ-ын дэг байдаг юмуу, Засгийн газрын мэдээллийг сонсдог журам горимоо цэгцлэхгүй бол хэн ч ингээд байж чадна, зэрэгцэж орилоод байж чадна, бид нар Их Хурлыг хүндэтгэж байгаа. Энэ одоо өнөөдөр эрчим хүчинд дуртай 4-5 гишүүн суугаад байгаа юмуу, эсвэл энэ мэдээллийг сонсохоосоо Их Хурлын гишүүд татгалзаад явчихаад байгаа юмуу. Дийлэнх олонхи нь татгалзчихаад байхад энэ асуудал сонсоод байдаг нь ямар учиртай юм гэж бодохоор байгаа байхгүй юу.  

Тийм учраас одоо тэр Канадын парламентийн туршлагыг нүдээрээ хараад л ирж байсан ерөөсөө 3-хан минутад Их Хурлын гишүүд нь Засгийн газраасаа юмаа асуудаг, 3 минутад багтааж юмаа хэлж чадахгүй бол тэгээд асуулт нь хүчингүй болоод дуусдаг. Засгийн газрын гишүүд нь тайлбаргүйгээр шууд асуудлаа шуурхай хариулдаг. Ингээд ерөөсөө 20 минутад бараг л тэр улс орны байдал, мэдээллийг ард иргэддээ өгч чаддаг ийм л одоо тогтолцоо байдаг юм байна лээ. Энийг одоо энэ дэгдээ хийхгүй бол манай Гүндалай гишүүн шиг сайхан авъяастай овсгоотой гишүүд нь ингээд мэдээллийн цаг дуусдаг. Радиогоор хэн ярьж байна Гүндалай гишүүн л яриад байна. Эрчим хүч ярьж байхад л тэр одоо улс төрийн намууд тарсан, нэг нэгэндээ дагаар орсон гээд л яриад байдаг энэ чинь одоо эрчим хүчийг улс төрөөр шийдэх болж байна уу гээд зарим нь ойлгоно малчид чинь. Хувьчлалын асуудал эвгүй байна гээд л сүйд боллоо гээд эрчим хүчний хувьчлал яриагүй шүү дээ. Энэ мэтээр одоо завсраар нь юмаа хавчуулж хэлдэг тэгээд л хүүхдийн 10000 гээд яриад байдаг, үгүй мөн Гүндалай энд яриад байна гээд. Тэгээд сая Гүндалай гишүүнээс би гуйсан өөрийг чинь нилээн яриулж байгаад ахын дүү одоо боль боль гэхээр би болъё гэж тохиръё гэж ярьж л байна л даа. Би цаашдаа ийм шаардлагаа тавина гэж бодож байгаа. За ингээд энийг Их Хурал анхааралдаа аваачээ, протоколд тэмдэглэчихье. 

Ингээд товчхон хоёр асуудал байгаа юм. Энэ баахан 1990-ээд оноос хойг эрчим хүч зээл авсан. За тэгээд бүдүүн бааргийн маягийн асуулт байгаа даа, тоо хэмжээ нь хичнээн сая ам.доллар байгаа. Энийг яг базаад хэлэхэд хэзээ яаж төлөх тийм баримжаа байдаг юмуу. За мэдээж хойч үе төлнө, бидний үр ач төлнө. Одоо тийм хэмжээний зээл авсан тэрийгээ одоо ийм хөгжлийн явцад төлнө гэсэн баримжаа байдаг юмуу, за яахав тэгээд хөгжинө л биз. Мэдээж одоо зээл аваад эрчим хүчээ л босгоод авъя гэж яваад байдаг юмуу, эсвэл ийм ийм хөгжлийн үр дүнд ингэж төлөгдөнө гэсэн тийм багцаа тоймыг ганцхан өгүүлбэрээр хэлчих арга байна уу гэсэн ийм тойм асуулт байна. 

Дараа нь бол энэ төвийн болон төвлөрсөн эрчим хүчинд асар их зээл авч энэ урагштай, ахицтай юмнууд гарч байгаа. За тэгээд эрчим хүчийг үндсэнд нь хувьчлаад задлаад зах зээлийн гольдрол руу оруулж байгаа. За ялангуяа тэр шугамыг үндсэнд нь хувьчлаад үйл ажиллагаагаа явуулж байгаа ингэж ойлгож байгаа. Тэгэхээр энэ хувьчлалын үр дүн орон нутагт, сум, багт ер нь одоо цаашдаа яаж нөлөөлөх вэ. Аймаг, төвийн эрчим хүчин дээр л яриад байх юм сум, баг руу өргөтгөл, түгээлт энэ тэр нь яаж зохицуулдаг юм. 

Энийг тайлбарлаж чадахгүй, тодорхой жишээ нь дээр яръя л даа. Энэ Заамар сумын уурхайн тосгон гэж байдаг. Энэ дээр Хайлаастын уурхай татан буугдаад Цагаан булаг ч билүү нэг нэртэй баг нүүж ирээд суурьшсан. Гэрэл, цахилгаан байдаггүй. Нэг трансформатор тавьчихвал болно гэдэг тэрийн гаргах газар байдаггүй. Шугам нь болохоор зэрэг Зүүнхараа, Дарханы чиглэлээр хувьдаа хувьчлаад авчихсан тэгээд тэр нь одоо бүр Дарханд төвлөрч байгаа юм яриад бүр эзэн нь олдохоо байсан. Тэгээд энэ одоо ганцхан трансформатор 1.0-2.0 сая төгрөг гаргаад тэр төвлөрөөд суурьшсан төв дээр байж байгаа тэр хүмүүсийн эрчим хүчийг одоо цааш нь сунгаад дэлгэрүүлээд ингээд хангачих энэ ажлыг хэн хариуцаж зохион байгуулах юм бэ. Тэр хувьчилж авсан улс чинь ашгаа л боддог юм биш үү. 

Өөрөөр хэлбэл үргүй зардал гаргаж тэр хэдэн айлд трансформатор тавьж гэрэл, цахилгаантай болгосноос өөр шугамын алдагдал багасгах юмаа бодно гэсэн ийм одоо бодлоготой байдаг юмуу яадаг юм. Энэтэй нэг адил тэр Лүнгийн гүүрийн хүн бүхэн мэднэ, Лүнгийн гүүрний цаана дээр үеийн аргаар хоолон гэр ажиллуулдаг байшин сууц барьчихсан хэдэн айл байгаа. Тэр рүү нэг бага хэмжээний хүчин чадалтай трансформатор тавьчихвал тэр хүмүүс бид эндээ амьдраад малтай хуйтай цаашаагаа замдаа ойрхон учраас амьдралаа зохицуулна гэж ингэж яриад байгаа. 

Нөгөө талаар Угтаал цайдам сумын Талын уул баг гээд байгаа. Эрчим хүч явж байгаа шугамын алдагдал ихтэй. Одоо удахгүй ингээд тасална шүү наадахыг чинь, харанхуй байх нөхцөлд амьдрахаа бэлтгэж байгаарай гэсэн ийм ярьж байна гээд энэ 3 цэг дээр одоо ийм байгаа юм. Энэ маань одоо би бага юм асууж байгаа мэт боловч тэр асар их зээл авч байгаа эрчим хүчний төвийн болоод төвлөрсөн газруудын эрчим хүчний шинэчлэлт, энэ эрчим хүчний хувьчлал энэ бодлоготой чинь яаж уялдаж тэр хүмүүсийн эрэлт хүсэлтийг барагдуулж шийдвэрлэх вэ гэсэн ийм асуудал байгаа юм. За баярлалаа.                                                                                                                                                                            

Д.Лүндээжанцан: Асуултанд хариулъя. 

Т.Очирхүү: Нэгдүгээр асуулт, ямар хэмжээний зээл авсан талаар түрүү хэлсэн, би дахиад давтаад хэлье. 2.8 тэрбум орчим ам.доллартай тэнцэх хэмжээний хөгжлийн албан ёсны тусламжийг 1990 оноос 2004 онд авсан байна Монгол Улс. 532.0 сая ам.долларыг нь түлш, эрчим хүчний салбарт авсан байгаа юм. Нийт зээл тусламжийн 19.0 хувь орчим байгаа юм. Энэ 532.0 сая ам.долларын зээл тусламжийн 360.0-аад нь зээл, 170.0 сая гаруй ам.доллар нь тусламжинд зориулагдсан байгаа юм. 

Тэгэхээр энэ дээр нэгдүгээрт нь эрчим хүчний салбарт бол 1990 оноос авсан зээлийн тусламжийн 50.0 шахам хувь нь явдаг гэсэн ийм ойлголт бол одоо ард иргэдийн дунд энэ ойлголт бол тийм биш ээ гэдэг болжээ, энэ бол сайн болсон. 20.0 хүрэхгүй ийм хувь нь байгаа. 

Хоёрдугаарт нь түлш, эрчим хүчний салбарт авсан энэ 1990 оноос хойш авсан зээлүүд бол одоогийн эрчим хүчний системийн тогтворжилт, найдвартай өнөөдөр эрчим хүч, цахилгаан, дулаан, нүүрсний салбар найдвартай ажиллаж байгаад бол хамгийн чухал үүрэг гүйцэтгэсэн гэж хэлж болно энэ үр ашигтай. 

Сүхбаатар гишүүний гол санаа зовж байгаа юм бол хэзээ, яаж төлөх вэ гэдэг асуудал байгаа юм. Тэгэхээр одоо түрүүчээсээ төлж эхэлсэн. 2005, 2006, 2007 онд ачаалал улам нэмэгдээд 2012-2013 оны үед маш их өндөр ачаалалтай болно. Энэ дээр хоёр зүйл байгаа, нэгдүгээрт нь системээ оновчтой болгох, үр ашигтай болгох, тодорхой компаниудыг үр ашигтай оновчтой болгох, за энэ дээр бүтцийн өөрчлөлт хийх, хувьчлах янз бүрийн үр ашгийн механизмуудыг ашиглах асуудал байна нэгдүгээрт. Хоёрдугаарт нь системийн хувьд оновчтой болгох, системийн обтемизаци хийх ийм асуудал байна, гуравдугаарт нь том том хэрэглэгчид Монгол Улсад эдийн засгийн өсөлтөөр үүсэх асуудал бол эрчим хүчний үр ашгийг дээшлүүлэхэд чухал үүрэгтэй, ойлгомжтой. Жишээлбэл Оюу толгойн орд нээгдэх, Эрдэнэт шиг том объект нээгдэхэд л манай эрчим хүчний салбар босоод ирнэ, нүүрсний экспорт нэмэгдэхэд л манай нүүрсний салбар бол хэний ч өмнө үнэ гэж ярихгүйгээр өөрөө шууд босоод ирэх ийм л иж бүрэн арга хэмжээний байгаа юм. За энэ бол дотоод эффект, дотоод үр ашгийн асуудал байна. 

Гадна талаас хүчин зүйл юу байна вэ гэвэл одоогийн байдлаар, одоогийн эдийн засгийн хүчин чадалд эрчим хүчний хангалт манай эрчим хүчний салбарт эдийн засагт хүлээж байгаа үүргийн түвшинд бодох юм бол үнийн түвшингийн авсан зээл тусламжийн түвшинд тогтоож ирээгүй байгаа юм. Эрчим хүчний салбарыг зүй ёсны монополь салбар гээд тэгээд ерөөсөө зах зээлийн эдийн засагт оруулах системийн 2001 он хүртэл хааж ирсэн. 2001 онд хууль гарсан, 2001 оноос эрчим хүчний салбар задарч зах зээлийн ерөнхий өнгө төрхтэй болсон. Тэрнээс өмнө эрчим хүчний үнийг хаадаг, ерөөсөө хязгаарладаг, 2001 оноос хойш ч адилхан мөн ийм янзтай. 2002 онд үнийн шинэчлэлт хийнэ гэсэн үнийн өөрчлөлтийг хийж чадаагүй. Тэгэхээр зэрэг зээл тусламжийг авахад манай донорууд юу гэдэг вэ гэвэл жишээлбэл Германы KW банкныхан надтай Эдийн засгийн байнгын хорооны дарга байхад уулзаж байсан. Банкнаас зээл авч болно ганцхан зээлийг эргэж төлөх үнийнхээ нөхцөлийг хийх ёстой гэж. Тэр дээр манай ард иргэд юмуу, манай эдийн засаг бол төлбөрийн чадвар байхгүй гэхээр зэрэг танайх ерөөсөө одоо 3 сар болоод ирэхэд л 30-40 мянган машинаар энэ Улаанбаатар хот, хөдөө суурин чинь нэмэгдсэн байх юм байна шүү дээ гэж. Тэгээд би эртээд телевизээр ярьж байсан бензин шатахуунаа төлөөд явах уу, үгүй бол цахилгаан, дулааныхаа мөнгийг төлөх үү. Би бол цахилгаан, дулааныхаа мөнгийг төлөх нь илүү зүгээр байх гэж бодож байна. Тэр нь илүү оновчтой. Цахилгаан, дулаан дээрээ үндэслэсэн эдийн засгийг улс орнууд бий болгодог болохоос биш бензин шатахуун юмуу, авто машин дээр үндэслэсэн эдийн засаг гэж би сонсоогүй юм байна. Тийм учраас энэ асуудлыг зохистой шийдэж байх ёстой, энэ чиглэлийг хатуу баримтлах ёстой гэж ингэж бодож байна. 

Хувьчлалын асуудлаар, төвлөрсөн эх үүвэрээс, улсын төвлөрсөн төсвөөс болон яамаар дамжиж орон нутгийн төсвөөс хөрөнгийн эх үүсвэр гаргах асуудлыг Сүхбаатар гишүүн бидэнтэй хамт ярьж хөөцөлдөж ингэж болно. Ер нь зүгээр хувьчлагдсан аж ахуй дээр ямар нэгэн эдийн засгийн татвар, хураамж, зээлийн хөнгөлөлт ийм л нөхцөлүүд үзүүлэхээс биш хөрөнгө оруулалтыг улсын төвлөрсөн төсвөөс хийх одоохондоо эх үүсвэрийн бололцоо байхгүй учраас бид нар хийж чадахгүй байгаа юм. Энийг ерөнхий байдлаар ингэж хэлэх юм байна. 

Ер нь ямар учиртай юм бэ гээд нэгэнт УИХ-ын гишүүн тэнд амьдарч байгаа сонгогчдын эрх ашгийг бодож ингэж ярьж байгаа учраас энэ асуудлуудыг бид нар судалж үзье Сүхбаатар гишүүн ээ. Тэгээд ямархуу асуудал байна, хэн шийдэх ёстой, яамны зүгээс бид ямар шаардлага тавьж ингэж ажиллах ёстой вэ гэдэг дээр Заамар сум, Угтаал цайдам, Лүн гэх мэтчилэнгийн чиглэлээр бас орон нутагтай нь харилцан ярьж судалж байгаад тэгээд таны энэ асуултанд хариу илүү тодорхой өгье гэж ингэж бодож байна. 

Д.Лүндээжанцан: За Занданшатар гишүүн асуултаа асууя. 

Г.Занданшатар: Баярлалаа. Сүүлийн жилүүдэд түлш, эрчим хүчний салбарын үйлдвэрлэлийн найдвартай ажиллагаа дээшилж, бүтээгдэхүүн үйлдвэрлэлийн хэмжээ, үр ашиг нэмэгдсэн. Нөгөө талаас ийм нааштай ахиц өөрчлөлтүүд байгаа боловч энэ түлш, эрчим хүчний салбарын үе шатууд дахь үрэлгэн, үр ашиггүй байдал бас тийм сайн өөрчлөлт гарчихаагүй байна гэж бодогдоод байгаа юм. Энэ салбарт гадаадын зээл тусламжийн 18.0-19.0 хувь нь зарцуулагддаг. Энэ салбарт олон тэрбум төгрөгийн худалдан авалт, борлуулалт хийгддэг. Тэгээд энэ шат шатандаа бас алдагдал, үйлдвэрлэлийн үр ашиггүй үйл ажиллагааны тодорхой зүйлүүд байгаа нь бол ажиглагддаг хүмүүс ингэж ярьдаг. Ганцхан жишээ хэлэхэд зарим цахилгаан станцуудын хүчин чадлын ашиглалт 50.0 орчим хувьтай байна гэсэн яриа хүртэл гарч байдаг. 

Нөгөө талаасаа энэтэй уялдаад үнэ тариф цагаан сарын дараа нэмэгдэнэ. Тэгээд энэ эдийн засгийн талаас нь үйлдвэрлэлийн салбарт тодорхой ахиц өөрчлөлт гарахаар шинэ эдийн засагч, хуульч сайд томилогдоод тодорхой шинэ олон ажлуудыг хийж санаачилж байгаад талархалтай байна энэ чиглэлээр олон бодитой зүйлүүд хийгдэнэ гэж итгэж байна. 2001 онд батлагдсан Эрчим хүчний хуулийн дагуу зохицуулах зөвлөл, нилээн арилжааны чиглэл рүү нь хандуулах, үйл ажиллагааг нилээн үр ашигтай болох чиглэлээр тодорхой өөрчлөлтүүд хийгдэж байгаа, нилээн ахиц дэвшлүүд гарч байгааг хүлээн зөвшөөрч байна. Нөгөө талаас энэ дээр хэрэглэгчдийн төлөөллийг оролцуулсан хяналтын зөвлөл байгуулах асуудал, ийм бололцоо боломж байдаг гэж үздэг үү. 

Замын салбарт болон бусад салбаруудад хэрэглэгчдийн, үйлдвэрлэл эрхлэгчдийн ийм хяналтыг бас энэ эрчим хүчний монополь салбарын үнэ тогтоолтын процесс болон үйлдвэрлэлийн үйл ажиллагаа, худалдан авалт болон зарцуулалт дээр одоо бас хөндлөнгийн менежментийн хэлбэрээр энэ зөвлөлүүдийн сонирхлуудыг оруулах бололцоо байдаг гэж үздэг үү, ийм бололцоо бий юу гэж ийм асуулт байна. 

Хоёрдугаарт нь энэ сэргээгдэх эрчим хүч, түлшний дахин боловсруулалтын асуудлын талаар нилээн олон асуудлууд нилээн өндөр түвшинд яригдаж байна. Монгол улсын 3-ны 1 нь цахилгаан эрчим хүчгүй байгаа. Энийг сэргээгдэх эрчим хүчээр хангахын тулд энэ Зуун мянган нарны гэрлийн хөтөлбөрөөс илүү даацтай ийм хөтөлбөр гаргаж хэрэгжүүлэх төлөвлөгөө, зорилт бий юу. Олон сумдууд гэрэл цахилгаангүй байгаа. Энэ асуудлыг шийдэхийн тулд ямар дорвитой асуудлууд санаачилж байна вэ. 

Гуравдугаарт нь энэ дахин боловсруулах чиглэлээр ер нь энэ газрын гүний дулааныг ашиглах төсөл асуудлуудыг нилээн ярьж байгаа. Тухайлах юм бол Баянхонгор аймгийн Шаргалжуут орчимд газрын гүний дулааныг ашиглах замаар дулааны станц, цахилгаан станц байгуулах асуудлуудыг бол төсөл боловсрогдож судалгаа хийгдсэн гэж ойлгодог. Ийм төслүүдийг хэрэгжүүлэх зорилгоор Засгийн газрын бонд, хоёрдогч зах зээл дээр гадаад улсад бонд гаргах замаар ч юмуу хөрөнгө дайчилж энэ урт хугацаанд эдийн засгийн үр ашигтай тийм төслүүдийг хэрэгжүүлэхэд хөрөнгө мөнгө дайчлах талаар эдийн засгийн банкны ийм чиглэлүүдээр тодорхой бодлого хэрэгжүүлэх бололцоотой гэж бодож байна уу. Энэ талаар ямар саналтай байна. Энд мөн Баянтээгийн уурхайн нүүрсийг дахин боловсруулж газын байдаг юмуу станц, ийм дулаан эрчим хүч үйлдвэрлэх бололцооны талаар ямар бодолтой байна вэ гэсэн ийм нэг 3 тодорхой асуулт байна. Баярлалаа. 

Т.Очирхүү: Би зарим асуултанд хариулчихаад өнөөдрийн энэ мэдээлэл дээр хүрэлцэн ирсэн Эрчим хүчний зохицуулах газрын дарга Ганжуурын саналыг бас ард иргэдэд хүргэх, УИХ-ын гишүүдэд хүргэх нь зүйтэй байхаа гэж бодож байна. 

Сэргээгдэх эрчим хүчний хөтөлбөрийг түрүү хэлсэн. Тэгэхээр энэ сэргээгдэх эрчим хүчний хөтөлбөр бол эрчим хүчний нэгдсэн систем хөтөлбөрийн дэд хэсэг болоод одоо батлагдаад явж байгаа л даа. Гэхдээ Зуун мянган нарны гэрэл хөтөлбөр, энэ эрчим хүчний нэгдсэн систем хөтөлбөрөөс илүү далайцтай, даацтай тийм хөтөлбөр гаргаж тодорхой ажиллая гэсэн үүднээс Сэргээгдэх эрчим хүчний үндэсний хөтөлбөр боловсруулж байгаа юм. Энэ асуудлаар удахгүй УИХ-ын гишүүдтэй дугуй ширээний ярилцлага явуулж, тойрог болгоноор нь сонирхож байгаа гишүүдтай ярина. Түүнээс гадна хөрөнгө оруулагчид буюу сонирхогчид, доноруудтай бид нар ярихаар Дэлхийн банкинд асуудал тавьчихаад байж байгаа. Сэргээгдэх эрчим хүчний асуудлаар донорын зөвлөлгөөн гэж яриад байгаа, тэгэхдээ донор биш хамтран ажиллах сонирхолтой хөрөнгө оруулагчидтай зөвлөлгөөн хийе гээд ингээд хөрөнгийн эх үүсвэртэй болчих, хөтөлбөртэй болчих, илүү далайцтай, даацтай ажиллах ийм л бодолтой байгаа. Тийм учраас Занданшатар гишүүний санаа бол бидэнтэй нийлж байна энэ их чухал зүйлээ. 

Тэр дотор санхүүгийн янз бүрийн механизмыг оруулах талаар их сонирхолтой санаа байна. Бид нар хамтран ажиллах сонирхолтой хөрөнгө оруулагчдын зөвлөлгөөн хийхдээ тэдэнд санхүүчдын янз бүрийн арга хэлбэрийг санал болгоно мэдээж. Өмнө нь УИХ-ын гишүүдтэй зөвлөлдөж дугуй ширээний ярилцлага хийе гэж байгаа юм. 

Газрын гүний дулааныг ашиглах Шаргалжуутын төслийн талаар бол Засгийн газрын бонд гаргах, ашиглах энэ чиглэлээр мөн одоо бид нар тухайн хөтөлбөрийг хэлэлцэх явцад түүнээс гадна ерөөсөө тодорхой тухайн нутаг дэвсгэр дээр Шаргалжуут дээр энэ эрчим хүчнийг ашиглах чиглэлээр анхаарч ажиллана. 

Тэр хэрэглэгчдийн төлөөлөлтэй зөвлөл байгуулах, хөндлөнгийн хяналтын асуудлыг зүй ёсны монополь байгаа, үнийн зохицуулалттай байгаа салбарт яах вэ гэж байна. Тэгэхээр зэрэг өнөөдөр бол ийм л байна, Эрчим хүчний тухай хуульд өөрчлөлт оруулах уу, үгүй юу. Эрчим хүчний тухай хуульд өөрчлөлт оруулахдаа эрчим хүчний зохицуулах газрын бүтцэд өөрчлөлт оруулах уу, тэрний функц үүрэг, эрхэд ямар өөрчлөлт оруулах вэ гэдэг талаар судалж байна. Ер нь аливаа хуулийг аль болохоор тогтвортой байлгавал илүү зохимжтой Yндсэн хуулиас эхлээд. Харин тэнд заасан заалтуудыг хэрэгжүүлэх үйл ажиллагааг л улам сайжруулж явбал илүү үр дүнтэй л дээ. Тэгэхээр зэрэг хэрэглэгчдийн төлөөлөлтэй зөвлөл байгуулах, хяналт тавих асуудал гэдэг бол одоохондоо бодоогүй байна. Ер нь яахав төслийг судлах явцдаа бодъё. 

Хамгийн гол нь одоо эрчим хүчний зохицуулах газар дээр одоо би энэ салбарт Их Хурлаас томилогдоод очсны дараа бодоход бол эдийн засгийн чиглэлийн судалгаа тооцоо, хяналт, эдийн засгийн чиглэлийн механизмуудыг үнээс гадна бусад механизмуудыг илүү хүчтэй болгох шаардлагатай гэдэг л мэдрэгдэж байгаа. Тэр чиглэлээр нь эрчим хүчний зохицуулах газрын даргатай ч ярьсан зүйлүүд байж байгаа. Тэгэхээр тэр чиглэлээр арга хэмжээ авч ажиллана гэж бодож байна. Ер нь хэрэглэгчдийн төлөөлөл байдаг л даа. Хэрэглэгчдийн төлөөлөл Америкийн эрчим хүчний зохицуулах газарт байдаг. Манайх бол зохицуулагчдаа бас хэрэглэгчдийн төлөөлөгч гэж үзэж бас томилж байгаа юм. Зүгээр яг ерөөсөө Хэрэглэгчдийн эрх ашгийг хамгаалах нийгэмлэг юмуу төрийн бус байгууллагаас томилогдог юмуу, сонгогдож очих тийм вариант байхыг үгүйсгэх арга байхгүй. Ийм зүйл байна. 

Цахилгаан станцын хүчин чадлын ашиглалт 50.0 хувь гэж байна. Ер нь ийм шүү дээ, Дорнодын эрчим хүчний систем, төвийн эрчим хүчний систем гээд манай том системүүд, том станцууд байна шүү дээ манай хоёр том уурхай Багануур, Шивээ овоо бол хүчин чадлынхаа 50.0 хүрэхгүй хувийг ашиглаж байгаа. Яагаад гэвэл 1990 он хүртэл эдийн засгийн их өндөр хүчин чадалтай үйлдвэрлэлийг үйлчилж байсан тэр эдийн засгийн уналт нь дахиж сэргэж чадахгүй байгаа учраас тэр хэрэглээ байхгүй байгаа. Тэгэхээр зэрэг бидэнд нөөц хүчин чадал байгаа, түүнийгээ Оюу толгой дахь шинээр байгуулагдах уул уурхайн объектод өгье гэсэн ийм бодлого ярьж байгаа юм. Тэгэхээр хүмүүс гайхдаг юм л даа энэ хүчин чадлаа дүүрэн ашиглахгүй 50.0-хан хувьтай байж одоо яах гэж импортоор Оросоос цахилгаан авдаг юм гэж. Оросын цахилгаан бол нэгдүгээрт давтамж тохируулах л үүрэгтэй юм горимын, найдвартай ажиллагаа. Ер нь бас эрчим хүчний найдвартай хангалтыг бий болгох ийм л зориулалттай. Энэ бол би та нөхдөд түрүү хэлсэн 3 дахин багассан байгаа. Төлбөр нь 4 дахин багассан байгаа. Өөрөрө хэлбэл ОХУ-аас авдаг импортынхоо хэмжээг манайх төсөл, гадаадын зээл тусламжийн үр дүнд өөрсдөө бол хэрэгжүүлэх бололцоо өдөр болгон бий болоод л байгаа гэсэн үг. 

Засгийн газрын мөрийн хөтөлбөрт байгаа Орхонд юмуу, Эгийн голын усан цахилгаан станцыг барьчихвал манай давтамж тохируулгын систем сайжраад манай өөрийн системийн оновчтой байдал сайжирвал бид нар шууд бие даагаад явчих ийм л зорилттой л ажиллаж байгаа юм. 

За ингээд би Ганжуур даргад микрофоноо өгье. 

Р.Ганжуур: Эрчим хүчний хуулинд бол энэ хэрэглэгчдийн төлөөллийг Эрчим хүчний зохицуулах газарт байлгахаар ингэж зааж өгсөн байгаа, өөрөөр хэлбэл хэрэглэгчдийн төлөөллөөс бүрдсэн зөвлөх зөвлөл гэж байдаг. Бид нар томоохон асуудал ялангуяа үнэ тарифтай холбоотой асуудлыг шийдэхдээ заавал энэ зөвлөх зөвлөлөөр оруулдаг. Энэ зөвлөх зөвлөлд бол томоохон үйлдвэр, аж ахуйн газрын төлөөлөгч нар байдаг. Хэрэглэгчдийн эрх ашгийг хамгаалах нийгэмлэгийн хүн байдаг, мөн хувь хүмүүсийг буюу иргэдийг төлөөлж Жамъян гуай, манай нэртэй сэтгүүлч байдаг. Жамъян гуай чөлөөтэй бичдэг ийм хүн байгаа. Энэ нөхдүүдээсээ зөвлөмж бид нар авдаг. 

Хоёрдугаарт энэ жилээс эхлээд бол бид нар олон нийтийн хэлэлцүүлгийг хийж эхэлсэн байгаа. Ялангуяа үнэ тарифын асуудлаар бол олон нийтийн хэлэлцүүлгийг үндсэнд нь одоо 4 удаа хийсэн. Улаанбаатар хотод телевизээр, Налайх, Дорнод, дээр нь олон нийтийн хэлэлцүүлгээс гарч ирж байгаа бүх санал, зөвлөмжүүдийг тусгаад ингээд хэрэглэгчдийнхээ санаа бодлыг одоо тусгаж ингэж ажиллаж байгаа. Эрчим хүчний зохицуулах газар өөрөө гол үүрэг нь бол хэрэглэгчдийн ба эрчим хүчний компаниудын энэ эрх ашгийг тэнцвэртэй хамгаалах гэсэн ийм үүрэг зорилготойгоор байгуулагдаж ажиллаж байгаа ийм жишиг бол олон улсын жишгийн дагуу ажилладаг юм. 

Д.Лүндээжанцан: Санжмятав гишүүн асуултаа асууя. 

Я.Санжмятав: ТЭХЯ-ны бодлого боловсруулах хүмүүсээс гадна манай үйлдвэрлэл хариуцсан удирдлагууд бас энд бас ач холбогдол өгч хүрэлцэн ирсэн явдалд би бас талархаж байна. Өнгөрсөн жилийн хувьд бол Засгийн газар бүрэлдэх гэж нилээд цаг хугацаа алдсан энэ үед бас өвлийн бэлтгэлээ базааж нилээд найдвартай эрчим хүчээр хангах чиглэлээр хэл ам татлахгүй энэ өвлийг авсанд би бас сонгогчид, иргэдийн хувьд бухимдал гараагүйд талархаж байгаа юм. Тэгээд цаашдаа бас багагүй хугацаа үлдэж байна 2 сар, энд нилээн анхаарч эрчимтэй ажиллаачээ гэж хүсэх байна. Тэгээд бас та бүхнээр дамжуулаад тэнд ажиллаж байгаа ажиллагсдад талархал дэвшүүлье гэж бодож байна. 

Тэгэхээр өнөөдөр манай гишүүдийн хувьд нилээд хариуцлагагүй байх шиг байна бас үргэлж ийм байдаггүй юм шүү гэж та бүхэнд хэлэх байна. Цаашдаа бас манай Их Хурлын Тамгын газрын ажилтнууд Засгийн газрын мэдээллийн цаг дээр гишүүдийг нилээн өргөн хүрээгээр байлгах чиглэлийн юмыг бодолцсон нь дээр байхаа. Эд маань бас цаг заваа гаргаж нилээд зүйл бэлдэж бид бүхэнд мэдээлэл өгөх гэж багагүй л ажилласан байгаа. Тийм учраас энэ асуудалд ач холбогдол өгөх нь зүйтэй байхаа гэж ингэж бодож байна. 

За хоёр асуулт, нэг хүсэлт байна. Тайширын УЦС-ыг 2007 онд ашиглалтад оруулахтай холбогдуулаад Завхан аймгийн төв болон сумдуудыг байнгын цахилгааны эх үүсвэрээр хангах асуудал яригдаж байгаа юм байна. Тийм учраас нэгэнт бас үйлдвэрлэл явагдаад бүтээгдэхүүн үйлдвэрлээд эхлэхтэй холбогдуулаад сумдуудыг цахилгаан эрчим хүчээр хангах ажлыг зэрэгцүүлэн зохион байгуулах ажлыг хэр бодолцсон болоо. Ялангуяа 2006 оноос эхлээд энэ ажлыг нилээн эрчимтэй хийвэл яасан юм, тэгэхийн тулд гадаадын болон дотоодын хөрөнгө оруулагчдыг энэ чиглэл рүү анхаарч үйлдвэр ашиглалтад орохтой зэрэгцүүлээд сумдуудаа зэрэгцүүлээд хангаад, холбоод явчих энэ ажлыг бас энэ менежментийг хийх чиглэлээр бодолцвол яасан юм гэсэн нэг ийм зүйл бодогдож байна. Ийм учраас энийг бас та бүхэн маань төлөвлөж ярьсан зүйл байгаа байх, хэрэв хараахан тусгагдаагүй бол энэ чиглэлийн юмыг бодолцооч. Ямар сумдууд хамрагдах гэж байгаа юм бол Завхан аймгийн хувьд энэ чиглэлийн зүйлийг би сонсохыг хүсч байна. 

Завхан аймгийн Тосонцэнгэлд УЦС баригдаж байгаа, 2005 онд ашиглалтад орно гэсэн ийм тооцоотой явагдаж байгаа юм билээ. Хүмүүсийн яриагаар Идэрийн голын усны түвшин буурсантай холбогдуулаад гаргаж байгаа үйлдвэрлэж байгаа хэмжээ нь бага хүчин чадалтай гарах ийм магадлал байна гэсэн ийм зүйл яригддаг. Хэрвээ тийм бол энийг шийдвэрлэх чиглэлээр холбогдох улсуудтай ярьсан, хөөрсөн зүйл байна уу. Энэ яг 2005 оны хэдэн сард ашиглалтад орохоор төлөвлөж байгаа вэ гэсэн нэг ийм хоёр асуулт байна. 

За ер нь бол яамдын удирдлагуудыг бөөнд нь байхад тэр болгон таараад байдаггүй, тэгсэн мөртлөө тойргоос сонгогдсон гишүүний хувьд бас тойргийн сонгогчид итгэл өгч сонгосондоо ч тэгдэг байх, дээрээ бас бидний зовлонг хуваалцах төлөөлөл гэж ойлгодог байх жижиг гэхгүй олон асуудлууд тавьдаг юмаа. Тийм учраас Тосонцэнгэлийн дулааны цахилгаан станц түлшээ төвөөс татдаг гэрээгээр хэдийгээр явдаг ч гэсэн өөрийн гэсэн цистерн байдаггүй юм байна лээ. Тэгээд очих болгонд л нэг тийм зовлонтой асуудал тавьдаг тэгээд бид юугаараа шийдэх вэ. Өнөөдрийн та бүхнийг цугласан дээр хэлэхэд энэ Завханы Тосонцэнгэлийн Дулааны цахилгаан станцад чиргүүлтэй цистерний асуудлыг шийдчих боломж байна уу гэж ингэж  хүсэх гэж байна. Дарга болгонтой уулзаад яваад яахав одоо ч бас юм ил болчихсон тэгээд энэ асуудлаа би та бүхнийг бөөнөөр байхад нь хэлье. Бичгээр энэ тухайн Дулааны  цахилгаан станцаас надад ирсэн хүсэлтийг хүргүүлэх болно. За үндсэндээ ийм асуудлууд байна. 

Д.Лүндээжанцан: Асуултанд хариулъя. 

Т.Цэрэнпүрэв: Тайширын УЦС 2007 оны 11 сард ашиглалтанд орохоор хуваарьтай баригдаж байгаа. Тэгэхээр энэ УЦС ашиглалтанд орсноор Завхан аймгийн Улиастай хот, Говь-Алтай аймгийн төв зэргэлдээх сумдууд холбогдоно. Тэгэхээр одоо манай Ерөнхийлөгч очиж шавын тавьсан, тэр шав нь дээр ч гэсэн бас Завхан аймгийн урд талын 5-6 сум, за мөн одоо Говь-Алтайн хэдэн сумдын тэр схемийг гаргаж тавьсан байгаа. Тэгэхээр тэр одоо боломжтой юу гэдэг юм зай, талбайн хувьд бас өртөг зардлын хувьд боломжтой сумдуудыг бид холбоно. Яагаад гэвэл тэнд 11 мгв-ын суурилагдсан хүчин чадалтай станц барьж байгаа. Тэгэхээр тэр станцын хүчин чадлыг аль болохоор түлхүү ашиглах шаардлага тавигдаж байгаа. Тэгэж байж нэгж киловаттын өөрийн өртөг хямдарна, тэгэж байж үр ашиг нь дээшлэх учраас бид манай яам энэ дээр анхаарч ажиллана. 

За Тосонцэнгэлийн усан цахилгаан станц 2005 онд орно гэж бид төлөвлөж, ажлыг нилээн шахаж ажиллаж байна. Ер нь бол 380 киловаттын хүчин чадалтай станц, энэ бол Германы төслөөр хэрэгжиж байгаа. Энэ станцын ажил үндсэндээ 80.0 орчим хувьтай явж байгаа. Тэгээд 2005 оны энэ зун ашиглалтанд авчих болов уу гэсэн тийм төлөв бол нилээн найдвартай байгаа гэж хэлмээр байна. 

Усны түвшин бага болж байна, ингэснээр станцын үр ашиг, үйлдвэрлэх киловаттын цагын ашигт үйлийн коэффициент буурах уу гэдэг асуудал гарч байна. Би энэ дээр бүрэн дүүрэн буурна, буурахгүй гэж хэлэхгүй. Яагаад гэвэл тухайн жилийн онцлог, усны урсац нэгж секундэд урсан өнгөрч байгаа метр куб усны хэмжээнээс л энэ шалтгаалдаг. Тэгэхдээ энийг бол манай Германы талын нөхдүүд олон жилийн дунджийг тооцож хийж байгаа болохоор энэ дээр ямар нэгэн байдлаар муу үр дүнтэй, бага цахилгаан үйлдвэрлэнэ гэсэн тийм үзүүлэлт гарахгүй гэж би бодож байна. 

Тосонцэнгэлийн дулааны цахилгаан станцад цистерн өгөх боломж байна уу гэдэг асуудалд бол энэ бол яг үнэндээ манай яамны эрхлэх ажлын хүрээнд шийдэх боломж бололцоо хомс. Тэгэхээр энэ бол Тосонцэнгэлийн дулааны станц бол орон нутгийн өмч, тэгэхээр өөрийн төсөв боломж бололцоондоо тулгуурлаад хэрэв аймгийн Засаг даргын Тамгын газар, орон нутгийн төсөв дэмжлэг үзүүлэх юм бол тэрэвгээрээ шийдчих асуудал гэж ойлгож байна. 

Т.Очирхүү: Санжмятав гишүүнд салбарынханд талархал илэрхийлсэн, анхааруулга өгсөнд баярлалаа, энийг хүлээн авч байна. Манай компаний удирдлагууд ирсэн энийг дамжуулах байх гэж бодож байна. Өшөө өвөл дуусаагүй, хахир хавартай учраас таны анхааруулга манай удирдлагуудад хүрч байгаа байхаа гэж бодож байна. 

Тэгэхээр Тайширын УЦС дээр би Төрийн нарийн бичгийн дарга дээр юу нэмэх вэ гэхээр зэрэг Завхан аймгийн төв, Тайширын 110-ын шугамыг бол 2007 онд ашиглалтанд ороход л бэлэн байлгахаар, 2005, 2006 он бол хамгийн чухал жил. Тэгэхээр энэ жилийн төсөвт сүрхий тусгагдаагүй, тэгэхээр 2006 ондоо энийгээ ер нь их эрчтэй хийхээр ингэж бодож ажиллах хэрэгтэй байна. Энийг Санжмятав гишүүн бол улсын төсөв хэлэлцэхэд анхаарах байх, манай яам ч гэсэн энийг анхааръя. 

Дөрвөн сумыг холбохоор урьдчилсан төлөвлөгөө байгаа, тэгэхдээ төлөвлөгөөг бол 2008 он хүртэл төсвийн хөрөнгө оруулалтын төлөвлөгөөнд тусгаагүй байгаа. Ер нь яахав Говь-Алтай аймгийн 3 сум байгаа, Завханы 4 сум бий. Говь-Алтайн Тайширын шугам бол бэлэн болчихсон. Тэгэхээр тэр 7 сумыг яах вэ гэдэг асуудлыг бид бодох ёстой юм. 2007 оны эхний хагаст бол Дөргөн, хоёрдугаар хагаст Тайшир ашиглалтанд орлоо гэхэд ямар ч байсан хоёр аймгийн төв холбогдсон байхаар хөрөнгийн эх үүсвэр, ажлын гүйцэтгэл талаасаа тэгэж бодож ажиллаж байгаа юм. Зүгээр таны хэлж байгааг бид бодоод байгаа л даа энэ Говь-Алтайн 3 сум, Завханы 4 сумыг төвүүдтэй нь хамтад нь шууд станц ашиглалтанд ороход ингэж ажиллаж болох уу, үгүй юу. Тэгэхээр хүчин чадлын ашиглалт, тэгээд хөрөнгийн эх үүсвэр бүх юмаа бодож тооцож байж ингээд л хариу өгнө. Тийм учраас өнөөдөр шууд тэгнэ гэж хэлж мэдэхгүй байна. Сумуудын хувьд та ойлгож байгаа байхаа, ерөөсөө Тайширын ойролцоох хэдэн сумд байгаа.   

Усан станцын талаар хангалттай хариу өглөө, ер нь эхний хагас жилд ашиглалтад авахаар бодож байгаа ажил нь 80.0 хувьтай байгаа. Ажил нь харьцангуй гайгүй явж байгаа гэж бидэнд намар тайлагнасан. Одоо саатал нэг их гараагүй байх гэж бодож байна. Ер нь жоохон өндөр өртөгтэй, ажил нь удаавтар байгаа. 

Тосон, Улиастайн эрчим хүчний үйлдвэрүүдэд улсын төвлөрсөн төсвийн татаас өгнө. Тэр татаас нь бол төсвийн багц дотор байж байгаа. 2005 оныхоо төсвийн юуг одоо бид нар төлөвлөж хийнэ. Энэ чиглэлээр илүү тодорхой мэдээллийг таньд ер нь одоо өгчих нь зүйтэй юм шиг байна. Ингээд манай Эдийн засаг, хөрөнгө оруулалтын хэлтсийн дарга Ганхүү энэ чиглэлээр тодотгол өгье. Ганхүү товчхон хариулчих даа. 

П.Ганхүү: Санхүүжилтийн талаас Завхан аймгийн Улиастайн эрчим хүчний компани гэж төвийн компани, Тосонцэнгэлийн эрчим хүчний үйлдвэрт бол нийлээд нэг тэрбум төгрөгийн татаас бол энэ жил батлагдсан байгаа. Энэ бол татаас маань харьцангуйгаар их бага төлөвлөгдөж байгаа юм л даа, ялангуяа 2004 оны гүйцэтгэлээс харахад 2.2 тэрбум төгрөгийн гүйцэтгэл гарлаа алдагдлын татаас. Тийм учраас энэ бол тодотголын асуудал дахиж энэ дээр яригдах байхаа. Тосонцэнгэлийн эрчим хүчний үйлдвэрийн хувьд бол энэ 670.0 орчим сая төгрөгийн алдагдлын татаас гарна. Завханы хувьд 2.0 тэрбум гаруйгийн алдагдлын татаас гарна гэсэн, яг одоо энэ дизелийн түлшний үнэ өссөнтэй холбогдуулаад яг бодитой үйлдвэрлэлтэй холбогдуулж хийсэн тооцоогоор бол ийм тооцоо гарч байгаа учраас энэ дараа тодотгол дээр дахиж яригдахаас зайлшгүй болж байгаа ийм асуудал байгаа. 

Д.Лүндээжанцан: Адъяа гишүүн асуултаа асууя. 

Г.Адъяа: Баярлалаа. Тэгэхээр түлш, эрчим хүчний салбарт хэрэгжүүлж байгаа олон улсын төсөл, хөтөлбөрүүдийн үр дүн, тулгамдаж байгаа зарим асуудлууд энэ талаар яамнаас баримталж байгаа байр суурь, хийж байгаа дүгнэлтийг би бас зөв зүйтэй болж байна гэж Их Хурлын гишүүний хувьд үзэж байна. 

Ер нь хамгийн гол үр дүн маань хэрэглэгчид дээр тусах ёстой л доо найдвартай ажиллагаа, эрчим хүчний зардал өртөг хямдрах энэ асуудал бол цааш цаашдаа бол манай энэ олон улсын төсөл, хөтөлбөрийн үр дүнг нийт иргэд мэдрэхэд чухал ач холбогдолтой гэдэг нь ойлгомжтой. За ингээд би зарим асуудлууд зарим түрүүчийн гишүүдийн асуултанд давхардаж гарлаа, ганц асуудал байна. 

2005 оны Засгийн газрын мөрийн хөтөлбөрийг хэлэлцэж батлах явцад бас бид Орхон аймагт энэ дулааны цахилгаан станцын өргөтгөлийн асуудлаар бол тодорхой асуудлуудыг ярьж байсан. Ер нь энэ хойд бүсийн эрчим хүчний хангамжийг сайжруулах, ОХУ-аас авч байгаа импортолж байгаа энэ цахилгаан эрчим хүчийг багасгах, ер нь хойд бүсэд найдвартай ийм цахилгааны хангамжийг бий болгох асуудал бол Орхон аймгийн дулааны цахилгаан станцын өргөтгөлтэй бол шууд холбоотой гэж манай мэргэжлийн байгууллага, яамныхан бол сүүлийн жилүүдэд анхаарал хандуулж энэ чиглэлээр олон улсын төсөл, хөтөлбөрийг хэрэгжүүлэх чиглэлээр бас сонирхож судалж ирсэн байгаа. Тийм учраас миний асуух гэж байгаа асуулт бол ер нь энэ Орхон аймгийн дулааны цахилгаан станцыг өргөтгөх асуудал дээр манай ТЭХЯ-наас баримталж байгаа байр суурь ямар байгаа юм. Ойрын үед ТЭХЯ орон нутгийн Засаг даргын Тамгын газартай болон холбогдох байгууллагууд нь хамтарч ажиллахаар төлөвлөж байгаа ажлууд ямар байна вэ, энэ чиглэлээр би сонирхож байна. Баярлалаа. 

Т.Очирхүү: Баярлалаа, салбарын талаар урам хайрласан үг хэлсэн явдалд. Тэгэхээр Засгийн газрын хөтөлбөрийг ярилцах явцад Орхоны дулааны станцын өргөтгөлийн асуудлыг ярьж байсан. Тэгээд 2005 оны төсвийн хөрөнгө оруулалт дээр бас ярьж байсан. Гэхдээ одоо ямархуу бололцоо байна вэ гэхээр зэрэг гадны хөрөнгө оруулагч Эрдэнэтийн станцын өргөтгөлийг хийх тийм төсөл хийгээд өгсөн байгаа. Тэгэхээр төслийг бол судалж байгаа. Ер нь хөрөнгө оруулагч нь 5 сард ирнэ. Ингээд тэрийг ярьж эхэлнэ. Ер нь зүгээр Эрдэнэтийн дулааны цахилгаан станцыг манай эрхэм гишүүд ажигласан байх төсөл хэрэгжсэн, зээл хөтөлбөр хэрэгжсэн явцад бол энэ байхгүй байгаа. Гэхээр тэр дээр ойрын 4 жилд хийх ажил нилээн их байгаа. Тэгэхээр зэрэг ер нь Эрдэнэтийн дулааны станц дээр төсөл хөтөлбөр хэрэгжүүлэх, хөрөнгө оруулалтыг татах, донорын зээл хөтөлбөр хөөцөлдөх асуудал байгаа гишүүн ээ. Аль алийн бид нар хөөцөлдөж ямар нэг шийдэлд хүрнэ гэж ингэж бодож байж та болно. За яг төслийн талаар ямархуу янзтай хэрэгжих талаар манай Эрчим хүчний судалгаа төвийн дэд дарга Тлейхан товчхон тодотгоё. 

А.Тлейхан: Эрдэнэтийн цахилгаан станцын өнөөдрийн байж байгаа байдлын гол асуудал юу гэхээр 3 трубинтэй байж цахилгаан гаргадаг, тэрний 2 нь эсрэг даралтын трубин гэдэг өөрөөр хэлэх юм бол зуны цагт ажиллах боломжтой. Тийм учраас эсрэг даралтын трубиныг байнгын ажиллагаатай болгочих юм бол хүчин чадал нэмэгдэж явах учраас энэ талаар бид нар судалгааны ажил хийж байгаа, Эрдэнэтийн станцтай хамтарч. Өөрөөр хэлэх юм бол олон улсын шаардлага хангасан тийм судалгааны ажил хийгээд эдийн засгийн үндэслэл гаргаж түрүү сайдын хэлсэн тэр хөрөнгө оруулагч, донор орнууд, бусад байгууллагад тавих асуудлыг бид үндэслэл боловсруулж хийж байгаа юм энэ бол цаашдаа хийгдэх ёстой ажил байгаа. Yүнээс гадна үнсэн сангийн асуудал байна гэх мэтийн нилээн олон асуудал байгаа учраас бид Эрдэнэттэй хамтарч энэ судалгааны ажлыг хийж тодорхой санал, төсөл бэлэн болгоно гэж таньд хэлэх байна.  

Д.Лүндээжанцан: Отгонбаяр гишүүнийг асуултаа асуухыг урьж байна. 

С.Отгонбаяр: Баярлалаа. Эрчим хүчний салбарын мэдээлэл, мөн сайдын мэдээллийг нилээн тодорхой анхааралтай сонслоо, үзэж танилцлаа. Яг энэ танхимд бас энэ салбарыг хариуцсан сайдыг томилогдож байх үед бол энэ үнийн талаар, үнийн тарифын зохицуулалтын талаар асуудал тавьж байсан, мөн энэ салбар дээр гарч байгаа дутагдалтай зүйлүүд дээр анхаарах талын саналыг би өөрийн биеэр гаргаж байсан. Тухайлах юм бол үнэ тариф дээр Эрчим хүчний зохицуулах газар Налайхын дулааны станц дээрээс эхэлж туршилтын үнэ тарифын зохицуулалтыг хийж явах ийм асуудлыг гаргасан байдаг юм билээ. 

Өнгөрсөн 10 сараас хойш туршаад за одоо энэ сар гаруйнхны өмнө бүх орон даяар тухайлбал одоо ард түмний амьдрал, амьжиргаа үнэхээр доод цэгтээ 70.0 гаруй хувь нь хүрсэн байгаа тохиолдолд бодит бус тийм үнийн зохицуулалт хийж, үнийн 17.0-20.0 гаруй хувиар нэмж тавьсан асуудал байж байгаа гэж ойлгож байгаа. Ямар шалтгаанаар ингэж үнийг үндэслэлгүйгээр шахуу өсгөдөг, нэмдэг ийм шалтгаан гарсан юм бэ. Мэдээлэлд дурьдснаар бол хэрэглэгчдийн цахилгаан, дулааны үнэ 4.0-8.5 тэрбумаар буурах хандлагатай байгаа гэсэн мэдээлэлд тусгачихаад, эргүүлээд хэрэглээний үнийг тэгэж буулгасан тэр их олон тэрбумаар буулгаж  хэмнэж чадаж байгаа юм бол зөрүүлээд яагаад ийм хэмжээгээр өсгөх болсон юм бэ. Энэ шалтгааныг тов тодорхой тайлбарлаж өгөхгүй юу гэдэг нэгдүгээр асуулт байна. 

Хоёрдугаарт нь үүнтэй холбогдуулаад бас л яг энэ талын асуудлыг ярьж байсан үнэ бол үндэслэлгүйгээр нэмэхдээ бүтээгдэхүүний үндсэн түүхий эдийн үнийг зохиомлоор өсгөдөг ийм асуудал бол уурхайнууд дээр газар авсан байгаа гэдэг. Энэ бол илэн далангүй бид бас ярилцаж байсан гэж санаж байна. Тийм учраас үндэслэлгүй нүүрсний үнийг нэмдэг тухайлах юм бол цахилгаан станц болон эрчим хүчний салбаруудад нийлүүлж байгаа сэлбэг материал, техник тослох материал, туслах чанарын материалуудыг үнийг үндэслэлгүйгээр зах зээлээс хамаагүй өндөр үнээр шахаанд авдаг учраас алдагдлаа нөхөхийн тулд бүтээгдэхүүний үндсэн түүхий эдийн үнийг нэмэгдүүлдэг зохиомлоор гаргаж ирдэг ийм асуудал газар авсан салбараа гэдгийг та бүхэн бүгдээрээ мэдэж байгаа байхаа гэж ойлгож байгаа. Тийм учраас энэ асуудлыг бүтээгдэхүүн үйлдвэрлэдэг түүхий эдийн үнийг үндэслэлгүй нэмсэн асуудлаа бас тодорхой тайлбарлаж өгөхгүй юу. Энэ зах зээлийн харилцааны өнөөдрийн энэ дагаж мөрдөж байгаа үнээс бол тэс өөр хэлбэрээр орж ирдэг үнэлгээнүүд байж байгаа гэдгийг хэлэх нь зүйтэй байх гэж бодож байна. 

Мөн дараагийн нэг асуудал бол агаарын бохирдлын талын асуудлыг ярьлаа л даа. Танай салбарын хувьд гэх юм бол биеэ даасан лабораториуд, шинжилгээний ийм нилээн олон байгаль экологийн талын судалгаа хийх лабораторийн ийм шинжилгээ судалгааны газрууд байдаг юм байна. Тэгэхээр энэ агаарын бохирдолтой холбогдож байгаа дийлэнх нь Улаанбаатар хотын оршин суугчдын амьсгалын замын халдварт чиглэлийн өвчнүүд, зүрх судасны өвчнүүд гээд хүндрэлтэй асуудал бол цахилгаан станцуудаас гарч байгаа хорт хийн утааны агуулга өндөр байгаа, бараг шахуу судалгаа хийгээд үзэхэд бол 40.0 гаруй хувь нь бол энэ томоохон эрчим хүчний станцуудаас гарч нүүрсний утаа, хорт хий цацагдснаас хойш өвчлөл үүсч байгаа гэсэн ийм асуудлуудыг ярьдаг юм билээ. Энэ дээр танай байр суурь ямархуу байдаг юм бэ. Энд бол 532.0 сая ам.долларын зээл тусламж авчихаад энэ агаарын бохирдлыг техник технологийн шинэчлэлийг хийснээр энэ хорт хийн хаягдлыг багасгасан ийм үзүүлэлтүүд, тодорхой тоо байдаг уу гэж асуумаар байгаа юм. 

Дараагийн нэг асуудал нь бол энэ улсын үйлдвэрийн газруудын өмчлөлд байдаг тухайлбал нүүрсний уурхайнууд, Багануурын нүүрсний уурхай, Шарын гол хувьчлагдсан байгаа, Шивээ овоо ч гэдэг юмуу энэ уурхайнуудын өөрийн эзэмшилд байдаг эзэмшлийн кадастрын албанаас олгосон лицензийн дагуу эзэмшдэг газар дээр хувийн компаниудад давхардуулж лиценз олгоод тэр хувийн компаниудаас үндсэн одоо үйлдвэрлэгч болох нүүрсний уурхай өөрийн бүтээгдэхүүнээ өөрийн өртгөөр нь гаргаж авах байтал тэр хувийн компаниудын зэрэгцээд тэр талбай дотор нь орсон байгаа лиценз эзэмшиж байгаа компаниудаас өндөр үнээр нүүрс авдаг ийм асуудлууд байдаг учраас энэ бүтээгдэхүүн эрчим хүч үйлдвэрлэл, дулааны үйлдвэрлэлийн үнэ тариф бас нэмэгдэх асуудал байдаг гэсэн ийм яриа байдаг юм билээ. Энийг бас тодруулъя гэж бодсон юм. За баярлалаа. 

Д.Лүндээжанцан: Отгонбаяр гишүүний асуултанд хариулъя. 

Т.Очирхүү: Отгонбаяр гишүүний асуултанд хариулъя, тэгээд зарим нэг тодотголыг манай Эрчим хүчний зохицуулах газрын дарга Ганжуур, ТЭЦ 4, ТЭЦ 3-ын дарга нар бас тодотгож хариулах нь зүйтэй гэж бодож байна. 

Ер нь зүгээр энэ 1990 оноос хойш хэрэгжсэн төсөл хөтөлбөр зээл тусламжаар хэрэгжсэн зүйлийн үр дүн ямар болсон бэ гэдгийг тайлагнаж байгаа гэж ойлгож байгаа. Тэгэхээр энэвгээр нийгэмд болон УИХ-ын гишүүн нь нэг мөр ойлгоод энэ 532.0 сая доллар бол бас үр дүнтэй болсон гэдгийг хэлэх гэж. Тэнд тэгээд яг жинхэнэ объектууд дээрээ ямар үр дүн өгсөн талаар, тэр нь хэрэглэгчдэд очиж яаж тусах талаар ингэж илтгэсэн. Yүгээр юуг хэлж байгаа вэ гэхээр зэрэг энэ бол өнөөдөр өртөг зардал асар их хэмжээгээр өссөнөөс өөр одоо үзэгдэл юм байгаа юм. Өнөөдөр ерөөсөө 2001 онд л Эрчим хүчний тухай хууль гараад тэгээд компаниуд бие даасан байдалтай болсон ч гэсэн өр авлага бол асар их өссөн байна. Би одоо ганцхан тоо л хэлье л дээ, манай салбарын авлага нь өглөгөөсөө 20.0 тэрбумаар дутаж байна, өөрөөр хэлбэл зөрүү нь. Тэгээд л одоо бодоод үз дээ. 40.0 гаруй тэрбум төгрөгийн өглөгөтэй байна. 20.0 шахам тэрбум төгрөгийн авлагатай байна. 

Тэгэхээр энэ эрчим хүчний систем нь өөрөө ийм хүнд нөхцөлтэй байна. Жишээлбэл, ТЕГ-ын хийсэн дүгнэлтээр жил ирэх бүр эрчим хүчний салбарт орлого нь багасч, зардал нь өсч татвараар хүлээх үүрэг нь хүндэрч байна гэсэн дүгнэлт хийсэн байгаа юм. Тэрийг одоо бас тухайн үедээ ямар нэг асуудал хэлэлцэх үед УИХ-ын гишүүний хувьд та ч юмуу, би ч юмуу тодотгоод олон нийтэд энийг гаргах ёстой гэж бодож байна. Тэр нь бол зардлын асар их өсөлтөөс болж байгаа юм. Зардлын асар их өсөлт нь энэ зээл тусламжийн хажуугаар орж ирж байгаа юм. Тэр нь юу байна вэ гэхээр зэрэг одоо сэлбэг материалын үнэ 2 дахин, шатахууны үнэ 2 дахин өссөн байна. Нүүрсний үнэ бол энэ эрчим хүчний үйлдвэрийн 40.0 орчим хувийн зардлын эх үүсвэр байдаг л даа. Гэтэл Багануур, Шивээ овоогийн уурхай хоёр өнөөдөр хоёулаа алдагдалтай, асар их өртэй, өглөгө, авлагатай л байж байна. Энэ хоёрын зардлын өсөлт нь мөн л миний түрүүчийн хэлсэн өөрөөс нь хамаарахгүй хүчин зүйлээс болж байгаа гэдгийг хэлэх байна. Тийм ч учраас нүүрсний үнийн өсөлт сая 11 сарын 16-наас болсон, одоо 2 сарын 14-нөөс эрчим хүчний үнийн өсөлт гарах юм. 

За таны санаа зовж ярьж байгаа, анхааруулж байгаа, хүмүүсийн дунд яригдаж байгаа асуудлыг сонссон. Энэ чиглэлээр бид ажиллах ёстой Отгонбаяр гишүүн ээ, таньтай санал нэг байна. Тийм учраас зөвхөн үнийн өсөлтөөр энэ салбарыг хаацайлж болохгүй. Тэгэхээр зэрэг одоо энэ салбар дээр 2005 оныг үр ашгийн жил болгож зарлачихаад байгаа. Yр ашиг гэж юу вэ гэвэл энэ бол хариуцлага, энэ юуны хариуцлага вэ гэвэл зардал хямдруулах ёстой. Энэ зардал өртөг дотор орж байгаа зүй бусны зүйлүүдийг бид нар 2005 ондоо арилгахын төлөө ажиллах гэж байгаа юм. Жишээлбэл нүүрсэн дээр байна, нүүрс 40.0 хэдэн хувь гэхэд нүүрсэн дээр бид нар нүүрсний салбарыг өөд нь татчихвал энэ асуудал байхгүй ч болох юмуу гэх мэтчилэнгээр. Тэгэхээр энэ асуудлыг бид нар 2005 онд үр ашгийн жил болгоод салбартаа зарлачихсан, энийг бол зүгээр нэг тунхаг гэж бид үзэхгүй байгаа. Энэ үнэ нэмсэн нөхцөлд, хэрэглэгчдэд ачаалал өгсөн нөхцөлд энэ салбар бол өөрөө зардлын асар их хүчтэй хямдрал, хяналт ийм системд орохгүйгээр болохгүй гэж ингэж бодож байгаа. 

Цахилгаан станцын хорт хийн утааны талаар бол ТЭЦ 4 дээр хэрэгжсэн төслөөр ямархуу үр дүн хүрсэн талаар би илтгэлдээ дурьдсан. Манай Баярбаатар захирал, Мягмарсүрэн захирал хоёр илүү тодорхой хэлээчээ, энэвгээр нилээн дэвшил гарсан шүү төслийн үр дүнд гэдгийг хэлэх байна. 

Уурхайнуудад лицензийг давхар олгосон тэр асуудлыг шалгах хэрэгтэй юм байна. Та энэ асуудлыг одоо УИХ-ын чуулганы зааланд хэлж байгаа учраас бид энийг шалгаж учрын олно, энийг тэмдэглэж авлаа. 

Ингээд би микрофоноо Ганжуур даргад өгье, дараа нь манай захирлууд Отгонбаяр гишүүний асуултанд хариулъя. 

Р.Ганжуур: Нэгдүгээрт Налайхын дулааны станцын үнийн асуудлыг тавьсан. Тэгэхээр Налайхын дулааны станц бол улсаас жил болгон татаас авдаг ийм станц байгаа. 2001 онд 130.0 сая, 2002 онд 250.0 сая, 2003 онд 300.0 сая гэх мэт. Сүүлийн 4 жилд 900.0-гаад сая төгрөгийн татаасыг улсаас авсан байгаа. Ингээд ТӨХ-ноос Налайхын дулааны станцыг менежментийн хувьчлалаар шилжүүлэх ийм одоо асуудал тавьсан, гэрээ байгуулсан байсан. Ингээд 2005 оноос улсаас татаас авахааргүй ийм гэрээ хийсэн байсан. Ингээд улсаас татаас авахгүй тохиодолд үнэ тарифын асуудал хөндөгдөнө. Энэ асуудлыг хөндөхөөсөө өмнө бол Налайхын дүүргийн хэмжээнд сонин хэвлэлээр зарлал гаргаад, олон нийтийн хэлэлцүүлгийг хийсэн. За олон нийтийн хэлэлцүүлэг гэдэг бол хэрэглэгчид энэ асуудалд хэр зэрэг хандаж байна вэ гэдгийг одоо зохицуулах газраас тандаж байгаа нэг ажиллагаа юм. 

Энэ байдлаас харахад бол үндсэндээ бол Налайхын хэрэглэгчид хэдийгээр хэрэглэгч дээр хүнд тусч байгаа боловч байдлыг ойлгож байгаа нь харагдсан. Ингээд Налайхын дулааны станц дээр бол үнэ тарифыг тодорхой хэмжээгээр нэмэгдүүлсэн. Нэмэгдүүлснээрээ бол энэ станц бол улсаас татаасгүй ажиллах ийм одоо улсын кармаанаас мөнгө авдаггүй, биеэ дааж ажиллах ийм боломжийг бүрдүүлсэн байгаа. Мөн тодорхой хэмжээний үүрэг даалгаврыг бол Налайхын дулааны станцад өгсөн. 

Ер нь бол Эрчим хүчний зохицуулах газар бол үнэ тариф нэмдэг газар бишээ, саналыг бол компаниуд өөрсдөө гаргадаг юм. 

Мөн одоо Отгонбаяр гишүүний тойрог дээр байдаг Багануурын дулааны станцаас өнгөрсөн онд үнэ тариф нэмэх асуудлыг тавьж байсан бид нарт. Бид нар одоо уурхайтай яриад энийг хойшлуулж байсан, энэ жил мөн асуудал тавьсан мөн уурхайн нөхдүүдтэй ярьж байгаад үнэ тариф нэмэгдүүлэхгүй байх арга хэмжээг бол авсан. 

Төвийн бүсийн хэмжээнд бол өнгөрсөн 4 жилийн хугацаанд бол үнэ тариф нэмэхгүй байх талаар зохицуулах газар нилээд их ажлыг эрчим хүчний компаниудтай хамтарч хийсэн. Дулааны үнэ тарифыг бол 4 жилийн хугацаанд бол тогтвортой барьсан, цахилгаан үнэ тарифыг бол 2 төгрөгөөр киловатт цагт нэмсэн байгаа. Энэ нь бол одоо тэр зээл тусламжийн үр дүн, эрчим хүчний салбарт хийсэн салбарын бүтцийн өөрчлөлтийн үр дүн, эрчим хүчний шинэ хуулийн үйлчлэлийн үр дүн гэж ингэж үзэж байгаа. Харамсалтайн одоо энэ өнгөрсөн 4 жилийн хугацаанд бол салбарын үйл ажиллагаанд нөлөөлдөг бусад гадны хүчин зүйлүүд бол жил жилээр ингэж үнэ тарифаа өсгөж эхэлсэн байгаа.

Ингээд эцэстээ бол 5 хүчин зүйл гарч ирсэн. Энэ дээр бол тэр бензин шатахууны үнэ 2.0-2.5 дахин нэмэгдсэн үүнтэй холбогдоод нүүрсний үнэ 33.0 хувь нэмэгдсэн, төмөр замын тариф бол 36.5 хувь нэмэгдсэн, валютын ханш 10.0 хувиар өссөн, импортын бараа таваарын үнэ 2.0-2.5 дахин нэмэгдсэн. Энэ бүх үндэслэлүүдийг авч үзээд ингээд үнэ тарифыг зохицуулалт хийх асуудалд бид нар орсон байгаа саяхан зохицуулалт хийсэн. Энэ дээр хэрэглэгчдийг эрх ашгийг бодолцсон ийм зохицуулалтыг хийсэн байгаа, анх удаа эмдэг бүлгийн тариф гэдгийг гаргалаа. Тэгэхээр үнэ тарифын өөрчлөлтөд хамгийн их өртдөг хүмүүс бол эмзэг бүлэг байгаа, эмзэг бүлгийнхээ тарифыг гаргаад одоо ингээд хэрэгжүүлж эхлэхээр болж байна. 


Улаанбаатар хотын нийтийн тээврийн чухал хэрэгсэл болох Троллейбус компаний үнэ тарифыг цахилгааны үнийг нэмэгдүүлэх байхаар арга хэмжээ авсан. Мөн одоо энэ хэрэглэгчдээр энэ үнэ тариф ямар байдлаар тусч байна вэ гэдгийг ингэж тооцож үзсэн. Энэ дээр ингээд үзэх юм бол хэрэглэгч дээр очих сарын ачаалал бол гэр хороолол дээр 0.3 хувиар нэмэгдэж байгаа, орон сууц нь дээр бол 2.0 хувиар нэмэгдэж байгаа. Тэгээд энэ одоо хэрэглэгчийн бүх ачааллыг бодож байгаад гайгүй даагаад гарчихаар ийм ачааллууд байна гэж тооцсны үндсэн дээр үнэ тарифаа гадны хүчин зүйлийн аргагүй нөлөөллийн дор нэмэгдүүлсэн, зохицуулсан байгаа юм. 


Т.Очирхүү: Товчхон хариулъя. ТЭЦ 4-ийн захирал Баярбаатар эхлээд, дараа нь ТЭЦ 3 Мягмарсүрэн, тэр хорт утааны төслөө товчхон хэлчих дээ. 


Ц.Баярбаатар: За тэгэхээр 4-р цахилгаан станцын хувьд өөрийнхөө проектоороо энэ Улаанбаатар хот болон байгаль орчин, агаар мандалд утааны хийн талаар даруй 3 чиглэлээр нөлөөлөл үзүүлдэг. Нэгдүгээрт нь утаанд байгаа үнсний агуултын хэмжээгээрээ, хоёрдугаарт нь утаанд байгаа хорт хийн асуудал, гуравдугаарт утаанаас гарч байгаа температурын хэмжээ өндөр байхаас болж энэ 3 чиглэлээр нөлөөлдөг. Проектынхоо хэмжээгээр бид утаанд байгаа үнсний агуулалт бол 91.0 хувьтай, өөрөөр хэлбэл нийт утаанд байгаа үнснийхээ 91.0 хувийг бид нар … Японы зээлээр төсөл хэрэгжснээс хойш энийг 99.0 хувь болгож, өөрөөр хэлбэл үнснийхээ 99.0 хувийг барьж авч чадаж байгаа. 


Хоёрдугаарт бидэнд хоёр дахь шатны зээлийн хүрээнд утаанд байгаа хорт хийн хэмжээ энэ бол азот, хүхрийн нэгдэл буюу ислүүд байгаа эний хэмжээг 60.0-70.0 хувь буулгах ийм төсөл байгаа. Энэ хооронд компани өөрөө тусгай зөвшөөрлийн эзэмшигч болсноос хойш бид байгаль орчны нөлөөлөл, … энэ утаанд байгаа хорт хийг багасгах талаар ШУТИС-тай хамтарсан ажиллагаа явуулж өөрийн хөрөнгөөрөө хийсэн. Эний хэмжээгээр бид бас мөн утаанд байгаа хорт утаан хийг багасгах талаар, мөн утаанаас гарч байгаа хийн дээр өөрөө хяналт тавьдаг ийм систем багаж хэрэгсэл тавьж өөрсдөө хянаж чадаж байгаа. 


За ингээд энийг далимдуулаад хэлэхэд Улаанбаатар хотыг станцууд утаагаар дараад байна гэдэг асуудал дээр миний гүйцэтгэгчийн хувьд би олон жил ажилласны хувьд шал тэс өөр бодолтой байдаг. Юу гэхээр зуны улиралд Улаанбаатар хот ийм утаатай байдаггүй зуны улиралд, бид бүх улиралд ажилладаг. Зуны улиралд ийм юм байдаггүй. Хүмүүс яндангаас гарч байгаа утааны байдлаас хараад нэгдүгээрт нь хар утаа хаях юм бол станц өөрөө доголдоод ямар нэгэн байдлаар зуухны гал оруулах шингэн түлшээр түлэх үед бол утааны үнсийг шүүх технологи ажиллах ёс байхгүй. Ийм учраас хар утаа хаяж мазуттай хар утаа тэр чигтээ үнс гардаг ийм буруу үйл ажиллагаа байгаа юм.  Энийг бид одоо энэ төсөл хэрэгжснээс хойш сүүлийн үед энийг багасгасан ер нь хар утаа хаях явдал бараг байхгүй болсон байгаа. Ийм учраас энийг ингэж нэг зөвтөтгөдөг юм. 


Нөгөө нэг тал нь юу гэхээр манай станцын яндан бол 250 метрийн өндөрт байгаа. Улаанбаатар хотод байгаа агаарын урсгалаар аваад үзэх юм бол бид хоёрдугаар давхарт нь аваачиж утаа хаяж байгаа. Энэ бол 50-60 км-ийн цаана энэ үлдсэн нэг хувийн үнс тэр цаана очиж газарт унах ийм тооцоо байдаг. Тийм учраас бол яг Улаанбаатар хот хавьдаа байхгүй, бид бүхэн эний 1 хувийг арилгаж 99.8 хувьд болгохоор зорилт тавиад ажиллаж байгаа. Баярлалаа. 


Н.Мягмарсүрэн: 3-р цахилгаан станцад хэрэгжсэн төсөл бол хэрэгжиж дуусаад үндсэндээ 5-7 жил өнгөрч байна. Энэ төсөл дээр яг байгаль орчинд хаягдаж байгаа утааны хийн дотор байгаа хорт хийнүүдийг багасгах тийм төсөл биш юм энэ талд ийм юм ороогүй. Тэгэхдээ энэ үйлдвэрлэлийн найдвартай ажиллагааг дээшлүүлсэн, тоног төхөөрөмжийн ажиллагааг сайжруулснаас тодорхой хэмжээгээр бууж байгаа. Харин 3-р цахилгаан станцын хувьцаат компани өөрсдийн хөрөнгөөрөө 2 зуухыг буцламгай давхрага гэдэг шинэ технологи дэвшүүлсэн, шаталтын шинэ горимд. За энэ бол БНХАУ-ын институттэй хамтарч хийсэн ажлыг бид 2.4 тэрбум төгрөг зарцуулсан. Энэ 2 зуух ажиллаж байгаа. За энэ бол харин утааны хий дэх тоосонцор, зарим мазутын давхар ислүүдийг бууруулах ийм бүрэн шаталттай ийм шинэлэг хоёр зуух монголд анх удаа ажиллаж байгаа. Энэ бид байгаль орчны үнэлгээ хийсэн энэ нь шинэ дэвшилттэй болжээ гэсэн үнэлгээ өгсөн ийм дэвшилттэй ажил байгаа. 


Бусад нь Баярбаатартай давхцаж байгаа учраас би энд цаг авахыг хүсэхгүй байна. Баярлалаа. 


Д.Лүндээжанцан: Идэвхтэн гишүүнийг асуултаа асуухыг урьж байна. 


Д.Идэвхтэн: Түлш, эрчим хүчний салбарын өнөөгийн байдлын талаар дэлгэрэнгүй, ойлгомжтой мэдээллийг Их Хуралд болоод радиогоор дамжуулаад нийгэмд мэдээлэл өгсөн Засгийн газрын гишүүн, сайд Очирхүүд талархал илэрхийлж байна. 


За асуулт 3 зүйл байна. Ер нь зүгээр сүүлийн жилүүдэд эрчим хүчний салбар сайн болж байгаа, ажил нь сайжирч байгаа гэж ингэж дүгнэж болно. 2005-2008 онд энэ өмч хувьчлалын бодлогыг Их Хурал тодорхойлно. Тэр үед бас эрчим хүчний эх үүсвэрийг үйлдвэрлэдэг аж ахуйн газруудыг хувьчлах асуудал бас яригдана л даа. Энэ үеэс эхлээд чанарын шинжтэй өөрчлөлтүүд гармаар юм шиг байгаа юм. Өнөөдөр Засгийн газраас Их Хуралд орж ирсэн энэ баримт бичгүүдэд эрчим хүчний үйлдвэрүүдийг, эх үүсвэрүүдийг хувьчлахтай холбогдсон их олон заалтууд орсон. Тухайлбал Багануур, Шивээ овоогийн гэх мэт уурхайнуудын төрийн мэдлийн хувьцааг гадаад, дотоодын хөрөнгө оруулагчдад нээлттэй уралдаант шалгаруулалтын аргаар худалдъя, хувьчилъя гэсэн ийм юм явж байгаа. За дулааны цахилгаан станцыг бас ийм аргаар явуулъя гэж байгаа. Ер нь цахилгаан түгээх сүлжээнүүд бүхэлдээ бас ийм аргаар хувьчлагдах төлөвтэй байгаа. Тэгэхээр зүгээр энэ яамдын бодлого боловсруулдаг улсууд хариулахаас өмнө энэ салбарыг удирдаж ажиллаж байгаа улсууд санал бодлоо хэлмээр байна. Энийг бас сонсоход ач холбогдолтой гэж үзэж байна. 


Дулааны цахилгаан станц 4, Улаанбаатарын дулаан дамжуулах сүлжээ, Дарханы дулааны цахилгаан станцыг концессийн гэрээгээр хувьчлахаар орж ирсэн байгаа. Тэгэхээр ингэж одоо нээлттэй уралдаант шалгаруулалтын аргаар нэг хэсгийг хувьчлах нь уурхай, цахилгаан станц, дамжуулах сүлжээнүүд бүхэлдээ. 4-р станц бол манай эрчим хүчний гол эх үүсвэр болж байгаа энийг бол концессийн аргаар хувьчлахаар орсон байна. Түрүүнд Дарханы станц, Улаанбаатарын дулаан дамжуулах шугам сүлжээ. Энэ ер нь одоо хэр зэрэг оновчтой санал вэ гэдгийг энэ үйлдвэр, аж ахуйн газрыг удирдаж байгаа улсууд санал бодлоо нэгтгээд хэлчихгүй юу. Шивээ овоо, Багануурын уурхайн газраас ирсэн төлөөллүүд байж байна, цахилгаан түгээх сүлжээнүүдтэй холбогдсон энэ чиглэлээр Бассайхан дарга бас юм хэлж болох байх. Цахилгаан станцын ч гэсэн захирлууд ирсэн байна. Нэгдүгээр асуулт  ийм зүйл байна. 


Хоёрдугаар асуулт энэ Өмнөговийн Даланзадгад хотын дулааны цахилгаан станц гэж нэг одоо байнга түгшүүрт байдаг, үргэлж одоо ажил нь зогсож тасалдаж, аймгийн төв, орчныхоо 3 сумдын иргэдийг сандаргаж байдаг ийм нэг бэрхтэй цахилгаан станц байгаа юм. Ганц зуухтай, ганц трубинтэй тэнд нь болохоо байвал зогсож л байдаг өвөл, хавар, хэзээ л бол хэзээ зогсож байдаг ийм станц байна. энэний найдвартай ажиллагааг сайжруулах чиглэлээр яам ер нь юу бодож төлөвлөж байгаа вэ. Зүгээр нэг цоорсон трубаг очиж гагнах, гал унтраах утгаар хариулах нь учир дутагдалтай. Энэ дээр тайлбар дээр ярихдаа бол олон улсын элдэв дээдийн юмыг цуглуулаад хийчихсэн учраас доголдоод байгаа юм гэсэн байна. Цаашдаа яахав гэдэг талаар тодорхой юм яригдаагүй байгаа юмуу. Тэнд чинь үнэн хэрэг дээрээ маш олон хүний амьдрал ахуй эндээс шалтгаалж байна. Энд нэг хариулт өгөөчээ гэж. 


Улаанбаатар хотын цахилгаан станцууд дотроос технологийн уур ашиглагдахгүй хаягдал байгааг мэдэж байгаа, тухайлбал 4-р цахилгаан станц дээр. Энэ уурыг ашиглаж яармаг, сонгино, ялангуяа яармагийн орчимд нэмэгдэл дулааны эх үүсвэр өгөх боломж байна уу, энэ утгаараа үр ашгийг дээшлүүлэх боломж байна уу, үгүй юу. Энд одоо техникийн болоод эдийн засгийн бодож төлөвлөсөн юм байна уу. Энд нэг хариулт өгөөчээ гэж хүсч байна. 


За тэр говийн бүсийн эрчим хүчний асуудал, малчдын эрчим хүчний асуудлыг яахав Очирхүү сайд мэдээлэлдээ тусгалаа. Тодорхой зүйл бодож төлөвлөж байгаа зүйл байгаа байхаа гэж бодож байна. Саяын 3 асуултанд хариулт авмаар байна. 


Т.Очирхүү: Идэвхтэн гишүүнд баярлалаа. Манай үйлдвэрийн дарга нар байгаа, үйлдвэрийн дарга нар байр суурийн, би хувьчлалын талаар бас Их Хурлын гишүүд нилээн олноороо байхад өнөөдөр санаа оноогоо хэлсэн учраас миний хариулт бол давтагдах байх. Тэгэхээр компаний удирдлагууд товчхон товчхон хэлээд явъя. 


О.Шагдаржав: Шивээ овоо хувьцаат компаний захирал. Шивээ овоогийн уурхай Монгол Улсын хамгийн залуу уурхай 15 жил болж байгаа. Төсөл хэрэгжээд үндсэндээ 7 дахь жилдээ явж байна энэ оны дундуур төсөл үндсэндээ дуусах ёстой. Төсөл хэрэгжихээс өмнө 1977 онд жилдээ 189.0 мянган тн нүүрс олборлож 547.0 сая төгрөгийн орлого олж байсан. Төсөл хэрэгжээд одоо энэ 2004 оны байдлаар 1247.0 мянган тн нүүрс борлуулж 7.7 тэрбум төгрөгийн орлого олсон ийм ажил хийгдлээ. Энэтэй холбогдсон дэд бүтцийн олон объектууд хийгдсэн. Энийг манай Их Хурлын гишүүн Одончимэд гуай хэлсэн учраас энийг хэлээд яахав. 


Төсөл бол яах аргагүй Шивээ овоогийн уурхайн хувьд өгөөжтэй, тэр хэмжээгээрээ төвийн эрчим хүчний системийн найдвартай түлшээр хангах гол эх үүсвэр нь болсон. Үндсэндээ өнөөдөр бол Шивээ овоо, Багануурын уурхай гэсэн хоёр уурхайгаар төвийн эрчим хүчний бүх станцууд тэжээгдэн хангагдаж нүүрсний нөөцөөр тэжээгдэж байгаа юм. 


Төслийг ашиглах явцад бол яахав дээ бидний хувьд зарим хүндрэлтэй талууд гарч ирж байна. Юуны түрүүнд үнэ өртгийн асуудал өнөөдөр яригдаж байна сая Отгонбаяр гишүүн үнийн асуудлаар ярьчихлаа. Шивээ овоогийн уурхай 7200 төгрөгөөр л өнөөдөр нүүрсээ борлуулж байгаа. Монголын хамгийн хямд үнэтэй нүүрсний уурхай гэж хэлж болно. Төсөл бол үндсэндээ 5.7 тэрбум иений төсөл хэрэгжиж байгаа. Энэ төсөл хэрэгжиж байгаа үнийн дүнтэй харьцуулахад бол бидэнд хүндрэлтэй юмнууд байж байгаа, ялангуяа уурхайн хувьд хүндрэл учруулж байгаа 3 үзүүлэлт байгаа. Үндсэн хөрөнгийн элэгдэл, зээлийн хүү, төгрөг иений ханшны зөрүүгээр зөвхөн 1 тн нүүрсний өөрийн өртгийн 49.0 хувийг 2004 онд эзэлж байгаа. 2005 онд энэ цаашдаа нэмэгдэх үндэслэл гарч ирж байгаа. Бид долларын хашны зөрүү өнгөрсөн оны 1 сард 1165 төгрөг байсан, одоо өнөөдрийн байдлаар 1220 орчим төгрөг болчихоод байж байна. Төгрөг иений ханшны зөрүүгээр үзэх юм бол өнгөрсөн оны эцэст 10.60 төгрөгтэй тэнцэж байсан бол өнөөдөр 11.70 төгрөгтэй тэнцлээ. Дизелийн түлшний хувьд өнгөрсөн оны эхээр 525 төгрөгөөр нэг литр түлшийг худалдаж авч байсан бол оны төгсгөлд 770 төгрөгөөр бид худалдаж авч байна л даа. Тэгэхээр нүүрсний үнийг өөрчлөхдөө бид ханшны зөрүү, түлшний үнийн зөрүүг ерөөсөө огт тооцоогүй зөвхөн зээлийн хүү, төгрөг иений ханшны зөрүү, үндсэн хөрөнгийн элэгдэл гурвыг л бид тооцож үнээ 7200 төгрөг болгож нэмсэн. Үндсэндээ бол 11 сарын 16-наас нэмэх шийдвэр гарсан бид 1 сарын 1-нээс эхэлж 4-р цахилгаан станц хэлцлийн үнээр өгч байна.   


Т.Очирхүү: Уучлаарай, Дамбапэлжээ дарга болъё доо, та нөхдийг хувьчлалын асуудал ярь гэсэн гэтэл өөрийнхөө компаний танилцуулгыг яриад байна. Тэгэхээр би нэгтгээд хэлье дээ. За Дамбапэлжээ дарга товчхон яриарай. 


О.Шагдаржав: Ер нь бол хувьчлах ёстой гэдгийг хатуу ойлгож байгаа. Би бас өөрөө 1990-ээд оны эхээр энэ төрөөс өмч хувьчилна гэдэг бол буруу юм, хувь хүн авч явна гэсэн ямар ойлголт байдаг юм гэдэг утгаар ихээхэн айхтар эсэргүүцэгчдийн улаан фен байсан л даа. Одоо 7-8 жил шахам уурхайн дарга хийхдээ хувьчлах нь зөв байна гэсэн ойлголтыг авсан. Хувьчлахгүй бол энэ төрийн өмчит үйлдвэрийн газрыг удирдаж, энэ дээр төрийн өмчийн нэрийн өмнөөс компаний захирлыг ажлыг гүйцэтгэж, үйл ажиллагаа явуулж байгаа хүнд бол чөлөөтэй менежмент хийдэг ямар ч боломж байдаггүй юм байна, гар хөл нь хүлээстэй байдаг юм байна гэсэн ойлголт авсан шүү. Тийм учраас хувьчлах нь зөв юм байна, хувьчлахдаа зөвхөн мөнгөтэй хүнд гэдэг ойлголт ямар байдаг юм бэ би мэдэхгүй байна. 60.0-аад тэрбум төгрөгийг монгол хүн гаргаад авна гэж байхгүй л байх, гадны хүн авбал авах болов уу. Тэгэхдээ энэ салбарт олон жил ажилласан, энэ салбарыг авч явж байгаа боловсон хүчний бодлого гэж байдаг юм бол менежментийн, удирдлагын багт яагаад өгч болдоггүй юм бэ, эрчим хүчийг ч ялгаагүй, уурхайг ч гэсэн ялгаагүй адилхан. Тэрнээс мөнгөтэй хүнд өгч энийг алдмааргүй байна. Шарын гол хувьчилсан, ажиллаж байгаа, өнөөдөр бас хүндрэл гарч л байгаа юм байна лээ ялангуяа удирдлагын хувьд бол. 


Т.Очирхүү: Дамбапэлжээ дарга ярь ярь. 


Д.Дамбапэлжээ: Хувьчлалын талаар хэлье. Багануурын уурхай 75.0 хувь нь төрийн өмч, 25.0 хувь нь хувийн өмч байгаа, 27 дахь жилдээ ажиллаж байна. Зүгээр товчхон хэрэгжүүлсэн төсөл бол амжилттай хэрэгжсэн гэж дүгнэсэн юм шүү төсөл хэрэгжүүлсэн газар, Монголын Засгийн газар. Тийм учраас би энийг амжилттай хэрэгжсэн гэж одоо хүртэл үнэлж явдаг. Үнийн хувьд хэлмээр байгаа юм, 9.8 доллар болгох ёстой юмыг өнөөдөр болгоогүй л явж байгаа. Тэгэхээс одоо нэмэхээс арга байхгүй Отгонбаяр гишүүн үнийн асуудлыг сонирхоод байх шиг байна лээ. 


Хувьчлалын асуудал дээр би хувьчлал хийх нь зүйтэй гэж ойлгодог. Үнэндээ бол өнөөдөр төрийн өмчийн юу бол янз янзын аргаар л явж байгаа тийм учраас өмчлөх нь зүйтэй. Түрүүчийн Засгийн газар надаас санал асууж байсан, ер нь тэнд байгаа удирдлагын хүмүүс бол менежментээр хувьчилж өгөөч гэсэн хүсэлтэй байдаг юм. Ер нь зүгээр Багануур, Шивээ овоогийн уурхайн хувьд стратегийн том уурхайнууд гэдгийг төр засаг ойлгодог байх. Тийм учраас тэр үеийн бодох юм бол өнөөдөр нүүрсний хэрэгцээ гадаад зах зээлд асар их болж байгаатай холбогдуулж энийг бол төр ямар нэгэн өөрийнхөө мэдэлд байх ийм хувьчлалыг сонгоосой гэж боддог юм. Энэ бол менежментийн арга нь арай давуу байх болов уу даа гэсэн манай уурхайнуудын удирдлагуудын бодож явдаг бодол энэ ээ. 


Т.Очирхүү: Баярбаатар захирал, гол нь танай станц дээр тэр нөгөө концессийн гэрээний асуудал гараад байгаа юм, Их Хурал дээр бас гараад байгаа.  


Ц.Баярбаатар: Манай нийт хөрөнгийн 70.0-80.0 гаруй хувь нь одоо бараг Японы зээл болчихоод байна. Тийм учраас энэ асуудлыг манай хүмүүсийн хувьд энэ концесс нь байж болох зүйл юмаа гэж бодож байгаа. Гишүүн түрүү асуусан тэр уурын эх үүсвэрийг хангах, яармаг гэсэн. Энд дулааны шугам сүлжээ, манайх хоёр 2004 онд бид нар судалгаа хийгээд тооцоо хийгээд явж байгаа. Манай станцын хувьд зах зээлээ өргөтгөе, хэрэглэгчийг нэмэгдүүлье гэдэг үүднээс өөрсдөө өөр дээрээ уур усны бойлер тавиад ингээд яармаг руу тавих бүрэн боломжтой юмаа гэж бид өөрсдөө үзэж байгаа. Ийм учраас үүнийг дэмжиж байгаа. 


Т.Очирхүү: Баасанжав дарга энэ дээр шууд хариулчих даа энэ дээр бас. Ямархуу дулааны бодлоготой байгаа юм, өшөө Ганданг сонирхоод байдаг юм УИХ-ын гишүүд. Тэрийг бас хариулчих. 


Ц.Баасанжав: Ер нь бол бид яармагийн орчимд барилгажуулах асуудлыг сонирхож судалж үзсэн юмаа. Энийг бол бололцоотой гэж үзэж байгаа. Яахав технологийн уур ашиглаж яармаг руу уураар тэр хорооллыг халаая гэдэг асуудлыг судалж үзэхэд нэг хүндрэл гарч байгаа юм. Уур өөрөө их нягт багатай зүйл л дээ. Тийм учраас маш их том бүдүүн хоолой тавьж байж тэр уур нь яармагт очих гээд байгаа юм. Тэгэхээр ерөөсөө уураа бол 4-р станц дээрээ одоо байж байгаа тэр коллекторын хажуу талд нэмэлт барилга байшин ч барьдаг юмуу ингээд уураа бол тэр 4-р станцын зуухнаас хашаа нь дотор нь уураа эргэлдүүлээд тэндээсээ сүлжээний насос тавьж яармагийн хорооллыг бол халуун усаар, усаар дулаанаар хангах ийм хувилбар нь хамгийн ашигтай юмаа гэсэн ийм урьдчилсан тооцоо гарсан. Энэ асуудлаар бид нар бас хот болон холбогдох улсуудтай ярьж ингэж байгаа. Энэ бололцоотой яармагийн хувьд бол. 

Гандангийн орчимд бол ерөнхий төлөвлөгөө хийгдсэн, жоохон хүндрэлүүд байх нь бий. Байхдаа ямар хүндрэл байгаа юм гэхээр ерөөсөө ерөнхий төлөвлөгөөгөөр бол ганданг гэр байлгана гэсэн юм яриад байгаа. Тэгэхээр монгол гэрийг дулаанаар хангах асуудал одоогоор их бага судлагдсан асуудал л даа. Манай ерөнхий инженер Бямба-Очир гэж залуу бол энэ асуудлаар нилээн судалж юм юм хийж байгаа юм бий. Зүгээр одоо монгол гэрийг халаахад бол өөрөө дулаан маань өөрөө их төвөгтэй ордог халаалтын тоног төхөөрөмжүүд, шугам сүлжээ нь их төвөгтэй бүдүүн баргийн эд шүү дээ. Тийм болохоор гэрийн чинь бараг ихэнх зайг нөгөө тоноглол нь авчих гээд ийм хүндрэлтэй юмнууд байгаа учраас гандангийн орчныг дулаанаар хангах асуудал жоохон хүндрэлтэй байгаа. 


Хувьчлалын хувьд бол Улаанбаатар дулааны сүлжээ хувьцаат компани нийтдээ яг манай мөн л ялгаагүй Баярбаатар даргатай ойролцоо. Миний нийт үндсэн хөрөнгийн 30.0-40.0 орчим хувь нь бол АХБ-ны зээлээр өөрчлөгдөж шинэчлэгдсэн. Тийм учраас нэг талдаа бол одоогоор зээлээ төлөөгүй байгаа энэ нөхцөлд бол АХБ-ны хөрөнгө байгаа нэг талаасаа. Нөгөө талаасаа бол Эрчим хүчний тухай хуулинд заахдаа дулааны сүлжээг дамжуулах, түгээх гэсэн хоёр хэсэгтэй байна гэж заасан байдаг. Яг өнөөдрийн байдлаар дамжуулах хэсэг нь аль юм, түгээх хэсэг нь аль юм гээд зааглаад тэрийгээ одоо ялгасан юм байхгүй. Дамжуулах, түгээх хоёр юм нь бол үндсэндээ манай компанид нэг гарт ингээд явж байгаа. Хэрвээ одоо хувьчлахаар байх юм бол яг хуулийн хүрээнд заасны дагуу дамжуулах хэсэг нь бол төрийн өмчинд байх ийм учиртай. Тийм учраас тэр хэсгийн салгаж авч хувьчлахгүй үлдээх шаардлагатай болох байх. Түгээх хэсгийг бол хувьчлахад бололцоотой гэж үздэг. 


Ер нь бол би хувь хүний хувьд хувьчлалыг дэмждэг л дээ, хувьчлах зарим утгаараа ач холбогдолтой л юм шиг байгаа юм. 


Т.Очирхүү: Улаанбаатар цахилгаан түгээх сүлжээ Бассайхан санаагаа хэлчихдээ, Их Хурлын гишүүд тэр дээр их асуулт гаргаад байсан юм. Идэвхтэн даргын асуулттай давхцаж байна, бусад нь болъё доо.  

Д.Бассайхан: Улаанбаатар цахилгаан түгээх компаний хувьд Дэлхийн банкны алдагдал бууруулах төсөл дөнгөж хэрэгжиж эхлэх шатандаа байгаа. Өнгөрсөн жил Дэлхийн банкны төсөл маань 4 салбар дээр гүйцэтгэгчийн ажил нь эхэлсэн, энэ жил 4 салбар эхэлнэ. Ингээд 8 салбар дээр энэ ажлууд эхэлж 2005, 2006 онуудад хийгдэж дуусна. Ингэснээр Дэлхийн банкны төслийн үр ашгийн үр дүнг үзэх ийм ажил байж байгаа. Энийг бас тэр хувьчлах асуудалдаа авч үзэх нь зүйтэй байх гэж бодож байгаа. 

Манай Дэлхийн банкны алдагдал бууруулах төслийг гэр хороолол дээр хэрэгжүүлснээр цахилгаан эрчим хүчний алдагдал компаний хувьд төсөл хэрэгжиж дуусны дараа бол 10.0 орчим хувиар бууна. Ингэснээр жилд бараг 4.0-5.0 тэрбум төгрөгийн үр ашгийн асуудал гарч ирнэ. Түүнээс гадна мөн эрчим хүчний үр ашиг, хэмнэлтийн хуулийн талаар, хэмнэлтийн асуудлуудыг авч үзэж шийдвэрлэх ийм зайлшгүй шаардлага гарч ирж байгаа. За зөвхөн манай эрчим хүчний алдагдал буухаар эрчим хүчний түгээх компани, үйлдвэрлэгч компаниудад тэр алдагдал буусан хэмжээний тэр 4.0-5.0 тэрбум нь очдоггүй эдийн засгийн хэмнэлтүүд болоод гарчихдаг ийм юм байгаа учраас энэ хэмнэлтийн асуудлыг авч үзэх. Хувьчлал дээр одоо үр ашигтай төслийн үр ашгийг хувьчлах зүйл дээр хамтатгаж авч үзэх зүйтэй байх гэсэн ийм бодолтой байгаа. 

Т.Очирхүү: Өмнөговийн Даланзадгадын станцын талаар ТУЗ-ийн дарга манай Эрчим хүчний судалгаа төвийн дэд дарга Тлейхан хариулна. 

А.Тлейхан: Даланзадгадын цахилгаан станцын ажиллагаа бол доголдож байгаа. Өнөөдөр манай салбарын хамгийн халуун цэг байгаа юм. Энэ бол үндсэндээ бид нар 3 чиглэлээр үйл ажиллагаа явуулж байгаа боловч бас хараахан тийм тод бидний хүссэн үр дүнд хүрэхгүй байгаа тал бий. Тэгэхээр өнөөдрийн байдлаар станцын найдвартай ажиллагаа үнэхээрийн тогтвортой болж чадаагүй байгаа. Ерөөсөө л 2 зуух, 2 трубин байж байдаг, тэрний 1 нь ажиллаж байгаад ямар нэгэн гэмтэл гараад зогсоход нөгөөг явуулах хоорондоо хэрэглэгчдийг хязгаарладаг ийм байдал ажиглагдаад байгаа юм л даа. Тэгэхээр өнгөрсөн жил бид Өмнөговийн станцын талаар нэмэлт нилээн арга хэмжээ авсан. Энэ ажлын хүрээнд нэмэлт 2.5 мгв-ын хүчин чадалтай дизель станц аваачиж суурилуулсан байж байгаа. Өнөөдөр цахилгаан тасрах тэр дизель станцыг явуулаад хэрэглэгчдийг бүрэн хангах ийм боломжтой байгаа. 

Хоёрдугаарт нь цахилгааны алдагдал их байсан, нийт гаргасан цахилгааныхаа 52.0 хувийн алддаг байсан бол бид арга хэмжээ авсны үндсэн дээр өнөөдөр 34.0 хувь болгож буулгаж чадсан ийм асуудал байгаа. 

За хүний хангамжийн асуудал маш хүнд байдаг, тэнд мэргэжилтэй боловсон хүчний хангамж, хүрэлцээ бол хангалтгүй байгаагийн дээр бид нар тодорхой ажил зохион байгуулж байгаа юм. Ингээд түрүү сайдын мэдээлэл дотор хийсэн, сайдын бас сүүлд хэлсэн бид энэ жил иж бүрэн арга хэмжээ авъя гэж энэ дээр ажиллаж байна нэг талаас. Нөгөө талаас техникийн бэрхшээлтэй 2 зуухны шаталтын горимыг шинэчлэх, энд хамгийн гол бэрхшээл юу гэхээр тэнд одоо төлж байгаа Таван толгойн нүүрсний үнэ илчлэг маш өндөр байгаа учраас тооцоолол дээр алдсан тал байгаа юм шиг байгаа юм шиг байх юм, тэгэхээр бид нар нүүрсэнд тохируулж шаталтын горимоо тодорхойлох, ажиллах ажил бид хийх ёстой гэж бодож байгаа. Энэ жилээс бид судалгааны ажлууд хийгдэж байна, 5 төрлийн чиглэлээр ажиллаж байна. Ингээд бид цагаан сарын дараа Сайдын зөвлөлд дахин асуудал танилцуулаад энэ өвлийн ачаалалд бэлтгэх, цаашдаа найдвартай дорвитой арга хэмжээ авах ёстой. Энд бас Засгийн газрын талаас шийдвэрлэх асуудал ч байж болзошгүй гэж бодож байна. 

Нөгөө талаас станцыг өргөтгөх ийм төслийн ажлыг бид Эрчим хүчний инженерийн сургуулийн багш, эрдэмтдээр хийлгэж байгаа. Энэ маань ч гэсэн 2 дугаар сард бэлэн болно. Энэ чиглэлээр цаашдаа бид нар тодорхой ажил, арга хэмжээ авахаар төлөвлөж байна. Энд бас цаг хугацааны хувьд бидэнд байдал нөлөөлөх байх, ямар ч байсан бид ойрын жилүүдэд ялангуяа 2005 оны өвлийн ачаалалд нэгдүгээрт нь бэлтгэх, цаашлаад 2006 онд хэвийн болгох арга хэмжээнүүд авна гэж бодож байгаа. 

Нөгөө талаас БНХАУ-ын ижил төстэй цахилгаан станцуудтай, яагаад гэвэл энэ дээр гол тавигдсан тоноглол нь хятадын ихэнх нь байгаа учраас хятадын цахилгаан станцууд, хятадын эрчим хүчний үйлдвэрүүдтэй хамтын ажиллагаа тогтоож тэд нөхдүүдийн хүчийг авах чиглэлээр бид цаашдаа ажиллах болно гэдгийг хэлье. 

Д.Лүндээжанцан: Баярсайхан гишүүн асуултаа асууя. 

Ц.Баярсайхан: Баярлалаа. Тэгэхээр сая Даланзадгадын дулааны станцын талаар хариулж байна л даа. Ер нь бол 1992 оноос хойш яригдаж байгаад энэ төсөл хэрэгжиж 1998-2000 онд ашиглалтанд орсон. Ашиглалтанд ороод удалгүй л доголдож эхэлсэн гэдгийг бүгдээрээ мэдэж байгаа. Өнөөдөр ч гэсэн үйл ажиллагаа нь доголдож Даланзадгад сумын хөдөлмөрчид тодорхой хэмжээгээр зутарч байгаа. Өмнө нь бол дизель станцтай жижиг оврын зуухуудаар хангалт явуулж байх үед бол үндсэндээ яг би бас өөрөө тэр ажлыг хариуцаж байсан хүн 6 жил ийм байдлаар хөдөлмөрчдийг зутрааж байгаагүй. Гэтэл дулааны станц ороод одоо сайхан болно гэтэл ийм болсонгүй. Тэгээд сай ярьж байна л даа, өөрөөр хэлбэл өөр өөр улс орноос нийлүүлсэн станцын үндсэн тоноглолуудаас шалтгаалж гэж. Тэгэхээр энэ дээр одоо хэн хяналт тавьж байсан юм бэ, Дэд бүтцийн яам хяналт тавьж байсан гэж би ойлгож байгаа. 

Хэн гэрээгийн хийж, хэн хяналт тавьж, хэн нийлүүлэх ажиллагаанд нь одоо хяналт тавьж тэрийг үзэж байсан юм бэ. Энэ Дэд бүтцийн хөгжлийн яаманд л байсан улсууд шүү дээ. Тэгэхээр энэ станцын доголдлыг одоо хэн нэгэнтэй холбож хариуцлага тооцно гэвэл би одоо Дэд бүтцийн хөгжлийн яамны ажил хариуцаж байсан хүмүүстэй л ярихаас өөр аргагүй л гэж би сайдад хэлж байсан, сайдтай ч хэд хэдэн удаа уулзсан. Эсвэл одоо энийг гүйцэтгэсэн тэр Солонгосын компанитай хариуцлага тооцож болдоггүй юмуу. Солонгосын Хьюндей инженеринг гэдэг компани шалгараад л энэ бүх юмаа хийсэн. Гэтэл одоо энийг ярилгүй л 4 жил одоо энэ станц бараг л мэргэжлийн ажилчидгүйгээс шалтгааллаа, Хятадаас хэн нэгэн энэ тоног төхөөрөмжийг муу юм авчраад нийлүүлсэн байна гэж яриад байгаа. Энийг хэн нийлүүлсэн юм бэ, энийг та нар хэлж мэдэх ёстой шүү дээ. Яг энэ гэрээ нь дээр нь яваад хөөцөлдөөд байсан хүн одоо энэ яаманд ажиллаж байгаа л гэж би сонссон.  

Хоёрдугаарт нь 2000 оны 12 сард нэмэлт зээл авсан байдаг. Энэ зээлийг тухайн үеийн Сангийн сайд очиж гэрээнд гарын үсэг зурсан гэсэн. Тэр нэмэлт зээлийн хөрөнгө ямар байдлаар энэ станц дээр шийдэгдэж, ямар хөрөнгийн хийсэн юм бэ гэдгийг тодруулж өгөөчээ. Энд бол хүн бүхэн асуулт, хариултыг хүлээж байгаа. Энийг янз бүрийн улс төрийн үүднээс биш яг мэргэжлийн чиг үүднээс, хоёрдугаарт хариуцлагын чиглэлээс нь, гуравдугаарт энэ гаднаас авсан зээлийн үр ашиг талаас нь та бүхэн хариулаад энэ үнэхээр ийм ажиллагаа болчихжээ, энэ одоо тэр ул ширэм нь шатаад байдаг гэж ярьдаг тэр ул ширмийн хэн нийлүүлсэн юм. Энэнд тодорхой хэлчихэж чадахгүй юу. Энэ дээр би тодорхой хариулт хүсч байгаа, одоо шаардлагатай бол хэвлэл мэдээллийн хэрэгслээр ярьж тэр Өмнөговьчуудад, тэр Даланзадгадчуудад үнэнээ хэлэх ёстой шүү гэдгийг хатуу Их Хурлын гишүүний хувьд, сонгогдсон гишүүний хувьд шаардаж байгаа юм. 

Хоёрдугаарт нь энэ дулааны станц орсноор ойрын сумууд эрчим хүчээр хангагдах ёстой. Хүрмэн сумыг холбосон, Баяндалай сумыг холбосон, за одоо Булган сум руу шугам явж байгаа, Мандал овоо руу мөн одоо холбогдох ёстой. Тэгээд Булган сум руу хийгдсэн ажил өнгөрсөн жил тодорхой ажлууд нь хийгдсэн, санхүүжилтээ авч чаддаггүй, Сангийн яам нь дээр эх үүсвэр нь байдгаа гэж ингэж байдаг. Өнгөрсөн жил 160.0 сая төгрөг төсөвлөгдсөн юм байна лээ, энэ жил ч гэсэн тодорхой хэмжээний хөрөнгө төсөвлөгдсөн. Тэгэхээр энэ гүйцэтгэлийн шалгаад тодорхойхэмжээнд стандартын дагуу хийсэн тэр ажлын санхүүжүүлэхийг яагаад хойшлуулаад байгаа юм бэ гэдэгт хариулт өгч, энийг шийдэж өгөөчээ гэсэн ийм хүсэлт байна. Яагаад гэвэл энэ гүйцэтгэсэн компани нь одоо түрүү оныхоо санхүүжилтийг авчихвал ирэх оныхоо ажлыг эхэлнэ гэж байгаа. Мэдээж тендер зохих журмаараа л явагдсан байлгүй, тэр гүйцэтгэж байгаа компанийхан улсууд Их Хурлын гишүүний хувьд надад хандаж хүсэлт гаргасан юмаа. 

Гуравт нь бол говийн бүсийн хөгжлийн концепци боловсруулах ажлыг хэсэгт би өөрөө орж байгаа. Тэгээд энэ говийн бүсийн эрчим хүчний хангалтыг асуудал дээр Очирхүү сайдын бас баримталж байгаа чиг, бодлогыг би хувьдаа дэмжиж байгаа. Тэгээд юуны өмнө бол нөөц нь тодорхойлогдсон, ашиглагдахаар техник, эдийн засгийн үндэслэл нь боловсрогдсон Таван толгойг л ашиглах асуудлыг эрчим хүчний томоохон эх үүсвэр болгож ашиглахын хувьд яамыг санаачлагатай ажиллаачээ гэж хүсэх гэж байна. Мэдээж эрчим хүчний шинэ эх үүсвэр, хэрэглээ бол бидэнд бий. Хоёрдугаарт говийн бүсэд байгуулагдах тэр ашигт малтмалын ордуудад эрчим хүчний асар их хэрэглээ бий болох байх. Энэ чиглэл хандлагатай уялдуулаад энэ асуудлыг шийдэх нь зарчмын хувьд зөвөө гэж ингэж ойлгож байгаа. 

Хоёрт нь бол хөрш орнуудад энэ коксын хэрэгцээ маш их болсон. Тийм учраас энд нь кокс боловсруулах орчин үеийн технологи бүхий үйлдвэрийг барих асуудлыг бас одоо ярьж хөөцөлдвөл ямар байсан юм бэ гэсэн ийм бодолтой байна. Энэтэй холбоотойгоор ялангуяа Өмнөговь аймгаас бол их хэмжээний нүүрс гадагш нь борлогдож байгаа. Таван толгойн нүүрсний уурхайгаас 1.0 сая тн нүүрс авна гээд гэрээ хийчихсэн, 1.0 сая тн нүүрс авна гэсэн яриатай хүмүүс хятадууд бол нилээн хэмжээгээр явж байна. Тэд нар орон нутгийн удирдлагуудтай гэрээ хийгээд нүүрс авч байна. 

Гэтэл орон нутгийн хөдөлмөрчдөөс юу гэж байна гэхээр зэрэг Таван толгойд дулааны улирал, хүйтний улирал гээд хоёр үнэ мөрдөгддөг. Гэтэл энэ үнээс хамаагүй доогуур нөхцөлөөр гэрээ хийчихээд шан харамжид нь одоо засаг захиргааны ордон барина, хуримын ордон барина гээд аймгийн удирдлагууд нь мөнгө авчихсан. Тэгсэн хэрнээ төсвөөсөө тэр ордондоо мөнгө гаргаад байдаг энэ талаар бол өргөдөл ирээд байгаа юм. Тэгээд энэ ер нь гадагшаа гаргах нүүрсний үнэ дээр бид нэг чиг юм хэлж болохгүй юу. Бид чинь одоо дулааны, цахилгааны эрчим хүчний үнийг нэмэгдүүлнэ гээд л байна, дэлхий дээр ер нь экспортын нүүрсний үнэ ямар байдаг юм. Ялангуяа өндөр хэмжээний коксжих чанартай нүүрсний үнэ нь ямар байдаг юм. 

Энэтэй холбоотойгоор Нарийн сухайтын нүүрсний орд гэж байгаа. Энийг бол 1992 онд баруун 4 сумын хэрэгцээг хангах зорилгоор байгуулсан, орон нутгийн хөрөнгөөр байгуулсан уурхай шүү дээ. Гэтэл энэ нь одоо явсаар байгаад Хятадын компаний мэдэлд оччихсон 1600.0 мянган тн нүүрс гараад орон нутгийн төсөвт ерөөсөө 200.0 хэдхэн сая төгрөг орсон гэдэг мэдээ байдаг. Гэтэл одоо нүүрсний уурхайн 4-5 ам гаргачихсан, тус бүрд нь өөр хүмүүс эзэмшдэг, нийлбэр дүнгээрээ 1600.0 мянган тн нүүрс гарчихсан, хятадын тэр уурхайн зөвшөөрөлгүй газар аваачаад уурхайн хотхоноо барьчихсан гээд. Тэр хавьд нь айл амьтан нутаглахад хэцүү болчихсон, зам харгуйгийн эзэмшихэд бэрхшээлтэй болчихсон, байгаль орчинд ч хүндрэлтэй юмнууд ингээд сураг сонсогдоод байх боллоо. Тэгэхээр энэ дээр нүүрсний үнийн тал дээр тодорхой бодлого байдаг уу, ер нь цаашдаа яах ёстой юм бэ. Тэгээд одоо хэдэн нүх үлдээгээд л бид эзэмшиж байгаа гээд үнэгүйгээр ганцхан рояал түлээд нүүрсийн зөөгөөд явчих уу. Энэ дээр яамны бодлого ямар байна вэ гэсэн ийм 4 зүйл дээр асууж байна. Баярлалаа. 

Д.Лүндээжанцан: Баярсайхан гишүүний асуултанд хариулъя. 

Т.Очирхүү: Даланзадгадын дулааны цахилгаан станцын талаар Тлейхан дарга түрүү ярьсан. Тлейхан дарга бол авч хэрэгжүүлэх арга хэмжээ, ойрын үед хэрэгжүүлэх арга хэмжээний талаар ярьсан. Энэ байдал их хэцүү дахин дахин яриад байгаа учраас ерөөсөө эхнээсээ ямархуу янзтай 1997, 1998 оноос эхлээд л байдал ямархуу янзтай хэзээ ямар зээл авсан бүгдийн гаргаж байгаа. Тэгээд Сайдын зөвлөлөөр дүгнэлт хийе гэж байгаа тэгээд энэ дээр надад жишээлбэл хоёр асуулт төрөөд байгаа л даа. Хьюндай инженеринг ямархуу үүрэг гүйцэтгэж байсан юм бэ, тэрэнтэй хариуцлага байна уу, үгүй юу гэж нэгд. Хоёрдугаарт нь хяналт юмуу зохицуулалтын асуудал, төслийн нэгж нь Монгол Улсаас байсан байх ёстой. Тэгээд тэд нар яаж ажиллаж байсан, ямархуу янзтай байсан гэсэн ийм асуудлууд гараад байгаа. Тэгээд энэ бол сургамжтай юм. Тэгээд одоо үүнтэй холбогдуулаад Тайшир, Дөргөнө дээр маш их санаа зовж энэ дээр одоо хяналт Монголынхоо зохицуулалтын асуудлыг л их анхаарч байна даа бусад төслүүд дээр. Тэгэхээр энэ чиглэлээр бид нар иж бүрэн шинжтэй дүгнэлт гаргаад ирэх байх тэр үед нь Баярсайхан гишүүнд энэ зүйлүүдийг хүргэе гэж бодож байна. Одоо бол тэгье, ингэе гэж хэлэх болоогүй байна. Манай эрчим хүчний бодлого зохицуулалтын газарт эрчим хүчний төлөвлөлт, зохицуулалтын хэлтэс байдаг энэ хэлтсийн дарга ахлаад энэ асуудлуудыг бүр эхнээс нь судалж үзэж ингэж дүгнэлт хийе гэсэн ийм байдалтай ажиллаж байгаа. 

Энд нэг юм тодорхой болох болов уу гэж бодож байна. Одоо хамгийн гол нь Тлейхан даргын ярьсан тэр зүйлүүд байгаа, одоо ерөөсөө 2005 онд дорвитой арга хэмжээ авахгүй бол жилийн жилд иймэрхүү янзтай болчихоод байгаа. 2006 оны өвөл бас ийм байдалтай болох нь. Бас л энэ жилийнх шиг хүндрэлтэй, бидэнд ч хүнд, ард иргэдэд ч хүнд, тэгээд техникийн өөрчлөлт хийхээс гадна одоо энд үр ашигтай менежмент бас хэрэгтэй юм шиг байна, боловсон хүчин бэлтгэх иж бүрэн арга хэмжээ авах шаардлагатай болохоор зэрэг тэгэж хандах гэж л оролдож байгаа. Одоогоор ерөөсөө л гал унтраах талаар яриад яваад байгаа. 

Сумдын холболтын асуудлаар, гүйцэтгэсэн санхүүжилтийн асуудлыг бол 2004-2005 оны Сайдын төсвийн багцад орсон тэр хэмжээгээр л төсвийнхөө санхүүжилтийг хийгээд явна. Тийм учраас энэ асуудал одоо тэрэвгээр хариулагдаад явна гэж бодож байна. За энэ дээр Баярсайхан гишүүний хэлсэн тодорхой сумдад дээр хэлчихмээр зүйл байвал Цэрэнпүрэв дарга хариулчихаж болох юмаа гэж бодож байна. Би одоо яг энэ сумдын талаар бол санахгүй байна. 

Таван толгойг ашиглах эрчим хүчний эх үүсвэрийн талаар Баярсайхан гишүүн бид хоёр санал нэг байгаа юм байна. Тэгэхээр зэрэг бид хоёр хоёулаа Говийн бүсийн хөгжлийн санаачлага ажлын хэсэгт байгаа учраас тэр баримтлалаараа үр дүнд хүрэх байхаа гэж бодож байна. 

Нүүрсний үнэ дээр бол нэг ийм л юм, бид бол Хятад, Монгол хоёрын компаниуд хоорондоо хэрэглэгч, үйлдвэрлэгч хоёр харилцаад явж байгаа нөхцөлд бид нар ямар нэг нүүрсний үнэ тогтоох тийм эрх хэмжээ ч байхгүй, тийм бололцоо байхгүй. Харин ганцхан яах вэ гэвэл дэлхийн зах зээл дээр нүүрсний үнэ иймэрхүү янзтай байгаа, хятадын зах зээл дээр, тэгээд манай өөрийн нөхцөл гэсэн тиймэрхүү зүйлүүдээр ярилцаж зөвлөж тийм байдлаар л ажиллах асуудал байна. Түүнээс биш бид нар нүүрсний үнийн ямар нэг зохицуулалт хийхэд хэцүү байгаа. 

Ер нь зүгээр яахав Нарийн сухайтын нүүрсний орд газрыг ашиглахтай холбогдуулаад импортын цахилгаан авах асуудлыг яаманд тавьж байгаа. Тэгээд үүнтэй холбогдуулаад манай Төрийн нарийн бичгийн дарга энэ компанитай уулзаад тэгээд ямар зүйл тавьж байгаа гэвэл эрчим хүчийг зүгээр авахгүй, зөвшөөрлийг өгөхдөө бид нар бүс нутгийн эрчим хүчний хангамж сайжруулах, бүс нутагт хөгжлийн ямар тусламж, дэмжлэг, ямар одоо бодлого барьж ажиллах вэ гэдэг талаараа тодорхой зүйл хийж, ингэж шаардчихаад байж байгаа. Тэгэхээр одоо энэ асуудлаар хандаж ярина гэж бодож байгаа. 

Байгаль орчны талын асуудлаас нь бол энэ Нарийн сухайтаас гадна нүүрсний уурхайнууд дээр Засгийн газрын мөрийн хөтөлбөрт энэ уул уурхайн салбар дээр байгаль орчныг хамгаалах, нөхөн сэргээхтэй холбогдсон төлөвлөлтүүд байдаг, түүнийг хэрэгжүүлэх ажлын хяналтыг их чангатгана гэсэн заалт орсон байж байгаа. Энэ асуудал Барсболд сайд, Батболд сайд, бид гурав дээр байж байгаа. Тэгэхээр энэвгээр бид нар бас нэг арга хэмжээнүүд авах байхаа 4 жилдээ. Бид одоо зүгээр арга хэмжээгээ төлөвлөсөн түвшинд л байж байна. Тэрэн дотор бас одоо энэ Өмнөговийн, энэ бүс нутгийн байгаль орчны асуудлыг анхааралдаа аваад бас асуудал босоод ирэх байх, тэгээд тухайн асуудлуудыг Засгийн газар дээр ярих, Их Хурал дээр ярих асуудал гарах үед гишүүдэд болон өөрт чинь энэ талаар илүү тодорхой информаци өгөх бололцоотой болох байхаа гэж ингэж бодож байна. 

А.Тлейхан: Өмнөговь аймгийн Жуулчин баазаас Булган суманд татах 15 киловольтын цахилгаан дамжуулах сүлжээний шугамын захиалагчийн манай Эрчим хүчний судалгаа хөгжлийн төв гүйцэтгэж байгаа юм. Тэгэхээр энэ түрүү тодорхой ярьлаа. Энэ бол нийтдээ 553.0 сая төгрөгийн өртөгтэй ийм шугам байгаа юм энэ оны 6 сард дуусах ёстой. Өнгөрсөн жил 6 сард эхлэх ёстой байсныг эхлэхгүй байсаар байгаад 9 сард эхэлсэн болоод ажил нь байж байгаа юм. Энэ компаниас бол 180.0 сая төгрөгийн ажил хийлээ гэж оны эцэст гүйцэтгэл гаргаж ирүүлсэн. Гэтэл энийг хамтран гүйцэтгэж байгаа Эрчимийн улаач, Энергистрой гэдэг хоёр компани байж байгаа. Энергистройгоос энийг хийгдээгүй гэдэг мэдээлэл ирсний дагуу яам, манай төв, аймгийн хамтарсан ажлын хэсэг гаргаад ажлын газар дээр тодотгосон. Ингээд шалгалтаар бол өнгөрсөн оны 10 сарын 31-ний байдлаар нийтдээ 62.0 сая төгрөгийн ажил хийгджээ гэсэн дүгнэлт гарсан юм. 

Тендерт орсон гэрээний нөхцөлөөр бол нийт ажлын 30.0 хувийн гүйцэтгэл хийж байж мөнгө авна гэсэн ийм нөхцөлтэй байдаг. Энэвгээр авах юм бол 160.0-аад сая төгрөгийн ажил хийж байж мөнгө авах ёстой юм. Тэгэхээр 62.0 сая төгрөгийн ажил хийсэн тохиолдолд мөнгө олгох боломжгүй болж байгаа юм нэг талд. 

Нөгөө талд энийг өмчлөгч байгууллага Энергострой гэдэг компани гэрээгээ цуцалж байгаа тухай мэдэгдэл бидэнд ирүүлсэн байгаа. Ийм нөхцөлд энэ шугамыг цаашдаа хийж гүйцэтгэх, санхүүгийн боломжтой компани ийм нөхцөл тавьж байгаа нөхцөлд цаашдаа энэ байгууллага маань энэ шугамыг гүйцэтгэх нь эргэлзээтэй болж байгаа. Тийм учраас бид гэрээгээ яах вэ, байлгах уу, цуцлах уу гэдэг асуудлыг ойрын үед бид нар судлах шаардлагатай болно. Гэрээ цуцлагдсан тохиолдолд магадгүй дахин тендер зарлах ч юмуу, өөр асуудал гарвал энэ шугам нилээн хугацаагаар сунжрах төлөв байдалтай болж болзошгүй гэдгийг танилцуулъя. Энэ бол урд нь манай Ховд Дуутын шугам гэж 2001 онд эхэлсэн алдартай ажил байдаг. Энэтэйгээ зэрэгцүүлж бид нар бас сургамж аваад цаашдаа энэ ажлыг сунжруулах, удаан хугацаагаар байлгах ийм зохимжгүй гэсэн үүднээс ийм шийдлүүдийг гаргахаар бэлдэж байна.  

Ингээд одоо дашрамд хэлэхэд Баярсайхан гишүүн Өмнөговийн цахилгаан станцын талаар бидний ажлыг дэмжиж, тусалж хийх ажил дээр дэмжлэг үзүүлнэ гэдэгт найдаж байгаагаа хэлье. 

Ц.Баярсайхан: Булганы шугамын хувьд тэр хэн гүйцэтгэх ямар нь хамаагүй. Хамгийн гол нь хугацаандаа, хэрвээ шаардлага хангаагүй бол тендерийн цуцлаад өөр газраар гүйцэтгүүлээд энэ дээр хугацаа алдаад хэдэн жил сунжирсан юм болчих юм бол иргэд энийг хүсэн хүлээж байгаа. Тийм учраас Их Хурлын гишүүний хувьд тэр Булган суманд эрчим хүч хурдан очих юм бол нэгдүгээрт станцдаа ч хэрэгтэй, хоёрдугаарт тэнд Булган сум бас үйлдвэрлэл, үйлчилгээ, хүн амын тоогоороо бол бас одоо нилээд бололцооны сум. Олон ажил нь бол эрчим хүчний шугам 2006 оны 5, 6 сард орно гэснээр төлөвлөгдөж байгаа гэдгийг анхааралдаа авчээ гэж хүсч байгаа юм. 

Бас нэг зүгээр ганцхан жижигхэн зүйлийг тодруулж асуух гэсэн юм. Энэ Даланзадгадаас Жуулчны бааз хүртэлх эрчим хүчний шугам яг хэний өмчинд байгаа юм. Энэ одоо бас хувьчлагдах барих юм яригдаад явж байгаад орхигдсон. Яг тухайн үед санхүүжилт нь бас энэ Жуулчны байгууллагаас гарсан барьсан гэсэн тийм юм яриад байсан юм. Энийг эцэслэн шийдсэн болов уу. 

Т.Очирхүү: Эдийн засгийн байнгын хороогоор нөгөө Орон нутгийн өмчөөс төрийн өмчид шилжүүлэх, төрөөс өмчөөс орон нутгийн мэдэлд шилжүүлэхийг санал болгох гэсэн асуудал ярьж байхад яг энэ асуулт ерөөсөө хөндөгдөөгүй. Тэгэхээр эрчим хүчний үйлдвэрийнхээ мэдэлд байгаа гэж ойлгож байна. Өөрөөр хэлбэл төрийн өмчид. Ер нь Дорнод, Даланзадгад энэ тэр тиймэрхүү л системтэй байгаа байх, нэг хэсэгтээ тийм байхгүй бол болохгүй байгаа, Дорнод бас тийм шүү дээ. Эрчим хүчний үйлдвэр түгээх, дамжуулах нь нэг өмч дотроо. 

Д.Лүндээжанцан: Цэнгэл гишүүн асуултаа асууя. 

Ц.Цэнгэл: Баярлалаа. Тэгэхээр түлш, эрчим хүчний салбарт 1990-ээд оноос хойш гадаадын зээл тусламжаар хэрэгжүүлсэн төслүүдийг түүний үр дүнг бол Очирхүү сайд товчхон аятайхан мэдээлэл хийлээ. Энэ мэдээллийн дагуу бол манай Их Хурлын гишүүд олон асуулт тавьж, их сонирхлоо. Харамсалтайн нь өнөөдөр бас ийм байдаггүй юм, манай эрчим хүчнийхэн ямар сонин юм бэ гэж бодож болохгүй. Өнөөдөр одоо яахав улс төрийн нөхцөл байдал ч гэдэг юмуу, бас энэ сумогоос шалтгаалаад энэ жаахан улсууд маань өөр өөрийнхөө өрөөнд энэ мэдээллийг үзэж байгаа байхаа гэж найдаж байна. 

Тэгээд энэ хүрэлцэн ирсэн манай түлш, эрчим хүчний халуунд нь халж, тоосоор амьсгалж явсан ийм одоо анхан шатнаас нь өдий хүртэл дарга, цэрэг болсон ийм улсууд орж ирээд Их Хуралдаа бас сайдтайгаа тайлан хийж байгаад нь баяртай байна. 

Тэгэхээр энэ гадаадын зээл тусламжийг үр ашигтай хэрэгжүүлэх гэдэг бол нилээн ярвигтай асуудал л даа. Энэ зээлийн өгчихвөл банк, санхүүгийн байгууллагын, улс орнуудын нөхцөл байдлаас, мөн төслүүдийг одоо хэрэгжүүлэх, гүйцэтгэх тендер зарлахаар нэг компани гардаг тэд нараас, олон янзын байдлаас бэрхшээлүүд гардаг. Түүний тод жишээ, хамгийн муу жишээ бол энэ Даланзадгад байгаа юм. Даланзадгадын станцыг би УИХ-ын даргатай  энэ 2 жилийн өмнө очиж үзсэн, 50 хэдэн оны үеийн ул ширэмтэй, зам нь одоо энэ манай эрчим хүчнийхэн андахгүй л дээ. Уг нь бол хоёр талын хүрээний зам нь ядаж 10 см байх ёстой байхгүй юу тэднийх бол ерөөсөө 4.5 байлаа би үзсэн. Тэгээд явж байгаад л нөгөө явж байгаад хажуугаараа гараад явчихдаг. Дээр нь үнс зайлуулах систем нь гидровалк байх ёстой тэр байхгүй, өөрсдөө зөөдөг. Тэгэхээр энэ байдал бол ер нь бол сайн тооцоо судалгаа хийгээгүй ийм байдлаас л энэ Даланзадгадын станц баригдсан юм. 

Yүний дараа мөн Баянтээл дээр мөн энэ Солонгосын Коейкатай бид нар яриад бас станц барих гэж үзсэн нөгөө нөхдүүд. Энэ Цэрэнпүрэв мэдэж байгаа. Яг иймэрхүү маягийн юм хийчих гээд байгаа. Тэгэхээр энэ гадаадын зээл, тусламжийг бид нар авахдаа мэргэжлийн өндөр түвшинд маш сайн нарийн үзэж үнэхээр үр ашигтай байх нь уу, үгүй юу, ямар техник технологи ирэх юм бэ гэдгийг л үзэх ёстой. Одоо бид нарт хоёр УЦС баригдах гэж байна. Энэ бол одоо бид нар урд нь Даланзадгадаар жишээ аваад Тайшир, Дөргөний УЦС хоёр дээр бол үнэхээрийн одоо ажлын хэсэг маш сайн боловсон хүчин тавихгүй юм бол яг иймэрхүү асуудал гарна шүү, гарахгүй гэх газар ерөөсөө байхгүй. Энийг нэг анхаарах нь зүйтэй юм болов уу гэж ингэж бодож байна. 

Тэгэхээр одоо бол зах зээлийн нөхцөлд манай арилжааны горимд ороод 18 компани болчихлоо. Yүнээс хойш бодлогын чанарыг энэ компаниуд өөрсдөө ямар байгаа вэ, манай сүлжээ ямар байгаа вэ, манай станц ямар байгаа вэ гэдгийг бол өөрөө аяндаа мэднэ. Тийм учраас тэд нарыг шинэчлэх асуудлыг бол эдгээр улсуудын санал санаачлага эздээр нь хийлгэж цааш нь хөрөнгө мөнгөний асуудлыг яам бодлогынхоо хэмжээнд авч дамжуулж барих нь зүйтэй юмуу гэж бодож байна. 

Ер нь энэ зээлийг ерөөсөө үйлдвэр болгон дээр төгс төгөлдөр бүгдийн ингээд сайн болчихлоо гээд бүх тоноглолын сайжруулаагүй шүү дээ. Yйлдвэр болгон дээр тодорхой нэг хэсэг юмын л одоо бид нар яг амь тавих гээд байгаа юмнуудын сайжруулсан. Эний үр дүн гарсан уу, гарсан сая Очирхүү сайдын илтгэл дээр гарч байна. Маш сайн үр дүн. Хэрэв өшөө үлдсэн бусад тоноглолуудын сайжруулах юм бол энэ бол ойрын 10-аад жилдээ толгой өвдөхгүй байх ийм юм байгаа юм. Жишээлбэл, Дарханы дулааны цахилгаан станц хэдэн зуухнуудаа тэр Германы төслөөр энэ илтгэлд орж байна, сайжруулсан. Гэтэл трубинууд нь яадаг вэ дандаа сүүлийнхээ үеэр хагараад явчихдаг. Дээр нь тэр олон сайхан зуухнууд дээр бол шинэ трубин, энэ харин овоо төсөл явж байгаа юм байна лээ 30 мгв-ын трубин тавих юм бол нилээн одоо тэр өртөг, зардал, зээлээ нөхөх бололцоотой байна. ТЭЦ 4 бол үнэхээрийн 70.0 гаруй хувь нь Японы зээл болчихлоо. Тэгэхэд 4-р станцын ус хийн цэвэрлэгээг сайжруулахгүйгээр бид нарын энэ яриад байгаа юм бас өмнөх хүчин чадалдаа хүрэхгүй. Яагаад гэвэл ус хийн цэвэрлэгээний технологи нь муу юм байна лээ. Энийг би бас Германы нөхдүүдээр шинжилгээ судалгаа, бүх сорьцын хүртэл аваачиж үзээд энэ шинэчлэх шаардлагатай гэсэн ийм юм гарч ирж байгаа. 

За энэ дулааны үр ашгийн төсөл хэрэгжүүлж байгаа Дулааны шугам сүлжээ байна. Энэ бол үнэхээр ард иргэдэд бол ингээд дуртай халуун дулаан байлгах өрөө тасалгаа болгох сайхан төсөл. Энийг хэрэгжүүлэхэд олон үйлдвэрүүд дээр олон тоног төхөөрөмжүүд тавьсан. Гэтэл одоо далд монтаж нь яагаа ч үгүй л байгаа, инженерийн шугам сүлжээ 50 мянгат, 40 мянгатын доогуур явж байгаа сүлжээг чинь шинэчлэх асуудал дараа дараа ингээд орж ирнэ. Тэгэхээр энэ дараа дараачийнх нь энэ юуг шинэчлэх, энэ тухай бодлого байна уу. Ямар хөрөнгө тавих вэ, хэдэн оноос эхлэх вэ гэсэн ийм нэгдүгээр асуулт тавъя. 

Хоёрт нь энэ уурхайнууд Багануур, Шивээ овоод хоёр том Японы төсөл хэрэгжүүлээд одоо тэр ялангуяа бутлах төхөөрөмжтэй болсноор бол станцуудын ажиллагаа бол хичнээн амар болсон гэдгийг бол хэн хэнгүй мэднэ. Гэхэд одоо энэ зарим үед бол энэ тоног төхөөрөмж эвдэрдэг. Yүний засварт тоног төхөөрөмж, сэлбэг материалд нь зардал нь хэтрээд байдаг юм биш байгаа. Хэр зэргийн хөрөнгө энэ үед зарсан бэ. Багануур, Шивээ овоо дээр байсхийгээд л яагаад байдаг. Энэ дээр бас хөрөнгө урд талаасаа илүү зарцуулсан юм биш биз гэсэн ийм нэг юм бодож байна. 

Дэлхийн банкны төслөөр хэрэгжүүлээд тэр бол яагаа ч үгүй тэр тоолуур тавих, тэр цахилгаан алдагдлыг бууруулах төсөл байгаа юм. Энэ бол тэр банкны хэмжээнд бүрэн шинэчлэгдэх тийм юм биш шүү дээ, нэг 40.0 хувийн л эрчим хүчний тоолууржуулах юм. Тэгэхээр 60.0-аад хувийн хэзээ, ямар хөрөнгөөр, яаж тоол

Эцэст нь одоо ингээд нүүрсний үнэ 11 сард нэмэгдсэн гээд түрүү ярьж байна. Одоо ингээд ахиад нэмэгдэх юм байна. Дээр нь олон улсын төслийн хүү төлж эхлэх гэж байгаа. Зарим нь одоо үндсэн өр рүүгээ орж эхэлнэ. Хажуугаар нь зайлшгүй миний саяын ярьж байгаа энэ шинэчлэх шаардлагатай тоног төхөөрөмжүүд үндсэн ба туслах тоног төхөөрөмжүүд байж байгаа. Ийм нөхцөл байдал, өшөө ч дотооддоо зайлшгүй аваарын юмнууд зөндөө байдаг тэрийг одоо мэдэхгүй биш, энэ яам тамга мэдэхгүй ч гэсэн станц тэрүүхэндээ өөрийгөө аргалаад нэг юм өнгөрдөг. Энд бас хөрөнгө байх ёстой. Эний хажуугаар яаж энэ өр зээлээ төлөх юм. Yүнтэй холбогдуулаад энэ үнэ тарифыг яг энэтэй нь уялдуулж тогтоосон уу, үгүй юу гэдгийг асуумаар байна. За ийм дөрвөн асуулт байна. 

Д.Лүндээжанцан: За Цэнгэл гишүүний асуултанд хариулъя. 

Т.Очирхүү: Юуны өмнө Цэнгэл гишүүндээ баярлалаа, манай түлш, эрчим хүчний салбарын асуудлыг ойлгодог энэ УИХ-ын гишүүдэд бодитой информаци мэдээлэл хүргэж бидний бодлогыг дэмжихэд их тус болох ийм гишүүн гэж талархаж байна. Энд хэлсэн зүйлүүд нь бол яг энэ салбарын хамгийн их хүндрэлтэй, шийдэх ёстой, шийдсэн асуудал дотор гүйцэд шийдсэн үү, үгүй юу гэсэн ийм информаци өгч байгаад баярлаж байна. 

Ер нь яахав Багануур, Шивээ овоогийн төслийн талаар манай Хаянхярваа гуай хариулах нь зүйтэй байх, ямар хэмжээний мөнгө зарсан юм, тэр бутлах тоног төхөөрөмж хийснээр түлшний дамжлага дээр хийсний төслийн санхүүжилт мөнгө яах тэрийг мэдэхгүй бол Дамбапэлжээ дарга, Шагдаржав хоёр хариулчихаарай. 

Одоо цахилгаан түгээх сүлжээ нь дээр хэрэгжиж байгаа төслөөр одоогийн байгаа тоолуурын 40.0 хувийг л солино, бусад 60.0 хувийн яах юм бэ гэж байна. Тэгэхээр одоо яах вэ хувьчлалын программ гарч байгаа учраас хувийн секторынх нь өөрөө энэ асуудлыг хийгээд ингээд явах ёстой гэж ингэж л бодохоос өөр арга байхгүй байх. 

Зүгээр яахав ер нь манай үнийн асуудлыг зохистой шийдээд явах юм бол цахилгаан түгээх сүлжээ, ер нь эрчим хүчний үйлдвэрүүдийн үр ашиг гайгүй дээшлэх юм бол цахилгаан түгээх сүлжээ компани юмуу, үгүй бол борлуулалтын, хангалтын компаниуд үүсэх юм бол тэд нар өөрсдийнхөө эх үүсвэрээр тоолуурыг солиод явах бололцоотой болох байх л даа. Тоолуурууд бол яг одоо компанийхаа эзэмшилд энэ солих явцдаа очоод байгаа тийм бодлого, зарчим нь цаашид ч хэрэгжээд явах байх гэж бодож байна. 

Нүүрсний үнэ дахиад нэмэгдэнэ хавар. За зээл төлөх процесс эхэллээ, зардлын өсөлт гарах нь, өр их байна, энэ үнээ яанаа гээд. Тэгэхээр үнэ бол сая бүрэн өсөлт хийж чадаагүй. Ер нь 2000, 2002, 2004 он гээд хийгээд явсан бол болох байсан. Одоо ерөөсөө асар их хэмжээний огцом өсөлт хийхэд бол энэ уг нь бол хангалттай өсөлт хийчихмээр байгаа юм. Тэгэхээр зэрэг нөгөө одоогийн өсөлтийг ийм янзтай хүнд хүлээж авч байгаа юм чинь ерөөсөө их л хүндрэлтэй болчихоод байгаа юм л даа. 

Тэгээд цаашдаа яахав гэхээр зэрэг ер нь нэг ийм л зүйлийг УИХ-ын гишүүд, төр засгийн хүмүүс ойлгох хэрэгтэй гэж бодоод байгаа юм. Асуудлыг би бол буруу тавилаар тавиад байна гэж бодож байгаа. Юу байна вэ гэхээр зэрэг ерөөсөө эрчим хүчний үнийн, түлш, эрчим хүчний үнийг л одоо барих юмуу, буулгах талаар ярьж байгаа болохоос биш яагаад ингэж ярьж байна вэ гэдгийг бодох хэрэгтэй байгаа юм. Яагаад ингэж ярьж байна вэ гэвэл хүн амын орлогын түвшин нь наад захын хэрэгцээний шаардлагыг хангаж чадахгүй л байна. Тийм учраас тэтгэврээ нэмэх хэрэгтэй, цалингаа нэмэх хэрэгтэй төсвийн байгууллагын ажилтны. Энэ хийгээд байгаа энэ цалин хөлс, хүн амын орлогын түвшин чинь эдийн засгийн салбараа энэ нийгмийн бодлого чинь өөрөө эдийн засгийн салбараа идээд унагах ингээд улс төрийн их зохисгүй байдалд хүргэх нь ээ. 

Тийм учраас цахилгаан, дулааны үнийг зохистой түвшинд хүргэх хэрэгтэй. Тэгэж байж энэ эдийн засаг бүхэлдээ гайгүй явна. Энийг даахын тулд тэр хүн амын орлогын түвшингээ л сайжруулах хэрэгтэй. Төрөөс хамаарч байгаа бол тэрийгээ хийх хэрэгтэй. Одоо 20.0 тэрбум төгрөг гаргаад л тэтгэврийн зөрүүг арилгах хэрэгтэй. Тэтгэврийн зөрүүг арилгаад тэтгэврийнхээ өсөлтийг хийх хэрэгтэй. Ер нь тэгэж явдаг шүү дээ энэ зах зээлийн харилцааны соёлтой орнууд. Тэгээд нөгөө талаас нь ерөөсөө бодохгүй, яагаад байна гэвэл цахилгаан, дулааны үнийг л хямдхан байлгаж байвал хүмүүсийн амьдрал болоод байх юм шиг. Yгүй шүү дээ. Хүмүүсийн амьдрал орлого нь дутаад байгаа болохоор л болохгүй байгаа байхгүй юу. Ингэж асуудлыг тавьмаар байна, хангалтгүй байгаа. Одоо ер нь Ганжуур дарга хийдэг байх яг шаардлагатай түвшингийн хэдэн хувийн өсөлтийг хийсэн бэ гэдгийг хэлэхэд би бол 50.0 хувийн хангалт ч хийж чадаагүй гэж бодож байгаа. Тэгээд бусдын яах юм одоо, нөөц бололцоогоо дайчилна, бид нарын хэлж байсан үр ашгийн асуудал байна, цаашдын зарим нэг өсөлт гаргана. Ингэж л одоо явахаас өөр арга байхгүй. Ийм л зүйл байгаа юм. Тийм учраас Цэнгэл гишүүний санаа зовж асууж байгаа зүйл бол бид нарын толгойны өвчин байна, их хүнд байна.  

Энийг бол нөгөө талаас нь Их Хурлын гишүүд бол энэ үнийг хямдхан байлгах юмуу, үгүй бол буулгах, үгүй бол хөдөлгөхгүй, өсгөхгүй байх биш харин энд саад болж байгаа тэр орлогын эх үүсвэр талаас нь нэмэгдүүлэх талаас нь бодож татварыг буулгах аж ахуйн байгууллагын, хүн амын орлогын татварыг бас буулгах 10.0 дээр буулгах хэрэгтэй, яахын 10.0, 20.0, 30.0 хувиар байлгаад тэрийг одоо хийх хэрэгтэй шүү дээ. Тэгээд тэтгэврийн зөрүүг арилгах хэрэгтэй. 40.0 тэрбум төгрөг гаргаад л хийх хэрэгтэй, тэтгэврийн өсөлт, тэтгэврийн зөрүү хоёрыг. Энэ талаас нь үүнээс хойш ярьж баймаар байна, ингэж ярьвал ард иргэд ч гэсэн одоо баяртай хүлээж авах байх гэж ойлгож байна. Одоо ахмадуудын шаардаад байгаа юм чинь ерөөсөө тийм л юм байна, тэтгэврийн зөрүү л гэж хөөрхий амьтад ярьж байгаа болохоос биш үнэндээ авч байгаа орлого нь хүрэхгүй болохоор л тэгэж байгаа. Түүнээс биш үнэндээ эрчим хүчний үнийн эсрэг биш шүү дээ яг гүнзгий бодоод ярьвал. Ийм юм байна. 


Ингээд Багануур, Шивээ овоогийн бутлах тоног төхөөрөмж тавьсны төслийн мөнгийг хэлчих. 


О.Шагдаржав: Шивээ овоогийн уурхайд 2.0 сая тн нүүрс бутлах нэг байгууламжтай, Багануур 2 байгууламжтай. 718.619.0 сая иений бутлах байгууламж ашиглалтад орсон байгаа юм. 


Ц.Цэнгэл: Ашиглалтад орсноос хойш 2-3 удаа засварт орсон байхгүй юу. Энэ засварт хичнээн хэмжээний хөрөнгө гараад байгаа юм бэ. Ийм том хөрөнгөөр бий болгосон нөгөө бутлах тоног төхөөрөмж маань байнга байнга ингээд засварт ороод байх юмуу л гэж энийг л асууж байгаа юм. 


О.Шагдаржав:  Шивээ овоогийн уурхай, Багануурын уурхайн технологийн зардал бол 2001 оны 8 сард орсон л доо. Багануурын уурхай номер 1, Шивээ овоогийн уурхай ганц дамжлага. Тэрнээс хойш үндсэндээ 5 дахь жилдээ ороод явж байна. Жилдээ Шивээ овоогийн уурхайг би ярьж болж байна 150.0 сая гаруй төгрөгийн засварын тоног төхөөрөмж, сэлбэг хэрэгсэл тавигдаж байгаа. Yндсэн тавигдаж байгаа тоноглол лент солигдож байгаа, 250 метрийн урттай нэг лент бий, 25 метрийн урттай лент бий, 20 метрийн урттай ингээд 3 ленттай юм. Роликууд солигдож байгаа тодорхой хэмжээгээр. Ямар нэгэн байдлаар, үндсэн сэлбэгүүд солигдорж байгаа. Багануурыг бол уурхайн дарга хэлэх байхаа.   


Т.Цэрэнпүрэв: Энд Бакей гишүүний хоёр асуулт байна. Нэгдүгээрт Засгийн газрын Зуун мянган нарны гэрэл хөтөлбөрийн хүрээнд малчдад хуваарилсан олгосон нарны зайн цахилгаан үүсгүүрийг аймаг, сумын Засаг дарга нар малчдад үнэгүй олгох ёстой гэж ярьдаг. Гэтэл танай яамнаас өгсөн тайлбар ёсоор зээлээр олгоно гэсэн. Аль нь үнэн юм бэ. Энэ талаар сайд таньд миний бие албан бичиг явуулж радио, телевиз, сониноор мэдээлэх тухай хүсэлт тавьсан. Yүнийг хэзээ мэдээлэх вэ гээд. 


Тэгэхээр энэ дээр бол ер нь Зуун мянган нарны гэрэл үндсэн хөтөлбөр гараад энэ амжилттай хэрэгжиж байгаа үндсэндээ 45.0 мянган айл өрх ямар нэгэн байдлаар сэргээгдэх эрчим хүчээр хангагдаж байгаа гэсэн тоо бидэнд бий. Яг үнэндээ бол мэдээж аймаг, орон нутгийн удирдлагууд малчдад бол, малчдын хүсэлт байдаг л даа ер нь үнэгүй өгчих боломж бололцоо байхгүй юу гээд. Тэгэхээр энэ нарны цахилгаан үүсгүүрийг авч байгаа цаад эх үүсвэр нь бол Японы, Хятадын тусламж боловч тэр нь төслийн бус буцалтгүй тусламж байгаа юм. Тэгэхээр энэ төслийн бус буцалтгүй тусламжийг олгохдоо бол Японы Засгийн газар яадаг вэ гэхээр энэ мөнгөөр ийм төслийг хэрэгжүүлээд буцаагаад Сангийн яам дээрээ Монголын тал ямар нэгэн байдлаар сан байгуул, сан үүсгээ гэсэн тийм нөхцөлтэйгээр олгодог. Тэгэхээр бид бол тэр нарны цахилгаан үүсгүүрийг малчдад зээлээр худалдаад сан бүрдүүлэх ёстой, дараа тэр бүрдүүлсэн сангаараа бас ахиад нарны цахилгаан үүсгүүр ч юмуу, өөр төслийг ингээд санхүүжүүлж явах ёстой журам нь тийм учраас бид бол энэ журмаараа л явах ёстой. 


Мэдээж одоо малчдын, сумын Засаг дарга нарын, аймгийн Засаг дарга нарын хүсэлт байгаа. Тэрийг бид бодолцолгүй яахав бодолцож байгаа. Ийм үндэслэлээр бол өнгөрсөн хавар Засгийн газраас шийдвэр гаргаад энэ нарны цахилгаан үүсгүүрийг 370.0 мянган төгрөг байсныг 50.0 хувь хөнгөлөөд 185.0 мянга болгосон 50 киловаттын цахилгаан үүсгүүрийг. Тэгэхээр энэ дээр бол тодорхой хэмжээгээр энэ хариулт хангалттай байх болов уу гэж би бодож байна. 


За мэдээлэл радио, телевизээр мэдээлэл өгөх тухай асуудлыг бол одоо энэ радиогоор шууд явж байгаа гэсэн. Тэгэхээр энийг сонсож байгаа хүн болгонд хүрч байгаа гэж би найдаж байна. Дараа нь дэлгэрэнгүй хариултыг таньд албан бичгээр манай яамнаас өгөх байхаа гэж бодож байна. 


Хоёрт нь бол Ногооннуур сумыг эрчим хүчний сүлжээнд холбох хүсэлтийг Баян-Өлгий аймгийн сонгогдсон 3 гишүүн тавьсан. Yүнд хариулт өгнө үү гэж байна. 

Тэгэхээр Ногооннуур сумын цахилгаан эрчим хүчний хангамж, Ногооннуурыг төвийг эрчим хүчний системд холбох асуудлыг бол ярьж байгаа, тавьж байгаа. Бид ч гэсэн судалж үзэж байгаа. Тэгэхдээ тухайн сумын байршил, газрынх нь хол ойроос хамруулаад үзэх юм бол энэ асуудлыг Асгатын мөнгөний ордыг ашиглахтай холбогдуулж цогцоор нь авч үзэх юм бол энэ эдийн засгийн хувьд ашигтай байхаар байгаа юм. Яагаад гэвэл Асгатын мөнгөний орд чинь өөрөө яг Орос, Монголын хил дээр байдаг. Тэгээд энэ уурхайг ашиглаж л таарна мөнгөний хүдрийг бол ашиглаж л таарна гэсэн үүднээс авч үзэх юм бол Горноалтайский Орос талаасаа дэд бүтэц нь бүх зам, цахилгааны асуудал шийдэгдэх бүрэн боломжтой юм байна лээ. Тэгэхээр энд асуудал шийдэгдэх юм бол ерөөсөө Ногооннуур, үүнчлэн Увсын Бөхмөрөн сумын цахилгаан эрчим хүчний асуудлууд шийдэгдэх бүрэн бололцоотой. Гэхдээ бид энийг судалж байна, яахав энэ Асгатын мөнгөний ордыг ашиглах байдал удаашрах юм бол яах вэ гэдэг асуудлыг бас янз янзын байдлаар үзэж ярьж байгаа. Тэгээд таны албан бичигт бид манай яамны зүгээс тодорхой хариултыг өгөх болно гэж хэлмээр байна. 


Д.Лүндээжанцан: Шинэ юм үүсгэлээ дээ та, бичгээр асуугаад тэгээд дараагаар нь амаараа тодруулдаг. 


А.Бакей: Гадаа хүнтэй уулзаж байгаад энэ асуулт тавих боломжоосоо алдсан юм л даа. Түүнээс одоо энэ Очирхүү сайдын өнөөдрийн мэдээллийг маш их сонирхож энэтэй холбоотой нилээд олон асуудлаар саналаа хуваалцах бодолтой байсан, даанч одоо тийм бололцоо гарсангүй. Тэгэхээр энэ бол яахав миний буруу та бүхэнд хүндрэл учруулж байгаа явдалд би уучлалт хүсье. 


Тэгээд нэгдүгээр асуудлын хувьд бол бас гол нь ийм байгаа байхгүй юу. Монголд бол ерөөсөө ганцхан хууль байх ёстой. Тэр нарны цахилгаан үүсгүүрийг малчдад зээлээр олгоно, эргээд буцааж төлөгдөх ёстой гэсэн байдал тэрийн малчин ч биелүүлдэг, сум, аймгийн Засаг дарга ч биелүүлдэг, УИХ ч гэсэн биелүүлдэг ийм байх ёстой л доо. Гэтэл би намар орон нутагт сонгогчидтой уулзаад явж байхад сумын Засаг дарга бол би хэнтэй ч гэрээ хийгээгүй энийг зүгээр үнэгүй олгох ёстой, та харин буруу ярьж байна гэж надад танилцуулсан байхгүй юу, сонгогчдын өмнө. Тэгэхээр энэ хоёрдмол утгатай байгаад байгаа байхгүй юу. Yнэхээр одоо буцааж төлөх ёстой юм бол, эргэлтийн сан бүрдүүлэх ёстой юм бол, тэр эргэлтийн сангаар дараагийн малчдыг хангах ёстой юм бол энийг одоо тэр ХААН банкаар дамжуулдаг юмуу, эсвэл одоо хаагуур дамжуулдаг юм тэрийг яг жинхэнэ ёсоороо хэрэгжүүлэх ёстой байхгүй юу. Тийм учраас би одоо Очирхүү сайд та бас утсаар ч ярьсан, бичгээр ч хандсан л даа, тэгэхдээ бичгийн хариу ирэх болоогүй хугацааны хувьд. Тэрийг би ойлгож байна. Тэгээд Очирхүү сайд маш сайн хүлээж авч байгаа энийг, надтай бол үнэхээр энийг үнэхээр зөв хариу өгөх ёстой гэдэг талаасаа ойлгож байгаа байх гэж бодож байна. Тийм учраас зөвхөн өнөөдрийн энэ радиогоор энийг хааж болохгүй, сонин хэвлэл дээр тэр сумын Засаг дарга ямар үүрэг хүлээж байгаа энийг эргэж төлүүлэх талаар. Аймгийн Засаг дарга ямар үүрэгтэй, банк нь ямар үүрэгтэй, малчид нь ямар үүрэгтэй, өөрөөр хэлбэл нэгэнт тушаал шийдвэр гаргасан бол тэрийг хэрэгжүүлэхийн төлөө яам нь ч ажилладаг, аймаг нь ч ажилладаг, сум нь ч ажилладаг байх ёстой байхгүй юу. Гэтэл хууль бол хууль биш болоод ингээд ул нь дээр гишгэгдээд байгаа байхгүй юу. Тэгээд Их Хурлын гишүүний бүрэн эрх хэрэгжүүлэхээр явж байхад зүгээр нэг сумын Засаг дарга очоод тэндээ сайн хүн болох гээд ингээд даналзаж байдаг. Тийм учраас би энэ асуудлыг тавьж байгаа шүү гэдгийг та бүхэн чин сэтгэлээсээ ойлгоосой гэж хүсч байгаа юм шүү. 


Хоёрдугаарт бол тэр Ногооннуур сумын талаар лав би энэ танхимд сууснаас хойш 4-5 дахин хандаж байна уучлаарай. Одоо ингээд яагаад ингээд байна гэхээр энэ чинь бас Баян-Өлгийдөө нилээн том сум. За тэгээд тэрийг бол ингээд олон жил яригдсан. Тэгэхээр тэнд ганцхан хариулт байдаг байхгүй юу, ерөөсөө л Асгатын мөнгөний уурхайг ашиглах юм бол энийг чинь цахилгаантай холбоно гэж. Тэгэхээр нэг асуудлыг нөгөөтэй нь одоо барьцалдуулж болмооргүй байна л даа. Асгатын мөнгөний уурхай Засгийн газрын мөрийн хөтөлбөрт тусгагдсан, Асгатын мөнгөний уурхайг ашиглах дэд бүтцийг бүрдүүлэх асуудлыг бүрдүүлнэ гэж байна. Тэгээд заасан нөхцөлд бол заавал тэрэнтэй, харин тэр зорилтыг хэрэгжүүлэх үүднээс энэ дээр нилээн ахиц өөрчлөлт гаргаад зоригтой алхам хийгээсэй гэж хүсч байгаа шүү. Энийг манай Баян-Өлгий аймгаас сонгогдсон 3 гишүүн гуруулаа ерөөсөө тэр сумыг холбох зорилтын хүрээнд Өлгийгөөс ганцхан объектыг хүсч байгаа шүү, өөр объект, өөр сумыг хүсэхгүй байгаа. Тийм учраас энэ дээр одоо манай ТЭХЯ-ны холбогдох албаны хүмүүс зөв ойлгоод энэ дээр их дэмжих байхаа гэж гүнээ итгэж байна. Баярлалаа. 


Д.Лүндээжанцан: Нарны гэрлээр сая хариулт өгсөн биз дээ. За Очирхүү сайд тайлбарлачих. 


Т.Очирхүү: Тэгэхээр Бакей гишүүн одоо энэ радиогоор явж байгаа, энэ хариу хангалттай гээд ойлгосон байна тийм биш ээ Бакей гишүүн ээ. 3 гишүүний тавьсан хүсэлтийн дагуу нарны үүсгүүрийг ямар нөхцөлөөр ард иргэдэд хүргэсэн, эргэж төлөгдөх ёстой, хичнээн хэмжээний мөнгө төвлөрөх ёстой, тэр мөнгө нь эргээд юунд зарцуулагдах шаардлагатай вэ, нарны үүсгүүрийг цаашдаа бид ямар бодлого барьж, ямар зарчим барьж одоо ард иргэддээ хүргэх вэ гэдэг талаар хэвлэл мэдээллийн хэрэгслээр таны хүссэний дагуу хүргэнэ, тусад нь хүргэнэ. 

Тэгээд тэр асуудал өмнөх Засгийн газраас тогтсон журмын дагуу явна. Цаашдаа тийм журам байх уу гэвэл бас байна. Түүний хажуугаас арилжааны хэлбэрт шилжүүлэх талаар би түрүү ярьсан, татварын асуудлуудыг цэгцэлж өгөх шаардлагатай болох байхаа гэж. Энэ дээр хамтарч ажиллана. Тэгээд тэр явц дунд нь та ажиглаж мэднэ биз дээ. Ер нь бүх аймгийн Засаг дарга нарт төсөв хэлэлцэхтэй холбогдуулаад, хоёрдугаарт нь мөрийн хөтөлбөрөө боловсруулахтай холбогдуулаад, гуравт нь 2005 оныхоо төсвийг хийхтэй холбогдуулаад манай яамнаас сайдын гарын үсэгтэй бичиг явсан, бүх Засаг дарга нарт шинээр сонгогдсон, томилогдсон. Тэр дотор бүх аймгийн Засаг дарга нарт бол энэ асуудал байгаа. Энийг цэгцэлж, янзалж мөнгийг оруул гэсэн үүрэг өгөгдсөн байгаа. 

Д.Лүндээжанцан: Өнөөдөр манай ТЭХЯ-ны шинэ удирдлага, ТЭХЯ шинээр дахин одоо шинээр байгуулагдсан Монгол Улсын түлш, эрчим хүчний салбар үнэхээр онцгой стратегийн салбар учраас, тэргүүлэх салбар учраас энд одоо ач холбогдол өгч бие даасан яам байгуулсан. Мөн одоо Монгол Улсад ард түмнийхээ төлөө тэднийг байнгын гэрэл гэгээтэй, дулаан тавлаг орчинд амьдруулахын төлөө цаг умартан ажиллаж байгаа манай энэ салбарын голлох үйлдвэр, аж ахуйн газрын дарга нар, удирдагчид, Багануур, Шивээ овоо, ТЭЦ 3, 4, тэгээд дулаан, цахилгаан түгээх сүлжээнүүд бүх л багаараа оролцож байна. Манай Их Хурлын гишүүдийн хувьд бол маш их ач холбогдол өгч их олон асуулт асууж, бүгд л санаа зовж хамт нэг сэтгэлтэй явдаг учраас тал талаасаа асууж тавьлаа. Гишүүдийн хувьд бол өрөө өрөөндөө голдуу сонсож байгаа, бүгдээрээ байсан бол шөнөжингөө яриад ч барагдахгүй ийм яриатай салбар. Угаасаа бидний амьдралын нэг хэсэг учраас. Энэ манай түлш, эрчим хүчний салбарынхан бол үүргээ бол нэр төртэй биелүүлж ирсэн гэж манай иргэд сэтгэл хангалуун байдаг. Яахав үнэ өртгийн хувьд бол бид зах зээлийн нөхцөлд нийгэмд амьдарч байгаа учраас энэ бол гарцаагүй жам ёсны л асуудал болон тавигдаж байна. Энэ цаашдаа мөнх л тавигдаж байх асуудал байхаа гэж ингэж бодож байна. 

За ингээд мэдээлэлтэй холбогдуулан асуух асуулт дууслаа. Түлш, эрчим хүчний салбарт 1990-ээд оноос хойш гадаад орнуудын хөнгөлөлттэй зээлээр хэрэгжүүлсэн төсөл, хөрөнгө оруулалтын үр ашгийн тухай сэдвээр хийсэн Түлш, эрчим хүчний сайдын мэдээллийг сонслоо. 

Өнөөдрийн нэгдсэн хуралдаанаар хэлэлцэх асуудал дууслаа. Чуулганы нэгдсэн хуралдаан хаасныг мэдэгдье. Та бүхэнд баярлалаа, сайхан амраарай. Ажил үйлсэд чинь амжилт хүсье. 

Хуралдаан 19.10 цагт өндөрлөв.

Соронзон хальснаас буулгасан:

